
ABSTRAK

Penguatkuasaan merupakan aspek pentadbiran yang penting dalam sesebuah Pihak
Berkuasa Tempatan (PBT) kerana ia melibatkan hubungan yang rapat dengan
masyarakat. Kegagalan tindakan penguatkuasaan akan memberi imej negatif kepada
PBT. Kelemahan ketara akan wujud apabila terdapat campur tangan politik yang
mengganggu pelaksanaan operasi penguatkuasaan di samping terdapat isu-isu
berkaitan pengurusan sumber yang tidak cekap serta beberapa prosedur yang
mengelirukan. Berdasarkan kerangka tersebut, maka kajian ini dijalankan untuk
merungkai persoalan berkaitan penguatkuasaan PBT dari aspek penglibatan ahli
politik dalam pentadbiran di PBT, mengkaji tahap pengurusan sumber yang
dikendalikan oleh PBT dan menilai penerimaan prosedur yang digunapakai masa kini
oleh masyarakat serta mengenalpasti model pelaksanaan penguatkuasaan yang
bersesuaian. Kajian ini melibatkan tiga jenis PBT di Negeri Kedah iaitu Majlis Daerah,
Majlis Perbandaran dan Majlis Bandaraya. Kaedah kualitatif dipilih melalui proses
temubual dengan 28 informan yang mempunyai pengalaman berkaitan dengan operasi
penguatkuasaan dan pentadbiran PBT serta 15 individu yang terkesan dengan operasi
penguatkuasaan PBT. Tiga kategori informan terlibat dalam kajian ini antaranya
penjawat awam, ahli politik dan peniaga di kawasan kajian. Hasil kajian mendapati
kelemahan penguatkuasaan dipengaruhi oleh campur tangan politik yang mendorong
individu terjerumus dalam sikap mendiskriminasi pihak lain melalui perbezaan parti,
bangsa dan kelas sosial serta terdorong ke arah mengambil kesempatan dengan
kedudukannya di PBT. Di samping itu, kegagalan di bahagian pengurusan sumber
turut mempengaruhi faktor keberkesanan penguatkuasaan apabila faktor peruntukan
kewangan yang terhad membatasi PBT dalam proses penguatkuasaan. Kajian ini juga
turut mendapati terdapat beberapa prosedur yang tidak dikemaskini dan mengelirukan
kepada individu yang berurusan dengan PBT. Oleh yang demikian kajian ini
mencadangkan sebuah model pembangunan penguatkuasaan yang berteraskan aspek
integriti agar penambahbaikan dapat dilaksanakan sepertimana pandangan yang telah
dikemukakan oleh ketiga-tiga kategori informan kajian kerana melalui nilai
keperibadian yang tinggi, prestasi PBT dapat dipertingkatkan dan mengembalikan
semula keyakinan masyarakat terhadap perkhidmatan oleh PBT.

Kata Kunci: Integriti, Kedah, Penguatkuasaan, Pihak Berkuasa Tempatan, Sektor
Awam

ABSTRACT

Enforcement is a very important administrative aspect in the Local Authority (LA) as
it involves close relation with people. Failure of the enforcers will portray a negative
image surrounding the LA. Significant weaknesses exist due to the political
intervention that disrupts the smooth enforcement operation implementation besides
the influence of inefficient recource management and some confusing procedures.
Based on this framework, this study is carried out to unravel the issue in relation to LA
enforcement including the involvement of political members in the LA administration,
to identify the level of resource management handled by the LA and to assess
community acceptance of the recent procedure application and recognizing a suitable
encorcement implementation model. This study involves three type of LAs in Kedah
namely the District Council, City Council and Town Council. The qualitative method
was selected by way of interviewing 28 informants who have relevant experience with
LA enforcement and administration operations in addition to 15 individuals involved
with the LA enforcement implementation. Three categories of informants were
involved in this study, involving public servants, political members and traders in the
study area. The study outcome reveals that the weaknesses of the enforcement are
influenced by political intervention that spurs individuals to fall into the act of
discriminating against other parties, race and social class, in addition to manipulating
their positions in the LA. Further, the failure in resource management also influences
the enforcement effectiveness whereby limited financial allocation restricts the LA in
the enforcement process. Moreover, this study also finds that there are several
procedures that have not been updated and are confusing to the individuals liaising
with the LA. Hence, this study suggests an enforcement development model that leans
on the aspect of integrity so that improvement can be carried out consistent with the
views put forth by all three categories of the informants, because through high value
of personality, LA performance can be enhanced and confidence renewed towards the
services delivered by the LA.

Keywords: Local Authority, Integrity, Enforcement, Public Sector, Kedah,
Malaysia.

BAB 1

PENDAHULUAN

1.1 Pengenalan

Isu penguatkuasaan seringkali dikaitkan dengan kegagalan fungsi Pihak Berkuasa
Tempatan (PBT). Beaglehole (1976) dalam penulisannya menegaskan masalah
penguatkuasaan sangat ketara di peringkat PBT terutamanya berkaitan percukaian
kerana ia memberi kesan yang sangat mendalam terhadap keseluruhan pentadbiran
Kerajaan Tempatan antaranya perhubungan di antara PBT dan masyarakat setempat,
pengurusan dalaman dan juga hubungan pentadbiran kerajaan yang lebih tinggi

sebagai contoh Kerajaan Negeri dan Kerajaan Persekutuan.

Oleh yang demikian tugas sebagai anggota penguatkuasa di dalam sektor
Perkhidmatan Awam merupakan tugas yang mencabar. Oleh yang demikian anggota
penguatkuasa perlu melengkapkan diri dengan ilmu pengetahuan tentang peruntukan
yang berkaitan dengan undang-undang dan prosedur yang perlu dipatuhi bagi
penguatkuasaan undang-undang tersebut. Tindakan penguatkuasaan yang berkesan
memerlukan pengalaman kerja yang luas dan juga dilengkapi dengan latihan
secukupnya semasa dalam perkhidmatan berbanding dengan kerjaya yang lain

(Bereton, 1961).



Wagner (2014) menyatakan seandainya undang-undang boleh membawa perubahan
kepada dunia, maka penguatkuasaan merupakan unsur yang penting dan wajar diberi
tumpuan dalam merealisasikan perubahan yang diinginkan. Rosseau (2010) turut
berpendapat bahawa penguatkuasaan undang-undang merupakan nilai yang penting
dalam proses perundangan dan penguatkuasaan. Penguatkuasaan ini boleh
dibahagikan kepada dua bahagian iaitu pemantauan dan hukuman. Pemantauan boleh
dilihat dari segi pematuhan terhadap undang-undang yang telah ditetapkan manakala
hukuman pula merupakan tindakan yang diambil sekiranya berlaku perlanggaran

kepada undang-undang tersebut.

Garland (1991) melihat hukuman adalah satu proses yang sah dari undang-undang di
mana individu yang melakukan jenayah dihukum dan didenda berdasarkan undang-
undang, kategori dan prosedur tertentu. Terdapat empat elemen yang membolehkan ia
dikatakan satu hukuman iaitu (i) hukuman dikenakan apabila berlaku perlanggaran
undang-undang, (ii) hukuman melibatkan seseorang yang telah melanggar sesuatu
peraturan, (ii1) hukuman mesti dijalankan pihak berkuasa yang diiktiraf dalam sistem
perundangan, (iv) hukuman perlu menyebabkan kerugian dan tanpa keempat-empat

elemen berkenaan, ia tidak boleh ditafsirkan sebagai satu hukuman (Brooks, 2012).

Stigler (1974) berpendapat matlamat penguatkuasaan adalah untuk mencapai
pematuhan terhadap peraturan di mana kaedah perlaksanaannya mampu diikuti oleh
masyarakat. Perlaksanaan terhadap tindakan penguatkuasaan undang-undang dapat
mendidik rakyat agar mematuhi prinsip kedaulatan undang-undang yang dapat
melahirkan masyarakat maju yang berintegriti. Adeyemi (2012) menegaskan nilai

integriti perlu diberi galakkan, latihan dan dikuatkuasakan agar wujud ketelusan dalam



perlaksanaan tugas dan terhindar daripada penyalahgunaan kuasa. Sekiranya ditinjau
dari aspek perlaksanaan penguatkuasaan undang-undang di beberapa negara lain
seperti negara Thailand, terdapat enam peraturan yang telah digariskan oleh Jabatan
Perdana Menteri dalam mewujudkan tadbir urus yang baik. Ia adalah peraturan
undang-undang, peraturan moral, peraturan ketelusan, peraturan penglibatan,
peraturan kebertanggungjawaban dan yang terakhir adalah peraturan perbelanjaan
yang optimum (Trakulmututa dan Chaijareonwattana, 2013). Peraturan undang-
undang merupakan peraturan yang paling efisyen jika dibandingkan dengan peraturan
yang lain. Ini menunjukkan tadbir urus yang baik dapat dicapai melalui pematuhan

terhadap peraturan undang-undang khususnya di selatan Thailand.

Sebaliknya, terdapat perbezaan dari segi prosedur dan pendekatan terhadap
penguatkuasaan undang-undang di beberapa negara lain. Sebagai contoh di Bandar
Foshan China, penglibatan masyarakat setempat dianggap penting dan dapat
membantu Kerajaan Tempatan di negara tersebut dalam memberi perkhidmatan yang
terbaik. Secara tidak langsung apabila terdapat penglibatan masyarakat setempat
sebarang masalah yang dihadapi ianya akan dapat diatasi dengan komitmen oleh

masyarakat itu sendiri tanpa perlunya kepada tindakan penguatkuasaan (Gao, 2012).

Ahmad Sarji (1996) berpandangan pentadbiran awam yang mantap dan mampu
memberikan perkhidmatan yang terbaik kepada masyarakat merupakan satu keperluan
dalam memastikan Malaysia menjadi sebuah negara maju menjelang 2020. Beliau
turut menyatakan corak pentadbiran yang lama perlu diubah kepada pentadbiran yang
lebih proaktif dan peka terhadap perkembangan semasa yang berorientasikan

masyarakat melalui penumpuan yang lebih terhadap kawalan dan penguatkuasaan



pelbagai undang-undang. Pihak kerajaan memandang serius dalam memastikan
pentadbiran negara terus berkembang maju dengan mengambil pendekatan untuk
meningkatkan kecekapan dan keberkesanan dalam aspek penguatkuasaan undang-
undang yang terdapat di negara ini (Laporan Pembaharuan dan Kemajuan dalam

Perkhidmatan Awam, 2000).

Sistem penguatkuasaan telah diperkenalkan dan diaplikasikan di semua pejabat daerah
yang dikenali sebagai Sistem Pemantauan Penguatkuasaan Undang-undang di
Peringkat Daerah (SPPU) (Pekeliling Kemajuan Pentadbiran Awam Bil.1 Tahun
2001). Sistem ini bertujuan mewujudkan satu kaedah yang bersepadu untuk mengatasi
masalah tindakan penguatkuasaan undang-undang di peringkat pentadbiran daerah.
Keberkesanan sistem ini akan dapat diuji melalui pemantauan perlanggaran undang-
undang tersebut dengan maklumat yang diperoleh untuk melaksanakan tindakan
penguatkuasaan (Laporan Pembahruan dan Kemajuan dalam Perkhidmatan Awam,
2000). Ini menunjukkan elemen tindakan penguatkuasaan undang-undang adalah
penting untuk pembangunan negara agar setanding dengan negara-negara maju yang

telah melalui era transformasi penguatkuasaan undang-undang.

Pelbagai kaedah digunakan sama ada dari pihak kerajaan mahupun dari pihak
masyarakat setempat yang bertujuan menangani masalah yang timbul demi
memberikan perkhidmatan yang terbaik untuk masyarakat. Kajian yang dilakukan
oleh Kamarudin Ngah et al. (2011) menyarankan agar setiap Pihak Berkuasa Tempatan
(PBT) lebih tegas dalam menghadapi isu penguatkuasaan dan pelbagai cabaran untuk
meningkatkan imej PBT di mata masyarakat khususnya di Malaysia. Oleh yang

demikian tindakan penguatkuasaan dilihat sebagai salah satu kaedah bagi



merealisasikan impian agar dapat menyelesaikan masalah yang dihadapi melalui
perkhidmatan yang ditawarkan. Kini pentadbiran Kerajaan Tempatan telah
memperkenalkan Pelan Transformasi Pihak Berkuasa Tempatan yang merangkumi
enam teras diantaranya (i) pembangunan modal insan, (ii) kecekapan perkhidmatan,
(ii1) pengukuhan kewangan, (iv) kesejahteraan penduduk, (v) penglibatan rakyat dan
(vi) komunikasi berkesan (Pelan Transformasi PBT, 2014). Teras yang kedua adalah
kecekapan perkhidmatan, tindakan memperkasa penguatkuasaan dititikberatkan dalam
memberi perkhidmatan yang terbaik kepada masyarakat (Pelan Transformasi PBT,
2014). Ini menunjukkan tindakan penguatkuasaan merupakan salah satu elemen dalam

membantu memberikan perkhidmatan yang baik kepada masyarakat.

Kegagalan menguatkuasakan undang-undang untuk memberi perkhidmatan yang baik
kepada masyarakat mencerminkan kegagalan pihak kerajaan. Menurut Dollery, Crase
dan Byrnes (2006) kegagalan kerajaan boleh didefinisikan sebagai ketidakupayaan
sesebuah agensi dalam jentera pentadbiran kerajaan untuk mencapai sasaran dan
objektif yang telah ditetapkan. Sekiranya dilihat kembali sistem perundangan di
Malaysia dan institusi penguatkuasaan yang ada kini berada di tahap yang baik cuma
apa yang perlu ditingkatkan adalah pelaksanaan tindakan penguatkuasaan agar lebih

berkesan (Jamal Ali & Husin Abdullah, 2010).

1.2 Latar Belakang

Chua (2011) menyatakan bahawa bahagian ini adalah penting dalam sesuatu kajian.
Penyelidik akan dapat memperoleh maklumat dari kajian-kajian yang terdahulu dan
sorotan karya dapat menghindar penyelidik daripada membuat kajian yang sama tanpa

memperbaiki kaedah atau mencari jalan penyelesaian berkenaan sesuatu kajian.



Melalui kajian yang telah dijalankan terdapat tiga faktor yang melemahkan tindakan
penguatkuasaan di kebanyakan PBT di Negeri Kedah. Setelah ujian rintis dilaksanakan
masalah yang sama juga dihadapi oleh PBT sama ada di peringkat Majlis Bandaraya,
Majlis Perbandaran dan Majlis Daerah. Tiga penyebab utama telah dikenal pasti iaitu
prosedur pemantauan yang lemah dalam proses kerja di PBT dan penglibatan ahli
politik dalam kebanyakan perjalanan tindakan penguatkuasaan Serta kelemahan
pegawai di PBT ketika melaksanakan tatacara perlaksanaan penguatkuasaan.
Bahagian ini akan membincangkan setiap faktor yang telah dinyatakan mengikut

pandangan daripada pengkaji yang terdahulu.

1.2.1 Sejarah Awal Kerajaan Tempatan

Kerajaan Tempatan merupakan kerajaan peringkat ketiga dalam sistem pentadbiran di
Malaysia selepas Kerajaaan Persekutuan dan Kerajaan Negeri. Sungguhpun demikian
Kerajaan Tempatan merupakan kerajaan yang paling hampir dengan masyarakat dan
banyak mencetuskan isu-isu semasa dalam ruang lingkup pentadbirannya (Notris,

1980).

Terdapat pelbagai tafsiran Kerajaan Tempatan antaranya Barber (1972) berpandangan
Kerajaan Tempatan merupakan suatu hak atau kuasa untuk menentukan dan
melaksanakan hal ehwal dalam sesuatu kawasan tertentu yang lebih kecil dari sebuah
negeri yang telah dihadkan kuasanya manakala Abdullah Ayub (1978) berpendapat
pemerintahan atau Kerajaan Tempatan merupakan terjemahan dari perkataan Inggeris
iaitu Local Government. Beliau menyatakan bahawa pemerintahan ini dijalankan oleh
sesuatu lembaga ataupun majlis dalam sesebuah kawasan bagi tujuan menjaga

kebajikan dan kesentosaan penduduk yang berada di kawasan yang dimaksudkan.



Menurut Norris (1980, dalam Phang, 1989) menyatakan Kerajaan Tempatan meliputi
kawasan Bandar dan luar Bandar di bawah kawalan Kerajaan Negeri tersendiri dan
mempunyai kedudukan yang sah dan berdaulat daripada kerajaan tertinggi itu serta

merupakan peringkat ketiga dalam struktur Persekutuan di Malaysia.

Semua pengertian yang telah dinyatakan di atas berkenaan Kerajaan Tempatan telah
dipermudahkan pemahamannya berdasarkan pandangan Ahmad Atory (1997) di mana
beliau merumuskan Kerajaan Tempatan merupakan sebuah institusi yang mempunyai
kuasa di peringkat bawah dalam sesuatu tempat yang lebih kecil dengan peruntukan
kuasa tertentu untuk menjalankan tugas demi menjaga kebajikan masyarakat di
sesebuah kawasan. Beliau juga menambah bahawa Kerajaan Tempatan merupakan
institusi yang mempunyai kuasa yang telah dinyatakan dalam tafsirannya merujuk

kepada Majlis Perbandaran dan Majlis Daerah.

Merujuk kepada Laporan Suruhanjaya Penyiasat Diraja (1970) konsep Kerajaan
Tempatan sebenarnya merangkumi enam perkara antaranya (i) Kerjaan Tempatan
bertanggungjawab terhadap sebarang hal ehwal diwakil kuasakan oleh pihak kerajaan
yang lebih tinggi sama ada kerajaan pusat atau kerajaan negeri, (ii) kerajaan tempatan
adalah lebih rendah dari kerajaan pusat dan kerajaan negeri tertakluk kepada kawalan
oleh kerajaan yang lebih tinggi darinya, (iii) sebuah Kerajaan Tempatan memiliki
kuasa autonomi sekadar mana yang diberikan oleh kerajaan yang lebih tinggi
contohnya bidang fiskal dan kuasa pentadbiran, (iv) Kerajaan Tempatan memiliki ciri
perwakilan atau bukan perwakilan sekiranya dipilih dan masih boleh diberi kuasa
autonomi dalam bidang pentadbiran dan kewangan, (v) Kerajaan Tempatan

merupakan badan berasingan daripada kerajaan yang lebih tinggi atau dari unit-unit



Kerajaan Tempatan dengan memiliki kuasa untuk mendakwa dan didakwa, membuat
kontrak dan memiliki harta dan (vi) berfungsi untuk memberi perkhidmatan kepada
masyarakat di sesuatu kawasan. Beaglehole (1976) menyatakan sistem Kerajaan
Tempatan di Malaysia bertitik tolak dari pembangunan sejak Perang Dunia Kedua dan
sebelum Perang Dunia Kedua, Negeri-negeri Melayu Bersekutu dan Negeri-negeri
Melayu Tidak Bersekutu diletakkan di bawah kawalan yang dikenali Sanitary Board.
Kerajaan Tempatan di Semenanjung Malaysia telah diperkenalkan oleh pemerintahan
British pada akhir abad ke-19 dan pentadbiran Kerajaan Tempatan bermula di negeri-
negeri Selat iaitu di Bandar George Town, Bandar Melaka dan Bandar Singapura

(Zahari, 1991).

Beliau berhujah lagi setelah tamat Perang Dunia Kedua, Sanitary Board (Lembaga
Kebersihan) yang diletakkan di Negeri-negeri Melayu Bersekutu iaitu setelah berlaku
pengambil alihan pentadbiran beberapa buah Kerajaan Negeri di Tanah Melayu telah
ditukar kepada Town Board (Lembaga Bandaran) sehinggalah tahun 1950. Town
Board diketuai oleh pegawai kanan kerajaan iaitu Pegawai Daerah dan dibantu oleh
pegawai kerajaan yang lain serta dibantu oleh wakil-wakil kaum yang terdiri daripada

lantikan pihak kerajaan (Abdullah Ayub, 1978).

Selepas tahun 1950 boleh dikatakan semua perbandaran telah bertukar kepada Majlis
Perbandaran setelah melalui pilihan raya tempatan (Zahari, 1991). Beliau juga turut
menyatakan bahawa Majlis Perbandaran juga telah wujud hasil daripada majoriti
daripada ahli-ahlinya dalam pilihan raya tempatan. Pada tahun 1950, satu ordinan baru
telah diluluskan iaitu Ordinan Pilihan Raya Penguasa penguasa Tempatan 1950 dan

ini merupakan kali yang pertama ahli-ahli Majlis Perbandaran dipilih melalui proses



pilihan raya (Beaglehole, 1976). Pilihan raya tempatan yang pertama telah
berlangsung di Kuala Lumpur pada tahun 1952 dan pada masa ini dapat dilihat satu
perubahan dasar oleh pihak British di London (Ahmad Atory, 1997). Beliau turut
menyatakan pada ketika itu ancaman komunis juga berleluasa sehingga memberi
impak terhadap dasar Kerajaan Tempatan dan akhirnya Ordinan Majlis Tempatan

dibentuk pada tahun 1952.

Berdasarkan Ordinan Majlis Tempatan 1952, sebuah kampung baru telah dibentuk di
kawasan luar bandar disebabkan berlaku darurat dan juga bagi memastikan corak
pentadbiran yang diperkenalkan oleh British dapat dikekalkan disamping kawalan
keselamatan yang lebih terjamin (Phang, 1989). Corak pentadbiran itu merujuk kepada
fungsi atau tugas utama dalam Kerajaan Tempatan. Zahari (1991) mengulas dengan
lebih lanjut di mana tugas-tugas pembersihan di sekitar kawasan kediaman merupakan
tanggungjawab yang dijalankan oleh Majlis Daerah, Majlis Perbandaran atau Dewan
Bandaraya sama ada dengan menggunakan kakitangan majlis itu sendiri mahupun

diberikan kepada pihak swasta.

Abdullah Ayub (1978) turut menyatakan perkara yang sama di mana selain menjaga
kesihatan orang ramai melalui kerja-kerja pembersihan, majlis juga bertanggungjawab
memberi kesenangan kepada orang ramai iaitu membuat dan membaiki jalan raya,
menjaga keselamatan orang ramai mengadakan pasukan pemadam api dan
mengenakan lesen, mewujudkan tempat rehat orang ramai iaitu pembinaan taman-
taman bunga dan tempat permainan kanak-kanak serta mengadakan perkhidmatan
untuk berniaga sebagai contoh air, elektrik dan kemudahan pengangkutan. Beliau

menegaskan setiap perkhidmatan yang diberikan terdapat bahagian yang



bertanggungjawab untuk memantau bagi memastikan ia berjalan dengan lancar
disamping menguatkuasakan peraturan dan undang-undang. Ahmad Hussein (1976)
berpendapat sekiranya Kerajaan Tempatan mahu dilihat keberkesanannya maka
Kerajaan Tempatan bukan sekadar dibekalkan dengan undang-undang dalam
penubuhannya malah sudut kewangan dan hasil yang diterima perlu setimpal dengan
tugas dan kuasa yang diberikan serta memiliki pegawai yang cekap untuk mentadbir

sesebuah PBT.

1.2.2 Bahagian dalam Penguatkuasaan Tempatan

Phang (1997) menyatakan secara ringkasnya pada peringkat awal pentadbiran PBT
dibahagikan kepada lima bahagian antaranya (i) persekitaran, (ii) kesihatan awam dan
pembersihan, (iii) penguatkuasaan dan perlesenan, (iv) kemudahan awam dan (v)
perkhidmatan sosial dan pembangunan. Walaupun hanya lima bahagian sahaja pada
peringkat ini, beliau menyatakan masalah kewangan dan kekurangan tenaga kerja
menyebabkan sesetengah bahagian tidak dapat berfungsi dengan baik dan masalah ini

menggugat kelancaran proses pentadbiran di PBT.

Menurut Ahmad Atory (1997) pada tahun 1987 dengan mengambil contoh Dewan
Bandaraya Kuala Lumpur (DBKL), terdapat 22 buah jabatan yang berfungsi untuk
memberikan perkhidmatan kepada masyarakat di setiap kawasan pentadbirannya.
Senarai jabatan yang terdapat pada ketika itu dapat dilihat dalam strutur organisasi

DBKL. Rajah 1.1 berikut menunjukkan carta organisasi DBKL sebelum 1987.

Datuk Bandar

Lembaga
Penasihat

Ketua Pengarah

Timbalan Ketua

Timbalan Ketua

Pengarah Pengarah 11
Jabatan Jabatan Audit
Kewangan Pengurusan
Unit Jabatan Jabatan Jabatan
Pengurusan |  Pengurusan Urus Setia Personel
Pembangunan Perumahan
Jabatan Jabatan
Jabatan Jabatan Kerja Perkhidmatan Kesihatan
Pelaksanaan [T Awam dan Lalu Bandar
Projek Khas lintas
Jabatan Jabatan
Jabatan Jabatan Hal Ehwal Kejuruteraan
Pengurusan || Taman dan Awam Mekanikal
Penjaja Rekreasi
Jabatan Jabatan
Jabatan Perlesenan Ukur Bahan
Jabatan iy
Penilaian dan
Pembentungan = —
- Pengurusan
dan Perparitan
Hartanah . Jabatan Hal
Direktorat
Ehwal Undang-
Penguatkuasa
Jabatan . Undang
Unit
Perancangan | | Pengangkutan
dan Kawalan gans
Bandar
Bangunan

Sumber: Ahmad Atory (1997)

Rajah 1.1: Carta organisasi DBKL (Wilayah Persekutuan) sebelum 1987

Beliau merumuskan sebagai contoh jabatan Direktorat Penguatkuasaan DBKL dalam
susunan carta organisasi di jabatan tersebut dibahagikan kepada empat bahagian
antaranya (i) bahagian pentadbiran yang menumpukan urusan hal ehwal pentadbiran,

(1) bahagian kawalan penjaja dan keselamatan yang mengawal dan menguatkuasakan




undang-undang terhadap penjaja, (iii) bahagian kawalan kebersihan dan galian jalan
yang berfungsi untuk mengambil tindakan atas kesalahan menjalankan kerja-kerja
tanpa permit dan yang terakhir (iv) bahagian kawalan dan penempatan setinggan yang
bertugas mengawal pertumbuhan setinggan atau sebarang jenis struktur yang dibina
tanpa kebenaran. Selain dari undang-undang kecil yang terdapat di DBKL, Undang-
undang atau akta utama yang digunapakai pada ketika itu adalah (i) Akta Kerajaan
Tempatan 1976, (ii)) Akta Pembersihan Setinggan 1969, (iii) Akta Parit, Jalan dan

Bangunan 1974 dan (iv) Ordinan Lalu Lintas 1958 (Ahmad Atory, 1997).

1.3 Penyataan Masalah

Isu berkenaan penguatkuasaan seringkali menjadi topik perbincangan bukan sekadar
di negara-negara maju sahaja malah turut menjadi isu dan perhatian yang serius di
negara membangun seperti Malaysia. Menurut Byrnes dan Dollery (2002) dalam
kajiannya di New South Wales, Australia menyatakan kelemahan pihak kerajaan lebih
ketara di peringkat Kerajaan Tempatan. Berdasarkan kajian yang dilakukan oleh
Weisbrod (1978, dalam Dollery, Crase & Byrnes, 2006) Kerajaan Tempatan di
Australia gagal berfungsi dengan baik disebabkan empat perkara iaitu (i) kegagalan
pentadbiran, (ii) kegagalan penguatkuasaan, (iii) kegagalan penghakiman dan (iv)

kegagalan perundangan.

Sekiranya dilihat dalam konteks kegagalan pentadbiran di Malaysia pula, salah guna
kuasa merupakan salah satu contoh dan sikap yang dilihat sebagai tidak berintegriti
dalam memikul tugas dan tanggungjawab yang diamanahkan selain daripada rasuah,
pecah amanah, tidak jujur, diskriminasi dan sebagainya. Megat Ayob dan Abd. Halim

(2016) menegaskan Pelan Integriti Nasional 2004 (PIN 2004) yang dilaksanakan oleh

kerajaan Malaysia merupakan sebuah garis panduan secara komprehensif terhadap
pelaksanaan nilai integriti dalam sektor awam dalam usaha bagi meningkatkan prinsip
moral yang tinggi di kalangan penjawat awam. PIN (2004) bertujuan untuk
meningkatkan tahap keberkesanan institusi-institusi awam khususnya institusi
penguatkuasaan di mana secara tidak langsung dapat mewujudkan sebuah pentadbiran
yang telus dan licin dalam menyampaikan perkhidmatan kepada masyarakat. Oleh
yang demikian nilai integriti dan isu penguatkuasaan merupakan dua aspek yang saling
berkaitan antara satu sama lain. Enida, Low dan Ahmad (2019) menyatakan PBT
merupakan agensi yang paling terdedah dengan sikap tidak berintegriti walaupun
hanya sebilangan sahaja penjawat awam yang terlibat. Insiden ini telah menyebabkan
tahap kepercayaan masyarkat terhadap perkhidmatan awam terjejas selain daripada

sistem penguatkuasaan yang lemah dalam PBT.

Sementara itu Lo et al. (2012) dalam kajiannya di negara China mendapati terdapat 17
faktor yang menghalang tindakan penguatkuasaan iaitu merangkumi faktor dalaman
dan faktor luaran. Campur tangan parti politik di sesebuah kawasan dan tekanan yang
diberikan oleh organisasi atau pertubuhan persatuan bukan kerajaan (NGO)
merupakan antara faktor luaran yang ditekankan. Faktor dalaman meliputi kuasa
pentadbiran yang terhad, komunikasi dan koordinasi yang lemah sesama jabatan
dalaman dan arahan serta peraturan yang mengelirukan tidak selari dengan prosedur
yang perlu diikuti. Selain daripada itu terdapat faktor dalaman yang paling utama yang
menghalang tindakan penguatkuasaan adalah kekurangan sumber yang meliputi
kelengkapan dan kemahiran yang tidak dapat menampung keperluan dan situasi
semasa. Prior (2000) menyokong kenyataan tersebut melalui satu kajiannya di United

Kingdom berkenaan masalah dalam tindakan penguatkuasaan iaitu kekurangan

sumber boleh menjejaskan operasi tindakan penguatkuasaan. Sekiranya di Malaysia,
isu berkaitan kekurangan sumber sehingga kini masih lagi dalam usaha untuk
mempertingkatkan penggunaannya melalui beberapa perancangan dan dasar di
peringkat nasional antaranya Rancangan Malaysia Kesepuluh (RMK-10), Program
Transformasi Kerajaan (GTP), Tranformasi Nasional 2050 (TN50) bagi memantapkan
lagi isu-isu berkaitan pengurusan sumber manusia yang cekap dalam sesebuah

organisasi (Halimah dan Rozita, 2019).

Schindler (2013) telah berhujah bahawa masalah bertambah rumit sekiranya
penggubalan undang-undang yang tidak praktikal akan mengundang masalah kepada
PBT sebagai contoh yang berlaku di New Delhi, India di mana tindakan
penguatkuasaan undang-undang menjadi lebih mencabar apabila pelbagai pihak telah
mencampuri urusan untuk menguruskan penjaja yang berniaga secara tidak sah di
kawasan bandar. Akhirnya pihak PBT tidak dapat untuk menguatkuasakan undang-
undang, penjaja tidak dapat memiliki lesen yang sah, aduan yang meningkat daripada
peniaga kedai sekitar kawasan tersebut dan pihak badan bukan kerajaan pula
mempertahankan para peniaga. Situasi tersebut menyebabkan isu penjaja jalanan di
New Delhi, India tidak dapat diatasi sepenuhnya pada ketika itu. Isu ini
memperlihatkan apabila sesuatu peraturan dan undang-undang yang diperkenalkan
tidak praktikal hal ini akan memudahkan pelbagai pihak mencampuri urusan
pentadbiran dan akhirnya sesuatu pelaksanaan itu gagal dilakukan serta menyebabkan

situasi menjadi tidak terkawal disebabkan tiada peraturan yang jelas untuk dipatuhi.

Selain itu kajian yang berkaitan juga dilaksanakan oleh Wan Zahari, Maziah dan Azlan

(2010) yang berlaku di Malaysia di mana terdapat 50 masalah yang dibahagikan

kepada 11 tema yang menjadi kekangan dalam menguatkuasakan sesuatu peraturan
dan undang-undang untuk memberikan perkhidmatan yang baik kepada masyarakat
turut melibatkan faktor campur tangan politik. Ini merupakan antara masalah yang
dihadapi oleh penjawat awam di sesebuah PBT. Salah satu isu di Malaysia apabila
Menteri Wilayah Persekutuan telah memberi kenyataan bahawa cukai pintu di sekitar
Bandaraya Kuala Lumpur akan dinaikkan setelah 21 tahun tidak berubah. Sebaliknya,
Ahli Parlimen Batu dan sebilangan rakyat telah membantah keputusan tersebut dan
akhirnya Dewan Rakyat telah menanggguhkan pelaksanaan kenaikan cukai taksiran di

Kuala Lumpur (Utusan Malaysia, 28 November 2013).

Ini jelas menunjukkan campur tangan politik telah mengganggu sesebuah PBT untuk
menguatkuasakan undang-undang walaupun baharu di peringkat perancangan.
Sesebuah PBT tidak dapat berfungsi dengan baik tanpa sumber kewangan yang kukuh
(Phang, 1997). Pendapat yang sama juga ditegaskan oleh Ahmad Atory (1997),
Hazman Shah (1992) dan Zahari (1991) mendapati sesebuah PBT sukar untuk
berfungsi dengan baik disebabkan kekurangan sumber pendapatan. Isu berkaitan
peruntukan juga telah memberi kesan yang cukup besar kepada sebuah PBT khususnya
di negeri Kedah iaitu Majlis Daerah Kubang Pasu (MDKP) di mana PBT ini
merupakan PBT yang lewat melaksanakan LA21 atau Local Agenda 21 (Abdul,

Mohamad dan Yusuf, 2013).

Hal ini berlaku disebabkan sememangnya tiada peruntukan khas untuk melaksanakan
LA21 iaitu di Majlis Daerah Kubang Pasu dan MDKP perlu mencari peruntukan
sendiri bagi menggerakkan program di bawah LA21. LA21 merupakan dasar kerajaan

melalui Kementerian Perumahan dan Kerajaan Tempatan (KPKT) diwujudkan bagi

mencapai aspirasi kerajaan terhadap rakyat melalui beberapa program yang memberi
faedah kepada rakyat dan kepuasan terhadap penyampaian perkhidmatan. LA21
bertujuan mengatasi masalah yang berkaitan ekonomi, sosial dan alam sekitar demi

kebaikan masyarakat.

Menurut Kitamura (2000) dalam kajiannya mengenai Kerajaan Tempatan di Jepun,
bebanan tugas di jabatan turut menyumbang kepada kegagalan tindakan
penguatkuasaan kerana pelbagai tugasan yang perlu dilaksanakan secara teliti dalam
tempoh masa yang sama perlu melaksanakan tugasan lain. Proses ini akan
melambatkan prosedur tindakan penguatkuasaan sekiranya Formal Measure Oriented
diaplikasi dan ianya lebih mudah sekiranya dilaksanakan mengikut Informal Measure
Oriented tanpa ada pendekatan untuk meningkatkan tahap keberkesanan tindakan

penguatkuasaan.

Bereton (1961) turut menegaskan kerjaya sebagai anggota penguatkuasa boleh
ditingkatkan dengan ilmu pengetahuan yang mendalam dalam bidang berkaitan dan
pendedahan latihan yang mencukupi adalah penting sebelum menghadapi situasi yang
sebenar di masa hadapan. Ilmu pengetahuan yang diperoleh dan latihan yang
berterusan akan meningkatkan kemahiran serta pengalaman dalam berhadapan dengan
pelbagai rintangan dan cabaran untuk menjayakan sesuatu tindakan penguatkuasaan
(Kitamura, 2000). Oleh yang demikian pengurusan sumber manusia yang baik melalui
latihan yang sempurna dan pemantauan secara berterusan adalah penting bagi melihat

pencapaian sesebuah PBT dari masa ke semasa (Gerxhi, 2010).

Nkechi (2014) turut menekankan sekiranya pengurusan sumber manusia dapat
dikendali dengan baik sudah pasti organisasi berkenaan mampu memberikan
perkhidmatan yang terbaik dan secara tidak langsung menaikkan imej organisasi
tersebut di mata masyarakat. Rumaizi (2007) menyatakan ketidakcekapan pengurusan
di PBT khususnya dalam proses memungut tunggakan cukai taksiran menjejaskan
penyampaian perkhidmatan kepada masyarakat. Hal yang sama juga telah berlaku di
sebuah PBT di Perak iaitu Majlis Daerah Manjung di mana masalah tunggakan cukai
taksiran boleh ditingkatkan cara kutipan dengan memberi penumpuan kepada
penguatkuasaan undang-undang (Lee, 2009). Pernyataan ini turut disokong oleh Soeb
et al. (2011) dan menyatakan masalah tunggakan cukai taksiran berpunca daripada
kelemahan pihak pengurusan dan juga pentadbiran PBT berkenaan. Ismail (2015) turut
menggesa agar PBT terus mengukuhkan lagi urus tadbir yang baik dan juga

peruntukan undang-undang dalam isu ketidakpatuhan cukai.

Selain itu juga Menteri Perumahan dan Kerajaan Tempatan memaklumkan pada tahun
1996 terdapat 69 daripada 94 PBT di Semenanjung Malaysia menghadapi masalah
kekurangan tenaga professional terutamanya bagi jawatan jurutera dan arkitek
(Bernama,11 Januari 1996). Boamah (2013) turut menegaskan isu pengurusan yang
lemah dan kekurangan kakitangan juga berlaku di Perbandaran Offinso Selatan,

Ghana.

Berikutan masalah tersebut terdapat insiden yang berlaku di Hulu Kelantan yang boleh
dikaitkan dengan kelemahan penguatkuasaan disebabkan ketiadaan pegawai untuk
tujuan pemantauan (Bernama, 11 Ogos 2010). Masalah ini tidak terhenti disitu sahaja

malah perkara yang sama juga berlaku di Majlis Perbandaran Kota Bharu di mana isu

kekurangan kakitangan terutamanya di bahagian penguatkuasaan memberi impak
yang sangat besar terhadap aktiviti penguatkuasaan ditambah pula dengan kawasan
pentadbiran yang luas dan pertambahan premis yang semakin meningkat dari hari ke
hari (Suzie, Nor dan Zarina, 2018). Hal ini menyukarkan lagi tugasan mereka dan
situasi ini telah menjadi satu bebanan khususnya kepada anggota penguatkuasa dan

akan menjadi semakin kritikal sekiranya perkara ini tidak diatasi dengan kadar segera.

Kajian di Malaysia oleh Kamarudin Ngah (2009) mendapati bahawa bagi menghadapi
tekanan dan cabaran di masa hadapan, PBT seharusnya bukan sekadar melengkapkan
pegawai-pegawai di PBT dengan ilmu pengetahuan dan latihan malah memberi
peluang pendedahan untuk bertugas di luar negara dalam pentadbiran di PBT
berkenaan sekiranya perlu demi mempelajari dan memahami kaedah yang digunakan
bagi mengatasi permasalahan yang timbul untuk menguatkuasakan sesuatu peraturan.
Beliau juga menyatakan pihak Kementerian Perumahan dan Kerajaan Tempatan
(KPKT) juga turut bersetuju dengan cadangan agar penumpuan khusus diberikan
kepada kakitangan di PBT agar lebih fokus dan konsisten dalam menguatkuasakan
peraturan untuk menghadapi pelbagai situasi di masa hadapan bagi memastikan

perkhidmatan yang diberikan memuaskan hati masyarakat.

Faktor pengurusan sumber manusia sangat penting bukan sekadar PBT malah di semua
organisasi sama ada dalam pentadbiran awam Kerajaan Negeri atau Kerajaan
Persekutuan. Marsidi dan Abdul Latip (2007) berpandangan untuk memiliki organisasi
yang kukuh, tenaga manusia dan sumber yang mencukupi merupakan satu kemestian.
Namun sehingga kini pengurusan sumber manusia di PBT masih lagi mendapat

kritikan di atas ketidakcekapan yang berpunca daripada kegagalan menguatkuasakan

sesuatu peraturan dan akhirnya menjejaskan penyampaian perkhidmatan yang
memuaskan kepada rakyat (Siti Nabiha, 2010; Zulnaidi, 2008; Zalinah et al. 2007,
Hazman Shah, 1992; Phang, 1989; Shabir dan S.Ahmad, 1978). Di peringkat ini
masyarakat boleh menilai sejauh mana kualiti perkhidmatan di PBT sama ada di tahap
yang baik atau sebaliknya kerana pengurusan sumber manusia yang baik mampu

meningkatkan kualiti perkhidmatan (Zulnaidi, 2008).

Oleh yang demikian berdasarkan beberapa isu tersebut, jelaslah menunujukkan
tindakan penguatkuasaan undang-undang sehingga kini masih lemah dan terdapat
faktor luaran dan faktor dalaman yang menyumbang terhadap kegagalan tersebut.
Faktor luaran yang sering menggugat perjalanan pentadbiran di PBT adalah campur
tangan politik dan terdapat dua faktor dalaman yang merencatkan perjalanan
penguatkuasaan iaitu keupayaan pegawai di PBT dalam menghadapi isu
penguatkuasaan dalam aspek kemahiran dan aspek pemantauan prosedur yang
seringkali diabaikan. Kajian ini juga diharapkan akan dapat merungkaikan masalah
yang dihadapi oleh PBT dari aspek tindakan penguatkuasaan selain daripada
sumbangan ilmu dan teori dalam pentadbiran awam khususnya pentadbiran Kerajaan

Tempatan.

Berdasarkan perbincangan di atas menunjukkan terdapat pelbagai halangan
penguatkuasaan PBT sepertimana yang dinyatakan Weisbrod (1978, dalam Dollery,
Crase & Byrnes, 2006) yang melemahkan pentadbiran PBT dari aspek perundangan
dan kehakiman. Beliau turut menegaskan campur tangan politik dan kegagalan

penguatkuasaan juga merupakan faktor utama yang menyebabkan PBT gagal

berfungsi dengan baik. Dapatan kajian ini turut disokong oleh Lo et. al (2012) di mana

hal ini telah memberi tekanan kepada PBT untuk mengambil langkah seterusnya.

Kajian oleh Schindler (2013) yang menyentuh soal penggubalan undang-undang yang
tidak praktikal dan Prior (2000) berkaitan kekurangan sumber telah melemahkan
fungsi PBT dan secara tidak langsung hasil PBT dilihat menurun berikutan implikasi
yang dihadapi diatas kegagalan penguatkuasaan dari tiga aspek yang telah dinyatakan
sebelum ini. Walaupun halangan penguatkuasaan PBT yang semakin kritikal sehingga
menjejaskan pembangunan dan penyampaian perkhidmatan kepada masyarakat,
namun tidak banyak kajian yang dijalankan berkaitan aspek penguatkuasaan PBT
terutama sekali yang melihat kepada isu berkaitan penglibatan ahli politik dalam
pentadbiran PBT, pengurusan sumber serta melihat kesesuaian prosedur PBT dari
sudut penguatkuasaan yang boleh diterima oleh masyarakat setempat (Rasli, Manaf
dan Ismail, 2020). Terdapat beberapa kajian terdahulu berkaitan pentadbiran PBT
seperti penglibatan awam Halimah, Ahmad dan Lawton (2016), keefisyenan
perkhidmatan (Hamzah dan Habibah, 2009), Ahli Majlis (Kamarudin dan Jamaludin,
2013), pelaksanaan undang-undang (Khadijah, 2012) dan penyampaian perkhidmatan
(Manaf, et al. 2018) namun kajian berkaitan isu semasa mengenai dilema tindakan
penguatkuasaan khususnya di PBT jarang dilakukan untuk melihat punca berlakunya

masalah tersebut.

Selain itu Menteri Perumahan dan Kerajaan Tempatan akan mengusulkan agar PBT
dapat mengambil tindakan yang lebih tegas melalui pindaan Akta Kerajaan Tempatan
1976 (Akta 171). Pindaan ini adalah untuk memberi penekanan bagi membolehkan

PBT bukan sekadar memberi lesen dan mengutip cukai akan tetapi boleh mengenakan

tindakan undang-undang yang lebih tegas di mana sebelum ini hanya pihak
Kementerian Alam Sekitar dan Air menerusi Jabatan Alam Sekitar (JAS) sahaja
diperuntukkan undang-undang tersebut (Berita Harian, 7 September 2020). Pada masa
kini ketika negara sedang dilanda pandemik covid-19 pula satu kajian yang dijalankan
di Universiti Utara Malaysia (UUM) yang menunjukkan PBT di utara semenanjung
memiliki dua kelemahan yang sangat ketara iaitu dari aspek pentadbiran dan aspek

berkaitan cukai taksiran (Berita Harian, 11 Mac 2021).

Kedua-dua perkara ini antara faktor utama yang menjadi kekangan terhadap
kelancaran pentadbiran PBT yang menyekat sistem penyampaian khususnya di PBT.
Sehingga kini isu kelemahan PBT masih lagi menjadi perbincangan dan kritikan di
kalangan masyarakat. Rentetan daripada kajian-kajian terdahulu berkaitan PBT, dapat
dilihat kajian berkaitan penguatkuasaan di PBT masih lagi berkurangan. Oleh yang
demikian kajian ini perlu dilaksanakan dengan memberi penumpuan terhadap aspek
pentadbiran PBT yang berbeza dengan kajian terdahulu terutamanya isu

penguatkuasaan.

Kajian ini juga dilakukan untuk membantu pihak pentadbiran PBT menilai semula
prosedur kerja semasa agar ia dapat dilaksanakan dengan lebih berkesan, bersesuaian
serta memudahkan semua pihak. Sementara itu dapatan kajian ini juga akan menambah
ilmu pengetahuan baharu dengan terhasilnya pembentukan model baru melalui
pandangan daripada informan yang ditemu bual bagi mengembangkan teori berkaitan

dengan aspek penguatkuasaan di PBT.

1.4 Persoalan Kajian
Berdasarkan kepada penyataan masalah yang dibincangkan, terdapat empat persoalan

kajian yang ingin dirungkai daripada kajian ini, iaitu:

1. Adakah penglibatan ahli politik mempengaruhi tindakan penguatkuasaan di
Pihak Berkuasa Tempatan (PBT)?

2. Bagaimanakah tadbir urus pengurusan sumber manusia di PBT diselia dalam
melaksanakan tindakan penguatkuasaan?

3. Mengapakah prosedur yang sedia ada di PBT berkaitan dengan tindakan
penguatkuasaan masih lagi dipertikaikan?

4. Apakah kaedah pelaksanaan penguatkuasaan yang bersesuaian di PBT?

1.5 Objektif Kajian

Objektif kajian ini adalah selaras dengan persoalan kajian yang dibangkitkan, di mana
ia lebih menerangkan maksud dengan lebih jelas atau lebih khusus mengenai apa yang
ingin diselesaikan dan disumbangkan dalam sesuatu kajian, maka empat objektif

kajian yang ingin dicapai di dalam kajian ini, iaitu:

1. Untuk meneroka aspek penglibatan ahli politik dalam mempengaruhi tindakan
penguatkuasaan di Pihak Berkuasa Tempatan (PBT).

2. Untuk menjelaskan secara terperinci tadbir urus pengurusan sumber manusia
di PBT dalam melaksanakan tindakan penguatkuasaan.

3. Untuk menilai prosedur yang sedia ada di PBT berkaitan dengan tindakan
penguatkuasaan.

4. Untuk menghuraikan kaedah pelaksanaan penguatkuasaan yang bersesuaian di

PBT.

1.6 Skop Kajian

Skop kajian dapat dilihat dari dua aspek. Aspek yang pertama adalah skop kawasan
kajian dan aspek yang kedua ialah skop bidang kajian. Dalam skop kawasan kajian
akan memaklumkan kawasan yang akan dikaji bagi mencapai objektif yang diingini.
Skop bidang kajian pula akan memberi penumpuan terhadap bahagian yang akan

dianalisa dalam kajian ini.

1.6.1 Skop Kawasan Kajian

Kajian ini tertumpu kepada Pihak Berkuasa Tempatan (PBT) di Negeri Kedah. Negeri
Kedah dipilih untuk kajian ini adalah berdasarkan kepada kedudukan terkini di dalam
Sistem Penarafan Bintang (SSR) 2013. Negeri Kedah berada di tahap yang kurang
memuaskan berbanding negeri-negeri lain yang memperoleh keputusan yang
cemerlang seperti Selangor, Melaka, Pulau Pinang, Johor dan Wilayah Persekutuan
(Bahagian Dasar dan Inspektorat KPKT, 2014). Lima buah PBT telah dipilih antaranya
Majlis Bandaraya Alor Setar, Majlis Perbandaran Langkawi, Majlis Perbandaran

Kulim, Majlis Daerah Yan dan Majlis Daerah Baling.

Kelima-lima PBT tersebut dipilih mewakili jenis PBT yang terdapat di Negeri Kedah.
Pemilihan PBT ini juga dipilih berdasarkan perbezaan markah yang diperoleh diantara
PBT di Negeri Kedah iaitu di antara yang tertinggi dan terendah (Sila rujuk Jadual
1.1). Perbezaan markah ini mengambil kira empat kriteria utama iaitu aspek
pengurusan 30%, aspek perkhidmatan-perkhidmatan teras 35%, aspek pengurusan
pelanggan 15% dan aspek penyertaan komuniti serta pandangan penduduk 20%
(Pekeliling Ketua Setiausaha Kementerian Perumahan dan Kerajaan Tempatan

Bilangan 1 Tahun 2008). Pencapaian PBT di peringkat pertengahan atau sederhana

tidak dipilih disebabkan prestasi keseluruhan PBT hanya dapat dilihat melalui
perbandingan diantara pencapaian PBT yang tertinggi dan terendah dalam konteks
tindakan penguatkuasaan PBT berkenaan. Senarai pencapaian keseluruhan PBT di
Malaysia juga disenaraikan berkenaan Sistem Penarafan Bintang (Bahagian Dasar dan
Inspektorat KPKT, 2014). (Sila Rujuk Jadual Senarai Pihak Berkuasa Tempatan (PBT)
di Semenanjung Malaysia dan Wilayah Persekutuan Labuan Mengikut Ranking
Kebangsaan Dalam Penilaian Sistem Penarafan Bintang-Pihak Berkuasa Tempatan

(SPB-PBT).

Jadual 1.1

Senarai Pihak Berkuasa Tempatan (PBT) Di Negeri Kedah Mengikut Ranking
Kebangsaan Dalam Penilaian Sistem Penarafan Bintang-Pihak Berkuasa Tempatan
(SPB-PBT)

Bilangan PBT Pihak Berkuasa Tempatan Tghalz]rl}(lznogm
1 Majlis Bandaraya Alor Setar 19
2 Majlis Perbandaran Kulim 32
3 Majlis Daerah Baling 36
4 Majlis Daerah Padang Terap 38
5 Majlis Daerah Pendang 54
6 Majlis Daerah Kubang Pasu 56
7 Majlis Perbandaran Sungai Petani 57
8 Majlis Daerah Sik 75
9 Majlis Daerah Bandar Baharu 85
10 Majlis Daerah Yan 86
11 Majlis Perbandaran Langkawi 93

Sumber: Bahagian Dasar dan Inspektorat KPKT (2014)

Pelaksanaan sistem penarafan ini merupakan arahan daripada pihak Kementerian
Perumahan dan Kerajaan Tempatan (KPKT) bagi memantapkan lagi fungsi dan
peranan PBT di seluruh negara. Hal ini disebabkan prestasi PBT di Malaysia yang
sering mendapat kritikan daripada masyarakat umum yang tidak berpuas hati tentang

perkhidmatan yang diberikan (Pekeliling Ketua Setiausaha Kementerian Perumahan

dan Kerajaan Tempatan Bilangan 1 Tahun 2008). Walaupun setiap PBT berkenaan
mempunyai fungsi dan peranan serta tanggungjawab yang sama namun status dan
keluasan kawasan di bawah seliaan serta kemajuan PBT berkenaan yang

membezakannya antara satu dengan yang lain.

Pemilihan PBT di Negeri Kedah Darul Aman dipilih sebagai tempat kajian disebabkan
akta utama yang dirujuk adalah sama dengan semua PBT di Malaysia iaitu dengan
merujuk kepada Akta Kerajaan Tempatan 1976 (Akta 171), Akta Perancangan Bandar
dan Desa 1976 (Akta 172) dan Akta Jalan Parit dan Bangunan 1974 (Akta 133) serta
Akta Ibu Kota Persekutuan 1961 yang menjadi rujukan tambahan bagi Dewan
Bandaraya Kuala Lumpur sepertimana dijelaskan (Phang, 1989). Bagi Negeri Sabah
pula ialah Ordinan Kerajaan Tempatan 1961 (Ting, Dollery & Villano, 2013) dan
Negeri Sarawak Ordinan Kerajaan Tempatan 1996 (Siti Nabiha, 2010). Oleh yang
demikian kajian ini dibuat sebagai kesimpulan bagi menunjukkan kaedah penyelesaian
yang boleh diaplikasikan di Negeri Kedah dan juga sebagai rujukan di seluruh PBT di

Malaysia.

1.6.2 Skop Bidang Kajian

Skop yang ingin dikaji meliputi aspek tindakan penguatkuasaan di PBT. Terdapat tiga
isu utama aspek tindakan penguatkuasaan yang diberi penekanan iaitu dari sudut
politik (campur tangan politik), pengurusan (tadbir urus pengurusan sumber) dan juga
undang-undang (prosedur tindakan penguatkuasaan). Ketiga-tiga aspek politik,
pengurusan dan undang-undang ini dilihat berada di bawah bidang pentadbiran awam
sebagaimana yang dinyatakan oleh Rosenbloom, Kravchuk dan Clerkin (2014) di

mana pentadbiran awam melibatkan teori, latihan dan proses dalam pengurusan,

politik dan juga perundangan untuk memenuhi mandat bagi mentadbir badan-badan
kerajaan dan juga menyelaraskan fungsi perkhidmatan.
Public administration is the use of managerial, political, and legal
theories, practices, and processes to fulfill legislative, executive, and

Judicial mandates for the conduct of governmental regulatory and service
functions.

Justeru, berdasarkan kepada definisi tersebut, jelas menunjukkan bahawa kajian ini
berada di dalam bidang pentadbiran awam. Oleh yang demikian hasil kajian ini
diharapkan dapat memberi input tambahan berkaitan senario semasa khususnya dalam
hal berkaitan urusan harian masyarakat dengan perkhidmatan di PBT serta pada masa
yang sama dapat mengenal pasti isu di sebalik kritikan masyarakat terhadap fungsi dan
tugas PBT selama ini. Kepentingan daripada kajian ini akan diterangkan secara ringkas
dalam bahagian berikutnya yang merangkumi kepentingan kajian terhadap Kerajaan
Persekutuan, Kerjaan Negeri, Kerajaan Tempatan, Ahli politik dan juga masyarkat

S€Cara umumnya.

1.7 Kepentingan Kajian

Kajian ini dijalankan kerana maklumat dan hasil kajian ini boleh diterima pakai
sebagai rujukan di seluruh PBT Negeri Kedah sebagai garis panduan untuk
menjayakan sesuatu operasi penguatkuasaan di jabatan masing-masing. Setiap PBT
dapat mengenal pasti faktor-faktor yang berkemungkinan besar boleh melemahkan
sesuatu tindakan penguatkuasaan itu dari awal proses pemberian notis sehinggalah ke

penyediaan kertas siasatan bagi tujuan pendakwaan di mahkamah.

Hasil dari kajian ini juga akan memberi beberapa input penting terhadap beberapa

jabatan dan kumpulan masyarakat atau golongan tertentu yang ada kaitan dengan

pematuhan dan penguatkuasaan undang-undang tersebut. Jabatan dan pihak berkaitan
yang dimaksudkan adalah dari pembuat dasar iaitu pihak Kementerian Perumahan dan
Kerajaan Tempatan (KPKT), pelaksana dasar iaitu Kerajaan Tempatan di negeri
masing-masing di mana kuasanya masih lagi dirujuk di bawah Pihak Berkuasa Negeri
(PBN), seluruh PBT di Negeri Kedah dan tokoh-tokoh politik serta masyarakat itu
sendiri yang mendapat faedah dari perlaksanaan tersebut. Input yang diperoleh untuk

kajian ini dari sumber jabatan dan individu yang dimaksudkan adalah:

1. Kerajaan Persekutuan: Pihak Kerajaan Persekutuan di sini merujuk kepada
pihak Kementerian Perumahan dan Kerajaan Tempatan (KPKT) dapat
mengenal pasti kekurangan yang dihadapi oleh PBT di Malaysia bukan sekadar
melihat kepada kelemahan pengurusan kewangan malah aspek tindakan
penguatkuasaan yang perlu diambil kira kerana melalui penguatkuasaan yang
berkesan akan dapat mengembalikan semula kepercayaan dan pandangan
masyarakat yang selama ini memandang rendah atas kemampuan PBT. Selain
itu juga hasil kajian ini akan memberi gambaran yang lebih menyeluruh
berkaitan dasar dan polisi yang sedia ada terhadap kesesuaian untuk diaplikasi
di peringkat akar umbi dan akan memperlihatkan bagaimana operasi tindakan
penguatkuasaan yang berkesan dapat membantu PBT dalam memperbaiki
kedudukan kewangan sekaligus meningkatkan mutu penyampaian

perkhidmatan agar lebih berkesan kepada masyarakat.

2. Kerajaan Negeri: Bagi pihak Kerajaan Negeri dapat mengetahui dengan lebih

lanjut kedudukan sebenar yang berlaku di Negeri Kedah dan menimbang

semula secara adil dan saksama demi kebaikan semua pihak mengenai dasar

yang diperkenalkan dengan mengambil kira pandangan masyarakat dan
persepsi mereka terhadap kemampuan Kerajaan Negeri Kedah kini dalam
menerajui pentadbiran negeri untuk membawa kemajuan selaras dengan moto
“ Kedah Sejahtera Nikmat Untuk Semua”. Polisi dan dasar di peringkat negeri
boleh dilihat semula agar dapat disesuaikan selari dengan keperluan dan
kehendak masyarakat setempat serta elemen penguatkuasaan diberi keutamaan

di masa hadapan.

Kerajaan Tempatan: Sebagai PBT yang mempunyai tanggungjawab yang
besar terhadap stakeholder dan pelanggan, PBT akan dapat menilai semula
kekurangan yang selama ini disuarakan oleh masyarakat dan pendekatan yang
boleh digunakan untuk mengembalikan hubungan yang harmoni di antara
masyarakat dan PBT serta memberi syor dan cadangan kepada pihak Kerajaan
Negeri dan Kerajaan Persekutuan berkaitan dilema dan isu sebenar yang
dihadapi masyarakat di peringkat akar umbi serta mencadangakan agar isu
penguatkuasaan perlu diberi perhatian yang serius dalam meningkatkan

prestasi PBT di mata masyarakat.

Kepimpinan Ahli Politik: Ahli politik akan dapat memahami dengan lebih
mendalam dasar yang diperkenalkan oleh pihak Kerajaan Tempatan melalui
Kerajaan Negeri dan pendekatan yang bersesuaian dengan masyarakat dalam
tindakan penguatkuasaan. Ahli politik juga dapat mengetahui dan mempelajari
kaedah terbaik untuk menyampaikan serta menyelesaikan keraguan yang
sering dibelenggu oleh masyarakat berkenaan tindakan penguatkuasaan yang

dijalankan oleh PBT.

5. Kemasyarakatan: Pihak masyarakat akan mengetahui hasrat pihak kerajaan
sama ada Kerajaan Pusat, Kerajaan Negeri atau Kerajaan Tempatan yang
berusaha memberi perkhidmatan yang terbaik kepada masyarakat melalui
pelaksanaan dasar yang telah digubal kerana dengan tindakan penguatkuasaan
dapat mendisiplinkan masyarakat agar mematuhi peraturan dan undang-
undang bertujuan mendidik masyarakat juga tentang kepentingan nilai integriti
dalam kehidupan seharian. Isu-isu pengurusan kewangan yang berkaitan
dengan tunggakan hasil yang selama ini gagal dikutip akan diusahakan untuk
mendapatkan kembali kehilangan hasil kerana melalui sumber tersebut sahaja
PBT mampu mengembalikan semula kepada masyarakat perkhidmatan yang

terbaik yang sewajarnya dinikmati oleh mereka.

1.8 Pengorganisasian Bab

Secara umumnya tesis ini dibahagikan kepada lapan bab utama. Dalam bab satu, ia
merupakan mukadimah atau pendahuluan berkenaan kajian yang ingin dilaksanakan.
Bab ini menjelaskan tentang latar belakang kajian, permasalahan yang timbul sehingga
menyebabkan perlunya kajian yang lebih mendalam terhadap isu yang berlaku,
persoalan-persoalan kajian objektif kajian sehinggalah kepada kepentingan kajian ini

dilaksanakan.

Seterusnya dalam bab dua, tesis ini membincangkan berkenaan ulasan karya. Bab ini
bermula dengan perbincangan berkaitan teori yang dilihat sesuai untuk dijadikan
sebagai panduan dalam perlaksanaan kajian ini. Setelah perbincangan tentang teori,
seterusnya perbincangan berkenaan konsep penguatkuasaan diperbincangkan dengan

lebih terperinci dan diikuti dengan ulasan karya berkaitan dapatan serta pandangan

sarjana-sarjana terdahulu bagi memahami kajian ini dengan lebih baik sebelum proses

analisis terhadap data dilaksanakan.

Bab tiga merupakan bab berkenaan dengan metodologi kajian. Ia membincangkan
secara lebih terperinci tentang bagaimana proses pengumpulan data dan analisis data
dilakukan bagi menjawab persoalan kajian yang dibangkitkan. Penerangan tentang
reka bentuk kajian, penentuan populasi dan persampelan serta kaedah analisis hasil

dapatan data dijelaskan secara lebih mendalam di dalam bab ini.

Bab empat pula membincangkan berkenaan dengan hasil analisis dapatan kajian bagi
menjawab persoalan kajian pertama iaitu tentang isu penglibatan ahli politik dalam
penguatkuasaan PBT. Isu integriti dari sudut campur tangan politik sehingga
menyebabkan berlakunya diskriminasi atau menagih populariti dalam kalangan ahli

politik dibincangkan secara mendalam di bahagian ini.

Seterusnya bab lima pula membincangkan analisis dapatan daripada informan kajian
berkaitan dengan pengurusan sumber di PBT yang dilihat mampu memberi impak
kepada tindakan penguatkusaan oleh pihak PBT sendiri. Isu-isu seperti peruntukan,
kursus dan latihan, penggunaan teknologi maklumat serta pelbagai isu dari sudut faktor

manusia dibincangkan secara lebih mendalam berdasarkan hasil analisis dapatan.

Bab enam pula menghuraikan analisis untuk menjawab persoalan kajian yang ketiga
iaitu berkaitan prosedur tindakan penguatkuasaan yang dilaksanakan oleh PBT. Isu-
isu kelemahan dari sudut prosedur tindakan penguatkuasaan seperti ketidakcekapan

kakitangan, perbezaan pandangan dari sudut prosedur antara PBT dan isu-isu politik

serta kritikan terhadap prosedur diperbincangan secara mendalam menerusi analisis

hasil dapatan di dalam bab ini.

Seterusnya pada bab tujuh perbincangan berkaitan pencapaian objektif kajian serta
penambahbaikan model tindakan penguatkuasaan PBT berdasarkan kepada teori, hasil
ulasan karya dan juga dapatan daripada informan kajian. Teori dan hasil dapatan
diintegrasi bagi mendapatkan aspek penambahbaikan yang diperlukan dalam
membentuk satu model tindakan penguatkuasaan yang bersesuai dengan konteks PBT

di Malaysia.

Bab lapan merupakan bab terakhir yang menyatakan cadangan dan kesimpulan
daripada kajian yang dilaksanakan. Bab ini membuat rumusan bagi setiap objektif
kajian, membincangkan implikasi kajian dari sudut teori dan praktis, menjelaskan
limitasi kajian dan seterusnya membuat kesimpulan kepada keseluruhan kajian yang

dilaksanakan.

BAB 2

SOROTAN KARYA

2.1 Pengenalan

Sorotan karya merupakan bahan bertulis berbentuk ilmiah sama ada bersifat emprikal
atau bersifat teoritikal. Sorotan karya ini penting bagi membantu pengkaji dalam
menjalankan kajian berdasarkan kajian-kajian lepas sebagai rujukan dan juga bagi
mendapatkan maklumat yang berkaitan dengan kajian yang hendak dilakukan
(Ahmad, 2005). Penyelidik akan memperoleh maklumat daripada kajian yang
terdahulu dan dapat menghindar penyelidik daripada membuat kajian yang sama tanpa
memperbaiki kaedah atau mencari jalan penyelesaian berkenaan sesuatu kajian (Chua,

2011).

Setelah ujian rintis dilaksanakan terdapat tiga faktor yang melemahkan tindakan
penguatkuasaan yang dihadapi oleh PBT sama ada di peringkat Majlis Bandaraya,
Majlis Perbandaran dan Majlis Daerah. Tiga penyebab utama dikenal pasti iaitu
penglibatan ahli politik dalam perjalanan tindakan operasi penguatkuasaan dan
prosedur yang lemah dalam aspek pemantauan Serta kelemahan pegawai di PBT ketika

melaksanakan operasi penguatkuasaan.

Bahagian ini akan membincangkan faktor yang telah dinyatakan dalam pernyataan

masalah dan juga kajian-kajian terdahulu. Sebelum perbincangan secara mendalam

terhadap faktor tersebut, perbincangan dalam bab ini dimulakan dengan perbincangan
berkaitan teori yang akan dijadikan sebagai panduan dalam melaksanakan kajian ini.
Sumber maklumat dalam kajian ini adalah berdasarkan maklumat yang diperoleh

melalui kajian di lapangan sekitar tahun 2013.

2.2 Teori Penguatkuasaan

Dalam isu penguatkuasaan terdapat pelbagai teori yang boleh dirujuk untuk
menangani masalah ini namun penyelidik hanya melihat kepada dua teori sahaja yang
dapat dijadikan asas bagi memahami pelaksanaan penguatkuasaan iaitu Teori

Responsive Regulation dan Teori DREAM.

2.2.1 Teori Responsive Regulation

Menurut Ayres dan Braithwaite (1992, dalam Baldwin, Cave & Lodge, 2012) Teori
Responsive  Regulation merupakan teori yang boleh diaplikasi dalam
menguatkuasakan undang-undang khususnya terhadap firma dan boleh digunakan
oleh semua jenis industri. Ia berbentuk piramid dan terbahagi kepada enam bahagian.
Bahagian paling bawah merupakan tindakan yang paling ringan atau asas sebelum
tindakan yang lebih berat dikenakan yang dikenali sebagai persuasion atau pujukan.
Pendekatan ini lebih kepada nasihat sebelum tindakan yang lebih berat dikenakan dan
pelaksana tindakan penguatkuasaan ini seboleh-bolehnya tidak mahu mengambil

tindakan ke atas kesalahan yang dilakukan.

Tahap seterusnya merupakan surat amaran dikeluarkan warning letter di mana tahap

ini merupakan amaran yang pertama diberikan. Seterusnya merupakan tahap di mana

firma atau industri yang melakukan kesalahan akan dikenakan denda sehinggalah

33



tahap yang terakhir iaitu /icense revocation iaitu lesen dirampas. Legg (2011) berhujah
Teori Responsive Regulation adalah berdasarkan strategi yang berasaskan nasihat dan
peningkatan kendiri. Strategi ini dilihat dapat mengurangkan kos di mana sekiranya
pendekatan hukuman dikenakan kos untuk dibicarakan di mahkamah, proses
pembuktian dan sebagainya akan memakan masa dan belanja yang tinggi. Rajah di
bawah menunjukkan piramid penguatkuasaan yang diperkenalkan oleh Ayres dan

Brathwatie.

License revocation
——{
License suspension
—
Criminal penalty
————— <
Civil penalty

— <
Warning letter

—
Persuasion

A

Rajah 2.1: Teori Responsive Regulation

Sumber: Ayres and Braithwaite (1992)

Baldwin, Cave dan Lodge (2012) menyatakan terdapat satu lagi piramid
penguatkuasaan iaitu pyramid of regulatory strategies yang direka bagi menyesuaikan
dengan keperluan pada ketika itu untuk semua jenis industri. Piramid ini hanya

mempunyai empat tahap dan boleh dirujuk dalam rajah di bawah:

Hasil daripada teori di atas telah wujud tiga lagi teori antaranya Teori Smart

Regulation, Teori Problem-centered Regulation dan Teori Really Responsive

Regulation sebagai penambahbaikan dalam melaksanakan tindakan penguatkuasaan

(Baldwin, Cave & Lodge, 2012).

Command regulation with non-
discretionary punishment

X

Command regulation with
discretionary punishment

A ¥

Enforcement self-regulation

Self-regulation

A\

Rajah 2.2: Piramid strategi peraturan

Sumber: Baldwin, Cave and Lodge (2012)

Rajah 2.2 menunjukkan piramid strategi peraturan yang dinyatakan oleh Baldwin et
al. (2012) bagi menyesuaikan strategi tersebut dengan teori responsive regulation yang

dicadangkan oleh Ayres dan Braithwaite (1992).

2.2.2 Teori DREAM

Untuk menguatkuasakan sesuatu peraturan dan undang-undang, beberapa langkah
perlu dipatuhi bagi menjayakan sesuatu tindakan penguatkuasaan. Menurut Baldwin
dan Black (2005) daripada Teori DREAM tersebut terdapat lima langkah yang perlu
diambil bagi melengkapkan proses tindakan penguatkuasaan. Langkah-langkah ini
perlu dipatuhi agar ia dapat melengkapkan pelaksanaan undang-undang yang dilihat
berkesan dan bersesuaian dengan masyarakat. Teori DREAM menjelaskan tentang
proses bagaimana penguatkuasaan dilaksanakan bermula dengan D (Detecting), R
(Responding), E (Enforcing), A (Assessing) dan M (Modifying). Proses DREAM ini

bertujuan untuk penambahbaikan sesuatu tindakan penguatkuasaan yang dilaksanakan

mengikut kesesuaian. Rajah 2.3 berikut menunjukkan kerangka teori DREAM yang

dicadangkan oleh Baldwin dan Black (2005).

The gaining of information on undesirable and non-

DETECTING compliant behaviour

The developing of policies, rules and tools to deal with the

RESPONDING problems discovered.

ENFORCING  The application of policies, rules and tools on the ground.

The measuring of success or failure in enforcement

ASSESSING ..
activities.

Adjusting tools and strategies in order to improve

MODIFYING compliance and address problematic behaviour.

Rajah 2.3: Kerangka teori DREAM (Baldwin & Black, 2005)

Langkah yang pertama adalah defecting iaitu pengesanan. Langkah ini bertujuan
mengenalpasti terlebih dahulu apa sebenarnya permasalahan yang berlaku. Tindakan
ini melibatkan pengumpulan maklumat daripada pelbagai sudut luaran dan dalaman
sebelum sesuatu langkah seterusnya diambil. Ini merupakan satu tugasan yang agak
mencabar kerana penguatkuasa perlu mengenal pasti terlebih dahulu punca berlakunya
permasalahan ini. Beberapa siri siasatan dan pemerhatian perlu dilaksanakan bagi

tujuan ini.

Namun terdapat juga kesalahan pelanggaran undang-undang yang berlaku secara
kelaziman dan tindakan yang diambil dengan mengikut prosedur yang telah
ditetapkan. Sebagai contohnya kesalahan tiada kupon kenderaan akan dikenakan
kompaun sepertimana yang tertakluk kepada undang-undang kecil PBT. Sungguhpun
demikian kesalahan yang sama tetap berulang dan perkara ini perlu dikaji terlebih

dahulu mengapa masih ada segelintir pihak yang melakukan kesalahan yang berulang.

Beberapa kemungkinan boleh berlaku sama ada kaedah mendapatkan kupon parkir
yang menyukarkan masyarakat atau caj parkir yang tinggi dan membebankan. Perkara
sedemikian perlu dikaji terlebih dahulu mengikut kesesuaian tempat. Pelaksanaan
kajian perlu dilakukan sebagai contoh dengan melihat kesesuain penggunaan parkir
berkupon dilaksanakan di kawasan pedalaman berbanding di kawasan bandar. Pilihan
seterusnya adalah menguatkuasakan penggunaan parkir berkupon namun
pelaksanaannya secara berperingkat. Selain itu anggota penguatkuasa perlu terlebih
terdahulu mengenal pasti objektif kepada menguatkuasakan undang-undang tersebut
agar peraturan yang bersesuaian dapat diterima dan dipatuhi masyarakat. Langkah
kedua adalah responding iaitu melakukan tindak balas terhadap masalah yang timbul
dalam membentuk polisi, peraturan dan kaedah yang sesuai untuk menanangani

masalah yang timbul.

Sungguhpun demikian untuk melakukan perubahan ini anggota penguatkuasa juga
berhadapan dengan kekangan dalam membentuk peraturan yang bersesuaian.
Halangan tersebut adalah dari perspektif pengurusan sumber yang merangkumi aspek
peruntukan kewangan kerana beberapa pemerhatian dan kajian di lapangan perlu
dilaksanakan terlebih dahulu sebelum memberi maklumbalas yang bersesuaian untuk
diaplikasi. Berdasarkan hasil daripada pemerhatian di lapangan sekiranya kaedah
perlaksanaan yang tegas, merumitkan dan menyusahkan anggota penguatkuasa terus
dilaksana perkara ini akan berhadapan dengan pelbagai isu dan masalah. Oleh yang
demikian strategi pelaksanaan yang berbeza perlu digunakan kepada situasi yang

berbeza.

Seterusnya adalah enforcing iaitu menguatkuasakan tindakan penguatkuasaan.
Tindakan ini tidak semestinya terus memberi hukuman atau denda mahupun
pembatalaan lesen dan sebagainya. la boleh juga dimulakan dengan amaran
pentadbiran sebagai pemakluman awalan dan langkah pencegahan sebelum sesuatu
tindakan diambil. Oleh yang demikian tindakan yang lebih memberi faedah kepada
kedua-dua perlu diutamakan sebagai contoh di pihak penguatkuasa tidak memerlukan
perbelanjaan yang tinggi untuk menguatkuasakan undang-undang dan di pihak
masyarakat pula tidak terlalu membebankan dan menyusahkan mereka dalam

mematuhi sistem perundangan yang diperkenalkan.

Justeru langkah pencegahan dapat diambil daripada terus dikenakan denda. Untuk
memahami dengan lebih lanjut dalam bahagian ini pembinaan hotel diambil sebagai
contoh. Sebelum dikenakan penalti kepada pengusaha hotel atas sebab kecuaian dalam
menyediakan ciri-ciri keselamatan bangunan, beberapa agensi perlu menilai tahap
keselamatan bangunan tersebut contohnya sekiranya berlaku kebakaran terdapat ciri-
ciri keselamatan bangunan dan kelengkapan yang perlu ada di bangunan tersebut
sebagai contoh alat pemadam api, pintu kecemasan, sistem alat penggera dan
sebagainya. Agensi kerajaan yang bertanggungjawab adalah Jabatan Bomba dan
Penyelamat Malaysia dalam memastikan hal ini dipatuhi. Hal ini menyebabkan pihak
pengusaha hotel terselamat daripada dikenakan denda seandainya berlaku kemalangan
kepada pelanggan yang menginap di situ. Langkah kempat dalam Teori DREAM
adalah assessment iaitu penilaian. Baldwin dan Black (2005) menyatakan dalam
bahagian ini adalah peringkat di mana sesuatu tindakan yang telah diambil dinilai

semula dari segi keberkesanan undang-undang dan peraturan tersebut, kesesuaian dan

penerimaan terhadap masyarakat dalam menguatkuasakan peraturan dan undang-

undang.

Selain itu juga penguatkuasa akan melihat kepada strategi yang telah digunapakai
sama ada akan terus digunakan atau akan membuat beberapa rombakan kecil bagi
melancarkan lagi proses perundangan dalam menguatkuasakan peraturan dan undang-
undang. Langkah terakhir dalam Teori DREAM ialah modification iaitu modifikasi.
Dalam bahagian ini akan melakukan perubahan ke atas impak terhadap pelaksanaan
operasi penguatkuasaan. Impak ini akan dinilai mengikut kesesuaian, penerimaan dan
keberkesanan pelaksanaannya dalam memastikan masyarakat patuh kepada peraturan

dan undang-undang.

Kajian ini juga akan melihat dari keberkesanan kos di mana dengan membelanjakan
sedikit peruntukan untuk sesuatu kaedah pelaksanaan tetapi lebih mendatangkan hasil
dan keputusan jauh lebih baik dengan apa yang telah dibelanjakan bagi terus
menggunakan kaedah tersebut. Begitu juga sebaliknya sekiranya sesuatu tindakan itu
dilihat tidak berkesan, merugikan di pihak penguatkuasa, sukar diaplikasi dan dilihat
lebih agresif serta kejam di pihak masyarakat maka kaedah baharu perlu difikrkan

segera agar peraturan dapat diperbaiki mengikut kesesuaian.

Kesimpulannya kaedah penguatkuasaan adalah penting manakala Teori DREAM
dilihat dapat memberi gambaran yang lebih jelas bagaimana sesuatu peraturan dan
undang-undang itu dibentuk berdasarkan permasalahan yang timbul dalam
memastikan kaedah yang terbaik digunakan untuk mengatasi masalah yang dihadapi.

Dalam keadaan tertentu masih terdapat pelbagai kaedah penambahbaikan dalam

mengesan isu dan masalah yang berlaku, cara bertindakbalas dengan situasi tersebut
termasuk kaedah yang bersesuaian, menilai impak perlaksanaan sesuatu kesannya

terhadap komuniti serta membuat modifikasi bagi tujuan penambahbaikan.

Sebagai kesimpulannya untuk kajian ini, penyelidik akan melihat pendekatan yang
digunakan dalam Teori DREAM sebagai panduan dalam kajian ini. Walaupun
demikian kajian ini bukan bertujuan untuk menguji teori ini tetapi menggunakan
kaedah yang diperkenalkan dalam memastikan tindakan penguatkuasaan tidak perlu
sehingga ke tahap yang lebih serius dan pihak yang melanggar peraturan dapat

memperbaiki atau diberi peluang untuk remedi kesalahan yang dilakukan.

2.3 Definisi Konsep Penguatkuasaan

Setelah memahami berkenaan teori penguatkuasaan yang menjadi panduan dalam
kajian, seterusnya perlu juga difahami berkenaan definisi konsep penguatkuasaan yang
digunakan. Berdasarkan International Network for Environment Compliance and
Enforcement atau INECE (2009) penguatkuasaan merupakan tulang belakang kepada
sebarang perlaksanaan program. Tanpa tindakan penguatkuasaan program kesedaran,
tindakan pemantauan dan pemeriksaan berkala tidak akan berjaya tanpa elemen

penguatkuasaan.

Millichap (1990) turut menggesa agar suatu langkah pendekatan strategik diambil
memandangkan masalah penguatkuasaan ini merupakan masalah yang menjadi satu
kelaziman dalam hidup bermasyarakat. Sekiranya merujuk kepada Oxford Advance
Learner’s Dictionary (2000) penguatkuasaan memberi erti suatu tindakan bertujuan

memastikan masyarakat menuruti segala undang-undang dan peraturan yang telah

ditetapkan. Prior (2000) menyatakan tindakan penguatkuasaan oleh Pihak Berkuasa
Tempatan (PBT) bermaksud satu tindakan yang memberikan satu penumpuan khusus
terhadap pengharapan masyarakat dalam mengangani pembangunan yang tidak sah
dari segi undang-undang manakala Khadijah (2012) pula menghuraikan
penguatkuasaan merupakan suatu tindakan atau proses pematuhan terhadap undang-
undang, mandat, arahan atau sesuatu persetujuan. Bagi Azhar (2012) beliau
mentafsirkan penguatkuasaan adalah perihal mulai berlakunya peraturan dan undang-
undang, kuasa atau hak melakukan, memerintah, mengurus suatu perbuatan atau

tindakan yang menguatkuasakan.

Fitch (2014) berpendapat penguatkuasaan undang-undang memberi maksud secara
dasarnya berkenaan peraturan, undang-undang, keadilan, perlindungan terhadap
individu dan proses kebebasan awam secara menyeluruh. Semua pengertian yang
dinyatakan tidak akan berjaya sekiranya tidak dilaksanakan secara efektif. Efektif ini
berkait rapat dengan memastikan perkara yang betul dilaksanakan dengan cara yang

betul (Drucker, 2006).

Berdasarkan definisi yang telah dinyatakan oleh beberapa penyelidik sebelum ini,
maka tafsiran penguatkuasaan yang lebih mudah untuk difahami adalah
penguatkuasaan merujuk kepada suatu tindakan yang menghendaki masyarakat patuh

terhadap undang-undang dan peraturan yang telah ditetapkan.

2.4 Penguatkuasaan daripada Sudut Penglibatan Ahli Politik

Ammons (1985) menegaskan terdapat campur tangan dari pihak politik dalam

membuat keputusan di peringkat Kerajaan Tempatan dan pernyataan ini turut

disokong oleh Tennant (1973) dan Siti Nabiha (2010). Penglibatan ahli politik dalam
isu pentadbiran lebih terserlah apabila tempoh untuk berkhidmat di sesebuah PBT akan
tamat apabila masa untuk pemilihan dalam pilihanraya semakin hampir dan akan
sedaya upaya mengelak daripada menangani isu kontraversi (Ammons, 1985). Selain
itu terdapat juga kekangan lain selain daripada campur tangan politik yang menjadi
penghalang kepada perjalanan sesebuah PBT di mana terdapat 37 jenis halangan di

peringkat Kerajaan Tempatan (Ammons, 1985).

Masalah ini memberi tekanan kepada pihak pentadbiran dalam menguruskan
perjalanan pentadbiran kerana campur tangan yang dimaksudkan sehinggalah ke tahap
proses latihan dan pemilihan kakitangan di Kerajaan Tempatan (Stein, 1987).
Omissore dan Okofu (2014) dalam kajian mereka di negara Nigeria mengesahkan
campur tangan politik dalam peringkat tertinggi terhadap pengambilan pekerja sangat
membimbangkan di negara tersebut dan kesan daripada campur tangan tersebut telah
menyebabkan kesan yang negatif dalam pengurusan sumber manusia apabila
pengambilan pekerja yang kurang berkelayakan menyebabkan kegagalan sesebuah
organisasi dalam memberikan perkhidmatan yang baik dan berkualiti terhadap

masyarakat.

Oleh yang demikian terdapat beberapa cadangan penambahbaikan di mana sekiranya
Nigeria mengamalkan apa yang dicadangkan sebagai contoh tiada diskriminasi dalam
pengambilan pekerja dan yang paling utama tanpa campur tangan politik dalam
pengambilan pekerja sudah pasti Nigeria akan dihormati dan disegani oleh negara-
negara lain (Omissorre dan Okofu, 2014). Hal ini adalah selari sepertimana yang

dinyatakan kaedah yang bersesuaian dalam Teori DREAM iaitu sekiranya sesuatu isu

dapat dikenalpasti iaitu detecting melalui masalah diskriminasi dalam pengambilan
pekerja, pihak kerajaan perlu bertindak dengan memberi tindak balas yang sewajarnya
responding dengan menggunakan kaedah dan pendekatan yang ada terus
melaksanakan tindakan iaitu enforcing kepada isu tersebut. Setelah itu pihak kerajaan
perlu menilai semula keberkesanan terhadap tindakan yang diambil iaitu assessing dan
melakukan penambahbaikan sekiranya tindakan terdahulu perlu diperbaiki mengikut

situasi semasa iaitu modifying.

Kesan campur tangan politik juga memberi impak yang negatif terhadap Kerajaan
Tempatan di negara Indonesia iaitu kajian oleh Sjamsiar Sjamsuddin dan Irwan Noor
(2012) di mana satu perbandingan telah dibuat di antara Wilayah Jembrana dan
Wilayah Banyuwangi menunjukkan prestasi yang ditunjukkan oleh Kerajaan
Tempatan di Wilayah Jembrana lebih baik berbanding Wilayah Banyuwangi kerana
kekurangan penglibatan ahli politik dalam pentadbiran di wilayah tersebut jika

dibandingkan dengan Wilayah Banyuwangi.

Sekiranya melihat kepada negara Malaysia, ahli politik terlibat dalam pentadbiran di
PBT melalui pelantikan dalam Akta Kerajaan Tempatan 1976 (Akta 171). Menurut
Akta Kerajaan Tempatan 1976 (Akta 171) Ahli Majlis adalah dilantik mengikut
peruntukan di bawah seksyen 10 (1) (a). Siti Nabiha (2010), menyatakan bilangan
keanggotaannya pula antara 8 hingga 24 orang Ahli Majlis yang dilantik oleh Pihak
Berkuasa Negeri (PBN). Di setiap PBT sama ada Dewan Bandaraya, Majlis
Bandaraya, Majlis Perbandaran mahupun Majlis Daerah, terdapat beberapa orang yang

terdiri dari ahli politik dalam sesebuah jawatankuasa yang dibentuk.

Menurut seksyen 28, Akta Kerajaan Tempatan 1976 (Akta 171) menyatakan dengan
jelas iaitu pembentukan jawatankuasa- jawatankuasa yang difikirkan perlu dalam PBT
adalah sah dan juga penetapan kuorum juga terserah kepada Pengerusi dalam
menjalankan urusan pentadbiran di PBT berkenaan. Ini membolehkan jawatankuasa
ini dibentuk berdasarkan keperluan di sesebuah PBT atas persetujuan Dato Bandar
atau Yang Dipertua itu sendiri. Hal ini juga merangkumi pemilihan dan kriteria Ahli

Majlis yang diperlukan oleh sesebuah jawatankuasa tersebut (Siti Nabiha, 2010).

Shamshinor (2007) menyatakan dalam keadaan tertentu campur tangan politik berlaku
melalui pembentukan jawatankuasa ini dan kebanyakan keputusan yang dibuat akan
sentiasa berpandukan kepada parti politik yang memimpin Kerajaan Negeri. Beliau
menambah lagi sekiranya dilihat dari perspektif penguatkuasaan, ia merupakan

petanda yang negatif dan mampu menggugat keadilan.

2.5 Penguatkuasaan daripada Sudut Pengurusan Sumber

Menurut French dan Goodman (2012) sekiranya dibuat perbandingan di antara
pentadbiran jentera Kerajaan Pusat, Kerajaan Negeri dan Kerajaan Tempatan, didapati
kelemahan Kerajaan Tempatan lebih ketara sekiranya dilihat dari aspek pengurusan
teknologi maklumat. Keberkesanan dalam pengurusan sumber manusia adalah berkait
rapat dengan latihan yang diberikan oleh pihak pengurusan dan pada masa yang sama
juga komunikasi antara satu sama lain diantara pekerja dan majikan mengenai jenis
latihan yang diperlukan adalah penting untuk bersama-sama meningkatkan keupayaan

sesebuah organisasi (Schumaker, 2004).

Kepentingan latihan dan kemahiran yang tinggi penting kepada sesebuah PBT turut
disokong oleh (Zalinah et al. (2007) dan Ammons, 1985). Walau bagaimanapun
peningkatan kemahiran pekerja melalui latihan atau kursus tidak mencukupi sekiranya
peralatan serta sumber yang diperlukan di sesebuah organisasi tidak disediakan
secukupnya (Kamarudin Ngah et al. (2011) dan Slack, 1990). Kimou (2012) dalam
kajiannya di bandar Abidjan, Ivory Coast turut mengesyorkan agar meningkatkan
sumber melalui peralatan semasa yang mencukupi perlu dilengkapi terlebih dahulu
bersesuaian dengan keadaan semasa bagi melaksanakan tindakan penguatkuasaan.
Kemabhiran untuk menguatkuasakan undang-undang adalah luas dan terdapat pelbagai

kaedah untuk melaksanakannya.

Menurut Millichap (1990) menegaskan terdapat empat kemahiran yang perlu ada pada
seseorang pegawai perancang di PBT. Kemahiran yang pertama perlu mengetahui
bagaimana sesuatu kes dalam bahagian perancang perlu disiasat dan boleh mengenal
pasti pelanggaran yang telah berlaku. Seterusnya kemahiran untuk mengatasi masalah
yang dihadapi dan boleh berkomunikasi dengan baik dengan pihak yang telah
melanggar peraturan serta boleh memahami dengan baik tafsiran undang-undang bagi
setiap kes atau isu yang dihadapi. Tindakan penguatkuasaan undang-undang akan
gagal sekiranya tiada kemahiran dalam sesebuah organisasi terutamanya di PBT.
Pandangan ini adalah sejajar dengan Teori DREAM di mana kemahiran yang
dinyatakan perlu mengesan sesuatu isu dalam bahagian perancangan detecting dan
responding terhadap isu yang berlaku. Seterusnya enforcing iaitu dengan terus
melaksanakan tindakan dan menilai semula kesan daripada tindakan tersebut iaitu

assessing. Langkah terakhir adalah modifying iaitu melihat kembali tindakan yang

telah diambil dan melaksanakan penambahbaikan seandainya tindakan terdahulu

memberi implikasi yang tidak berkesan secara sepenuhnya.

Daniel (2008) menegaskan bahawa objektif yang disasarkan oleh jabatan boleh dicapai
melalui struktur kursus yang jelas, koordinasi latihan yang berkesan bagi
meningkatkan tahap kemahiran termasuklah latithan amali dan persediaan awal
sebelum latihan serta membuat analisa selepas latihan yang diberikan. Namun tanpa
satu sistem yang sistematik dalam melaksanakan tindakan penguatkuasaan yang
merangkumi kaedah perlaksanaan serta peralatan yang mencukupi usaha ini dilihat
sia-sia sahaja dan lebih merumitkan lagi sekiranya hubungan dalaman dan luaran di

dalam sesebuah jabatan bermasalah (Millichap, 1990).

Daripada ketiga-tiga aspek yang telah dinyatakan di atas terdapat kaedah yang boleh
dijadikan panduan bagi mengatasi kelemahan penguatkuasaan di peringkat PBT.
Kaedah ini telah diperkenal dan dipraktikkan di negara barat iaitu di Australia dan
United Kingdom. Menurut Independent Pricing and Regulatory Tribunal atau IPART
(2012) terdapat lima perkara yang menggariskan langkah terbaik untuk meningkatkan
keberkesanan tindakan penguatkuasaan undang-undang. Antaranya adalah (i)
konsisten; (ii) ketelusan; (iii) sasaran yang jelas; (iv) bertanggungjawab; dan (v)
berkadaran. Konsisten merujuk kepada syarat dan peraturan yang diperkenalkan oleh
pihak kerajaan perlu adil dan saksama terhadap semua pihak, dan sikap ketelusan di
mana pelaksana undang-undang perlulah bersifat terbuka dan membuat sesuatu
peraturan yang mudah difahami serta pengamal undang-undang hendaklah mudah
mesra dalam merungkaikan kekeliruan masyarakat terhadap peraturan yang

dilaksanakan. Sasaran yang jelas bermaksud pengamal undang-undang perlu

menumpukan sepenuh perhatian dalam isu yang dibangkitkan dan cuba untuk
mengurangkan kesan yang negatif daripada perlaksanaan sesuatu tindakan undang-

undang.

IPART (2012) menekankan sikap kebertanggungjawaban merupakan satu kemestian
yang perlu ada dalam dalam setiap pelaksana undang-undang agar setiap tindakan
yang dilakukan dapat diperjelaskan punca dan akibat dari sesuatu yang khususnya
untuk kepentingan masyarakat. Perkara yang terakhir adalah berkadaran di mana
pelaksana undang-undang hanya perlu melibatkan diri apabila sesuatu situasi agak
kritikal dan perlu diselesaikan dengan segera serta memberi cara yang paling
berhemah bagi mendapatkan kata persetujuan bersama dalam mencari

penyelesaiannya.

Namun strategi dan langkah-langkah penguatkuasaan yang diperkenalkan akan
dibelenggu oleh empat perkara sama ada tindakan penguatkuasaan undang-undang
harus dilaksanakan atau tidak dengan melihat kepada (i) kesan kepada kemudahan
awam, (i1) kesan perlanggaran polisi, (ii1) tekanan daripada aduan awam dan (iv)

keberkesanan kos terhadap tindakan penguatkuasaan (Harris, 2010).

Selain itu, konsep pengurusan sumber manusia juga merupakan satu pendekatan yang
berkaitan dengan individu yang bekerja menyumbagkan idea dan kemahiran kearah
pencapaian matlamat sesebuah organisasi (Aziz, 2014). Menurut Ali (2001) skop
pengurusan sumber manusia lebih luas yang mencakupi aspek perancangan sumber

manusia, menilai prestasi pekerja, penyediaan latihan yang berterusan, perkembangan

kerjaya, memotivasikan pekerja sehingga ke peringkat mengenakan hukuman dan juga

pemberian pampasan.

Bhatia (2009) menegaskan pengurusan sumber manusia adalah berkaitan proses
pengurusan yang melibatkan pembangunan manusia kearah pencapaian matlamat
sesebuah organisasi. Banger (2013) berpendapat bahawa manusia merupakan sumber
utama yang melibatkan empat proses utama iaitu pengambilan, pembangunan,
motivasi dan penambahbaikan atau peningkatan pengurusan sumber manusia.
Keberkesanan dalam pengurusan sumber manusia berkait rapat dengan latihan yang
diberikan oleh pihak atasan dan pada masa yang sama juga komunikasi antara satu
sama lain diantara pekerja dan majikan juga sangat penting dalam memastikan
kejayaan sesebuah organisasi (Schumaker, 2004). Cabaran pengurusan sumber
manusia masa kini bukan hanya menumpukan kepada fungsian tetapi juga tekanan

perubahan luaran dan dalaman (Aziz, 2014).

Pentadbiran di bahagian pengurusan sumber manusia sebagai contoh akan lebih baik
sekiranya suasana kerja yang baik dapat diwujudkan melalui kepuasan pekerja dengan
memberi penekanan yang lebih terhadap kebajikan pekerja (Ali, 2001). Ini
menunjukkan bahawa keupayaan kerja sumber manusia dapat dimaksimakan dengan
menyediakan prasarana dan suasana kerja yang membantu kearah peningkatan

produktiviti kerja kakitangan.

Sekiranya kemahiran kakitangan ditingkatkan maka faedah daripada tersebut akan

dapat dilihat melalui produktiviti yang dihasilkan lebih berkualiti dan dapat

meminimakan kerosakan, meningkatkan prestasi kerja dari aspek pengeluaran dan

penjimatan masa, kakitangan lebih bersedia untuk menghadapi sebarang kemungkinan
terutamanya arahan saat-saat akhir perlaksanaan tugasan serta dapat mengurangkan
pengambilan pekerja baru disebabkan kepuasan dan suasana kerja yang kondusif di
sesebuah organisasi (Baker, 2000). Namun terdapat juga pihak pengurusan yang agak
tegas dan berfikiran sempit dan hanya memberi arahan tanpa soal dan ini boleh
menyebabkan berlakunya kepincangan dalam sesebuah organisasi terutamanya

melibatkan tugasan yang penting sebagai contoh tindakan penguatkuasaan.

2.6 Penguatkuasaan daripada Sudut Prosedur Pemantauan

Farmer (2008) merumuskan penambahbaikan dalam perundangan dalam
meningkatkan keberkesanan tindakan penguatkuasaan boleh dicapai melalui
perlaksanaan proses dalam kitaran perundangan. Beliau menyatakan lagi antara
elemen dalam kitaran perundangan adalah (i) pembangunan perundangan, (ii)
perancangan strategi, (iii) pemberian permit, (iv) pemantauan, (v) pemeriksaan berkala
dan (vi) tindakan diatas ketidakpatuhan. Jones (2008) berpendapat dengan sumber
yang terhad bagi tujuan melaksanakan tindakan penguatkuasaan undang-undang,
aspek pemantauan, pemeriksaan berkala dan laporan dari semasa ke samasa adalah

penting dalam menjayakan sesuatu program agar dapat dipantau setiap masa.

Macrory (2006) turut bersetuju dengan pandangan tersebut dan menyatakan
pemantauan susulan daripada tindakan penguatkuasaan adalah satu kemestian supaya
pematuhan terhadap undang-undang sentiasa dipatuhi. Kajian di Wilayah Hai Duong
Vietnam oleh Pham Duc Binh (2014) membuktikan bahawa dengan pemantauan dan
aktiviti kawalan yang diamalkan di wilayah tersebut, kelemahan sesebuah organisasi,

perjalanan pentadbiran di peringkat wilayah tersebut dan kejadian salah laku di

kalangan pegawai kerajaan dapat dikurangkan. Menguatkuasakan tindakan
pemantauan ini dapat meningkatkan keberkesanan dalam sistem perundangan secara
tidak langsung menjamin hak masyarakat berpandukan undang-undang yang sedia
ada. Pandangan ini adalah selari dengan Teori DREAM yang menyatakan di akhir
pelaksanaan sesuatu tindakan perlu melalui proses assessing iaitu menilai
keberkesanan tindakan penguatkuasaan sebelum membuat penambahbaikan daripada
pelaksanaan tersebut iaitu modifying di mana aktiviti pemantauan secara berkala
sangat penting dalam sesuatu tindakan khususnya pelaksanaan tindakan

penguatkuasaan.

Bagi mengukuhkan lagi dari aspek pemantauan, penglibatan semua pihak adalah satu
kemestian bagi menjamin perjalanan sesuatu proses berjalan seperti dalam prosedur
yang ditetapkan. Roos Joice Vera Wahani, Abdul Hakim, Saleh Soeaidy dan Irwan
Noor (2014) menegaskan aspek pemantauan bukan sahaja perlu dilihat dari sudut atas
ke bawah sahaja malah pemantauan perlu juga dilihat dari sudut bawah ke atas dengan
memastikan sesuatu prosedur itu dipatuhi di setiap peringkat dan secara tidak langsung

campur tangan dari agensi tertentu tidak akan berlaku sewenang-wenangnya.

Aspek pemantauan adalah satu tugas yang menjadi satu kemestian di sesebuah jabatan
terutama di PBT yang mempunyai Jabatan Penguatkuasaan. Perkara ini dapat dirujuk
melalui tugas hakiki yang disenaraikan kepada anggota penguatkuasa di Bahagian
Penguatkuasaan (Fail Meja N17 MBAS). Kekerapan dalam melaksanakan tindakan
pemantauan akan mengurangkan tindakan penguatkuasaan namun tindakan

pemantauan ini melibatkan satu peruntukan yang tinggi (Jamal Ali & Husin Abdullah,

2010). Lanjutan daripada itu mereka mencadangkan agar bagi tujuan penguatkuasaan,

pemantauan lebih ditumpukan kepada individu yang sering melanggar peraturan.

2.7 Integriti di Malaysia

Integriti kini menjadi topik perbincangan dan juga amalan yang sangat diutamakan di
negara kita. Konsep integriti di Malaysia diberi penekanan yang menyeluruh kepada
penjawat awam khususnya pada ketika Datuk Seri Abdullah Haji Ahmad Badawi
menjadi Perdana Menteri Malaysia yang kelima. Sehingga kini nilai integriti terus
diterapkan dalam setiap amalan masyarakat dan menjadi agenda penting negara. Hal
ini disebabkan bukan sekadar di peringkat kumpulan pengurusan tertinggi penjawat
awam sahaja boleh berlaku krisis integriti malah ia juga boleh merebak daripada
peringkat kumpulan pengurusan dan professional hingga ke peringkat kumpulan
sokongan (Ahmad, Hairuddin dan Khadijah, 2018). Merujuk kepada kaji selidik
Pertubuhan Anti Rasuah, Transparency International (TT) mendapati PBT merupakan
agensi yang paling terdedah dengan penyalahgunaan kuasa dan penyelewengan di

negara ini selain daripada kegiatan rasuah (Enida, Low dan Ahmad, 2019).

Berdasarkan pandangan tersebut permasalahan integriti ini menjadi isu utama negara
walaupun ia telah dilaksanakan dan diberi penekanan yang serius oleh kerajaan
Malaysia sekitar tahun 2004. Pelaksanaan ini adalah berdasarkan Pelan Intergriti
Nasional 2004 (PIN 2004) dan Institut Integriti Malaysia (IIM) telah ditubuhkan pada
23 April 2004 di Putrajaya. Penubuhan ini menunjukkan komitmen kepimpinan negara
pada ketika itu. PIN menyesuaikan falsafah Perlembagaan Persekutuan dan prinsipnya
dan menjadikan modal insan dan jati diri individu sebagai pemangkin kepada

kemajuan dan pembangunan yang lestari. Pelaksanaan pelan ini merupakan usaha

untuk melaksanakan suatu pendekatan baharu prinsip moral yang tinggi terhadap
semua kakitangan kerajaan. Selain itu juga PIN 2004 bertujuan meningkatkan tahap
keberkesanan institusi penguatkuasaan khususnya dan secara tidak langsung berupaya
mewujudkan sebuah pentadbiran yang telus dalam penyampaian perkhidmatan kepada

masyarakat.

2.8 Isu Integriti dalam Proses Penguatkuasaan PBT

Sebelum perbincangan berkenaan dengan isu integriti dalam konteks penguatkuasaan
oleh Pihak Berkuasa Tempatan (PBT) diperbincangkan dengan lebih mendalam,
seharusnya perlu difahami terlebih dahulu definisi integriti yang digunakan di dalam
kajian ini. Secara asasnya, kajian ini menggunakan definisi integriti yang dinyatakan
oleh Yulk (2009) iaitu integriti merupakan cara untuk memberikan keyakinan kepada
masyarakat dengan mempertahankan set nilai atau prinsip secara konsisten serta
melaksanakan janji yang telah diperkatakan. Oleh itu, seseorang yang berpegang
kepada janji, prinsip dan nilai yang baik secara konsisten boleh dikatakan sebagai

seorang yang berintegriti.

Dari sudut penguatkuasaan, aspek integriti ini dinilai dari sudut konsistensi dalam
melaksanakan tugas penguatkuasaan, namun isu politik atau campur tangan politik
sering kali menyebabkan berlakunya diskriminasi terhadap sesuatu kelompok, serta
menjadikan proses birokrasi semakin merumitkan (Colquitt & Salam, 2009; Danziger,
2007). Walaupun secara asasnya konsep birokrasi klasik menjelaskan bahawa
birokrasi akan menjadikan sesuatu proses itu lebih sistematik dan tersusun, namun
sikap dalam diri individu yang menjalankan tugas tersebut menyebabkan sesebuah

organisasi tersebut dilihat tidak berintegriti (Colquitt & Salam, 2009). Sebagaimana

yang dinyatakan oleh Danziger (2007) bagi memahami proses birokrasi klasik dan
realiti birokrasi, ia boleh diimaginasikan berdasarkan contoh atau analogi situasi

proses birokrasi di negara yang dikenali sebagai Gamma dan Delta.

Menurut analogi Danziger (2007) di negara Gamma, individu A dan individu B
memohon lesen perniagaan, dan kedua-duanya akan diberikan borang yang sama,
membayar nilai yang sama dan melalui standard prosedur serta melalui proses
penguatkuasaan yang adil dan saksama. Justeru, di negara Gamma, proses birokrasi
klasik yang ideal dapat dilaksanakan. Sebaliknya, di negara Delta, individu A adalah
dari kumpulan etnik yang dominan di negara tersebut, sebaliknya individu B pula
adalah dari kumpulan etnik minoriti dan kedua-duanya ingin memohon lesen
perniagaan. Individu A mendapat borang permohonan serta dapat memohon lesen
perniagaan kerana beliau adalah dari etnik dominan, dan kerani yang memberikan

borang tersebut juga adalah dari etnik yang sama.

Sebaliknya, individu B tidak mendapat borang kerana kuota untuk etniknya telah
penuh, tetapi individu B masih boleh memperoleh borang dan dapat memohon
menerusi pihak atasan. Situasi di negara Delta ini menunjukkan realiti proses birokrasi
yang berlaku berbanding birokrasi klasik yang ideal. Jika diamati, negara Gamma
adalah lebih berintegriti berbanding negara Delfa namun, situasi sebenar adalah lebih
kompleks dan rumit dan kadang-kala perkara yang berlaku di negara Delta boleh
dianggap telah mencapai tahap integriti yang baik berdasarkan kepada Really

Responsive Risk-based Regulation (Black & Baldwin, 2010).

53



Hal ini kerana, negara Delta mempunyai komuniti masyarakat majmuk, mempunyai
proporsi etnik yang pelbagai, maka permohonan perniagaan di kawasan tersebut
ditetapkan berdasarkan kuota proporsi etnik. Sekiranya etnik dominan mempunyai
kuota yang lebih banyak daripada etnik minoriti, maka ia adalah sesuatu yang adil dan
mencapai nilai prinsip di negara tersebut. Perkara ini berlaku kerana budaya setempat
di negara tersebut masih kuat dengan nilai etnik masing-masing dan melihat perbezaan
etnik adalah sesuatu yang ketara. Tindakan melaksanakan sistem kuota berdasarkan
etnik ini dikenali sebagai positive discrimination (Noon, 2010). Hal ini kerana,
sekiranya isu etnik tidak ditangani dengan baik, akan menyebabkan berlakunya huru-
hara dan pergaduhan dalam kalangan etnik. Justeru, berdasarkan kepada Teori Really
Responsive Risk-based Regulation, perbezaan etnik ini merupakan risk-based yang
perlu ditangani dengan baik, maka sistem proporsi kuota merupakan sistem yang baik
dalam memberi keadilan kepada semua etnik (Baldwin, et al. 2012; Black & Baldwin,

2010).

Perlu difahami juga, isu proporsi kuota ini sememangnya diketahui di peringkat
dalaman oleh pihak yang memberi perkhidmatan, namun masyarakat awam mungkin
tidak mengetahui tentang adanya sistem kuota ini dan menganggap diskriminasi dan
bias terhadap etnik telah berlaku. Perspektif yang bercanggah antara masyarakat awam
dengan pihak pemberi perkhidmatan ini sekiranya tidak ditangani dengan baik, akan
mampu meningkatkan risiko tercetusnya permasalahan. Oleh itu, elemen really
responsive penting bagi menjelaskan maklumat kepada masyarakat awam dalam
menangani tercetusnya risiko baharu dengan segera (Baldwin, et al. 2012; Black &

Baldwin, 2010). Justeru, hal ini jelas menunjukkan pentingnya mengharmonikan

perspektif masyarakat dengan pihak yang memberikan perkhidmatan dan

melaksanakan penguatkuasaan.

Selain itu, aplikasi Teori Really Responsive Risk-based Regulation ini juga dilihat
selaras dengan pandangan Rosenbloom, Kravchuk dan Clerkin (2014) yang
menyatakan bahawa, dalam menangani isu awam, ia tidak hanya boleh dilihat dari satu
perspektif sahaja, seperti hanya berlandaskan perspektif undang-undang, sebaliknya ia
juga perlu dilihat berdasarkan kepada perspektif pengurusan dan politik. Hal ini kerana
pandangan masyarakat awam tidak hanya tertumpu kepada aspek undang-undang,
mereka juga melihat dari pelbagai sudut perspektif seperti budi bicara, sentimen dan
sebagainya, maka untuk menangani pelbagai pandangan awam ini, pentadbir awam
perlu melihat dari tiga sudut perspektif tersebut secara menyeluruh iaitu dari sudut

perspektif undang-undang, politik dan pengurusan (Rosenbloom et al. 2014).

Oleh itu, pelaksanaan Teori Really Responsive Risk-based Regulation ini dilihat
selaras dengan ketiga-tiga perspektif tersebut, di mana teori ini menjadikan proses
penguatkuasaan lebih fleksibel dan dinamik (dengan mengambil pelbagai perspektif
dalam menangani isu) berbanding teori sebelumnya iaitu Teori Responsive Regulation
yang hanya menjurus kepada perspektif undang-undang sahaja (Black & Baldwin,
2010). Sebagai contoh, isu gerai makan yang tidak berlesen di tepi atau di pinggir
jalan. Kaedah penguatkuasaaan terhadap sebuah gerai tidak berlesen yang baru mula
bertapak dengan lambakan gerai tepi jalan tidak berlesen yang telah lama bertapak
pasti memerlukan proses penguatkuasaannya yang berbeza. Hal ini kerana, budaya
masyarakat di kawasan bandar kini lebih gemar makan di luar berbanding di rumah,

maka gerai makan di pinggir atau tepi jalan menjadi pilihan orang ramai (Ali &

Abdullah, 2012). Seiring dengan itu, PBT pula perlu memastikan keadaan lalu lintas
sentiasa terkawal serta gerai makan tersebut bersih dan tidak tidak tercemar. Kesemua
hal ini perlu kepada tindakan penguatkuasaan. Maka, langkah yang sering diambil oleh
Pihak Berkuasa Tempatan untuk gerai tidak berlesen yang baru mula bertapak
selalunya adalah lebih tegas seperti terus ke peringkat ketiga iaitu civil penalty (Ayres
& Braithwaite, 1992; Baldwin et al. 2012; Black & Baldwin, 2010). Perkara ini
bertujuan untuk membendung daripada munculnya lambakan gerai tepi jalan tidak

berlesen sehingga tindakan penguatkuasaan sukar untuk dilaksanakan.

Sebaliknya, bagi lambakan gerai yang telah lama bertapak pula, serta mempunyai
pelanggan tetap berlandaskan etnik, kaedah penguatkuasaan tidak boleh hanya
menggunakan perspektif undang-undang sahaja, tetapi ia juga perlu kepada perspektif
politik dan pengurusan bergantung kepada tahap risk-based (Rosenbloom, 2014).
Justeru, kaedah peringkat pertama iaitu persuasive lebih dilihat sesuai untuk
digunakan. Alternatif solusi dari sudut perspektif pengurusan di ambil kira seperti
pemberian pampasan atau tapak baharu yang dinilai dari sudut analisis kos-faedah.
Sekiranya terdapat lebih dari satu alternatif yang dicadangkan, memungkinkan kaedah
public participation seperti pengundian digunakan untuk menentukan solusi terbaik
berlandaskan perspektif politik (Rosenbloom, et al. 2014). Kesemua proses ini
menunjukkan bahawa aspek penguatkuasaan awam yang dilaksanakan oleh PBT
merupakan proses yang rumit dan kompleks. Ianya perlu ditangani dengan baik agar
perspektif masyarakat awam selaras dengan objektif yang ingin dicapai oleh PBT.
Namun, seringkali tindakan yang dilaksanakan akan dilihat diskriminasi. Justeru,

mengharmonikan perspektif masyarakat dengan Pihak Berkuasa Tempatan adalah

penting bagi memastikan kelancaran dan keberkesanan penguatkuasaan dapat

dilaksanakan.

2.9 Kajian Empirikal berkaitan Integriti dalam Tindakan Penguatkuasaan

Berdasarkan kepada kajian yang dilaksanakan oleh Menzel (2015) beliau menyatakan
bahawa, secara umumnya terdapat tujuh tema utama yang sering digunakan dalam
tempoh sepuluh tahun iaitu dari 2004 sehingga 2014 oleh ramai sarjana yang mengkaji
tentang amalan integriti dan penguatkuasaan dalam sektor awam. Tujuh tema tersebut
adalah tema yang berkaitan dengan etika dalam pembuatan keputusan serta
pembangunan moral, etika undang-undang, prestasi organisasi, globalisasi,

pengurusan etika, polisi etika dan etika persekitaran.

Apabila diamati terhadap karya-karya lepas, jelas tema yang dibangkitkan oleh Menzel
(2015) ini jelas berbangkit. Sebagai contoh, kajian yang dilaksanakan oleh Jiménez,
Garcia-Quesada dan Villoria (2014) atau kajian oleh McLeod dan Harun (2014) jelas
menunjukkan tema pengurusan etika serta pembangunan moral digunakan bagi
menjelaskan tentang proses pembinaan integriti dalam sektor awam. Bagi Jiménez,
Garcia-Quesada dan Villoria (2014) kajian mereka mendasari kepada aspek
pengurusan etika dari sudut penggunaan sistem integriti tempatan dan mendapati
bahawa perbezaan kawasan dan masyarakat di sesuatu tempat memberikan nilai dan
penilaian yang berbeza tentang kesalahan atau konsep integriti. Namun, secara
keseluruhan masyarakat tetap menganggap bahawa korupsi merupakan asas yang

merosakkan integriti.

Sebaliknya bagi McLeod dan Harun (2014) pula melihat pengurusan etika dan integriti
ini dari sudut kemampuan sesebuah organisasi sektor awam. Kekurangan kakitangan
atau tidak mempunyai kakitangan yang cekap dan mahir akan menyebabkan
pengurusan etika tidak dapat dilaksanakan, dan perkara ini menyebabkan masyarakat
awam mengandaikan bahawa ketidakcekapan tersebut merupakan suatu kesalahan
dalam integriti. Sekiranya penguatkuasaan atau pengurusan sistem etika diuruskan
oleh kakitangan yang tidak cekap maka proses menjadi semakin lambat, rumit dan
kadang-kala mampu menyebabkan korupsi berlaku kerana masyarakat memerlukan

proses yang lebih cepat.

Ni dan Li (2016) pula melihat aspek integriti dari sudut korupsi dan perbandingan
persepsi terhadap integriti antara kerajaan pusat dengan kerajaan tempatan. Menurut
Ni dan Li (2016) tidak terdapat hasil dapatan yang khusus dalam pandangan
masyarakat di China bahawa Kerajaan Tempatan lebih berintegriti atau kerajaan pusat
yang lebih berintegriti. Hal ini kerana penilaian dari sudut integriti adalah berbeza
dalam kalangan masyarakat dari sudut penekanan yang diberikan. Kenyataan Ni dan
Li (2016) ini dilihat selaras dengan hasil dapatan oleh Masters dan Graycar (2016)
yang menyatakan isu integriti dan korupsi bergantung kepada persepsi individu
menerusi informasi, pengetahuan dan pengalaman individu tersebut. Terdapat perkara
yang dilaksanakan oleh Pihak Berkuasa Tempatan merupakan perkara yang sah di sisi
undang-undang, namun dinilai tidak bermoral dan berintegriti oleh masyarakat
tempatan (Masters & Graycar, 2016). Justeru, hal ini dilihat kembali kepada penjelasan
oleh Jiménez, Garcia-Quesada dan Villoria (2014) yang menyatakan keperluan kepada
pembangunan integriti tempatan agar selaras antara moral masyarakat dan juga

undang-undang setempat.

58



Antara contoh isu persepsi masyarakat berkaitan moral dan peraturan dapat dilihat dari
sudut pembangunan integriti yang dibangunkan oleh Max Weber (1978) yang
menekankan kepada aspek birokrasi. Pada pandangan Weber, pada peringkat awal dari
sudut pengambilan pekerja, majikan boleh mengambil siapa sahaja yang diingininya
dan dirasakan sesuai untuk bekerja di syarikat mereka. Perkara ini juga pada
pandangan masyarakat ketika itu satu perkara yang tidak melibatkan isu integriti.
Pengambilan pekerja selalunya adalah dalam kalangan kenalan rapat, dan keluarga.
Namun, Weber (1978) menyatakan perkara ini perlu diubah agar kestabilan syarikat
atau organisasi tersebut lebih mapan. Kaedah birokrasi diperlukan dan pengambilan
pekerja perlulah dilihat dari sudut kelayakan dan keupayaan individu tersebut dalam
menggalas sesuatu tugas. Pengenalan terhadap aspek birokrasi ini seterusnya menjadi
asas moral dalam masyarakat. Pengambilan pekerja dalam kalangan keluarga dan

kenalan rapat pula dilihat sebagai satu bentuk korupsi dan dikenali sebagai kronisme.

Justeru, satu pembangunan nilai moral baharu telah dibangunkan. Persoalan yang
berbangkit kini adalah dari sudut kelayakan dan keupayaan individu tersebut dalam
menjawat sesuatu jawatan. Sekiranya terdapat dua calon yang mempunyai kelayakan
dan keupayaan yang sama, di mana seorang calon merupakan kenalan rapat dan
seorang lagi individu yang bukan kenalan rapat. Kecenderungan untuk memilih calon
yang merupakan kenalan adalah lebih tinggi. Di sini timbul persoalan, pengambilan
calon yang mempunyai hubungan tersebut dilihat sebagai suatu tindakan yang
berintegriti atau tidak? Pembangunan nilai moral masyarakat berdasarkan kepada
pandangan birokrasi Weber dalam isu ini sekiranya diambil secara tidak menyeluruh
akan mengatakan bahawa tindakan tersebut adalah tidak berintegriti kerana

mengutamakan kenalan dan keluarga. Namun, kenyataan Weber tersebut perlulah

dilihat dari sudut keutamaan pemilihan iaitu dari sudut kelayakan dan keupayaan.
Perkara ini jelas sebagaimana yang dinyatakan oleh Samson, Daft and Donnet (2017)

apabila menjelaskan tentang kenyataan Weber berkenaan sistem birokrasi:

Weber believed that an organisation based on rational authority
would be more efficient and adaptable to change because continuity
is related to formal structure and positions rather than to a particular
person who may leave or die. To Weber, rationality in organisations
meant employee selection and advancement based on competent
rather than on ‘who you know’. (Samson, Daft & Donnet, 2017).

Berdasarkan kepada kenyataan Samson et al. (2017) tersebut, jelas mereka
menyatakan bahawa pemilihan perjawatan perlulah berlandaskan kepada kelayakan
dan kompetensi seseorang individu. Kenalan who you know bukanlah keutamaan.
Namun, perlu difahami sekiranya kenalan tersebut mempunyai kelayakan dan
kompeten, individu tersebut juga boleh diambil kerana penekanan utama dalam nilai

moral adalah dari sudut kelayakan, keupayaan dan kompeten.

Aspek kenalan pula jika tidak difahami dengan betul akan menjadi perkara yang
negatif, kerana kecenderungan individu dalam pemilihan selalunya akan bertindak
diskriminasi apabila melibatkan kepentingan keluarga dan kenalan. Jika isu kenalan
ini menjadi perkara negatif dan bercanggah dengan moral masyarakat, hal ini akan
menyebabkan tiada kenalan atau keluarga yang boleh diterima masuk untuk bekerja
dalam organisasi yang sama dan perkara ini dilihat tidak adil untuk kenalan yang
berkelayakan. Hal ini juga jika telah menjadi suatu nilai moral baharu dalam
masyarakat akan menyebabkan setiap pengambilan yang berkait dengan kenalan

dalam organisasi pastinya akan dianggap sebagai amalan kronisme.

Isu integriti dari sudut pembangunan moral ini telah dijelaskan oleh McLeod dan
Harun (2014) dengan lebih terperinci, di mana sebenarnya nilai moral atau
pembangunan moral masyarakat adalah lebih tertumpu kepada aspek kecekapan dan
keberkesanan dalam melaksanakan sesuatu tanggungjawab. Timbulnya isu kronisme
yang berbangkit dalam penilaian masyarakat adalah disebabkan timbulnya andaian
dalam masyarakat terhadap ketidakcekapan dalam perlaksaan tugas. Isu
ketidakcekapan tersebut jika dikaitkan dari sudut hubungan antara kakitangan dalam
organisasi yang dilihat kebanyakannya adalah dari kalangan kenalan walaupun
mempunyai mereka berkelayakan akan menyebabkan masyarakat menyatakan bahawa
ketidakcekapan yang berlaku adalah disebabkan oleh amalan kronisme dalam
organisasi. Justeru, hasil dapatan McLeod dan Harun (2014) menyatakan nilai integriti
oleh masyarakat dilihat daripada hasil prestasi sesebuah organisasi dalam

melaksanakan tanggungjawab terhadap masyarakat.

Sekiranya sesebuah organisasi tersebut mampu memberikan prestasi yang baik,
walaupun kakitangan dalam organisasi tersebut kebanyakannya adalah daripada
kalangan kenalan dan keluarga, maka isu kronisme tidak berbangkit kerana
masyarakat berpendapat pengambilan kakitangan adalah berdasarkan kepada
kelayakan dan kompetensi walaupun mereka adalah kenalan. Hal ini kerana, maklumat
atau profil tentang kelayakan kakitangan pastinya tidak diketahui oleh masyarakat,
namun masyarakat hanya menilai berdasarkan kepada prestasi. Sekiranya prestasi
memberangsangkan, maka organisasi tersebut beritegriti dalam melaksanakan tugas
dan tanggungjawab. Sebaliknya, sekiranya tindakan pembuatan keputusan serta
prestasi yang tidak mencapai tahap standard oleh masyarakat, maka akan timbul

pelbagai isu berbangkit, antaranya isu integriti yang dilihat antara punca utama

sehingga menyebabkan hasil prestasi tidak seperti yang dikehendaki oleh masyarakat

(McLeod & Harun, 2014).

Berdasarkan kepada keseluruhan hasil kajian yang dilaksanakan oleh sarjana
terdahulu, dapat disimpulkan bahawa penilaian integriti adalah daripada pembangunan
nilai moral dalam masyarakat. Ketamadunan, era, budaya dan kedudukan geografi
yang berbeza akan menyebabkan berlakunya perbezaan dan perubahan dari sudut nilai
moral sebagaimana yang dinyatakan oleh sarjana-sarjana yang mengkaji tentang
integriti (Jiménez et al. 2014; McLeod & Harun, 2014 Masters & Graycar, 2016; Ni
& Li 2016). Walau bagaimanapun, setiap masyarakat melihat aspek korupsi

merupakan suatu perkara yang tidak berintegriti dan bercanggah dengan nilai moral.

Permasalahan dari sudut integriti inilah yang menjadi punca kepada ketidakcekapan,
diskriminasi, masalah prestasi sehingga pelbagai isu dalam masyarakat tidak dapat
diatasi dengan baik. Justeru, persepsi masyarakat bergantung kepada prestasi dan
kecekapan, sehinggakan perkara ini dapat dilihat berdasarkan indek persepsi rasuah,
di mana negara dunia ketiga yang kurang cekap dalam perlaksanaan pentadbiran, maka
indeks persepsi rasuahnya adalah lebih tinggi berbanding negara maju (Transperancy
International, 2020). Rajah 2.4 menunjukkan perbezaan dari sudut indeks persepsi
rasuah di antara negara maju dan negara dunia ketiga seperti di Afrika. Terdapat
perbezaan yang ketara antara negara-negara tersebut. Hal ini dikukuhkan lagi dengan
hasil dapatan oleh Wang (2016) dan Chang dan Hao (2016) yang menyatakan bahawa

persepsi rasuah adalah signifikan dengan prestasi pentadbiran.

Rajah 2.4: Indeks Persepsi Rasuah (2019)

Merujuk kepada Rajah 2.4 menunjukkan negara-negara di Afrika mempunyai indeks
persepsi rasuah yang tinggi (berwarna merah) berbanding negara maju seperti Jepun
dan negara-negara di Eropah (berwarna biru). Negara maju mempunyai sistem
pentadbiran yang lebih cekap dan berkesan berbanding negara-negara dunia ketiga.
Justeru, hal ini jelas sebagaimana yang dinyatakan oleh Wang (2016), Chang dan Hao,
termasuklah McLeod dan Harun (2014) yang menyatakan aspek kecekapan dan
keberkesanan dalam pentadbiran mempengaruhi kepada pembangunan moral dan

integriti sesebuah negara.

Justeru, berdasarkan kepada kajian-kajian tersebut, maka dapat disimpulkan bahawa
isu integriti merupakan isu yang penting. Ketidakcekapan dalam pelaksaan tugas akan
membawa imej integriti di mana sesebuah organisasi tersebut akan dipandang kurang
berintegriti jika pengurusannya tidak cekap. Perkara tersebut akan menjadi proses
yang berulang, di mana korupsi (tidak berintegriti) akan menyebabkan berlakunya

ketidakcekapan dalam pengurusan dan seterusnya ketidakcekapan tersebut memberi

persepsi kepada masyarakat bahawa organisasi tersebut tidak berintegriti. Oleh itu,
kajian ini melihat dari pelbagai sudut seperti aspek politik, undang-undang dan juga
pengurusan dalam menilai aspek integriti seterusnya memberikan saranan dalam
pembangunan model penguatkuasaan yang mampu membentuk nilai moral baharu

dalam masyarakat untuk menilai sistem integriti dalam PBT.

2.10 Rumusan

Secara keseluruhannya dalam bab ini membincangkan sorotan karya terdahulu dari
sudut konsep integriti dan juga kajian-kajian lepas berkaitan dengan integriti dalam
tindakan penguatkuasaan. Penjelasan dalam bab ini bermula dengan perbincangan
teori penguatkuasaan yang berkait dengan aspek undang-undang, politik dan juga
sistem pengurusan dalam perlaksanaan penguatkuasaan. Justeru, Teori Responsive
Regulation dan Teori DREAM diperbincangkan secara mendalam. Teori ini menjadi

tulang belakang utama di dalam kajian integriti yang akan dilaksanakan.

Perbincangan bekaitan dengan definisi konsep penguatkuasaan dilanjutkan dan
dikaitkan dengan aspek integriti. Hal ini seterusnya membawa kepada perbincangan
penguatkuasaan dari sudut penglibatan ahli politik, pengurusan sumber dan juga
prosedur pemantauan yang dilihat ssememangnya berkait rapat dengan aspek integriti.
Seterusnya, perbincangan sorotan karya dilanjutkan lagi dengan perbincangan tentang
integriti di Malaysia dan membawa kepada integriti dalam proses penguatkuasaan
PBT. Setelah memahami isu-isu integriti dan juga penguatkuasaan PBT di Malaysia,
perbincangan seterusnya membawa kepada perbincangan tentang kajian-kajian lepas
yang melihat aspek penguatkuasaan dan integriti yang telah diperbincangkan dan yang

telah dilaksanakan oleh sarjana-sarjana terdahulu bagi memahami hasil dapatan

terdahulu tentang aspek integriti. Justeru, bab ini dilihat telah membawa kepada
perbincangan yang mendalam tentang isu integriti dan penguatkuasaan sebelum kajian
penguatkuasaan dalam konteks PBT di Malaysia, khususnya di negeri Kedah

dilaksanakan.

BAB 3

METODOLOGI KAJIAN

3.1 Pengenalan

Bahagian ini membincangkan tentang metodologi atau kaedah-kaedah kajian yang
digunakan bagi mendapatkan maklumat bagi melaksanakan kajian berkenaan dengan
tindakan penguatkuasaan oleh Pihak Berkuasa Tempatan (PBT). Malhotra (2000)
menyatakan metodologi kajian sangat penting dalam menentukan kesahihan dan
kebolehpercayaan kajian. Zickmund (2013) menegaskan metodologi kajian memberi
maksud proses pengumpulan data untuk menghasilkan maklumat bertujuan mencapai
matlamat penyelidikkan. Justeru, bahagian ini akan menjelaskan secara terperinci
berkenaan dengan reka bentuk kajian yang digunakan, kaedah pengumpulan data dari
sampel kajian, lokasi kajian, penentuan populasi dan pemilihan sampel, instrumen

yang digunakan dan juga analisis hasil dapatan kajian.

3.2 Paradigma Kajian

Paradigma merupakan satu bentuk set kepercayaan awal tentang bagaimana sesuatu
kajian itu sesuai dilaksanakan (Creswell, 2014). Oleh itu bagi kajian ini menggunakan
paradigma  constructivism/interpretivism  sebagai  paradigma kajian dalam
melaksanakan proses pelaksanaan kajian. Pengkaji memilih paradigma ini kerana
meletakkan konsep integriti sebagai fenomena utama central phenomenon yang ingin

dikaji. Hal ini kerana pengkaji ingin menyelidiki konsep tersebut daripada individu-

individu yang mengalami sendiri atau berpengalaman secara meluas terhadap perkara
tersebut. Sebagaimana yang dijelaskan oleh Denicolo, Long and Cole (2016)
menyatakan constructivism merupakan pendekatan secara umumnya dapat
mendedahkan pengalaman seseorang dan pengetahuan secara lebih mendalam
berkaitan perkara yang ingin diketahui. Oleh itu, paradigma constructivism ini dilihat

amat bersesuaian dengan konteks yang ingin dikaji.

3.3 Reka bentuk Kajian

Kajian ini menggunakan kaedah kajian secara kualitatif dengan reka bentuk kajian kes
berkaitan dengan isu integriti dan tindakan penguatkuasaan yang dilaksanakan oleh
PBT. Terdapat tiga komponen utama dalam kajian kualitatif di mana data diperoleh
daripada pelbagai sumber antaranya melalui temu bual, pemerhatian, melihat dan
meneliti dokumen serta mengkaji rekod-rekod terdahulu. Komponen seterusnya
adalah pematuhan terhadap prosedur dalam menterjemahkan dan menyusun semula
data yang secara kebiasaannya dilakukan pembahagian melalui tema-tema tertentu
hasil maklumat yang diterima daripada informan dan komponen terakhir adalah
melaksanakan persampelan bukan statistik dan menulis laporan (Strauss dan Corbin,

1996).

Noormala (2012) pula menegaskan kaedah penyelidikan secara kualitatif sangat sesuai
digunakan bagi kajian yang memerlukan teknik pemerhatian yang berkaitan dengan
individu atau unit, sekumpulan manusia, masyarakat, peristiwa atau budaya. Hal ini
disokong oleh Muri (2014) menyatakan kajian kualitatif ini memberi gambaran secara
menyeluruh mengenai sesuatu situasi, kegiatan, peristiwa dan fenomena tertentu yang

berkaitan dengan aspek kehidupan manusia. Kaedah penyelidikan secara kualitatif

merupakan cara yang berkesan dan berkualiti untuk mendapatkan maklumat kerana
kaedah ini dilihat lebih sistematik disebabkan ianya hanya menumpukan kepada
sebilangan informan yang mempunyai dan terlibat dalam sesuatu isu (Azizah Hamzah,

2010). Dalam kajian ini isu operasi penguatkuasaan PBT yang dibincangkan.

Menurut Chua (2011) terdapat tiga bentuk kajian kes yang boleh dilaksanakan iaitu
kajian kes secara intrinsik, kajian kes instrumental dan kajian kes kolektif. Bagi kajian
ini, pengkaji memilih untuk menggunakan reka bentuk kajian kes secara instrumental.
Chua (2011) menegaskan kajian kes instrumental dijalankan untuk mengetahui teori
dan juga isu yang menjadi permasalahan kepada teori tersebut. Justeru, dalam kajian
ini, kajian kes instrumental dilakukan bagi menjelaskan serta memahami teori-teori
yang digunakan seperti Teori Responsive Regulation dan Teori DREAM. Selain itu,

kajian ini juga turut melihat dari aspek teori perspektif pentadbiran awam.

Antara kajian kes yang cuba difahami berasaskan kepada teori adalah seperti isu-isu
campur tangan politik, bebanan tugas serta kemampuan PBT menangani permasalahan
yang berlaku di bawah penyeliaan mereka. Selain itu, kajian kes secara instrumental
ini menjadi pilithan pengkaji kerana isu-isu serta penjelasan daripada data akan
digunakan dan cuba diselaraskan bersama teori bagi memahami isu tersebut serta

mampu untuk mencadangkan aspek-aspek penambahbaikan yang boleh dilaksanakan

(Chua, 2011).

Selain daripada reka bentuk kajian secara kualitatif berdasarkan kepada kajian kes
instrumental, menurut Chua (2011) lagi, terdapat tiga fungsi utama sesuatu kajian kes

tersebut dilaksanakan iaitu kajian kes yang berfungsi sebagai ekspolatori, berfungsi

sebagai penjelasan dan juga hanya sebagai deskriptif. Justeru, bagi kajian kes
instrumental yang dilaksanakan, ia juga berfungsi sebagai kajian kes jenis penjelasan.
Hal ini kerana, menerusi kajian ini, beberapa jenis maklumat dari perspektif yang
berbeza mengenai kes yang sama dikumpulkan dan dihubungkait dengan komponen-
komponen dalam sesuatu teori. Tujuannya adalah untuk menjelaskan fenomena
tersebut berdasarkan teori yang sedia ada dan mampu memberikan nilai tambah
kepada teori tersebut. Rajah 3.1 berikut menjelaskan lebih terperinci reka bentuk

kajian yang digunakan dalam kajian ini.

Kualitatif

Kajian Kes

Temubual Separa Berstruktur Kajian Kepustakaan

Persampelan Bertujuan Buku/Jurnal Atas Talian

Analisis Dokumen/Bahan
Bercetak

Analisis Data

Dapatan Kajian

Rajah 3.1: Reka bentuk Kajian (Norashikin, Sity dan Anis, 2021)
3.4 Tatacara Pengumpulan Data Kajian
Setelah menetapkan paradigma kajian serta reka bentuk kajian yang digunakan dalam

kajian ini, seterusnya pengkaji menetapkan tatacara atau proses pengumpulan data

kajian berlandaskan kepada reka bentuk kajian yang digunakan. Kaedah pengumpulan
data terbahagi kepada dua jenis iaitu data primer dan data sekunder. Data primer adalah
data yang diperoleh oleh pengkaji melalui uji kaji, kajian kes, temu bual atau soal
selidik yang dibentuk bagi menjawab persoalan kajian manakala data sekunder boleh
didapati daripada sumber dokumentasi dalam bentuk penulisan seperti jurnal, buku,

majalah, laporan, dokumen dan sebagainya (Rohana Yusof, 2004).

Kenyataan ini turut disokong oleh Johnson (2014) di mana pengumpulan data
sekunder lebih kepada data yang telah wujud atau sedia ada. Sabitha Marican (2006)
menyatakan data sekunder boleh digunakan untuk memperoleh maklumat tambahan
untuk menyokong kajian. Sementara itu Kamarul (2012) menegaskan reka bentuk
kajian secara kualitatif mementingkan penglibatan informan sebagai sumber
maklumat utama yang dapat membantu pengkaji dalam melaksanakan kajian yang
menyentuh perkara berkaitan gejala, sikap, perasaan, motif dan persepsi. Bagi kajian
yang dilaksanakan secara kaedah kualitatif, Sekaran (2003) merumuskan bahawa
terdapat tiga kaedah yang boleh digunakan dalam pengumpulan data bagi kajian

kualitatif iaitu menerusi kaedah (i) temu bual, (i1) soalan dan (iii) pemerhatian.

Golafshani (2003) seterusnya turut memberi gambaran bahawa sekiranya pelbagai
kaedah digunakan dalam pengumpulan maklumat, sebagai contoh kaedah temu bual
dan pemerhatian, maklumat yang akan diperoleh lebih sahih dan tepat selari dengan
keadaan sebenar di lokasi kajian. Kajian secara kualitatif juga membolehkan pengkaji
mendapat pandangan daripada golongan yang tersisih untuk diketahui oleh masyarakat
dan merupakan satu cara untuk menyuarakan ketidakpuasan hati kepada golongan

tertentu (Taylor dan Bogdan, 1998). Sementara itu Gray dan Densten (1998)

berpendapat data diperoleh daripada pendekatan yang digunakan bagi mendapatkan
data primer secara temu bual dengan bertanyakan soalan terbuka lebih sesuai dengan
tajuk kajian kerana informan didorongi bagi memberi jawapan mengenai tajuk tertentu

secara bebas tanpa ada sekatan dalam penyampaian maklumat yang diketahuinya.

Pernyataan ini turut disokong oleh Tracy (2013) dan Gupta (2011) yang menjelaskan
bahawa kepelbagaian kaedah ini mampu memberikan gambaran yang lebih luas dan
bebas dalam menjelaskan maklumat tanpa sekatan. Selain itu maklumat tambahan juga
turut diperoleh menerusi data sekunder iaitu berdasarkan kepada kajian atau laporan
terdahulu yang boleh didapati di perpustakaan, tesis di peringkat Sarjana atau Doktor
Falsafah, jurnal, majalah, pekeliling, Akta Kerajaan Tempatan 1976 dan akta yang
berkaitan, suratkhabar, laporan dan dokumen rasmi terbitan Kerajaan Negeri mahupun

Kerajaan Persekutuan serta buku rujukan berkenaan kajian ini.

3.4.1 Pemilihan Lokasi Kajian

Lima buah PBT telah dikenalpasti untuk melaksanakan kajian ini. PBT tersebut adalah
Majlis Bandaraya Alor Setar, Majlis Perbandaran Kulim, Majlis Perbandaran
Langkawi, Majlis Daerah Baling dan Majlis Daerah Yan. Pemilihan kelima-lima PBT
berkenaan dipilih sebagai mewakili keseluruhan PBT di Negeri Kedah kerana Negeri
Kedah mempunyai 12 PBT. Pemilihan tersebut merangkumi sebuah PBT bertaraf
Majlis Bandaraya, dua PBT bertaraf Majlis Perbandaran dan dua lagi PBT bertaraf
Majlis Daerah. Pemilihan PBT ini berdasarkan pencapaian PBT yang terbaik dan PBT
di kedudukan yang terendah di Negeri Kedah berdasarkan kepada Sistem Penarafan

Bintang (SSR-PBT) (Bahagian Dasar dan Inspektorat KPKT, 2014).

Rajah 3.2: Peta Lokasi Kajian

Sebanyak sebelas buah PBT di Negeri Kedah telah bertanding dalam Sistem Penarafan
Bintang (SSR-PBT) pada tahun 2013. Hasil daripada keputusan tersebut sebuah PBT
yang mewakili Majlis Perbandaran di Negeri Kedah dengan markah yang tertinggi dan
sebuah PBT bertaraf Majlis Perbandaran di negeri Kedah dengan markah yang

terendah dipilih untuk dibuat perbandingan.

Pemilihan yang sama juga dilakukan terhadap PBT bertaraf Majlis Daerah. Majlis
Bandaraya dipilih memandangkan hanya terdapat sebuah PBT sahaja di Negeri Kedah
yang bertaraf Majlis Bandaraya. Sistem ini dipilih sebagai kayu pengukur kerana
pelbagai kriteria diambil kira antaranya bidang pengurusan pelanggan, pengurusan,
perkhidmatan teras dan penyertaan komuniti serta pandangan penduduk dan dinilai
oleh panel penilai yang diketuai di Bahagian Inspektorat, Kementerian Kesejahteraan
Bandar, Perumahan dan Kerajaan Tempatan (Pekeliling Ketua Setiausaha

Kementerian Perumahan dan Kerajaan Tempatan bil.1 tahun 2008).

3.4.2 Pemilihan Kaedah Persampelan

Singh (2013) menyatakan bahawa persampelan adalah suatu proses dalam memilih
beberapa unit dalam satu populasi bagi membolehkan sampel yang dipilih itu mewakili
ciri-ciri populasi tersebut. Sekaran (2003) berpendapat bahawa agak mustahil bagi
seseorang penyelidik untuk mengkaji setiap elemen dalam sesuatu populasi yang besar
dan seandainya penyelidik tersebut mampu melaksanakannya sudah pasti pengiraan
dari segi masa, kos dan tenaga kerja yang digunakan akan merugikan untuk sesuatu
kajian. Beliau mengulas lagi dalam penulisannya bahawa kajian untuk beberapa
sampel yang dipilih kadang-kadang maklumat yang diperoleh lebih bermanfaat dan

dipercayai berbanding daripada maklumat daripada keseluruhan populasi.

Robson (2011) menjelaskan dalam kaedah persampelan terbahagi kepada dua iaitu
persampelan  kebarangkalian probability sampling dan persampelan bukan
kebarangkalian non-probability sampling. Persampelan kebarangkalian digunakan
apabila setiap informan mempunyai peluang yang sama untuk dipilih, sebaliknya
persampelan bukan kebarangkalian digunakan apabila subjek atau populasi tidak
mempunyai peluang yang sama untuk dipilih. Justeru, berdasarkan kepada reka bentuk
kajian yang digunakan, kaedah persampelan bukan kebarangkalian adalah lebih sesuai
untuk dilaksanakan dalam kajian ini disebabkan oleh jenis maklumat daripada

informan yang ingin diperoleh (Gupta, 2011).

Melalui persampelan bukan kebarangkalian, teknik persampelan bertujuan digunakan
bagi mendapatkan data dan maklumat daripada informan. Fuad (2017) menyatakan
persampelan bertujuan ini merupakan prosedur persampelan terhadap sekumpulan

informan yang memiliki ciri-ciri tertentu untuk memberi maklumat berkaitan kajian

ini. Kenyataan ini disokong oleh Chua (2011) di mana hal ini akan menyebabkan
subjek lain tidak berpeluang dipilih sebagai informan kajian. Palys dan Ritche (2008)
pula mendefinisikan persampelan bertujuan ini adalah strategi di mana setiap
persampelan dipilih bertujuan untuk mewakili informan berkaitan isu yang dikaji
sahaja. Teknik ini dipilih disebabkan maklumat yang diperoleh daripada informan ini
merupakan maklumat yang boleh dipercayai kerana individu berkenaan terlibat secara
langsung dengan tajuk kajian yang ingin dijalankan (Guest, Nemey & Mitchell (2013);

Gray dan Densten, 1998).

3.4.3 Pemilihan Informan Kajian

Informan bagi kajian ini adalah individu yang terdiri daripada golongan pembuat
dasar, pelaksana dan pemimpin masyarakat serta pihak yang menerima impak dari
perlaksanaan operasi penguatkuasaan. Tiga kategori informan telah dipilih dalam
kajian ini. Kategori informan yang pertama adalah terdiri daripada pegawai-pegawai
di peringkat pengurusan atasan di PBT. Mereka antara individu yang membuat
keputusan dan mengetuai operasi penguatkuasaan di peringkat PBT di Negeri Kedah.
Muri (2014) menyatakan data yang diperoleh melalui kaedah penyelidikan kualitatif
berbentuk naratif. Data bentuk naratif ini adalah gambaran keadaan, situasi, fenomena
yang berlaku dan juga juga penerangan terperinci berkaitan sikap individu ataupun

pandangan daripada orang-orang yang memiliki pengalaman dalam bidang tertentu.

Kategori informan yang kedua adalah ahli politik yang mempunyai latar belakang
politik dan terlibat secara langsung dalam arena politik melebihi 20 tahun telah
dikenalpasti. Pengalaman tersebut adalah penting bagi mengetahui sejauh manakah

penglibatan mereka dalam parti politik mengenai isu penguatkuasaan di peringkat PBT

dalam dua era pentadbiran yang berbeza dan juga ingin mengetahui kaedah pendekatan
yang digunakan bagi kedua-dua parti politik iaitu Parti Barisan Nasional dan Parti
Islam Se-Malaysia (PAS). Dua parti ini adalah parti yang dominan di Negeri Kedah

semasa Pilihan Raya Umum ke-13 (PRU13) diadakan pada tahun 2013.

Ini bertujuan melihat pandangan daripada perspektif yang berbeza di mana mereka
tidak terlibat dalam penguatkuasaan undang-undang di PBT dan boleh menilai
tindakan dan juga pendekatan yang digunakan oleh PBT dalam menguatkuasakan
undang-undang adakah secara berhemah atau sebaliknya. Kategori informan yang
terakhir ialah informan yang menerima impak daripada perlaksanaan undang-undang
dan peraturan yang ditetapkan oleh PBT iaitu masyarakat yang terkesan dalam operasi

penguatkuasaan di PBT berkenaan.

Kesemua informan yang telah dikenalpasti dapat memberi maklumat berkaitan operasi
penguatkuasaan undang-undang di PBT. Informan tersebut adalah Yang Dipertua,
Ketua Bahagian Penguatkuasa dan Ketua Bahagian Perundangan di kelima-lima buah
PBT, ahli politik yang terdiri daripada Ahli Majlis Mesyuarat Kerajaan (EXCO) yang
memegang portfolio Kerajaan Tempatan kini dan sebelumnya, Ahli Majlis bagi setiap
PBT dan masyarakat setempat yang terlibat dengan tindakan penguatkuasaan oleh
PBT. Chua (2011) menyatakan di dalam kebanyakan kajian kes, bilangan informan
yang diperlukan bergantung kepada kajian tersebut di mana terdapat empat faktor yang
mempengaruhi saiz sampel. Antaranya (i) jenis kajian, (ii) jenis populasi, (iii)

perbelanjaan dan (iv) skala pengukuran.

75



Untuk keseluruhan bilangan individu yang akan ditemu bual bagi melengkapkan
kajian ini adalah sebanyak 43 orang termasuk beberapa penjawat awam antaranya
Dato Bandar, Yang Dipertua, Ahli Majlis Mesyuarat Kerajaan (EXCO), Ahli Dewan
Undangan Negeri dan masyarakat setempat iaitu di kalangan peniaga yang pernah
dikenakan tindakan penguatkuasaan oleh PBT. Bilangan informan yang diperlukan
adalah bergantung kepada jawapan yang akan diberikan kerana sekiranya jawapan
tersebut adalah sama maka persoalan daripada temu bual tersebut telah sampai ke

tahap tepu atau saturation.

Chua (2011) menyatakan secara kebiasaannya untuk kajian kualitatif bilangan sampel
lebih kecil berbanding kajian kuantitatif dan dengan mengadakan temu bual yang
mendalam sudah cukup untuk mendapatkan data yang diperlukan bagi menyediakan
laporan tambahan. Beliau turut menyatakan saiz sampel sekecil lima subjek boleh
diterima dalam kajian ini. Pandangan ini agak berbeza dengan kenyataan Bertaux
(1981) yang menegaskan saiz sampel minimum yang boleh digunakan kajian
berbentuk kualitatif ialah seramai 15 orang manakala Guest, Bunce dan Johnson
(2006) berpandangan kebiasaanya maklumat yang diterima sehingga sampai ke tahap
tepu atau saturation apabila informan telah mencapai seramai 12 orang dari kategori
yang sama dan sekiranya kumpulan atau kategori yang berbeza pula bilangan informan

seramai 12-15 orang setiap kategori telah memadai.

Sungguhpun demikian terdapat pendapat daripada Creswell (1998) untuk kajian yang
berbentuk kualitatif bilangan informan adalah dari 5-25 orang bagi sesebuah kajian.
Sementara itu Morse (1994) menegaskan sekurang-kurangnya enam orang informan

diperlukan bagi tujuan mendapatkan maklumat dalam sesuatu kajian. Namun

demikian berdasarkan Baker dan Edwards (2012) pula menyatakan tidak ada satu
penetapan khusus bilangan informan yang mencukupi bagi sesuatu kajian kualitatif.
Oleh yang demikian pengkaji telah memilih seramai 43 orang informan yang
merangkumi ketiga-tiga kategori informan bagi memberi maklumbalas untuk

menjawab objektif kajian.

Tiga Kategori Informan Kajian

0,
20, 40% 17, 34%

13, 26%

Peniaga Pegawai PBT = Ahli Politik

Rajah 3.3: Tiga Kategori Informan Kajian

3.4.4 Pemilihan Instrumen Kajian

Setelah kaedah kualitatif dipilih bagi menjalankan kajian ini, kaedah temu bual telah
dilakukan oleh pengkaji bagi mendapatkan maklumat yang diingini dalam kajian ini.
Ia merupakan kaedah pengumpulan data yang melibatkan interaksi antara pengkaji
dengan informan. Dalam kaedah temu bual ini, pengkaji akan bertanyakan soalan
secara terbuka. Berdasarkan kaedah ini, informan lebih mudah menghuraikan jawapan
kepada pengkaji tanpa rasa terikat dengan soalan yang diajukan. Bailey (1984)
menjelaskan penggunaan soalan terbuka dapat memberikan kelonggaran kepada
informan untuk memberikan maklumat di luar jangkaan dan pengetahuan pengkaji.

Hal ini akan memberi kesan yang lebih baik dan input yang sangat berharga daripada

informan. Secara tidak langsung, pengkaji akan mendapat bertanyakan pelbagai soalan

tambahan bagi mendapatkan jawapan yang lebih tepat dan terperinci.

Pengkaji telah membentuk tiga set soalan berdasarkan empat objektif kajian yang telah
dinyatakan sebelum ini. Tiga set soalan ini dibentuk selari dengan kesesuaian latar
belakang ketiga-tiga kategori informan yang telah dikenal pasti. Tiga kategori
informan tersebut adalah kategori penjawat awam, kategori ahli politik dan yang
terakhir adalah kategori peniaga. Tiga set soalan dibentuk kerana setiap soalan yang
disoal melihat kepada kesesuaian informan dalam memberikan jawapan yang

dikhendaki sepertimana dalam setiap objektif kajian.

Set soalan yang pertama adalah dikhususkan kepada penjawat awam. Set soalan ini
adalah untuk menjawab objektif kajian pertama menilai prosedur yang sedia ada di
Pihak Berkuasa Tempatan (PBT) berkaitan dengan tindakan penguatkuasaan.
Sebanyak lapan soalan diajukan bagi menjawab objektif kajian ini. Soalan-soalan
tersebut adalah berkaitan pemahaman peraturan yang sedia ada, langkah-langkah yang
perlu diambil berdasarkan proses pelaksanaan penguatkuasaan dan juga beberapa

soalan berkaitan operasi penguatkuasaan.

Objektif seterusnya adalah mengkaji secara terperinci tadbir urus pengurusan sumber
di Pihak Berkuasa Tempatan (PBT) diselia dalam melaksanakan tindakan
penguatkuasaan. Untuk menjawab objektif kajian ini sebanyak enam soalan telah
disoal yang berkisar mengenai peruntukan kewangan, tahap latihan, kekuatan anggota,

media perhubungan di antara jabatan dalaman dan juga soalan berkaitan kepentingan

penggunaan teknologi maklumat khususnya yang menjurus ke arah pelaksanaan

tindakan penguatkuasaan.

Soalan-soalan ini sesuai untuk diajukan kepada penjawat awam kerana soalan tersebut
berkaitan isu dalaman di sesebuah PBT. Oleh yang demikian soalan tersebut telah
dikenal pasti dapat membantu menjawab objektif kajian yang telah dinyatakan
sebelum ini. Set soalan yang kedua adalah untuk kategori informan yang seterusnya
iaitu ahli politik. Set soalan ini direka bagi melihat maklumbalas yang diterima oleh
ahli politik bagi menjawab objektif kajian yang seterusnya iaitu meneliti aspek
penglibatan ahli politik dalam mempengaruhi tindakan penguatkuasaan di Pihak

Berkuasa Tempatan (PBT).

Dalam set soalan ini sebanyak sepuluh soalan diajukan bagi menjawab objektif kajian
tersebut. Soalan-soalan ini berkisar mengenai tanggungjawab ahli politik sebagai
wakil rakyat di kawasan mereka, pandangan mereka dalam isu penguatkuasaan
terutamanya perlaksanaan operasi penguatkuasaan, penglibatan mereka dalam operasi
penguatkuasaan dan juga cadangan penambahbaikan bagi memantapkan lagi operasi

penguatkuasaan di PBT. Seterusnya set soalan yang terakhir iaitu khusus buat peniaga.

Set soalan ini adalah dibuat untuk menjawab objektif kajian yang terakhir iaitu
mengenal pasti kaedah pelaksanaan penguatkuasaan yang bersesuaian di PBT.
Sebanyak sepuluh soalan yang ringkas telah disoal dalam menjawab objektif kajian
ini. Soalan-soalan tersebut mengenai sejauh mana pemahaman mereka berkaitan
operasi penguatkuasaan, kaedah yang dilakukan oleh anggota penguatkuasa PBT

dalam melaksanakan operasi, tempoh masa yang diberikan oleh PBT kepada peniaga

untuk berpindah dan cadangan kaedah penguatkuasaan yang seharusnya dipraktikkan
oleh PBT. Soalan-soalan seperti ini adalah penting kepada pengkaji bagi mengenal
pasti cara yang bersesuaian dan berhemah pada pandangan mereka dalam melakukan
operasi tindakan penguatkuasaan. Setelah membentuk tiga set soalan untuk ketiga-tiga
kategori tersebut, soalan-soalan ini telah dirujuk dan diberi pandangan serta
penambahbaikan oleh pakar dalam bidang berkaitan PBT iaitu seorang ahli akademik
yang seringkali menghasilkan pelbagai jenis rujukan dan penulisan berkaitan Kerajaan
Tempatan. Soalan-soalan yang tidak berkaitan dengan objektif kajian telah
disingkirkan dan diganti dengan soalan yang berkaitan yang dapat membantu

mencapai objektif kajian.

Jadual 3.1

Senarai Informan Kajian dalam Kalangan Pegawai PBT

: :
/4 o £
: s 2 g 2 2 g kb
E g g E < E J2 8 3
¥ > B S O £
: g £
RI Lelaki 58 Sarjana D.B 32 JUSA C 6
R2 Perempuan 36 Sarjana K.J.P 8 L44 7
R3 Lelaki 42 Diploma KJPN 6 N41 6
R4 Lelaki 56 Sarjana YDP 30 N54 3
RS perempuan 44 Tjazah K.B.P 12 L44 10
RO Lelaki 52 Sarjana YDP 25 N54 3
R7 Perempuan 51 [jazah K.B.P.N 29 N41 15
R8 Lelaki 58 Sarjana YDP 32 N54 5
R9 Lelaki 41 ljazah K.B.P 12 L32 10
R10 Lelaki 55 Sijil KB.PN 30 N27 8
R11 Lelaki 53 Sarjana YDP 37 N54 3
R12 Perempuan 37 Diploma K.B.P 12 L29 8
RI3 Lelaki 54 Sijil K.B.P.N 29 N22 7

Nota :D.B (Datuk Bandar), K.B.P (Ketua Bahagian Perundangan), K.B.P.N (Ketua Bahagian
Penguatkuasan) dan YDP (Yang Di Pertua)

Selain itu ujian rintis turut diadakan bagi melihat kesesuaian dan keesahan soalan-
soalan yang telah dibentuk bagi menjalankan kajian ini. Ujian rintis ini telah dijalankan
di PBT bagi melihat kesesuaiannya sebelum memulakan kajian di lapangan. Jadual
3.1, 3.2 dan 3.3 berikut menunjukkan keseluruhan senarai informan yang ditemu bual
dalam kalangan, penjawat awam, ahli politik dan juga peniaga. Setiap jadual tersebut

juga menyenaraikan kod bagi setiap informan.

Jadual 3.2
Senarai Informan dalam Kalangan Ahli Politik
Jawatan
forman Jantina Banga o SEEEE oemen
disandang
R14 Lelaki Cina BN Sarjana 1\1\2:2::2
R15 Lelaki Melayu PAS Sarjana hélinctgl
R16 Lelaki Melayu PAS ljazah I;E/I;(Iggl
R17 Lelaki Melayu BN Ijazah Ahli Majlis
R18 Lelaki Melayu PKR Diploma Ahli Majlis
R19 Lelaki Melayu BN Sijil Ahli Majlis
R20 Lelaki Melayu BN Sijil Ahli Majlis
R21 Lelaki Melayu BN ljazah Ahli Majlis
R22 Lelaki Melayu BN Diploma Ahli Majlis
R23 Lelaki Melayu PAS Diploma Ahli Majlis
R24 Lelaki Melayu PAS Diploma Ahli Majlis
R25 Lelaki Melayu BN Sijil Ahli Majlis
R26 Perempuan Melayu BN Diploma Ahli Majlis
R27 Lelaki Melayu PAS Sijil Ahli Majlis
R28 Lelaki Melayu PAS Diploma Ahli Majlis

Nota :BN (Barisan Nasional), PAS (Parti Islam Se Malaysia) dan PKR (Parti Keadilan Rakyat)

Jadual 3.3

Senarai Informan Kajian dalam Kalangan Peniaga

. Kelayakan Pengalaman

Kod Informan Jantina Umur (Tahun) Akademik Perniagaan
R29 Lelaki 33 PMR 17
R30 Lelaki 27 PMR 11
R31 Lelaki 43 - 25
R32 Lelaki 29 PMR 10
R33 Perempuan 31 - 13
R34 Perempuan 37 - 20
R35 Lelaki 44 SRP 24
R36 Lelaki 51 - 32
R37 Perempuan 46 SRP 27
R38 Lelaki 35 PMR 15
R39 Lelaki 40 PMR 19
R40 Perempuan 27 - 12
R41 Lelaki 36 - 21
R42 Lelaki 29 - 13
R43 Perempuan 31 - 14

Nota :PMR (Penilaian Menengah Rendah), SRP ( Sijil Rendah Pelajaran)

3.5 Tatacara Analisis Hasil Dapatan Kajian

Setelah pengumpulan data hasil daripada temu bual dilakukan, kenyataan daripada
temu bual tersebut disalin menjadi sebuah transkrip temu bual. Daripada transkrip
temu bual ini analisis data dilakukan menggunakan aplikasi Atlas.ti. Terdapat pelbagai
kaedah analisis data kualitatif yang dapat dilaksanakan antaranya ialah kaedah analisis
topologi, kaedah analisis tematik atau taksonomi, kaedah analisis pembentukan teori,
kaedah analisis peristiwa, kaedah analisis hermeneutik atau kaedah analisis kandungan

(Chua, 2012).

Bagi kajian ini, pengkaji memilih untuk menggunakan kaedah analisis atau juga
dikenali sebagai kaedah analisis taksonomi (tematik). Kaedah ini dilihat lebih sesuai
digunakan berdasarkan kepada konteks dan juga tujuan kajian. Kajian ini lebih

cenderung untuk mengetahui secara lebih mendalam tentang perkara sebenar yang

berlaku dalam proses penguatkuasaan. Justeru, kaedah analisis tematik menerusi
proses taksonomi ini dilihat mampu menganalisis dan menjadikan maklumat yang
diperoleh ditemakan dengan tema atau sub-tema yang sesuai untuk memahami kes
yang dikaji. Bagi memastikan proses analisis tematik ini dilaksanakan dengan lebih

sistematik, aplikasi Atlas.ti digunakan bagi melaksanakan proses analisis tersebut.

Atlas.ti merupakan satu perisian untuk membantu melaksanakan kajian dan analisis
kualitatif. Perisian ini termasuk jenis program CAQDAS (Computer- Aided
Qualitative Data Analysis Software). Afriansyah (2016) menyatakan Atlas.ti dapat
membantu dalam mengorganisasi, memberikan kod dan juga menganalisa data secara
efisen dan teratur. Perisian ini sesuai dan boleh digunakan berkaitan data dalam bentuk
temubual, nota lapangan, imej, audio dan sebagainya. Terdapat beberapa kajian
terdahulu yang telah menggunakan perisian Atlas.ti di mana data dianalisa secara
kualitatif Van Nes dan Doorman (2010), menggunakan Atlas.ti sebagai alat bantu
proses data kualitatif bermula dengan pengorganisasian data, pemberian kod sehingga
mendiskripsi data Doorman et.al (2012) dan melaksanakan analisa data melalui tiga

langkah (Jupri, 2015).

Chua (2011) menyatakan bahawa data yang diperoleh daripada sesi temuduga tersebut
perlu disusun secara sistematik serta ditapis bagi mengikut tema soalan yang
bersesuaian. Maka, penggunaan aplikasi Atlas.ti merupakan kaedah yang sesuai
digunakan untuk memastikan data dapat disusun dengan lebih sistematik. Tema-tema
tersebut juga diadakan dengan tujuan untuk menunjukkan dengan lebih jelas lagi
permasalahan yang sebenar yang dihadapi oleh PBT dalam menguatkuasakan undang-

undang PBT. Terdapat tiga tema utama yang telah ditetapkan dan data-data tersebut

dipadankan dengan persoalan kajian dan seterusnya digunakan bagi mencapai objektif

kajian.

Selain itu, Tracy (2013) juga berpendapat sekiranya data diasingkan secara tersusun
dan sistematik penyelidik akan dapat melihat dengan lebih jelas perbandingan data
yang diperoleh di antara informan yang telah ditemu bual secara tidak langsung dapat
meminimakan ketinggalan maklumat yang penting semasa proses temu bual tersebut

untuk dibuat sebagai catitan dalam penyediaan tesis.

3.6 Aplikasi Perisian Atlas.ti

Perisian Atlas.ti merupakan salah satu perisian yang boleh digunakan dalam kajian
secara kualitatif. Khairul et.al (2019) menyatakan perisian ini boleh berfungsi sebagai
alat bantu sorotan karya dan juga sebagai alat untuk menganalisa data serta membentuk
tema. Atlas.ti merupakan satu bentuk perisian yang dapat digunakan bagi pelbagai
bentuk kajian kualitatif dan ianya tidak terhad dalam bentuk teks sahaja (Afriansyah,
2016). Oleh yang demikian perisian ini banyak memberi manfaat kepada pengkaji

yang menggunakan pendekatan secara kualitatif.

Secara ringkasnya setiap data mentah telah dimasukkan dalam perisian ini untuk
dianalis dengan meletakkan tema atau kod yang sesuai sebelum membentuk network
yang boleh menjelaskan hubungan diantara satu kod dengan kod yang lain. Seterusnya
merupakan langkah-langkah asas yang dilakukan di lapangan dengan menggunakan
perisian ini. Bagi menganalisa data kualitatif, setelah catatan di lapangan dibuat,
temubual telah dilaksanakan proses mengedit dilakukan. Pengekodan diletakkan bagi

memudahkan kata kunci yang sesuai untuk memudahkan analisis kajian setelah data

yang hanya berkaitan sahaja dipilih. Dalam kajian ini hanya tiga perkara utama yang
dilihat seringkali menjadi isu dan perlu diberi penumpuan iaitu campur tangan politik
dalam pentadbiran, pengurusan sumber dan juga prosedur di PBT. Ini merupakan tiga
perkara yang seringkali dinyatakan oleh informan bagi ketiga-tiga kategori informan.
Tiga perkara tersebut merupakan tiga tema utama dan dipecahkan lagi kepada sub tema
bagi setiap tema tersebut. Sub tema itu merupakan faktor yang mendorong kepada
perkara berkenaan. Persembahan data ini disusun dalam format yang tersusun secara
padat contohnya dalam bentuk matriks atau rangkaian data. Perisian ini dapat
membantu untuk mentafsir data yang ditunjukkan dan akhirnya pemetaan grafik dibuat
dengan menggunakan perisian Atlas.ti dengan membentuk rajah bagi menggambarkan

dapatan kajian tersebut.

3.7 Rumusan

Sebagai kesimpulannya bab ini membincangkan kaedah-kaedah kajian yang
digunakan untuk mendapatkan maklumat bagi memastikan kajian ini dapat
dilaksanakan dengan jayanya. Reka bentuk kajian yang digunakan diperjelaskan
dengan terperinci iaitu dengan memilih kajian kes secara instrumental. Kaedah ini
dipilih kerana pengkaji memahami berkaitan kes yang dikaji. Kaedah pengumpulan

data pula untuk kajian secara kualitatif boleh dibahagikan kepada tiga.

Antaranya temu bual, soalan dan juga pemerhatian. Bagi kajian ini untuk mendapatkan
data primer, kaedah temu bual digunakan dengan cara mengaju soalan secara terbuka.
Noormala et al. (2012) berpandangan instrumen yang sesuai digunakan dalam kajian
berbentuk kualitatif ialah teknik temu bual. Syed Arabi Idid (1992) menyatakan

kaedah temu bual secara bersemuka merupakan satu proses komunikasi yang

melibatkan dua pihak iaitu pengkaji dengan informan kajian. Pandangan ini turut
disokong oleh Christine (1996) yang menegaskan kaedah temu bual merupakan

kaedah tinjauan yang sangat berkesan dalam sesuatu penyelidikkan.

Silverman (2009) menegaskan kaedah temu bual secara bersemuka akan memberi
peluang kepada informan untuk menggunakan pengalaman serta kepakaran dalam
bidang berkaitan bagi menjawab soalan yang diajukan. Lokasi kajian dipilih dengan
mengenal pasti lima PBT khususnya di negeri Kedah. Pemilihan lokasi dipilih bagi
mendapatkan maklumat dari ketiga-tiga jenis PBT yang ada di Negeri Kedah. PBT
berkenaan adalah Majlis Bandaraya, Majlis Perbandaran dan Majlis Daerah. Pemilihan
ini juga dibuat berdasarkan kedudukan PBT di Malaysia berkaitan sistem penarafan
bintang (SSR-PBT). Ia merupakan kayu pengukur kepada PBT yang terdapat pelbagai
kriteria diantaranya bidang pengurusan pelanggan, pengurusan perkhidmatan teras dan

sebagainya.

Ahmad (1983) menyatakan persampelan adalah sekumpulan kecil unsur yang diambil
bagi mewakili sesuatu populasi yang menjadi tumpuan kajian. Kaedah persampelan
terdiri daripada unit yang dipilih dalam satu populasi yang lebih besar bagi mewakili
ciri-ciri populasi tersebut. Populasi merujuk kepada sekumpulan besar individu yang
menjadi focus utama dalam sesuatu kajian yang dijalankan. Lim (2007) menyatakan
populasi merujuk kepada himpunan keseluruhan subjek kajian yang bukan sekadar
manusia sahaja akan tetapi meliputi perkara lain yang turut menjadi focus dalam kajian
yang dilaksanakan. Beliau menegaskan lagi pemilihan populasi yang tepat adalah
penting dalam memastikan kualiti sampel yang dipilih membantu proses generalisasi

dapatan kajian. Ahmad (1983) berpendapat mengenal pasti populasi sangat penting

dalam sesuatu kajian kerana populasi merupakan penentu kepada isu yang hendak

dikaji.

Bagi kajian ini, persampelan bertujuan digunakan dalam kaedah kualitatif bagi
memudahkan pengkaji mendapatkan maklumat berkaitan topik yang ingin
dilaksanakan dan data tersebut telah dikenal pasti terlebih dahulu. Untuk pemilihan
informan pula, mereka adalah terdiri daripada golongan pembuat dasar, pihak
pelaksana dan pemimpin masyarakat. Informan ini dapat membantu dalam
mendapatkan maklumat yang jelas isu yang sebenar berlaku di peringkat bawahan.
Selain itu masyarakat yang terlibat dengan tindakan penguatkuasaan turut dipilih bagi

melihat pandangan mereka terhadap PBT dalam menguatkuasakan undang-undang.

Akhirnya tatacara data dianalisa pula dipilih dan kaedah analisis tematik digunakan.
Kaedah ini dilihat mampu menganalisa maklumat dan mengasingkan ikut tema
tertentu mengikut sub-tema yang sesuai untuk memahami kes. Aplikasi Atlas.ti
digunakan dalam proses tersebut. Pengasingan data ini memudahkan dan dapat dilihat
dengan jelas perbandingan maklumat yang diperoleh di antara ketiga-tiga jenis
informan berkenaan. Oleh yang demikian kajian ini akan memperlihatkan isu yang

sebenarnya berlaku di kawasan kajian.

BAB 4

ANALISIS CAMPUR TANGAN POLITIK DALAM
PENTADBIRAN PBT

4.1 Pengenalan

Bab ini membincangkan berkenaan hasil analisis dapatan kualitatif yang diperoleh
daripada temu bual bersama dengan informan kajian. Hasil dapatan kajian diperoleh
daripada ketiga-tiga kategori informan seterusnya dianalisa secara tematik dan
dibahagikan kepada tiga perspektif utama iaitu peniaga, pegawai di PBT dan juga ahli
politik. Rentetan daripada hasil dapatan ini mendapati terdapat persamaan dan juga
perbezaan pandangan antara ketiga-tiga kategori informan dalam menilai isu-isu

melibatkan tindakan penguatkuasaan dan nilai integriti.

4.2 Penglibatan ahli politik dalam Tindakan Penguatkuasaan PBT

Penguatkuasaan merupakan salah satu bahagian dalam sesebuah organisasi di Pihak
Berkuasa Tempatan (PBT). Setiap PBT mempunyai Jabatan Penguatkuasaan yang
bertanggungjawab menguatkuasa undang-undang yang digunapakai di PBT berkenaan
dalam membuat kawalan terhadap tempat letak kereta dan menjalankan siasatan
berkaitan isu-isu yang menyalahi undang-undang bagi tujuan pendakwaan. Di setiap
jabatan penguatkuasaan terdapat tiga bahagian. Bahagian tersebut adalah bahagian

penguatkuasaan atau keselamatan, bahagian siasatan dan juga bahagian lalulintas.

Informan 4 memaklumkan bahawa jabatan penguatkuasaan mempunyai pelbagai
fungsi antaranya memastikan segala aktiviti dan tindakan berlandaskan lunas undang-
undang yang diperuntukkan, menjalankan siasatan berkaitan isu-isu yang menyalahi
undang-undang untuk tindakan pendakwaan, mengurus sistem kawalan tempat letak
kereta milik PBT berkenaan, mengaplikasikan penggunaan teknologi maklumat bagi
meningkatkan produktiviti dan keberkesanan tindakan penguatkuasaan dan juga
bekerjasama dengan jabatan dan agensi kerajaan lain yang memerlukan bantuan dan

perkhidmatan. Beliau juga menyatakan:

“melalui  tindakan penguatkuasaan, PBT dapat memberi
pendedahan dan pendidikan kepada masyarakat tentang undang-
undang dan peraturan yang penting untuk dipatuhi dalam sesebuah

kawasan PBT”

Sekiranya individu gagal mematuhi peraturan yang ditetapkan, PBT akan mengambil
tindakan undang-undang secara berperingkat mengikut peraturan yang sedia ada.
Namun begitu terdapat segelintir masyarakat yang mengambil kesempatan bagi
mengelakkan daripada dikenakan tindakan undang-undang melalui jalinan hubungan
yang baik dengan parti politik di sesebuah kawasan PBT. Sebagaimana yang
dinyatakan oleh salah seorang pegawai PBT, Informan 3 menyatakan telah menjadi
lumrah apabila hendak mengambil tindakan pasti ada ahli politik yang cuba untuk

berbincang dengan pegawai.

Bukan seorang sahaja informan yang berkata sedemikian malah Informan 1, Informan

6 dan Informan 8 turut menyatakan:

89



“bila bermesyuarat pasal operasi penguatkuasaan ahli politik
biasanya akan cuba mencari jalan supaya operasi itu sebolehnya

ditangguh atau dikenakan denda yang minima”

Berdasarkan petikan tersebut menunjukkan terdapat segelintir ahli politik akan
berusaha untuk mencari ruang perbincangan agar sesuatu tindakan penguatkuasaan
dapat ditangguhkan atau sekadar mengenakan denda atau kompaun kepada individu
yang mereka kenali. Petikan tersebut merupakan petikan daripada pandangan pihak
atasan yang membuat keputusan tertinggi di peringkat PBT berkenaan. Namun agak
berbeza pula jawapan daripada pandangan Informan 16 menyatakan tidak menjadi
suatu kesalahan sekiranya kami mencuba untuk berbincang mengenai keputusan di
PBT namun perkara ini mungkin ada pihak akan menilai perkara ni seteguh mana

keputusan yang telah dibuat oleh PBT dapat dipertahankan.

Pernyataan di atas turut dipersetujui oleh Informan 19, Informan 23 dan Informan 27
yang menekankan perbincangan mereka kami merangkumi masalah masyarakat
setempat secara keseluruhan tanpa mengira parti mana sekalipun. Berdasarkan
kenyataan tersebut, pada pandangan informan kategori ahli politik menyatakan mereka
sekadar bertanyakan sekiranya ada kaedah lain untuk menguatkuasakan undang-
undang dan juga mereka bertindak bagi semua pihak tanpa mengira fahaman politik.
Parti politik dalam sesebuah PBT merupakan sebahagian daripada PBT berkenaan
kerana kerajaan yang berkuasa iaitu adalah parti yang berjaya meraih undi majoriti
dalam pilihan raya umum sesebuah negeri. Sekaligus akan mentadbir negeri berkenaan
dan melantik ahli-ahli politik dalam parti berkenaan untuk menganggotai organisasi di
PBT iaitu lantikan politik sama ada di peringkat Majlis Daerah, Majlis Perbandaran,
Majlis Bandaraya atau Dewan Bandaraya yang dikenali sebagai Ahli Majlis. Informan

4 berpendapat isu-isu yang melibatkan agenda politik dalam pentadbiran telah lama

wujud terutamanya dalam PBT. Pandangan ini telah mendapat sokongan majoriti
informan di kalangan pegawai PBT antaranya Informan 1, Informan 5, Informan 6,
Informan 7, Informan 10, Informan 12 dan Informan 13 yang telah mengulas lanjut

tentang kenyataan tersebut menyatakan:

“di PBT ahli majlis juga adalah sebahagian daripada PBT maka
tidak hairanlah mereka juga terlibat dengan pelbagai perbincangan

di peringkat pentadbiran PBT”

Kenyataan tersebut menunjukkan campur tangan politik bukan perkara yang baru di
PBT dan bergantung kepada Dato Bandar atau Yang Dipertua bagi menentukan
kaedah yang sesuai untuk mentadbir PBT tersebut. Undang-undang dan peraturan
yang ditetapkan oleh PBT merupakan peraturan yang berkaitan secara langsung
dengan masyarakat. Selain daripada memberi perkhidmatan kepada masyarakat, PBT
juga akan bersama-sama dengan Ahli Majlis menguruskan pentadbiran di kawasan
seliaannya. Hal ini membuatkan PBT seringkali mendapat kritikan dan pelbagai
tohmahan terutamanya dari aspek penyampaian perkhidmatan sekiranya gagal

memenuhi kehendak masyarakat.

Penjawat awam merupakan jentera terpenting kepada pihak kerajaan bagi memastikan
dasar dan polisi kerajaan dapat dilaksanakan dengan baik. Oleh yang demikian
penjawat awam terutama sekali yang bertugas di PBT tidak seharusnya diletakkan
segala kesalahan sepenuhnya keatas mereka sebaliknya masyarakat seharusnya turut
serta bersama-sama membantu PBT bagi menangani sebarang isu. Ini disebabkan
mereka juga menghadapi kekangan tertentu dalam melaksanakan dasar dan polisi
kerajaan dari masa ke semasa. Namun demikian sehingga kini masih terdapat beberapa

masalah yang tidak dapat diselesaikan oleh PBT. Berikut merupakan beberapa isu

yang disuarakan oleh dua kategori informan bagi kajian ini iaitu pihak penjawat awam
yang bertugas di PBT dan peniaga yang pernah dikenakan tindakan undang-undang ke

atas kesalahan yang dilakukan.

4.2.1 Isu Diskriminasi

Diskriminasi merupakan isu yang berkait rapat dengan nilai integriti dalam diri
manusia. Integriti adalah nilai-nilai murni yang perlu ada meliputi keseluruhan tadbir
urus dalam sesebuah organisasi dan etika individu dalam kehidupan seharian. Sabda

Rasulullah S.A.W bermaksud:

Barang siapa yang kami angkat di antara kamu memangku sesuatu
Jjawatan, lalu disembunyikan terhadap kami sebatang jarum atau
lebih kecil daripada itu, maka perbuatannya itu adalah
penggelapan. Dia akan datang pada hari kiamat membawa barang

yvang digelapkannya itu. (Hadis Riwayat Muslim)

Isu diskriminasi bukan sahaja melibatkan perbezaan ideologi atau fahaman politik
malah perbezaan agama atau bangsa juga turut menjadi isu dalam konteks
menguatkuasakan undang-undang. Nilai integriti bersifat menyeluruh meliputi semua
jenis agama yang mementingkan nilai-nilai murni dalam kehidupan seharian. Oleh
yang demikian tiada siapa pun yang yang terkecuali daripada mengamalkan nilai-nilai
murni dalam pentadbiran mahupun kehidupan seharian, sebagaimana yang dinyatakan

oleh mantan Ketua Setiausaha Negara, Ahmad Sarji Abdul Hamid,

Integriti dalam perkhidmatan awam adalah sesuatu yang sering
dihubungkaitkan dengan nilai amanah, jujur, kebolehpercayaan dan
juga sentiasa memelihara kepentingan awam tanpa mengambil

kesempatan untuk kepentingan diri sendiri (Ahmad Sarji, 1996).

Dengan merujuk kepada petikan diatas jelaslah bahawa kepentingan umum seharusnya
didahulukan dan tidak sesekali memikirkan tentang kesempatan yang boleh diambil
yang akhirnya menguntungkan diri sendiri. Namun berdasarkan maklumbalas
daripada informan dalam kajian ini masih lagi terdapat kepincangan dalam nilai
integriti dalam pelbagai aspek dan ia boleh dibahagikan kepada tiga jenis diskriminasi
yang berlaku di PBT. Diskriminasi dalam perspektif berlainan bangsa, berlainan parti

politik dan perbezaan kelas sosial.

4.2.1.1 Perspektif Perbezaan Bangsa

Malaysia sebuah negara sedang membangun yang telah mencapai kejayaan dalam
pelbagai arena di persada asia dan antarabangsa. Keunikan Malaysia dapat dilihat
melalui terdirinya masyarakat majmuk yang mempunyai pelbagai jenis adat resam
budaya, bangsa dan agama. Akan tetapi kejayaan ini tidak akan bermakna seandainya
terdapat segelintir masyarakat yang masih berfikiran negatif dan tidak
bertanggungjawab serta suka mengambil kesempatan untuk membangkitkan isu yang
negatif dan memperbesar-besarkannya terutama perkhidmatan yang diberikan oleh
pihak Kerajaan. Lebih memburukkan keadaan apabila melabelkan penjawat awam di

PBT mengamalkan unsur-unsur diskriminasi ketika menjalankan tugas seharian.

Dalam konteks Malaysia, perbezaan bangsa dihubung kaitkan dengan perbezaan
agama, di mana bangsa Melayu beragama Islam, masyarakat Cina beragama Buddha
dan masyarakat India beragama Hindu. Diskriminasi yang dimaksudkan adalah
tindakan penguatkuasaan yang dilaksanakan oleh PBT yang tidak menyeluruh kepada
semua bangsa. Sebagai contoh di Majlis Bandaraya Alor Setar kebanyakan peniaga

terdiri daripada bangsa Melayu dan Cina. Berdasarkan komen yang diterima daripada

peniaga, mereka menyalahkan PBT kerana tidak mengambil tindakan sama rata.
Majoriti peniaga di Majlis Bandaraya Alor Setar berpendapat PBT telah berat sebelah
dalam tindakan penguatkuasaan. Hal ini jelas sebagaimana kenyataan daripada
Informan 36, Informan 37, Informan 38 dan Informan 39 iaitu anggota penguatkuasa
perlu adil dan saksama apabila melakukan operasi penguatkuasaan, kebanyakan
peniaga melayu yang kena, tapi bangsa lain mereka tidak nampak atau sengaja buat-

buat tidak nampak.

Daripada kenyataan tersebut informan di kalangan peniaga menyatakan telah berlaku
diskriminasi dalam tindakan penguatkuasaan. Perkara yang lebih memburukkan
keadaan boleh berlaku sekiranya isu perkauman pula timbul akibat daripada tindakan
ini yang berpunca daripada ketiadakpuasan hati terhadap PBT. Informan 38 dan
Informan 39 juga memberi penerangan yang sama di mana sekiranya mereka tertindas,
mereka tiada tempat untuk mengadu dan menyatakan seharusnya semua dilayan sama
rata tanpa memilih bangsa tertentu. Pandangan tersebut juga mendapat sokongan
daripada majoriti informan yang lain terutamanya informan di kawasan pendalaman
iaitu di daerah Yan dan daerah Baling Informan 29, Informan 30, Informan 31,
Informan 32, Informan 33, Informan 34, dan Informan 35. Sebagai contoh Informan

35 menyatakan:

“tak boleh ka bertolak ansur dengan kami peniaga di pekan sehari,
asyik orang melayu saja kena saman, kami meniaga untung bukan
banyak mana cukup la beda makan dua tiga hari, tu pun kami
meniaga sekerat hari saja bukan nak dok sampai ke malam. Dok
nampak kami gak yang salah, hampa p cari nu tokey-tokey besaq tu

baru padan™

94



Informan 29 juga bersependapat dengan Informan 30 di mana Informan 29
menyatakan lebih baik sekiranya pihak PBT berbincang dengan kami para peniaga
bagaimana hendak memajukan lagi kawasan kita daripada daripada terus melakukan
operasi sahaja. Berdasarkan komen tersebut jelaslah menunjukkan majoriti peniaga
berbangsa Melayu terutamanya di daerah Yan dan daerah Baling terlibat dengan
aktiviti perniagaan seperti pasar sehari dan pasar malam, diambil tindakan oleh
anggota penguatkuasa PBT berbanding bangsa lain. Namun lain pula pandangan
daripada pegawai PBT apabila mengulas isu diskriminasi berkaitan bangsa di mana
Informan 1 berpendapat sebenarnya dalam isu ini, peniaga tidak dapat melihat secara
keseluruhannya di mana majoriti peniaga adalah berbangsa Melayu dan terlalu sedikit

bilangan peniaga berbanding peniaga berbangsa Cina dan India.

Oleh yang demikian nisbah peniaga yang berbangsa Melayu lebih tinggi diambil
tindakan diatas pelbagai kesalahan berbanding bangsa lain. Pernyataan ini turut
disokong oleh Informan 4, Informan 6, Informan 8 dan Informan 11 di mana beliau
menegaskan kebiasannya di daerah terutama di kawasan pedalaman, majoriti peniaga
berbangsa Melayu dan kebanyakan mereka sememangnya suka berniaga di kawasan
strategik pada pandangan mereka tanpa mementingkan isu keselamatan dan kesesakan

lalulintas dan kawasan yang sering jadi tumpuan ini adalah kawasan bandar.

Pernyataan tersebut menunjukkan para peniaga akan berusaha mencari lokasi yang
strategik yang memudahkan pembeli membeli barangan jualan mereka walaupun
kawasan tersebut sesak dengan aliran trafik dan sebagainya. Terdapat juga pandangan
peniaga tentang kawasan jualan mereka yang berpendapat bila sesuatu kawasan itu
semakin padat itu menunjukkan kemajuan pada pandangan mereka. Informan 31

berpendapat:

95



“bila satu kawasan tu ramai orang kereta sesak baru la nampak
meriah, bukan tu ka cara tengok ekonomi orang kita dah maju,
masing-masing pulun cari rezeki, tu baru nampak kawasan kita

maju’”’

Pernyataan ini juga mendapat sokongan daripada Informan 40, beliau berpendapat:

“bila nampak kawasan tu sesak dengan orang ramai, kereta
berhenti kiri kanan jalan pelanggan yang kebetulan lalu kawasan itu

akan berhenti singgah,”

Merujuk pandangan daripada peniaga, kesesakan sesuatu kawasan itu akan menjadi
daya tarikan dan situasi ini menyebabkan perniagaan mereka semakin maju. Mereka
langsung tidak menghiraukan tentang aliran trafik di kawasan berkenaan. Situasi
kesesakan yang berlaku di kawasan berkenaan akan menyebabkan anggota
penguatkuasa ke lokasi tersebut untuk melaksanakan operasi bagi menangani isu
kesesakan lalulintas. Selain itu pegawai PBT juga turut menyatakan bahawa terdapat
campur tangan politik dalam tindakan penguatkuasaan apabila melibatkan peniaga-

peniaga di pasar dan juga yang berniaga di tepi jalan.

Informan 6 menjelaskan campur tangan yang dimaksudkan adalah ada ketikanya
terdapat Ahli Majlis yang cuba berbincang dengan anggota penguatkuasa agar tidak
dilaksanakan operasi pada masa tersebut. Isu berkaitan bangsa dibangkitkan dengan
tujuan dapat meredakan anggota penguatkuasa dengan cara perbincangan. Mengikut
maklumat daripada Informan 13 mereka bertindak sedemikian adalah kerana ia
merupakan arahan daripada pihak atasan. Sebagaimana yang dimaklumkan oleh
Informan 13 yang menyatakan mereka hanya akan menurut arahan yang diberikan

sama ada daripada Tn. Yang Dipertua atau Tn. Setiausaha. Pernyataan tersebut turut

disokong oleh majoriti informan di kalangan anggota penguatkuasa antaranya
Informan 2, Informan 3, Informan 5, Informan 7, Informan 9, Informan 10, Informan

12 yang turut berpendapat:

“keputusan daripada Tn YDP atau Tn setiausaha merupakan
keputusan yang telah diputuskan dalam mesyuarat jawatankuasa
tertentu, oleh yang demikian peringkat pelaksana pula adalah di
kalangan pasukan penguatkuasa yang memikul amanah dan

tanggungjawab tersebut untuk menjalankan operasi”

Daripada petikan tersebut, jelaslah menunjukkan setiap kali operasi terutamanya
melibatkan operasi tindakan penguatkuasaan, perkara tersebut telah dibincangkan di
peringkat atasan dengan melibatkan pelbagai pihak dalam jawatankuasa tertentu. Oleh
yang demikian operasi tindakan penguatkuasaan semestinya dalam pengetahuan pihak

atasan di PBT berkenaan.

4.2.1.2 Perspektif Perbezaan Parti

Secara umumnya, majoriti informan menyatakan berlakunya diskriminasi adalah
disebabkan oleh perbezaan ideologi parti politik. Perbezaan ini sebenarnya merupakan
perkara biasa dalam arena politik walaupun di peringkat Parlimen sekalipun kerana
melalui perbezaan pendapat dan percambahan idea dapat memajukan sesebuah negara
itu. Namun sekiranya elemen diskriminasi berdasarkan parti diamalkan dalam
membuat keputusan, perkara ini sudah pasti akan menimbulkan perselisihan pendapat
dan boleh menjejaskan keharmonian di kawasan tersebut.

Perkara ini terjadi kerana terdapat segelintir individu yang ingin mencapai agenda
tersirat politik masing-masing. Pihak pengurusan tertinggi di PBT berkenaan akan

mengambil tempoh masa yang agak lama untuk mengatasi masalah yang dihadapi.

97



Perkara sedemikian perlu diatasi melalui beberapa siri perbincangan dan mesyuarat di
peringkat jawatankuasa tertentu yang dipengerusikan oleh Dato Bandar atau Yang

Dipertua.

Sebagai contoh, kenyataan daripada Informan 32, Informan35, Informan 38, Informan
40 dan Informan 43, sekiranya seseorang itu mempunyai fahaman politik yang sama,
maka proses tindakan penguatkuasaan akan dipermudahkan melalui pelbagai cara dan
kaedah dan sebaliknya jika terdapat perbezaan dari sudut ideologi politik maka

tindakan tegas akan diambil atau mengikut prosedur yang sedia ada.

Mereka turut menyatakan bahawa, hal ini berlaku kerana Ahli Majlis dilantik dari
golongan yang mempunyai ideologi politik yang sama. Oleh itu maklumat lebih awal
dapat disalurkan kepada kumpulan mereka. Sebagaimana yang dijelaskan oleh
Informan 40, apabila operasi penguatkuasaan akan dilaksanakan, individu yang
mempunyai ideologi politik yang sama akan mendapat maklumat lebih awal bagi
membolehkan individu tersebut bertindak atau membuat persiapan sebelum tindakan
penguatkuasaan dilaksanakan. Informan 40 menyatakan kenalannya seringkali
mendapat maklumat awal sekiranya anggota penguatkuasa hendak melaksanakan
operasi dan beliau sempat untuk mengemas barang sebelum sesuatu tindakan diambil

keatasnya.

“kawan saya selalu dapat tau awai daripada orang lain bila
penguatkuasa nak mai, tu yang dia dan kemas barang-barang,
orang lain yang tak tau tu hmmm naya la banyak jugak barang depa

kena rampas dengan penguatkuasa”

Daripada pernyataan tersebut telah menunjukkan berlaku ketirisan maklumat dalaman
dan secara tidak langsung akan menyukarkan operasi penguatkuasaan bagi pihak PBT.
Sebaliknya individu-individu lain yang tidak mengenali sesiapa di PBT akan diberi
notis daripada bahagian penguatkuasa atau notis perobohan tempat perniagaan.

Sebagai contoh Informan 42 yang menyatakan:

“anggota penguatkuasa dah bagi amaran hari tu jangan meniaga

kalau tidak depa rampas, tup-tup selang berapa minggu depa mai

’

angkut terus barang-barang, memang tak dan nak kemas’

Selain itu isu ketidakadilan dapat dilihat berlaku dari aspek diskriminasi parti politik
dan keinginan untuk mencapai agenda politik masing-masing. Informan 17

menyatakan,

“biasala kawan-kawan kalau saya tak tolong sapa lagi nak tolong,
lagipun kami kenai lama dah, orang tengah susah kita cuba bantu

stkit-sikit boleh la”.

Sikap bantu membantu sesama ahli dalam parti sangat jelas dan ketara kerana di mana
sahaja perkara ini tetap akan berlaku tanpa mengira status PBT itu sendiri kerana
matlamat adalah sama iaitu membantu sesama ahli parti sekiranya menghadapi
masalah. Hal ini bertepatan dengan pernyataan daripada Informan 14, Informan 15,

Informan 16, Informan 18, Informan 19 yang berhujah:

“jatuh bangun politik hanya dengan sokongan masyarakat
sekeliling kita, sudah pasti saya akan sedaya upaya bantu orang

yang menyokong saya selama ini”

Namun agak sedikit berbeza pandangan daripada Informan 23 dan Informan 26 di
mana Informan 23 menegaskan aduan daripada rakyat yang hadir untuk berjumpa dan
mengadu masalah yang dihadapi dengan PBT tidak boleh dilayan semua isu yang
dibangkitkan. Sekiranya didapati berlaku kepada perlanggaran undang-undang kita

tidak seharusnya berada pihak yang bersalah. Informan 26 menambah lagi di mana:

“insya ALLAH saya pegang kepada amanah penyokong saya dan
saya juga ada had tertentu kalau nak tolong orang sekalipun dan

andai ditakdirkan saya tidak lagi terpilih lagi pun takpa asalkan

’

saya tak buat kerja tak betui’

Ini menunjukkan bukan semua ahli politik yang mementingkan populariti akan
menurut permintaan penyokongnya. Terdapat segelintir ahli politik yang berani
menyatakan pendiriannya dan sentiasa akur dengan peraturan dan undang-undang
PBT. Namun bilangan informan yang berpendapat sedemikian jumlahnya sedikit
berbanding dengan informan yang cuba membantu masyarakat setempat ataupun
penyokongnya walau apa jua situasi. Ini bukan bermakna ahli politik cuba
mengenepikan undang-undang tetapi cuba berunding kaedah dan pendekatan yang

lebih baik sekiranya ada ruang dan peluang.

Perkara sedemikian sememangnya sukar diatasi sama ada di peringkat Majlis Daerah,
Majlis Perbandaran ataupun Majlis Bandaraya. Pegawai di PBT turut bersetuju dengan
situasi yang berlaku dan perkara ini sehingga ke hari ini masih gagal diatasi
sepertimana yang diperkatakan Informan 2, Informan 3, Informan 5, Informan 7,

Informan 9, Informan 10 dan Informan 12 berpendapat:

“sepertimana yang kita sedia maklum kebanyakan mesyuarat
Jjawatankuasa yang bermesyuarat di PBT akan melibatkan Ahli
Majlis dan disebabkan itu berkemungkinan besar makluamat yang
tidak sepatutnya dimaklumkan kepada pihak tertentu telah

disampaikan sama ada secara langsung atau tidak langsung”

Masalah ini akan menjadi bertambah serius sekiranya melibatkan pihak parti politik di
peringkat negeri berkenaan iaitu Ahli Dewan Undangan Negeri (ADUN) dan lebih
rumit lagi sekiranya terdapat campur tangan di peringkat Pihak Berkuasa Negeri
(PBN). Sekiranya terdapat campur tangan di peringkat PBN, tindakan operasi itu
berkemungkinan diteruskan atau ditangguhkan bergantung kepada keseriusan isu
tersebut. Implikasi daripada pelaksanaan terhadap operasi penguatkuasaan juga dikaji
dari pelbagai sudut. Pihak kerajaan negeri mengambil berat terhadap kebajikan rakyat
terutamanya masalah yang akan memberi kemudaratan dan bebanan kepada golongan

masyarakat kelas bawahan.

Dengan merujuk beberapa pernyataan diatas daripada beberapa informan kita dapat
lihat sekiranya nilai integriti tidak dititik beratkan berkemungkinan besar perkara-
perkara sedemikian agak sukar untuk diselesaikan. Justeru kerjasama yang erat
diantara pegawai PBT dan ahli politik adalah penting ke arah memastikan PBT itu
dapat berfungsi dengan baik tanpa gangguan atau campur tangan dari mana-mana
pithak. Kerjasama ini bertujuan mengharmonikan hubungan antara dua pihak
berkenaan dan mewujudkan suasana persekitaran yang lebih baik agar dapat bersama-
sama berusaha membantu menaikkan imej dan meningkatkan kualiti perkhidmatan

kepada setiap lapisan masyarakat.

4.2.1.3 Perspektif Perbezaan Kelas Sosial

Diskriminasi dari perspektif perbezaan kelas sosial atau latar belakang juga menjadi
pertikaian di kalangan peniaga. Isu yang menyentuh soal perhubungan yang baik
antara peniaga dengan individu yang bertugas di PBT boleh dijadikan faktor
penyumbang kepada diskriminasi. Tidak dinafikan memiliki hubungan sebagai
kenalan atau pun saudara mara kepada anggota penguatkuasa atau pegawai atasan di
sesebuah PBT merupakan satu kelebihan. Kelebihan yang dimaksudkan adalah
bergantung kepada sikap individu itu sendiri. Sikap mengambil kesempatan apabila
berpeluang adalah perkara biasa bagi individu yang meletakkan kepentingan diri

mengatasi segalanya.

Sebagaimana yang dijelaskan oleh beberapa informan antaranya Informan 29,
Informan 32, Informan 36, Informan 37 dan Informan 41, secara kesimpulannya
mereka menyatakan bahawa diskriminasi berlaku apabila seseorang peniaga itu
mengenali secara rapat atau mempunyai hubungan yang baik sepertti mempunyai

pertalian keluarga dengan individu di PBT berkenaan. Informan 35 menyatakan:

“untung la sapa kenai orang atas, apa-apa hal jadi ada tempat nak
handas boleh minta tolong, tapi yang tak kenai sapa-sapa kena la

denda macam-macam lagi kalau buat salah™

Pernyataan tersebut juga turut disokong oleh Informan 29 yang turut terkesan dengan

situasi ini dan beliau menegaskan:

“selagi ada unsur-unsur kroni ni, selagi itulah susah orang majlis

nak jadi adil pada semua”

Daripada pernyataan itu kita dapat melihat rasa ketidakpuasan hati di kalangan peniaga
berikutan diskriminasi yang berlaku. Sebagai contoh ada peniaga yang dikenakan
kompaun atas sebab kesalahan yang dilakukan dan kompaun tersebut dapat
dikurangkan ke tahap minima. Informan 32 melalui maklumat yang beliau peroleh

menyatakan:

“ada juga saya dapat tau depa boleh batal dalam sistem kalau kena

kompaun, gara-gara kenai orang dalam”

Sebaliknya, peniaga yang tidak mempunyai kenalan di PBT tersebut, dikenakan
kompaun dan lebih menyedihkan lagi rayuan untuk pengurangan kompaun tidak
dipertimbangkan bagi sesetengah kesalahan berdasarkan maklumat yang diterima

daripada Informan 36.

Walau bagaimanapun pernyataan-pernyataan tersebut dinafikan oleh pegawai di PBT
kerana pada pandangan mereka aduan tersebut tidak berasas dan hanya sekadar buah

mulut di kalangan peniaga. Informan 2 berhujah:

“kebanyakan denda atau kompaun boleh dikurangkan mengikut
kadar dan tempoh masa tertentu dan juga boleh disusuli dengan
surat rayuan bagi mengurangkan jumlah kompaun yang dikenakan
kerana terdapat budi bicara pegawai atasan untuk tujuan
pengurangan sesuatu denda atau kompaun sekiranya melakukan
kesalahan melainkan notis perobohan sesuatu binaan haram dan

beberapa kesalahan lain”.

Pernyataan tersebut turut mendapat sokongan daripada Informan 5, Informan 8,
Informan 9 dan Informan 12 di mana informan berkenaan menyatakan sesetengah

pihak yang dikenakan tindakan menyalahkan PBT ke atas tindakan yang dikenakan

tanpa memikirkan kesalahan yang mereka telah lakukan. Seharusnya mereka perlu
memikirkan bagaimana cara untuk mengurangkan denda atau kompaun yang
dikenakan terhadap mereka. Informan 9 turut menyatakan ada peniaga tidak
mengendahkan notis yang diberikan dan sengaja mengabaikan arahan daripada pihak

berkuasa.

Informan 9 juga melahirkan rasa kesal dan tidak berpuas hati atas alasan mereka
seringkali dipersalahkan akibat daripada operasi tindakan penguatkuasaan yang
dilakukan ke atas para peniaga. Anggota penguatkuasa dikatakan zalim, tidak
bertimbang rasa, diskriminasi dan sebagainya. Selain itu apabila menyentuh isu

berkaitan kenalan di PBT, Informan 8 menyatakan:

“kalau bab kenalan di majlis yang memudahkan urusan yang tu saya
tak boleh komen sebab agak subjektif lagipun kebanyakkan yang
bekerja di majlis adalah orang tempatan maka isu ada hubungan

dan pertalian tu bergantung pada individu tersebut”

Kenyataan tersebut turut mendapat sokongan daripada beberapa informan antaranya
Informan 2, Informan 3, Informan 7, Informan 10 yang bersetuju dengan kenyataan
yang dibuat di mana kebiasaan PBT akan mengambil pekerja yang menetap di dalam
daerah berkenaan kerana ini memudahkan mereka untuk berulang alik pergi bekerja
tanpa mengambil masa yang lama selain daripada faktor-faktor lain di samping
kelayakan dan juga kemahiran yang dimiliki. Informan 5 berkata apabila terdapat isu
yang menjadi topik perbualan dan heboh diperkatakan penduduk setempat,
kebiasaannya pada masa ini terdapat ahli politik yang akan cuba menjadi orang
perantara untuk menyelesaikan masalah ini dengan pelbagai cara dengan pegawai di

PBT berkenaan. Pada waktu sebegini biasanya ahli politik akan tampil untuk

berbincang masalah yang berbangkit. Informan 13 menyatakan perkara ni
berkemungkinan berlaku di kebanyakan PBT terutama sekali bila isu tu menjadi serius

dan implikasi besar kepada masyarakat setempat.

Beliau menambah lagi biasanya ahli politik di pihak kerajaan yang cuba berbincang
kaedah untuk mengatasi masalah ini namun hanya segelintir sahaja yang terlibat.

Informan 14 menyatakan:

“tidak dinafikan terdapat juga ahli majlis yang cuba untuk
membantu majlis selesaikan masalah ni tapi ada yang salah sangka

anggap ahli majlis cuba menghalang pihak majlis buat kerja”

Walaupun demikian terdapat juga ahli politik yang memahami situasi dan peraturan
serta undang-undang PBT tidak akan sesekali mencampuri urusan pentadbiran di PBT.
Selain itu Informan 13 turut berpendapat campur tangan politik ada kalanya
mendatangkan kelebihan kepada PBT berkenaan dan memudahkan urusan bagi

sesetengah perkara.

Oleh yang demikian dalam konteks campur tangan politik dari perspektif ini, soalnya
tahap campur tangan tersebut adakah serius atau tidak dan kesannya sama ada memberi
implikasi yang positif atau negatif. Informan 13 menambah lagi cara yang seharusnya
mereka lakukan apabila disaman, individu berkenaan seharusnya berjumpa dan adakan
perbincangan bagi pengurangan bayaran sesuatu denda dan kompaun tanpa melibatkan
pihak ketiga. Secara tidak langsung campur tangan politik akan berkurangan dan dapat

dibendung sepenuhnya.

Beliau menambah lagi, kaedah yang boleh digunakan untuk mengurangkan denda
dengan mengemukakan surat rayuan dan menjelaskan secara terperinci sebab
terjadinya keadaan sedemikian. Berkemungkinan besar perkara ini dapat diatasi
dengan cara yang baik dan memuaskan hati kedua-dua belah pihak. Selain itu juga,
pesalah berkenaan perlu mengambil tanggungjawab keatas kesalahan yang dilakukan
dan berjanji agar perkara tersebut tidak diulangi lagi. Penyelesaian secara bersemuka
dengan pegawai penguatkuasa itu sendiri merupakan kaedah terbaik bagi tujuan

pengurangan denda dan sebagainya.

4.2.2 Isu Populariti

Isu populariti berkait rapat dengan ahli politik terutamanya lantikan politik yang
berkhidmat dengan PBT iaitu Ahli Majlis. Populariti yang dimaksudkan ialah individu
yang mahu dikenali di kalangan masyarakat setempat sebagai orang perantara yang
boleh menyelesaikan sebarang permasalahan yang timbul berkaitan dengan prosedur,
undang-undang dan peraturan yang ditetapkan oleh sesebuah PBT dan lain-lain lagi
masalah berbangkit. Masyarakat setempat menganggap Ahli Majlis adalah wakil
mereka di kawasan yang mereka menetap bagi menyelesaikan sebarang isu yang

melibatkan PBT.

Bagi Ahli Majlis pula, rasa kepuasan hati dapat membantu menyelesaikan isu yang
dihadapi penduduk setempat yang mendorongnya untuk terus berkhidmat kepada
rakyat tanpa mengharapkan sebarang balasan. Ini disebabkan individu tersebut
merasakan keseronokkan bekerja sebagai ahli majlis dalam usaha membantu kepada

individu yang memerlukan bantuan. Namun dalam aspek populariti ini ada kebaikan

dan keburukkan tertentu yang boleh dihuraikan kepada tiga perkara iaitu dari aspek

kedudukan di PBT, aspek oportunis dan juga aspek integriti.

4.2.2.1 Pengekalan Kedudukan

Kedudukan ahli politik iaitu Ahli Majlis di PBT merupakan kelebihan yang ada pada
setiap Ahli Majlis. Setiap Ahli Majlis di PBT akan berpeluang mengganggotai
jawatankuasa-jawatankuasa tertentu di PBT. Informan 18 memaklumkan antara
jawatankuasa-jawatankuasa yang melibatkan ahli majlis adalah Jawatankuasa Tetap
Kewangan, Jawatankuasa Tetap Pentadbiran dan Kewangan, Jawatankuasa Tetap
Perlesenan, Kesihatan dan Kebersihan, Jawatankuasa Tetap Bangunan, Infrastruktur
dan Kemudahan Awam, Jawatankuasa Tetap Perancang, Jawatankuasa Tetap One
Stop Center (OSC) dan Mesyaurat Majlis Penuh. Ini merupakan jawatankuasa yang
akan bermesyuarat setiap bulan tidak termasuk mesyuarat-mesyuarat di peringkat

jawatankuasa kecil dan sebagainya.

Informan 1 turut menyatakan dalam mesyuarat jawatankuasa yang diadakan, Ahli
Majlis berpeluang mendapatkan pelbagai maklumat berkaitan jawatankuasa berkenaan
dan juga boleh memberi komen dan cadangan bagi tujuan penambahbaikan. Secara
tidak langsung Ahli Majlis dapat mengetahui lebih awal sebarang maklumat berkaitan
mesyuarat berkenaan dan terdapat kemungkinan ketirisan maklumat juga boleh
berlaku. Kenyataan ini turut dipersetujui oleh beberapa informan antaranya Informan
3, Informan 6 dan Informan 10 yang menyatakan ahli majlis akan cuba mengekal
kedudukannya di PBT sebagai Ahli Majlis memandangkan terdapat banyak
keistimewaan sekiranya dilantik sebagai Ahli Majlis. Beliau menegaskan Ahli Majlis

akan dibayar elaun tetap setiap bulan dan juga setiap kali hadir mesyuarat

jawatankuasa di mana secara puratanya setiap ahli majlis akan terlibat dengan tiga
jawatankuasa utama tidak termasuk mesyuarat jawatankuasa kecil. Hal ini disokong

oleh Informan 4 di mana beliau menyatakan

“setiap ahli majlis akan diberikan elaun tetap dengan puratanya
RM1000.00 sebulan bergantung kepada jenis PBT sama ada Majlis
Daerah, Majlis Perbandaran atau Majlis Bandaraya tidak termasuk
eluan kehadiran mesyuarat bagi jawatankuasa tertentu yang
dianggotai oleh ahli majlis, dipendekkan cerita makin kukuh
kedudukan kewangan PBT tu makin tinggi lah elaun untuk ahli
majlis”.
Informan 4 menambah lagi pemberian elaun tersebut merupakan insentif kepada Ahli
Majlis diatas khidmat mereka dalam membantu urusan pentadbiran di PBT.
Berdasarkan pernyataan tersebut, untuk terus kekal sebagai Ahli Majlis di PBT dan
berkhidmat kepada masyarakat merupakan satu kelebihan disamping mendapat
ganjaran berbentuk elaun bulanan. Informan 17 berpendapat elaun ini adalah sebagai

saguhati kepada Ahli Majlis diatas komitmen mereka bersama-sama pegawai PBT

membantu menaikkan prestasi PBT tersebut.

Pemberian ini sedikit sebanyak dapat membantu dari segi kewangan urusan khidmat
bakti yang diberikan kepada masyarakat setelah dilantik menjadi Ahli Majlis.
Keistimewaan sebagai Ahli Majlis bukan sekadar elaun sahaja namun lain-lain faedah
sebagai Ahli Majlis antaranya pengecualian bayaran parkir kenderaan untuk sebuah
kenderaan, lawatan sambil belajar sama ada di dalam atau di luar negara bergantung
kepada kemampuan kewangan sesebuah PBT dan sebagainya. Pandangan tersebut
juga dipersetujui oleh Informan 8 yang mengulas lanjut tentang keistimewaan sebagai

Ahli Majlis di mana segala keistimewaan yang dinikmati oleh Ahli Majlis akan

memberi suntikan semangat untuk terus bekerjasama dengan PBT untuk berkhidmat

kepada masyarakat di kawasan seliannya.

4.2.2.2 Oportunis

Seorang ahli majlis yang menganggotai jawatankuasa-jawatankuasa di PBT
mempunyai tanggungjawab yang besar. Mereka berperanan mendapatkan maklumat
yang berkaitan untuk disampaikan kepada masyarakat setempat. Informan 18

menyatakan:

“kami ahli majlis seringkali dirujuk oleh rakan-rakan dan kenalan
tentang perkara melibatkan PBT kerana mungkin bagi mereka lebih

mudah nak dapatkan maklumat dan sebagainya”

Selain itu Ahli Majlis juga perlu mengetahui dan memahami prosedur sesuatu proses
kerja atau langkah-langkah tertentu contohnya tindakan penguatkuasaan agar tidak
berlaku salah faham ketika perlaksanaanya dilakukan nanti. Hal ini akan memudahkan
mereka untuk memberi penjelasan kepada masyarakat sekiranya berlaku sebarang
situasi. Ahli Majlis juga boleh memberi buah fikiran dan pendapat bagi tujuan
peningkatan prestasi perkhidmatan kepada masyarakat, pertambahan hasil melalui
penerokaan hasil-hasil baru untuk PBT dan seterusnya memperbaiki dari masa ke

semasa prestasi di PBT berkenaan dari semua aspek perkhidmatannya.

Informan 6 menyatakan melalui jawatankuasa ini secara tidak langsung Ahli Majlis
akan mengetahui kekuatan, kelemahan, ancaman dan peluang yang ada pada PBT
tersebut. Hal ini boleh membuka ruang bagi Ahli Majlis untuk mengambil kesempatan
di atas maklumat yang diperoleh dengan situasi dan keadaan PBT tersebut. Maklumat

ini biasanya diperoleh dalam mesyuarat-mesyuarat jawatankuasa yang dianggotainya.

Berdasarkan maklumat yang diterima daripada Informan 6 beliau melihat terdapat
segelintir Ahli Majlis yang mempunyai niat tersirat untuk meningkatkan populariti dan
meraih sokongan melalui dengan cara menyampaikan maklumat yang sulit kepada
pihak yang tidak berkenaan. Ini disebabkan kebanyakan Ahli Majlis merupakan
peniaga dan bekerja sendiri, dan antara kaedah yang digunakan bagi tujuan tersebut
adalah dengan memberi maklumat tentang tawaran projek atau kerja-kerja pembekalan
di bawah PBT berkenaan kepada kenalan yang rapat dengan mereka. Sikap oportunis
ini akan memberi implikasi yang negatif dari sudut integriti yang akan dijelaskan
dalam sub-tajuk seterusnya. Sebagaimana yang dinyatakan oleh Informan 11 beliau

menegaskan,

“kebiasaannya ahli majlis terlibat secara langsung dengan
perniagaan tertentu dan terdapat juga ahli majlis yang memohon
kepada saya agar projek tersebut diuruskan oleh individu tertentu
atas alasan berpengalaman dalam kerja-kerja yang berkaitan dan

sebagainya”.

Selain itu Informan 2 juga menyatakan perkara yang sama berkaitan tawaran-tawaran
kerja pembaikan, menaik taraf dan sebagainya dengan meminta anggaran harga projek
tersebut dan sebagainya. Perkara sebegini menunjukkan sikap dan matlamat mengapa
ahli politik berusaha hendak menjadi seorang ahli majlis. Kenyataan tersebut juga
mendapat sokongan dari beberapa informan antaranya Informan 4, Informan 7 dan
Informan 9 yang mengulas lanjut berkaitan niat sebenar Ahli Majlis berkenaan

penglibatan mereka di PBT yang menyatakan:

“memang kita tak menafikan depa ada gak tanya tentang perkara

tersebut namun secara berseloroh dan bersahaja soalan tu, tapi

kami cuma senyum saja, dan dikalangan depa pun saya dengar depa

melobi juga nak jadi ahli majlis”

Daripada pernyataan diatas jelaslah menunjukkan sikap mengambil peluang
sememangnya wujud di kalangan segelintir ahli majlis di sesebuah PBT. Walau
bagaimanapun tatacara kewangan dan prosedur tertentu dalam pelaksanaan sesuatu
projek tetap dipatuhi berdasarkan garis panduan dan pekeliling tertentu yang berkaitan.
Perkara ini turut diakui oleh Informan 8, Informan 10, Informan 11, Informan 12 yang

bersetuju dengan kenyataan bahawa,

“terdapat beberapa jenis kelulusan untuk sesuatu kerja yang boleh
ditawarkan secara terus kepada individu tanpa melalui proses
tender atau pun sebutharga kerana nilai tawaran kerja tidak

melebihi rm20,000.00 tapi prosedur kewangan mesti dipatuhi”

Berdasarkan pernyataan di atas menunjukkan walaupun terdapat sikap oportunis di
kalangan Ahli Majlis namun tindakan tersebut masih lagi boleh dikawal kerana
terdapat tiga jenis proses tawaran iaitu sama ada kelulusan oleh Dato Bandar atau Yang
Dipertua yang ditawarkan secara terus atau direct award, keputusan daripada

jawatankuasa sebut harga dan keputusan daripada jawatankuasa tawaran secara tender.

Ketiga-tiga jenis tawaran ini perlu melalui proses perolehan yang telah ditetapkan garis
panduannya. Sekiranya berlaku ketidakpatuhan daripada proses tersebut, pegawai di
PBT akan disiasat apabila terdapat laporan dan sekiranya disabitkan kesalahan mereka
akan didakwa di mahkamah. Sekiranya perkara ini berlaku hal sedemikian akan
menjejaskan nama baik PBT berkenaan dan perkara ini akan menambahkan
kemarahan masyarakat terhadap pegawai PBT dalam wusaha memberikan

perkhidmatan yang terbaik kepada masyarakat. Secara tidak langsung pegawai PBT

akan dilabelkan sebagai pegawai yang tidak berintergriti kerana gagal mengamalkan

sikap ketelusan dalam melaksanakan tugas dan tangungjawab yang diamanahkan.

4.2.3 Isu Integriti

Isu penglibatan ahli politik dalam melaksanakan tindakan penguatkuasaan sekiranya
dilihat dari sudut integriti secara langsung boleh dilihat sejauh mana ketelusan dalam
diri seseorang dipraktikkan. Bukan sekadar ahli politik dan penjawat awam sahaja
yang dapat dinilai malah masyarakat setempat turut memainkan peranan dalam isu ini.
Sebagai contoh nilai integriti dalam perspektif penjawat awam dinilai melalui tugas
dan tanggungjawab di tempat kerja. Penilaian ini dinilai ketika melaksanakan tugas
melalui kuasa yang diperuntukkan daripada ketua jabatan untuk menjaga kepentingan
umum tanpa menyalahgunakan kuasa yang ada kepada orang-orang yang
berkepentingan atau yang mempunyai pertalian persaudaraan dengan diri sendiri

sebagaimana yang dinyatakan oleh mantan Ketua Setiausaha Negara, Ali Hamsa,

Integriti perlu dilihat dan dihayati dalam konteks yang lebih luas.
Integriti bukan sahaja bermakna kita perlu menjauhkan diri dari
amalan-amalan rasuah, penyelewengan dan salah guna kuasa.
Konsep integriti membawa maksud kepada nilai-nilai amanah,
boleh dipercayai, jujur, taat dan mempunyai sifat-sifat keperibadian
vang teguh. Integriti juga bererti sentiasa menghargai serta
memelihara kepentingan organisasi dan hak orang awam. Malahan
kepentingan organisasi, perkhidmatan serta negara hendaklah

mengatasi kepentingan diri sendiri (Ali Hamsa, 2017).

Jelaslah berdasarkan petikan diatas konsep integriti sangat luas dan meliputi semua
pihak dan keutamaan kepada organisasi dan masyarakat mengatasi kepentingan

peribadi. Dalam perspektif integrti khususnya campur tangan politik dalam proses

perlaksanaan undang-undang oleh PBT, ahli politik, penjawat awam dan masyarakat

setempat merupakan tiga pihak yang terlibat dalam isu yang dibincangkan.

Informan 4 memaklumkan kebanyakan Ahli Majlis sama ada di peringkat Majlis
Daerah, Majlis Perbandaran dan Majlis Bandaraya merupakan individu antaranya
yang menjalankan perniagaan sendiri, pesara kerajaan dan juga swasta serta ada juga
yang berkhidmat sepenuh masa dengan pejabat ahli politik berkenaan sama ada di
peringkat Dewan Undangan Negeri (DUN) atau di peringkat Parlimen. Latar belakang
Ahli Majlis ini telah menyebabkan segelintir Ahli Majlis yang tidak berintegriti
melihat perlantikan ini sebagai satu ruang dan peluang kepada mereka untuk terlibat
dalam urusan pentadbiran. Merujuk maklumat daripada Informan 3 beliau

menyatakan,

“terdapat ahli majlis yang membantah tindakan penguatkuasaan
ketika sesuatu perkara dibincangkan dengan alasan PBT perlu
memberi peluang secukupnya dan sebagainya ketika dalam

mesyuarat jawatankuasa yang berkaitan”.

Perkara yang sama juga turut berlaku di PBT lain dan hal ini turut disokong oleh
Informan 7, Informan 10 dan Informan 13 di mana mereka berpendapat agak sukar
sekiranya 1su penguatkuasaan dibincangkan bersama Ahli Majlis. Isu yang
dibincangkan pasti akan mendapat tentangan daripada pihak mereka. Namun terdapat
perbezaan pandangan apabila disoal kepada beberapa informan yang lain berkaitan
campur tangan politik dalam pentadbiran atau penguatkuasaan. Sebagai contoh

Informan 4 menjelaskan:

“hanya segelintir ahli majlis sahaja yang cuba bertindak
membantah tindakan penguatkuasaan kerana mungkin individu
berkenaan dikenali oleh ahi majlis tersebut namun majoriti ahli
majlis yang lain tiada ketegahan dan memahami situasi yang sedang
mereka hadapi walau bagaimanapun tidak dinafikan juga campur
tangan tetap ada terutamanya apabila melibatkan perjawatan di
PBT dan juga projek pembangunan tertentu di kawasan seliaan

PBT”.

Pernyataan tersebut turut disokong oleh Informan 1, Informan 5 dan Informan 11
bersetuju tidak semua tindakan penguatkuasaan menemui kegagalan sekiranya berlaku
campur tangan politik. Bagi pandangan Ahli Majlis pula mereka sebenarnya bukan
membantah tindakan yang dilakukan oleh PBT namun mereka memohon agar diberi
masa dan ruang atau sekadar memberi notis amaran kepada pihak yang terlibat agar

tidak mengulangi lagi kesalahan tersebut. Informan 17 menegaskan:

“bukan semua tindakan pihak Majlis kami bantah, Cuma minta
diberi sedikit kelonggaran kepada mereka yang terlibat dan Majlis
perlu berlaku adil kepada semua tanpa mengira bangsa dan agama
dalam tindakan penguatkuasaan tindakan juga perlu adil kalau nak
roboh, roboh semua sekali tanpa kira warna kulit dan sebagainya,
tapi ada pulak yang sekadar mendapat notis amaran, dimanakah

keadilan yang Majlis kata tu”.

Selain itu terdapat juga informan yang mengaitkan nilai integriti dan kecekapan
pegawai di PBT dalam melaksanakan tindakan penguatkuasaan. Pada pandangan
mereka tindakan anggota penguatkuasa yang tidak cekap dalam menangani isu ini
boleh mencetuskan kemarahan individu yang terbabit. Majoriti informan dari kalangan
ahli politik Informan 14, Informan 15, Informan 16, Informan 17, Informan 18,

Informan 19 dan Informan 20 berpandangan anggota penguatkuasa perlu

meningkatkan tahap kecekapan dalam menangani isu ini dengan cara yang lebih baik
dan mengukuhkan niali-nilai peribadi serta meningkatkan kemahiran dalam bidang

yang berkaitan tugas seharian. Informan 26 menegaskan:

“anggota penguatkuasa tak boleh bertindak macam dulu dah, lani
cara orang ramai fikir dah berubah dan cara pendekatan walaupun
tindakan penguatkuasaan sekalipun perlu lebih berhemah, adil dan
saksama kepada semua orang, anggota penguatkuasa kena belajar
cara berkomunikasi yang lebih berkesan baru boleh dapat
kerjasama dari semua orang, kena buat pemantauan lebih kerap
baru dengan cara tu saja apa isu sekalipun takkan melarat sampai

kena tindakan roboh, sita dan sebagainya”.

Oleh yang demikian berdasarkan beberapa pernyataan dari informan yang ditemu bual
mendapati isu integriti bukan sahaja meliputi isu rasuah, salahguna kuasa,
penyelewengan tetapi nilai-nilai murni perlu juga diutamakan antaranya jujur, amanah,
bekerjasama, bantu-membantu, berdedikasi agar dapat membentuk keperibadian yang
teguh. Secara tidak langsung nilai sedemikian akan dihormati oleh ahli politik
mahupun orang ramai melalui kaedah tindakan yang dilaksanakan oleh PBT. Tindakan
penguatkuasaan dengan cara lebih berhemah, telus dan penuh dengan timbang rasa
akan menaikkan imej PBT sekaligus dapat meminimakan rungutan dari masyarakat
serta penyampaian perkhidmatan dapat diselaraskan dengan lebih efisen dan berkesan.
Seterusnya Rajah 4.1 berikut menunjukkan keseluruhan analisis tematik berkaitan

campur tangan politik dalam tindakan penguatkuasaan.

Rajah 4.1: Hasil AnalisisTematik Campur Tangan Politik di PBT

4.3  Rumusan

Secara keseluruhannya dalam bab ini, daripada temubual yang telah dijalankan
daripada ketiga-tiga kategori informan dapat disimpulkan beberapa perkara.
Campur tangan politik dalam pentadbiran PBT, sebenarnya berlaku dalam

pentadbiran di PBT.

Daripada temu bual yang dijalankan terdapat tiga faktor utama yang terjadinya
campur tangan ini. Isu integriti adalah yang paling utama punca berlakunya perkara
ini. Amalan integriti seharusnya dijadikan budaya oleh semua lapisan masyarakat.
Sekiranya amalan ini diikuti, campur tangan ini tidak akan berlaku kerana setiap
pihak akan patuh dan akur dengan peraturan dan undang-undang yang telah
digariskan. Tiada lagi cubaan untuk menolong pihak ketiga tanpa mengikut saluran
yang betul atau usaha untuk membantu individu yang telah melakukan kesalahan
dalam pelbagai cara dan sebagainya. Faktor kedua adalah isu berkaitan

diskriminasi.

Diskriminasi terbahagi kepada tiga jenis iaitu diskriminasi dari aspek parti politik,
bangsa dan perbezaan kelas sosial. Diskriminasi ini berlaku disebabkan sikap
irihati terhadap pihak lain dan ada kalanya melihat diri sendiri lebih baik dan
sempurna daripada orang lain, keinginan untuk berlebih-lebihan berbanding orang
lain sebagainya. Sikap sedemikian boleh menyebabkan berlaku penindasan dan
penganiayaan keatas pihak lain. Selagi kelakuan ini ada dalam diri individu
tersebut, selagi itulah isu diskriminasi ini tidak akan berhenti. Faktor yang terakhir
adalah populariti. Dalam faktor populariti ini terbahagi kepada dua bahagian iaitu

oportunis dan pengekalan kedudukan sebagai Ahli Majlis. Dalam isu ini agak

subjektif dan bergantung keatas niat individu berkenaan iaitu tujuan asalnya untuk

menjadi seorang Ahli Majlis.

Sikap oportunis ini akan menjurus kearah sikap individu yang cuba mencari
peluang sama ada untuk kepentingan diri sendiri ataupun kelebihan kepada pihak
lain dengan kedudukannya di dalam PBT. Isu yang terakhir adalah pengekalan
autoriti oleh Ahli Majlis. Tugas utama PBT adalah memberi perkhidmatan dan
bantuan kepada masyarakat. Oleh yang demikian sebagai Ahli Majlis, mereka
berpeluang memberi khidmat kepada masyarakat bersama-sama dengan
kakitangan PBT disamping lain-lain kemudahan dan insentif sebagai seorang Ahli
Majlis. Peluang dan insentif ini memberi kelebihan kepada mereka dan pada masa
yang sama rasa kepuasan hati dapat membantu masyarakat yang memerlukan
pertolongan dan yang menghadapi kesusahan merupakan matlamat utama sebagai
Ahli Majlis untuk berkhidmat dengan PBT. Daripada ketiga-tiga faktor berkenaan
dapat disimpulkan campur tangan politik dalam pentadbiran akan berterusan
sekiranya konsep dan nilai integriti tidak dijadikan budaya dalam kehidupan

seharian.

BAB 5

ANALISIS TADBIR URUS PENGURUSAN SUMBER DI PIHAK
BERKUASA TEMPATAN

5.1 Pengenalan

Bab ini akan membincangkan tadbir urus khususnya di bahagian pentadbitan di
sesebuah PBT yang merangkumi pengurusan sumber manusia yang menjadi tonggak
utama kemajuan sesebuah PBT. Dalam topik ini juga akan membincangkan isu dan
masalah yang dihadapi yang menjadi faktor atau kekangan kepada sesebuah PBT
untuk terus bergerak maju dalam menyediakan perkhidmatan yang terbaik kepada

masyarakat.

5.2 Pengurusan Sumber Manusia di PBT

Pengurusan sumber manusia merupakan nadi penggerak kepada pentadbiran di
sesebuah organisasi. Sekiranya di PBT, Jabatan Khidmat Pengurusan merupakan
jabatan yang bertanggungjawab dalam pengurusan sumber manusia. Pengurusan
sumber manusia sangat penting dalam membimbing dan memberi maklumat yang
tepat kepada kakitangan demi memastikan objektif sesebuah organisasi dapat dicapai.
Halimah dan Rozita (2019) menyatakan terdapat tiga kategori sumber dalam sesebuah
organisasi antaranya kategori fizikal, organisasi dan yang terakhir dan paling utama
adalah manusia. Porter (1990) turut bersetuju berkaitan kepentingan sumber manusia
kerana beliau berpandangan untuk bersaing di peringkat yang lebih tinggi sudah pasti
pengurusan sumber manusia yang cekap merupakan rahsia di sebalik kejayaan

organisasi itu. Halimah dan Rozita (2019) menegaskan secara umumnya setiap

organisasi akan melaksanakan fungsi asas seperti pembangunan dan latihan,
perancangan sumber manusia, sistem maklumat sumber manusia, perjawatan, budaya
organisasi, pembangunan, pengurusan perubahan, pembangunan dan latihan, prestasi
pekerja, perhubungan industri, kesihatan dan keselamatan, bayaran dan pampasan
serta perundangan. Sekiranya melihat kepada fungsi organisasi di PBT, Jabatan
Khidmat Pengurusan akan memberi penekanan kepada etika kerja yang lebih

sistematik merangkumi pengurusan sumber manusia yang cekap dan efektif.

Jabatan ini juga berfungsi untuk mempertingkatkan pengetahuan dan kemahiran
tenaga kerja serta turut membantu dan menyediakan sokongan sistem teknologi
maklumat yang diperlukan. Selain itu jabatan ini juga menjadi urusetia kepada
Jawatankuasa Lembaga Tatatertib, Mesyuarat Jawatankuasa Intergriti dan Tadbir Urus
(JITU) dan juga Mesyuarat Jawatankuasa Latihan (Laporan Bengkel Kebocoran Hasil
dan Hasil Baru, 2020). Semua jawatankuasa tersebut adalah bertujuan mengawal selia
kakitangan di PBT mengenai kemajuan dan prestasi setiap kakitangan di samping
merencana program berkaitan integriti, kaunseling dan peningkatan kerjaya kepada

kakitangan di PBT.

5.2.1 Peruntukan

Apabila berbicara tentang peruntukkan pastinya akan menyentuh soal kedudukan
kewangan di sesebuah PBT. Di setiap PBT, Jabatan Perbendaharaan merupakan
jabatan yang menjadi tunjang kepada pengurusan kewangan dan
dipertanggungjawabkan untuk mengurus dan mentadbir hal-hal kewangan dan
perakaunan. Informan 4 telah menghuraikan tujuan dan fungsi utama Jabatan

Perbendaharaan adalah memperkukuh dan memperkasakan pengurusan kewangan di

PBT. Terdapat empat bahagian di jabatan ini antaranya bahagian hasil, bahagian

akaun, bahagian pembayaran dan bahagian gaji.

Fungsi utama jabatan ini adalah mengurus segala perbelanjaan dan pembayaran PBT,
menguruskan perkhidmatan kutipan hasil, mengurus belanjawan secara berhemah
dengan cara perancangan bajet terkawal dan sistematik serta pelaksanaan pelan
penjimatan secara menyeluruh, menguruskan penyediaan akaun bulanan dan penyata
kewangan tahunan, dan juga berfungsi sebagai urusetia Mesyuarat Tetap Kewangan,
Mesyuarat Belanjawan, Pelaburan dan Mesyuarat Pengurusan Kewangan dan Akaun
(Laporan Bengkel Kebocoran Hasil dan Hasil Baru, 2020). Ini merupakan
tanggungjawab di jabatan tersebut dalam usaha memastikan kedudukan kewangan
berada di tahap yang baik. Namun kestabilan sumber kewangan PBT bergantung
kepada jenis PBT sama ada di peringkat Majlis Daerah, Majlis Perbandaran atau
Majlis Bandaraya. Semakin tinggi taraf PBT tersebut semakin baik kedudukan

kewangannya.

Informan 2 menjelaskan sungguhpun demikian terdapat juga PBT walaupun hanya di
peringkat Majlis Perbandaran tetapi kedudukan kewangannya lebih baik dari taraf
Majlis Bandaraya. Namun berkaitan peruntukan yang diperoleh setiap tahun di setiap
PBT terutamanya yang berstatus Majlis Daerah seringkali tidak dapat menampung
perbelanjaan tahunan bagi tahun tersebut. Oleh yang demikian peruntukkan yang telah
diluluskan seharusnya dikawal selia dengan baik oleh setiap Ketua Bahagian yang
telah diperturun kuasa oleh Dato Bandar atau Yang Dipertua di PBT berkenaan bagi
memastikan peruntukkan yang diterima dapat menampung perbelanjaan untuk

sepanjang tahun di setiap bahagian di PBT. Perkara ini dapat dilihat menerusi

pembentangan bajet yang dilakukan setiap tahun oleh jabatan tertentu mengikut
keperluan jabatan berkenaan. Peruntukan yang terhad merupakan antara faktor
kekangan utama dalam melaksanakan tindakan penguatkuasaan. Operasi tindakan
penguatkuasaan akan terjejas sekiranya tiada peruntukan atau peruntukan yang terhad
kerana setiap kali pergerakan operasi akan melibatkan penggunaan jentera, kenderaan

yang bersesuaian serta peralatan yang diperlukan dalam menjayakan sesuatu operasi.

Tanpa peruntukan dalam pembelian peralatan dan penggunaan kenderaan yang
bersesuaian bagi tujuan operasi penguatkuasaan, perkara ini dilihat satu kelemahan

yang amat serius kepada sesebuah PBT.

5.2.1.1 Kos Pengurusan dan Kedudukan PBT

Kos pengurusan adalah kos yang perlu dibiayai oleh sesebuah PBT. Informan 6
menerangkan dengan terperinci di mana kos pengurusan ini merangkumi kos yang
perlu ditanggung PBT berkenaan untuk terus berfungsi memberi perkhidmatan kepada
masyarakat. Setiap PBT adalah berbeza mengikut kemampuan dari segi perancangan
dan pelaksanaan tanggungjawab dalam memberi perkhidmatan yang terbaik kepada

masyarakat. Informan 7 telah membuat perbandingan yang menyatakan:

“sebagai contoh kawasan seliaan Majlis Bandaraya adalah lebih
luas sekiranya hendak dibandingkan dengan Majlis Daerah
disebabkan terdapat beberapa kriteria yang membezakan taraf PBT
tersebut dan kos pengurusan di peringkat Majlis Bandaraya juga
jauh lebih tinggi berbanding Majlis Daerah™

Beliau menambah lagi selain daripada itu kawasan PBT tersebut juga perlu dilihat dari

segi bentuk muka bumi dan juga keluasan sesuatu kawasan yang hendak dibangunkan

di mana hal ini akan menentukan kesesuaian untuk mendirikan kawasan perumahan,
kawasan perusahaan, kawasan perindustrian antaranya industri perkilangan sama ada
industri berat, sederhana mahupun industri kecil dan sebagainya. Semua pembangunan
ini akan memberi kesan yang sangat besar kepada sesebuah PBT. Ini disebabkan
semua pembangunan fizikal ini akan melibatkan proses kebenaran merancang
daripada proses permohonan sehinggalah kepada proses kelulusan Perakuan Siap dan
Pematuhan atau Certificate of Completion and Compliance (CCC). Di setiap PBT,
terdapat jabatan yang berfungsi menyelaras semua bentuk pembangunan bagi
kawasan-kawasan pentadbiran PBT. PBT menggunakan akta, dasar dan piawaian bagi

tujuan pematuhan ini.

Jabatan Kawalan Bangunan merupakan jabatan yang berfungsi melihat pembangunan
di kawasan PBT berkenaan. Jabatan Kawalan Bangunan terbahagi kepada tiga
bahagian. Antaranya bahagian bangunan, bahagian permit dan rekabentuk dan
bahagian penguatkuasaan bangunan. Secara amnya jabatan ini memiliki fungsi
tertentu antaranya menerima dan memproses permohonan bagi kelulusan pelan
bangunan, pelan pindaan atau tambahan dan permit bangunan sementara, menyelaras
dan memantau permohonan Perakuan Siap dan Pematuhan atau (CCC), melaksana
tindakan penguatkuasaan terhadap semua pembangunan yang melanggar syarat dan
dibina tanpa kebenaran, menyediakan pelan-pelan rekabentuk bagi projek yang
dilaksanakan oleh PBT dan juga memberi khidmat nasihat teknikal berkaitan dengan

bangunan kepada agensi berkaitan.

Pemohon yang terdiri daripada pemaju dan pengilang yang terlibat dengan

pembangunan fizikal akan dikenakan bayaran proses ketika membuat permohonan dan

sebagainya sebelum diberi kelulusan Perakuan Siap dan Pematuhan atau (CCC).
Setelah itu juga pemaju dan pengilang akan dikenakan bayaran setiap tahun iaitu cukai
taksiran oleh PBT. Cukai taksiran ini akan dikenakan dua kali setahun. Bagi kawasan
perumahan cukai taksiran ditanggung oleh pembeli setelah selesai urusan pemilikan

rumah dan sebagainya.

Informan 8 memaklumkan semua bayaran bermula daripada proses permohonan
semasa kemasukan ke proses kebenaran merancang sehingga ke peringkat kelulusan
adalah hasil kepada PBT. Setelah itu pengiraan cukai taksiran yang dikenakan kepada
mereka juga merupakan hasil kepada PBT berkenaan. Secara tidak langsung kita dapat
lihat semakin bertambahnya bilangan industri dan kawasan perumahan di sesuatu

kawasan semakin baik kedudukan kewangan PBT tersebut.

Apabila kawasan tersebut telah padat dengan kawasan perumahan, sekolah dan
sebagainya berkemungkinan besar kompleks perniagaan juga turut dibinan di lokasi
yang berdekatan bergantung kepada keluasan di kawasan yang akan dimajukan. Ini
menjadikan kawasan tersebut menerima kepadatan penduduk yang tinggi. Namun
terdapat pelbagai faktor lagi boleh dilihat dari sudut pendapatan kepada PBT selain

daripada pertumbuhan kawasan perumahan dan kilang-kilang di daerah tersebut.

Situasi semasa di PBT sekiranya menghadapi kekurangan sumber kewangan
terutamanya akan memberi impak yang sangat besar kepada sesebuah PBT. Hal ini
disebabkan PBT hanya memperoleh hasil melalui beberapa sumber yang boleh
dibahagikan kepada dua jenis cukai iaitu hasil cukai dan hasil bukan cukai. Selain itu

penerimaan bayaran daripada pihak Kerajaan Persekutuan juga membantu sesebuah

PBT untuk memberi perkhidmatan yang lebih baik iaitu sumbangan berbentuk
caruman bantu kadar. Informan 11 menyatakan kos pengurusan adalah berbeza
berbanding setiap PBT kerana di Kedah ada tiga jenis PBT iaitu Majlis Bandaraya,
Majlis Perbandaran dan Majlis Daerah dan semestinya kriteria di setiap jenis PBT ini
tidak sama. Selain itu juga kos pengurusan bergantung kepada bilangan kakitangan di
setiap PBT. Sekiranya terdapat bilangan kakitangan yang ramai, maka semakin tinggi

kos pengurusan kerana banyak perkara perlu dilihat dan diselia sebaik mungkin.

Hasil cukai adalah cukai langsung iaitu dari hasil cukai taksiran dan caruman bantu
kadar dari Kerajaan Negeri dan Kerajaan Persekutuan, caruman bantu kadar badan
berkanun negeri dan persekutuan serta cukai tanah lot kosong manakala hasil bukan
cukai seperti sewaan, pengeluaran lesen, terimaan pendaftaran dan pemberian permit,
perolehan dari jualan barang-barang, bayaran perkhidmatan, faedah dan perolehan dari

pelaburan, bayaran denda dan hukuman serta sumbangan dan bayaran ganti.

Informan 5 menyatakan sebagai contoh di Majlis Perbandaran Langkawi antara kos
pengurusan yang dimaksudkan adalah keperluan di peringkat pentadbiran am,
pengurusan sumber manusia dan penggunaan teknologi maklumat. Pentadbiran am
meliputi perbelanjaan keperluan asas di sesebuah organisasi sebagai contoh keperluan
alat tulis, peralatan meja, kerusi, rak dan sebagainya. Aspek pengurusan sumber
manusia pula hal ehwal yang melibatkan kakitangan gaji dan elaun kepada pekerja
tetap, kontrak dan sementara. Namun keperluan ini juga bergantung kemampuan
sesebuah PBT untuk menampung kos pengambilan staf yang bakal ditanggung pada

masa hadapan. Sepertimana yang dinyatakan Informan 2:

“keperluan perkhidmatan yang terbaik dari semua PBT amat
diharapkan oleh masyarakat setempat namun pihak kami di PBT
tidak mampu untuk memberi perkhidmatan yang diingini sebab
masalah  kewangan. Tenaga kerja amat diperlukan bagi
meminimakan aduan yang diterima tapi apabila berlaku
pertambahan staf, maka kos operasi makin meningkat. Itulah dilema
yvang saya rasa ditanggung oleh kebanyakan PBT di negeri Kedah

khususnya”.

Isu ini turut mendapat sokongan daripada Informan 7 dan Informan 10 di mana kedua-
dua informan bersetuju dengan menyatakan berlaku ketidakseimbangan dalam
perbelanjaan dan penerimaan hasil oleh PBT. Hal ini akan menyukarkan sesebuah PBT
untuk berfungsi dengan baik dalam memberi perkhidmatan pada masyarakat.
Informan 13 juga mengulas lanjut berkaitan perkhidmatan oleh PBT dengan
menyatakan bukan perkara baru apabila PBT menerima aduan daripada penduduk
mengenai perkhidmatan yang tidak memuaskan hati mereka. Pada masa yang sama
isu tunggakan cukai taksiran juga semakin meningkat dan ini membataskan
pergerakan pekerja PBT untuk melaksanakan tugas. Informan 12 juga turut

menyatakan:

“bila tunggakan cukai taksiran makin tinggi, majlis akan
menghadapi masalah untuk sedia perkhidmatan yang masyarakat
nak, bayaran kerja lebih masa pun kena bayar juga guna sumber
vang sama dipendekkan cerita jalan yang ada cuma tindakan
penguatkuasaan sahaja la itupun merupakan pilihan terakhir yang

majlis boleh buat”

Berdasarakan beberapa maklumbalas di atas menunjukkan masalah dalaman yang
berpunca daripada masalah kewangan yang dihadapi oleh PBT. Ini merupakan

penyumbang kepada kegagalan beberapa bahagian di pentadbiran PBT untuk

berfungsi dengan baik. Masalah dalaman ini hanya diketahui oleh pegawai PBT dan

juga Ahli Majlis yang terlibat dengan jawatankuasa berkenaan.

5.2.1.2 Kaedah Bayaran Balik

Kaedah bayaran balik bermaksud kutipan bayaran balik denda yang dikenakan
terhadap individu, syarikat dari pelbagai jenis latarbelakang perniagaan yang telah
melanggar peraturan dan undang-undang. Informan 12 memaklumkan kesalahan-
kesalahan ini telah dibincang bersama antara bahagian tertentu di PBT sebagai contoh
bahagian perlesenan dengan individu tersebut dengan menetapkan jadual pembayaran
kompaun yang dikenakan secara berkala dengan jumlah yang tertentu. Perbincangan
ini telah pun dipersetujui oleh mereka yang telah melanggar peraturan dari pelbagai
kesalahan. Hal ini telah lama berlaku di PBT dan tunggakan bayaran ini semakin lama
semakin tinggi disebabkan kegagalan individu atau syarikat untuk melunaskan
bayaran yang tertunggak. Ini merupakan salah satu punca ketirisan hasil di peringkat
PBT. Pernyataan ini turut mendapat sokongan daripada Informan 5 dan Informan 8

serta Informan 13 yang menyatakan:

“antara punca berlaku ketirisan hasil adalah tugas-tugas
pemantauan tidak dilaksanakan dan seharusnya dilakukan secara
berkala bagi memantau jadual yang telah disediakan bagi bilangan

setiap jumlah bayaran yang tertunggak”

Informan § turut mengulas lanjut tentang bayaran di mana bayaran ansuran biasanya
dibolehkan bagi tunggakan cukai pintu yang telah lama tertunggak namun perlu
mendapat persetujuan daripada pegawai yang berkaitan. Walaupun demikian denda
lewat tetap dikenakan walaupun bayaran ansuran dibenarkan. Isu pengurusan sumber

manusia yang kurang cekap juga dilihat memberi kesan kepada tunggakan ini terus

berlarutan. Ini memperlihatkan kegagalan pihak di bahagian pengurusan sumber
manusia dalam menyediakan kakitangan yang mencukupi dan berkebolehan serta
komited untuk memantau perkara ini daripada terus menjadi bebanan kepada

organisasi.

Sekiranya dibiarkan berlarutan akan menjadi satu liabiliti kepada organisasi dan proses
untuk mengatasi isu ini dilihat semakin sukar apabila berlaku pertukaran pemilikan
sesebuah syarikat, alamat dan sebagainya. Di antara bahagian yang sering mendapat
teguran dalam hal ini adalah tertumpu kepada bahagian perlesenan, bahagian
perundangan dan bahagian kewangan serta bahagian penguatkuasaan. Informan 5

menyatakan:

“tunggakan semakin tinggi di sini kerana bebanan tugas yang kami
hadapi sebab ada waran perjawatan yang tidak diisi oleh pihak HR
dan kami di bahagian perundangan dan penguatkuasaan tidak boleh
berfungsi sepenuhnya dengan baik, tambahan pula kebanyakkan staf
vang ada terpaksa keluar ke tapak untuk tugas rutin harian dan
setelah pulang dari tapak mereka juga lah yang kena sedia laporan

’

seperti yang diarahkan’

Pernyataan tersebut turut dipersetujui oleh Informan 2, Informan 3, Informan 7,

Informan 9, Informan 10, Informan 12, dan Informan 13 menegaskan:

“sekiranya perkara ini berpanjangan, lama kelamaan prestasi PBT
akan menurun dan masyarakat akan hilang rasa hormat kepada PBT
disebabkan kegagalan PBT bagi perkhidmatan yang sepatutnya kita
bagi pada mereka tapi tak bagi akan tetapi kami mampu buat yang
terbaik kalau bilangan staf bahagian kami ditambah”

Hal ini jelaslah menunjukkan sekiranya ada pertambahan kakitangan seperti yang
dipohon di peringkat PBT dan kelulusan waran perjawatan di peringkat Jabatan
Perkhidmatan Awam (JPA), masalah ini boleh diatasi seterusnya diharapkan
kepercayaan masyarakat terhadap PBT dalam menyediakan perkhidmatan semakin
baik. Berdasarkan maklumbalas yang diterima oleh Informan 1 berkaitan perjawatan
yang tidak diisi, perkara ini merujuk kepada kemampuan kewangan PBT berkenaan
kerana setiap pertambahan seharusnya mengambil kira berapa banyak pulangan yang

akan diterima seandainya berlaku pertambahan kakitangan di sesebuah PBT.

Beliau mengulas lanjut berdasarkan pengalaman di beberapa PBT sebelum ini,
seharusnya perkara ini perlu diambil kira dan sekiranya hanya ingin memenuhi waran
yang diperuntukan dikhuatiri akan menambahkan bebanan kepada organisasi
sekiranya hasil daripada pengambilan kakitangan yang baru tidak memberi pulangan
yang baik kepada organisasi malah memberi tekanan pula kepada PBT berkenaan.
Sekiranya dilihat kembali kaedah bayaran balik ini merupakan sumber utama kepada
sesebuah PBT dan tindakan ini perlu diteruskan dan dipantau dari masa ke semasa
kerana dengan cara ini sahaja PBT akan memperoleh hasil dan akhirnya hasil yang
diterima dapat disalurkan kembali kepada masyarakat dan secara tidak langsung dapat
menampung keperluan di bahagian penguatkuasaan khususnya dalam melaksanakan
operasi penguatkuasaan. Hal ini dapat meminimakan rungutan dan meringankan
bebanan atau kesusahan yang ditanggung selama ini oleh anggota penguatkuasa

apabila diminta untuk melaksanakan sesuatu operasi penguatkuasaan.

5.2.2 Pengendalian Kursus dan Latihan

Kursus dan latihan merupakan perkara yang perlu dilalui oleh semua kakitangan
terutamanya mereka yang baru sahaja ditawarkan bertugas di PBT. Individu berkenaan
akan lebih mudah memahami bagaimana hendak melaksanakan tugas dan memahami
cara sesebuah organisasi itu berfungsi dengan menghadiri kursus dan latihan yang
telah ditetapkan. Kakitangan yang dapat memahami dan melaksanakan tugasan
dengan baik akan memberi impak yang positif terhadap sesebuah organisasi. Oleh
yang demikian menghadiri kursus dan latihan sangat penting dalam memastikan
sesebuah organisasi itu dapat berfungsi dengan baik dan sekaligus dapat memberi
perkhidmatan yang terbaik kepada masyarakat setempat. Hal ini selaras dengan
pandangan daripada majoriti informan antaranya Informan 1, Informan 2, Informan 3,

Informan 4, Informan 5, Informan 7, Informan 9 yang menjelaskan:

“Sebenarnya kursus dengan latihan merupakan keperluan utama
dalam alam pekerjaan, kalau tidak pernah pi kursus, macam mana
kakitangan tu nak buat kerja dan akhirnya dia akan buat kerja
secara lazim iaitu ambik pengalaman pekerja-pekerja terdahulu

buat kerja tak pasti sama ada betul atau salah tindakan yang dia

’

buat selama ni”’.

Justeru kursus dan latihan merupakan satu kemestian yang perlu diikuti oleh
kakitangan sekiranya diarahkan oleh ketua bahagian atau ketua jabatan. Kakitangan
yang cekap dan berilmu merupakan aset kepada sesebuah organisasi dan dapat
memberi kesan positif kepada sesebuah organisasi dan sekaligus meningkatkan

prestasi organisasi berkenaan.

5.2.2.1 Kursus Asas

Kursus asas merupakan kursus pertama yang perlu dihadiri oleh kakitangan yang baru
sahaja dilantik dalam perkhidmatan. Mereka akan dihantar oleh ketua jabatan untuk
mempelajari ilmu dan teknik untuk menjalankan tugas di organisasi. Namun bagi
kakitangan yang telah lama berkhidmat agak sukar mencari kursus yang bersesuaian
dengan kos yang berpatutan. Kursus lanjutan biasanya untuk kakitangan yang
berpengalaman memerlukan kos yang tinggi dan mengambil masa yang lama
disebabkan modul yang disediakan lebih terperinci dan juga penceramah jemputan
merupakan individu yang mempunyai kemahiran yang tinggi dan juga berpengalaman
dengan tajuk yang disampaikan. Ini merupakan satu halangan kepada ketua bahagian
berkenaan bagi memastikan kakitangan di bawah seliaannya agar dapat hadir

berkursus dengan jayanya. Informan 7 menyatakan:

“Kebiasaanya kursus memang kita hantar anggota untuk hadir
kursus tetapi masalah lain pulak timbul iaitu ada pulak kakitangan
vang tak ikut sepenuhnya kursus yang ditawarkan dan biasanya staf
vang lebih senior akan buat macam tu. perangai macam tu dah bagi

contoh yang tak baik pada staf yang baru kerja”

Perkara sedemikian turut dipersetujui oleh beberapa informan antaranya Informan 1,
Informan 4, Informan 6 dan Informan 8 di mana Informan 1 telah mengulas dengan

lebih lanjut:

“isu staf yang tak hadir sepenuhnya kursus sememangnya ada di
mana sahaja PBT namun bilangannnya agak kecil dan pendekatan
yvang saya ambil lebih mudah kalau ingin mengadakan kursus yang
bersesuaian dan melibatkan ramai kakitangan, saya akan membuat

secara dalaman dan kemudahan penginapan disediakan serta

dimestikan hadir hanya dengan menggunakan kenderaan yang

disediakan. Dengan cara ini isu tak hadir kursus tidak timbul”

Daripada pernyataan tersebut menunjukkan terdapat kaedah untuk mengatasi masalah
ponteng semasa berkursus dan cara ini dilihat berkesan berbanding menghantar
kakitangan untuk berkursus di luar. Kos pengangkutan dan penginapan serta bayaran
kursus dapat dijimatkan. Informan 11 juga berpandangan yang sama dengan
pernyataan diatas kerana dengan cara menganjurkan kursus dalaman, isu kekangan
kewangan yang dihadapi oleh PBT dapat dikurangkan namun pihak pentadbiran
khususnya di bahagian pengurusan sumber manusia perlu memikirkan kaedah mana
yang lebih menjimatkan. Informan 13 turut menyatakan kursus dalaman sebegini
boleh menarik lebih ramai peserta kursus dan lebih menjimatkan perbelanjaan PBT

berkenaan.

Beliau turut menambah lagi masa perjalanan juga perlu diambil kira sekiranya tempat
berkursus berada jauh dari tempat kerja ini akan merugikan masa semata-mata untuk
pergi menghadiri kursus apatah lagi sekiranya kursus hanya mengambil masa selama
dua hari. Oleh yang demikian pihak pengurusan terutamanya di bahagian pentadbiran
perlu melihat beberapa aspek sebelum sesuatu penganjuran kursus itu dibuat. Hal ini
adalah penting kerana ia melibatkan soal peruntukan kewangan yang melibatkan
tuntutan perjalanan, tuntutan lojing sekiranya penginapan tidak disediakan, elaun

harian, elaun makan dan sebagainya.

5.2.2.2 Kursus Lanjutan

Kursus di peringkat lanjutan adalah kursus yang lebih menjurus kepada keperluan

sebenar dan lebih mendalam kepada kakitangan di PBT. Kursus ini adalah terhad dan

juga memerlukan tempoh masa yang lebih lama. Sekiranya dilihat dari aspek
kewangan pula kos bagi kursus lanjutan agak tinggi berbanding kursus asas. Tambahan
pula bilangan kursus yang ditawarkan juga terhad bergantung kepada kekerapan

penganjuran sesuatu institusi latihan tersebut. Informan 12 menegaskan:

“bila kursus lanjutan ni memang PBT dapat tawaran daripada
institusi tertentu tapi untuk menghantar kakitangan yang tertentu
dalam tempoh masa yang lama boleh menjejaskan kerja di jabatan
dan ketua bahagian kena pilih kakitangan mana yang kena p dulu
ikut keutamaan bukan pilih kasih tapi keperluan pada masa

tertentu’”.

Dengan merujuk keterangan diatas menunjukkan di peringkat ketua bahagian perlu
membuat keputusan yang sewajarnya agar aktiviti di jabatan tidak terganggu sekiranya
terdapat kakitangan yang pergi berkursus. Selain itu, pertimbangan seterusnya dalam
membuat keputusan adalah pemilihan kakitangan untuk menghadiri kursus, kos yang
perlu ditanggung dan kekerapan penganjuran kursus tersebut. Informan 2, Informan 3,

Informan 5 dan Informan 6 bersetuju dengan pandanagn daripada Informan 8 di mana:

“kursus lanjutan biasanya terhad dan kita perlu cepat bila buat
keputusan untuk hantar staf dan kalau lambat kita kena tunggu
penganjuran seterusnya kalau ada dan kalau bercakap tentang kos

memang mahal sikit tapi kalau dah keperluan kita akan hantar juga™

Sungguhpun demikian kakitangan yang sama sahaja akhirnya yang menyertai kursus
berkenaan walaupun tidak dicalonkan. Informan 1 memaklumkan perkara ini berlaku
disebabkan kursus ini tidak mendapat sambutan daripada kakitangan disebabkan
terdapat segelintir kakitangan yang tidak lagi berminat untuk berkursus atas alasan

peribadi dan juga dapat dilihat kakitangan tersebut sememangnya tiada keinginan

untuk berubah untuk peningkatan kerjayanya. Kursus lanjutan adalah penting demi
memperbaiki kemahiran dan meningkatkan kecekapan sedia ada. Informan 11

mengulas lebih lanjut tentang perkara ini:

“apa yang saya lihat, biasanya kakitangan yang dah berkeluarga
dan tempoh servis pun dah lama depan dah takmau p kursus yang
lama-lama ni, lepas tu dok jauh pulak, depa rela tak pi mana dok
saja di pejabat saja. Ada pulak yang dok buat kerja luar tu untuk
pendapatan sampingan tu yang dia takmau pi mana, kursus ni

banyak ganggu kerja-kerja peribadi depa”

Kenyataan ini turut disokong oleh Informan 1, Informan 4, Informan 6, Informan 8 di
mana ini adalah perkara biasa yang perlu dihadapi oleh ketua jabatan bila bercakap isu

kakitangan yang seringkali mengelak daripada menghadiri kursus.

Ini menunjukkan terdapat isu dalaman yang menjadi salah satu faktor mengapa isu
penguatkuasaan di PBT gagal berfungsi dengan baik. Sikap kakitangan itu sendiri yang
tidak mahu berubah ke arah yang lebih baik telah memberi impak yang negatif kepada
imej PBT dan menjejaskan prestasi PBT berkenaan. Sekiranya dilihat dalam konteks
penguatkuasaan melalui kursus ini sahaja dapat meningkatkan kefahaman khususnya
dalam prosedur perundangan dan kecekapan serta kemahiran dalam mengendalikan
sesuatu operasi penguatkuasaan agar lebih sistematik dan pantas dalam gerak kerja
semasa operasi dilaksanakan. Secara tidak langsung imej sesebuah PBT dapat
ditingkatkan dan sedikit sebanyak dapat menempis persepsi negatif terhadap prestasi

PBT di mata masyarakat.

5.2.3 Penggunaan Teknologi Maklumat (IT)

Apabila berbicara berkaitan penggunaan teknologi maklumat dalam sesebuah
organisasi, terdapat beberapa perkara yang perlu diperhalusi dan dibincangkan secara
terperinci. Ini disebabkan ia melibatkan perbelanjaan yang tinggi dari segi perkakasan
dan perisian serta mengemaskini keperluan dari masa ke semasa terhadap perisian
tersebut. Sistem teknologi maklumat perlu dimantapkan selari dengan aliran masa kini.
Ini adalah disebabkan teknologi berubah dengan cepat begitu juga penggunaan

perisian yang perlu seiring dengan peredaran zaman.

5.2.3.1 Peralatan

Penggunaan teknologi maklumat dalam sesebuah organisasi terutamanya di PBT
memerlukan peralatan yang mencukupi dan terkini. Perkakasan komputer yang
lengkap termasuk perisian yang terkini akan memudahkan sesuatu bahagian berfungsi
dengan baik. Informan 10, Informan 12, Informan 13 turut menyatakan perkara yang

sama seperti dijelaskan oleh Informan 9 di mana:

“bila jabatan boleh sedia keperluan yang cukup ada komputer ada
pencetak, senang la kakitangan nak buat kerja tambah-tambah
dapat komputer sorang satu lagi baguih dah tak perlu kongsi dok pi
mai p mai buat laporan di meja orang dan satu lagi perisian pun

yvang terkini baru lengkap untuk buat kerja”

Pernyataan diatas menunjukkan keperluan IT amat tinggi dan sekiranya dapat
dipenuhi, tugasan akan menjadi lebih cepat dan lancar. Namun agak berbeza pula

pandangan daripada Informan 1 di mana:

“bila peralatan dan perisian dah ada akan ada satu lagi masalah
timbul, depa tak tau pulak cara nak guna dan yang setengah tu malas
nak belajar benda baru akhirnya pihak pentadbiran kena pikiaq

berkali-kali tentang sapa yang sebenarnya nak guna dan tau guna”

Justeru pihak pentadbiran khususnya bahagian kewangan perlu lebih memperhalusi
berkenaan pembelian peralatan perkakasan IT kerana ia melibatkan kos yang tinggi.
Selain itu setiap anggota di bahagian tertentu sebagai contoh di bahagian
penguatkuasa, peralatan IT merupakan satu keperluan untuk penyediaan laporan
setelah selesai sesuatu lawatan tapak atau arahan ketua bahagian. Tahap keperluan
perisian dan perkakasan di sesuatu bahagian adalah berbeza. Ini bermakna keperluan
perisian ini bergantung kepada keperluan bahagian berkenaan. Akan tetapi bagi
bahagian tertentu contohnya di bahagian teknologi maklumat, bahagian kewangan
khususnya perakauan dan juga perlesenan perlu dilengkapi dengan perisian yang
terkini dan user friendly. Sistem yang terkini sangat diperlukan bagi memudahkan
bahagian berkenaan untuk berfungsi dengan lebih cepat dan efisen. Walaupun
demikian perbelanjaan secara berhemah perlu diaplikasi memandangkan PBT
seringkali menghadapi kekangan kewangan. Pertimbangan yang sewajarnya perlu
diambil walaupun terdapat kekangan daripada keperluan peralatan namun proses kerja
yang mudah dan pantas banyak membantu khususnya di bahagian penguatkuasaan

dalam memperoleh maklumat yang lengkap sebelum sesuatu operasi itu dilaksanakan.

5.2.3.2 Penyediaan Sistem dan Penyelenggaraan

Apabila peralatan telah mencukupi, perkara seterusnya yang perlu diperhatikan di
bahagian pentadbiran adalah proses penyediaan sistem dan penyelenggaraan. Sistem
yang bersesuaian kepada PBT sangat diperlukan dalam memudahkan urusan seharian

dan menghubungkan maklumat dari satu bahagian ke bahagian yang lain. Ia bertujuan

mempercepatkan proses pemindahan maklumat dari bahagian perlesenan sebagai
contoh ke bahagian penguatkuasaan. Hal ini secara tidak langsung membantu proses
pemantauan terhadap sesuatu permohonan dan dapat dilakukan secara lebih berkesan

dan sistematik. Informan 10 berpandangan:

“kalau pejabat dah ada komputer dengan perisian yang lengkap,
kerja akan jadi lebih mudah dan cepat, tak yah dah dok p cari fail di
meja orang atau di bilik bos sementara tunggu nak minit, tu tak kira
lagi pegawai yang cuti atau sakit, lagi la lambat kerja tu, lepas tu

mula la dapat aduan dari orang yang kita tak buat kerja”

Daripada pernyataan di atas menunjukkan kecekapan bekerja dan kepantasan dalam
melaksanakan tugas boleh ditingkatkan dengan bantuan sistem teknologi maklumat.
Justeru isu kelewatan dan lambakan fail berkaitan kes tertentu dapat diminimakan.
Kakitangan yang dipertanggungjawabkan untuk menyemak pergerakan fail lebih
mudah untuk membuat pemantauan. Sekiranya sesuatu bahagian atau unit lambat
bertindak, bahagian yang lain yang berhubung dengan bahagian berkenaan dapat
memaklumkan tindakan yang selanjutnya dilakukan agar sesuatu proses permohonan
dapat diteruskan. Informan 5 telah berkongsi pandangan mengenai pergerakan fail
yang dimaksudkan dengan menjelaskan:

“sepatutnya kalau nak proses fail berjalan dengan baik, bahagian

IT khususnya pereka sistem perlu hubungkan antara bahagian-

bahagian di majlis contohnya bahagian perlesenan dengan

penguatkuasaan  atau  perundangan  untuk  memudahkan

pemantauaan’”

Informan 9 menjelaskan tanpa sistem ini, maklumat lambat disalurkan dan lebih

menyedihkan lagi fail berkaitan maklumat yang diperlukan tidak dapat dikesan. Ini

berpunca daripada sistem fail yang tidak teratur dan disusun dengan baik. Hal ini
menyebabkan aduan kepada bahagian berkenaan meningkat atas faktor kelewatan
dalam mengambil tindakan susulan. Satu lagi isu sebagai contoh penggunaan sistem
secara manual dari segi kutipan tempat letak kereta tidak memberangsangkan
disebabkan laporan yang tidak tepat dikeluarkan. Informan 7 mencadangkan
seharusnya PBT menggunakan handheld sebagai contoh untuk kakitangan yang
bertugas di bahagian tempat letak kereta. Perkara sedemikian turut mendapat
persetujuan majoriti daripada peringkat atasan antaranya Informan 1, Informan 4,

Informan 6, dan Informan 8 mengulas dengan lebih lanjut di mana:

“kalau dah sampai ke tahap majlis bandaraya isu aduan lambat
ambil tindakan dah lama selesai sebab atas dasar kemampuan PBT
itu sendiri contohnya kedudukan kewangan tu sendiri hasil mai dari
kawasan perumahan yang makin pesat membangun dengan kilang

lagi, sebab tu masalah lambat bertindak jarang kita dengar”.

Berdasarkan kepada penjelasan diatas dapat membuktikan bahawa keupayaan sistem
teknologi maklumat ini berupaya mempermudahkan urusan seharian dan secara
langsung memberi kesan yang positif terhadap penyampaian perkhidmatan kepada
masyarakat. Beralih kepada isu penyelenggaraan pula, bagi memastikan tiada
gangguan sepanjang penggunaan sistem, penyelenggaraan berkala perlu dilaksanakan.
Kos penyelenggaraan berbeza mengikut pakej tertentu. Pakej tersebut telah ditetapkan
oleh pembekal yang telah membekalkan sesuatu perisian kepada jabatan. Informan 4,

berpandangan:

“sebelum beli peralatan terutamanya bila libatkan penggunaan
ICT, terlebih dahulu kena fikir kemampuan kita bukan takat beli

sahaja tapi kos peyelenggaraan tu pun kena ambik kira sebab semua

ni akan libatkan dengan peruntukkan yang kita dapat dan juga
anggaran hasil dalam bajet yang tiap-tiap tahun kita buat”.

Pandangan daripada Informan 4 turut mendapat sokongan daripada Informan 7 di
mana beliau menyatakan ketua jabatan akan melihat perkara ini dengan lebih terperinci
lagi kerana sekiranya hendak diikutkan keperluan sebenar PBT sememangnya tidak
mencukupi untuk menampung keseluruhan keperluan di setiap bahagian. Namun
bergantung pula jenis PBT, sekiranya di peringkat Majlis Bandaraya mungkin dapat
meminimakan kekurangan di bahagian tertentu tetapi sekiranya dibandingkan di
peringkat Majlis Daerah berkemungkinan peralatan tersebut akan digunasama sesama

kakitangan. Informan 9 menyatakan:

“bagi PBT yang peralatan tidak cukup, biasanya penyediaan
laporan akan lambat sikit sebab sesetengah pembaikan tu ambik
masa yang lama dan ada yang cepat, semua bergantung kepada

vendor dan jenis kerosakan tapi benda ni buka selalu jadi” .

Informan 12 turut juga berpandangan PBT seharusnya melihat teknologi maklumat
merupakan satu bahagian yang perlu diberi keutamaan bagi memantapkan sistem
kutipan bayaran balik, tunggakan dan sebagainya. Kos-kos lain juga boleh dipantau
agar tidak dibelanjakan sewenang-wenangnya. Apabila bahagian teknologi maklumat
telah stabil, hal ini akan membantu dalam meningkatkan kutipan di PBT serta
membolehkan penjimatan kos lain-lain dengan cara pemantauan yang lebih berkesan
dan sistematik. Perisian yang bersesuaian ini dapat membantu daripada berlakunya
ketirisan hasil khususnya dalam aspek pemantauan dan secara tidak langsung dapat
membantu kakitangan di sesuatu bahagian khususnya semasa ketiadaan atau

kekurangan anggota di bahagian tertentu.

5.2.4 Perilaku Manusia

Isu berkaitan pengurusan sumber manusia terutamanya apabila menyentuh soal
prestasi individu itu sendiri agak subjektif. Ini disebabkan organisasi bergantung
sepenuhnya terhadap individu itu. Individu tersebut yang menentukan sama ada untuk

terus meningkatkan kemajuan kerjayanya atau sebaliknya.

5.2.4.1 Isu Integriti

Intergriti seharusnya menjadi satu budaya dalam diri setiap individu dan masyarakat.
Sikap ini perlu dipupuk dari peringkat awal lagi agar menjadi satu amalan apabila
berada dalam alam pekerjaan kelak. Kelakuan dan sifat yang negatif seperti
penyalahgunaan kuasa, mementingkan diri sendiri, cemburu irihati diatas kejayaan
orang lain, malas berusaha, tidak amanah, memungkiri janji dan sebagainya akan
merugikan diri sendiri dan organisasi. Kini topik integriti semakin menjadi topik
perbincangan dalam pelbagai aspek kehidupan. Isu ini lebih teserlah apabila melihat
kepada perkhidmatan yang diberikan kepada masyarakat setempat. Dalam konteks
kajian ini isu integriti di PBT dilihat antara penyebab kegagalan kakitangan PBT
memberi perkhidmatan yang terbaik kepada masyarakat. Merujuk kepada Informan 29

yang daripada kategori peniaga berpendapat:

“orang majlis ni ada yang sesetengah tu buat kerja ikut mood dia
saja, kadang-kadang keluar rehat lama buat kerja tak tara mana
yvang kena tunggu kita laaa. Saya bercakap ni atas pengalaman
sendiri sampai la kes saya kena saman. Kerja buat dengan majlis ni

dekat 20 tahun dah sama ja depa ni”.

Pernyataan ini diturut disokong oleh Informan 31, Informan 32, Informan 34, Informan

38, Informan 41 yang mengulas lanjut mengenai ketiadaan pegawai apabila diperlukan

dengan menyatakan pegawai yang bertugas tiada di tempatnya dan terpaksa tunggu

lebih lama walaupun urusan dengan pihak majlis hanya mengambil masa yang singkat.

Berdasarkan pernyataan daripada beberapa informan diatas menggambarkan
kakitangan di PBT seringkali mengambil masa yang lama untuk membuang masa di
tempat yang tidak sepatutnya walaupun sekadar bersarapan pagi. Isu ini turut disokong
oleh informan di kalangan ahli politik iaitu Informan 14, Informan 15, Informan 16,

Informan 17, Informan 18 di mana Informan 14 menegaskan:

“kalau nak ikutkan tu, bukan sahaja kakitangan PBT yang selalu
keluar lama-lama, tetapi penjawat yang lain ada jugak yang
bertindak sedemikian, cuma pada masa orang nak berurusan dan
berjumpa dengan pegawai berkenaan tapi dia tak dak pulak. Bila
ditanya keluar rehat. Lebih teruk lagi pegawai berkenaan baru
sahaja keluar rehat dan penggantinya tak dapat nak bantu kerana

tiada maklumat lengkap dan sebagainya’.

Dengan melihat pernyataan tersebut menunjukkan dua kategori informan iaitu
daripada kalangan peniaga dan ahli politik berpandangan yang sama dan apabila

merujuk pula kepada Informan 1 menyatakan:

“sebenarnya setiap pegawai yang keluar untuk berehat dan
sebagainya memang diletakkan pengganti dan pengganti ni boleh
membantu sekiranya terdapat sebarang masalah cuma mungkin ada
soalan yang tidak dapat dijelaskan secara lebih terperinci tu yang
kadang-kadang jadi isu. Seolah-olah dari isu yang tak dapat nak
explain secara detail terus menghukum pegawai yang sepatutnya

ada di tempatnya”.

Namun terdapat sedikit perbezaan pandangan daripada Informan 5 menyatakan
memang tidak dinafikan telah menjadi satu tabiat di kalangan penjawat awam yang
boleh dikatakan sebilangan besar penjawat awam sering kali keluar di waktu pagi
untuk bersarapan. Isu sekarang adalah apabila mereka mengambil tempoh masa yang
lama berada di luar pejabat. Informan 12 turut mengakui dan bersetuju dengan

pandangan tersebut dan menyatakan:

“biasala dan mula boleh keluar orang kita ni dia ralit menyembang,

selagi orang tak pangge dok sembang tu laa™

Dengan mengambil kira pandangan dari ketiga-tiga kategori informan, pandangan dan
komen daripada informan berkenaan boleh disimpulkan bahawa pegawai di PBT perlu
menghadkan masa dan lebih berdisiplin terutamanya pegawai yang berada di bahagian
hadapan iaitu di bahagian kaunter terutamanya kerana mereka merupakan barisan
hadapan yang dapat membantu sebarang urusan pelanggan dan dapat memberi
maklumbalas sepintas lalu dengan kadar segera sekiranya terdapat masalah yang
timbul. Informan 4 berpandangan kadang kala mereka ini dapat menyelesaikan
pertanyaan daripada pelanggan dengan segera kerana bukan semua perkara atau
pertanyaan perlu kepada ketua bahagian berkenaan untuk memberi jawapan kerana
soalan-soalan yang dikemukakan adalah solan lazim dan tidak begitu rumit untuk

dijawab.

5.2.4.2 Isu Kakitangan
Apabila bercakap soal kakitangan PBT dalam konteks ini lebih menjurus ke arah
pengurusan sumber manusia. Seperti mana yang sedia maklum isu kekurangan

kakitangan khususnya di PBT bukanlah suatu perkara baru. Pengisian kakitangan ini

adalah bergantung kepada keupayaan sesebuah PBT berkenaan. Keupayaan yang
dimaksudkan adalah kemampuan kewangan di sesebuah PBT. Secara umumnya status
Majlis Bandaraya lebih tinggi daripada Majlis Daerah dari pelbagai aspek antaranya,
bilangan kakitangan, kedudukan kewangan, bilangan populasi penduduk di bawah

kawasan seliaan, kemudahan infrastruktur dan sebagainya.

Pihak Jabatan Perkhidmatan Awam (JPA) akan melihat faktor-faktor berkenaan
sebelum dinaikkan status sebagai contoh Majlis Daerah ke peringkat seterusnya iaitu
Majlis Perbandaran. Sekiranya beberapa faktor tersebut tidak dicapai maka pihak JPA
tidak akan meluluskan permohonan untuk menaiktaraf status PBT berkenaan
seterusnya bilangan perjawatan juga akan terkesan daripada keputusan yang
diputuskan oleh pihak JPA. Namun masyarakat tidak mengetahui tentang perkara ini
dan hanya bertanyakan perkhidmatan yang seharusnya mereka terima. Informan 4

menyatakan:

“ini adalah perkara biasa yang kami hadapi dengan komen dengan
serta teguran daripada penduduk setempat pun ada mintak tambah

staf tapi itulah hakikatnya kekangan kami disini” .

Pernyataan diatas turut dipersetujui oleh Informan 6, Informan 8 dan Informan 11

mengulas dengan lebih lanjut di mana:

“dalam isu kekurangan staf kena tengok dalam perjawatan yang
diluluskan, kadang-kadang kita tak isi pun sebab kos overhead,
utility yang makin naik dan juga PBT tak dak hasil baru untuk bantu
kuatkan kedudukan kewangan PBT melainkan peruntukkan dari
Kerajaan Negeri atau Kerajaan Persekutuan, jangan sampai tak
boleh bayar gaji staf sudah, yang ni lebih masalah kalau nak

banding dengan rungutan dari orang luar, tak dak cara dah

melainkan kena laksanakan tindakan penguatkuasaan saja untuk

dapat hasil kepada PBT”.

Informan 10 turut bersetuju dengan pandangan tersebut dan memberi cadangan agar
mewujudkan dasar pengambilan kakitangan kontrak di masa akan datang. Namun
demikian perkara tersebut perlu dikaji terlebih dahulu dari segi proses kerja di jabatan
yang membuat permohonan bagi pengambilan sesuatu jawatan tersebut. la bertujuan
mengelakkan daripada berlaku pertindihan tugas dalam jabatan. Informan 2
menegaskan walaupun PBT menghadapi kekangan sumber kewangan namun bantuan
daripada peringkat Kerajaan Negeri ataupun Kerajaan Persekutuan boleh diusahakan.
PBT seharusnya tidak boleh mengharapkan bantuan sahaja tetapi tindakan
menguatkuasakan undang-undang perlu dilaksanakan terhadap individu yang gagal

mematuhi undang-undang PBT.

Antara kesalahan yang boleh dikenakan denda, penalti dan sitaan adalah secara
umumnya kesalahan di tempat meletak kenderaan, kegagalan pembayaran cukai
taksiran, binaan tanpa kebenaran, tiada lesen berniaga, kacau ganggu awam dan lain—
lain jenis kesalahan yang telah diperuntukkan dalam undang-undang kecil PBT dan
Akta 171, Akta 172 dan Akta 133. Tindakan penguatkuasaan perlu dilaksanakan di
atas pelbagai kesalahan yang dilakukan terutamanya yang mempunyai tunggakan

cukai taksiran yang tinggi.

Dengan cara menguatkuasakan tindakan undang-undang, masyarakat akan lebih peka
terhadap tanggungjawab mereka dan secara tidak langsung pematuhan kepada undang-
undang akan membantu memudahkan PBT untuk terus menyelia dan memberi

perkhidmatan kepada masyarakat. PBT mampu menyediakan perkhidmatan yang

diingini oleh masyarakat sekiranya masyarakat memahami tanggungjawab mereka
yang paling utama iaitu sebagai pembayar cukai dan lain-lain tanggungjawab sebagai

penduduk di kawasan seliaan PBT tersebut.

5.2.4.3 Status Quo

Keselesaan bekerja di sesuatu bahagian untuk tempoh yang lama merupakan satu
perkara yang sinonim di PBT. Majoriti kakitangan di PBT akan terus kekal di PBT
berkenaan sehingga ke tarikh persaraan mereka. Pertukaran yang sering berlaku di
PBT masa kini hanya melibatkan dua jawatan utama iaitu jawatan Dato’ Bandar atau
Yang Dipertua dan Setiausaha di PBT berkenaan. Hanya dua individu tersebut akan
bertukar kerana kebiasaannya jawatan-jawatan tersebut hanya disandang untuk
tempoh satu hingga tiga tahun sahaja. Ada ketikanya tempoh perkhidmatan tersebut
lebih pendek daripada kebiasaannya. Lain-lain perjawatan di PBT tidak ada pertukaran

melainkan sekadar pusingan tugas sahaja.

Oleh yang demikian berada di suatu tempat untuk tempoh yang lama akan
menyebabkan produktiviti kakitangan tidak berkembang dan menurun kerana
melakukan rutin kerja harian yang sama selama beberapa tahun di bahagian yang sama
sahaja. Informan 4 mengulas lanjut di mana sekiranya kakitangan berkenaan adalah
dari kalangan pengkeranian operasi (P/O) iaitu sebagai contoh N11 dan N19 iaitu skim
pengurusan boleh sahaja ditukarkan ke pelbagai unit yang melakukan urusan-urusan
pentadbiran. Di PBT terdapat pelbagai gred / kategori jawatan sebagai contoh
antaranya gred N11, H14, F41, W19, JA36 dan sebagainya. Hanya di gred jawatan

tertentu sahaja tidak boleh ditukar ke unit lain sebagai contoh J19 tidak boleh ditukar

ke bahagian pentadbiran kerana bidang pengkhususannya adalah kejuruteraan dan

lebih bertumpu kepada kerja-kerja teknikal di PBT.

Selain itu gred W19 iaitu gred yang bidang pengkhususannya adalah berkaitan
kewangan tidak boleh ditukar ke bahagian teknikal yang tidak melibatkan kerja-kerja
di bahagian kewangan. Sungguhpun demikian terdapat perkara lain yang timbul
walaupun tidak ditukarkan ke PBT lain. Kesukaran untuk bertukar ke bahagian lain
juga menjadi masalah di peringkat pentadbiran kerana pihak yang ditukarkan enggan
untuk berubah dan melakukan tugasan yang baharu. Informan 11 memaklumkan
pertukaran tersebut dapat dilakukan walaupun pada permulaannya berlaku sedikit
ketidakpuasan hati dan sebagainya. Hal ini bertepatan dengan pandangan daripada

pihak pengurusan tertinggi iaitu Informan 1 mengesahkan:

“kakitangan di PBT ni memang kalau sebut nak buat pertukaran
dalaman akan berlaku sedikit masalah walaupun pada akhirnya
boleh buat jugak, alasan dia sebab selesa dengan kerja dan rakan
sekeliling. Kalau nak fikir untuk maju kan diri nampak depa tak
berminat kearah tu dan rela dok setempat tak berubah takpa. Kalau
naik pangkat yang tu takpalah tapi kalau sekadar pusingan kerja

memang akan bermasalah pada mulanya”.

Pertukaran dalaman sememangnya nampak mudah namun terdapat sedikit kesulitan
pada awalnya sementara untuk membiasakan diri dengan tugasan yang baru. Pusingan
kerja yang dilakukan oleh ketua jabatan bertujuan meningkatkan kecekapan dan
mempelbagaikan kemahiran. Kebiasaannya tindakan sedemikian tidak digemari oleh

kakitangan dan ini merupakan keputusan yang tidak popular bagi seseorang ketua

jabatan. Isu berkenaan adalah selari dengan beberapa pandangan informan di peringkat

ketua jabatan iaitu Informan 4, Informan 6 dan Informan 8 menyatakan:

“sememangnya keputusan yang tak popular bila kita buat keputusan
tu tapi untuk kebaikan depa juga tapi ni perkara kecik tak patut kita
ambik peduli, sebab tindakan ni penting kalau semasa ketiadaan
mana-mana kakitangan atau staf di bahagian tertentu, orang lain
boleh bantu sebab pengalaman pusingan kerja yang kita laksana,
benda yang selalu terjadi ialah kakitangan yang bercuti, ada yang

keluar ke tapak, hadir mesyuarat dan sebagainya’.

Justeru pertukaran dalaman sangat penting dan memberi impak yang positif terhadap
sesebuah organisasi seperti PBT. Secara langsung pertukaran dalaman akan
meningkatkan kecekapan kakitangan kerana berlaku proses pembelajaran secara tidak
langsung akan melahirkan kakitangan yang cekap dan serba boleh dalam setiap
tugasan yang diamanahkan. Isu kebergantungan kepada kakitangan yang lama di
bahagian tersebut tidak akan timbul lagi kerana melalui pusingan kerja ini akan
membuatkan pekerja yang ditukarkan semakin mahir dan sekaligus melahirkan lebih
ramai kakitangan yang mampu melaksanakan pelbagai tugas di setiap bahagian atau
unit di PBT. Hal ini secara tidak langsung dapat menampung kekurangan kakitangan
di bahagian tertentu dan walaupun terdapat isu kekurangan kakitangan di PBT,
masalah ini lama kelamaan dapat diminimakan dengan adanya kakitangan yang
sentiasa memberi komitmen yang tinggi dan berkebolehan untuk bertugas di sebarang
unit atau bahagian sekiranya diarah untuk menggantikan buat seketika atau ditukar

terus ke bahagian tersebut.

Rajah 5.1: Hasil Analisis Tematik Pengurusan Sumber di PBT

5.3 Rumusan

Dalam bab ni melalui temu bual yang telah dilakukan, pengurusan sumber yang baik
dapat membantu meningkatkan prestasi PBT dan keberkesanan penyampaian
perkhidmatan. Namun terdapat empat perkara utama yang menjadi kekangan yang

boleh menjejaskan pengurusan di PBT.

Empat perkara yang menjadi halangan kepada isu pengurusan sumber di PBT adalah
berkaitan kursus dan latihan, isu pengurusan teknologi maklumat dan faktor manusia
itu sendiri serta perkara berkaitan peruntukan kewangan. Dalam bab ini isu pengurusan
sumber dilihat sangat penting dalam membantu operasi tindakan penguatkuasaan
khususnya. Sekiranya gagal menguruskan sumber dengan baik sudah pasti prestasi
PBT tersebut turut terjejas. Perkara pertama adalah berkaitan kursus dan latihan.
Kursus ini merupakan satu keperluan utama kepada kakitangan untuk membantu
kakitangan yang baru dalam lantikan untuk melaksanakan tugas dengan baik. Namun
terdapat segelintir kakitangan yang telah lama berkhidmat di PBT menganggap kursus
ini tidak penting tanpa memikirkan peningkatan kerjayanya. Hal sedemikian akan

menyusahkan pelbagai pihak dan boleh menjejaskan reputasi PBT tersebut.

Seterusnya isu pengurusan teknologi maklumat di PBT. Kini penggunaan teknologi
maklumat di PBT merupakan satu keperluan utama untuk memudahkan proses kerja
seiring dengan keperluan semasa. Walau bagaimanapun terdapat beberapa isu yang
menjadi kekangan kepada PBT dalam penggunaan teknologi maklumat antaranya
berkaitan kemampuan PBT itu sendiri dalam menyediakan peralatan dan perisian yang
mencukupi dan terkini serta kebolehan kakitangan di PBT untuk menggunakannya.

Kemampuan PBT itu sendiri perlu seiring dengan kemahiran kakitangan PBT agar

dapat manfaat kedua-dua situasi tersebut. Perkara yang ketiga adalah isu berkaitan
individu itu sendiri. Perkara ini agak sukar diatasi melainkan timbul kesedaran
daripada kakitangan itu sendiri. Tiga faktor yang menyebabkan perkara ini menjadi
penghalang kepada individu berkenaan iaitu isu integriti, masalah kakitangan dan juga
status quo. Namun perkara ini boleh diatasi sekiranya terdapat kaedah tertentu untuk
menaikkan semula semangat bekerja sebagai contoh memberi motivasi kepada

kakitangan di PBT.

Seterusnya faktor terakhir yang menjadi kekangan kepada pengurusan sumber adalah
dari segi peruntukan kewangan kepada bahagian-bahagian di PBT. Apabila melihat
kepada isu peruntukkan kewangan, dua perkara perlu diberi perhatian iaitu kos
pengurusan dan kedudukan PBT tersebut dan kaedah bayaran balik yang telah
dipersetujui. Berdasarkan peruntukan kewangan di PBT, terdapat perbezaan
penerimaan dan perbelanjaan di antara Majlis Daerah, Majlis Perbandaran dan Majlis
Bandaraya. Disebabkan perbezaan tersebut, tahap penyampaian perkhidmatan juga
berbeza daripada pelbagai aspek sekiranya dibandingkan antara taraf Majlis Daerah
dengan Majlis Bandaraya. Peranan PBT walaupun sama di mana sahaja akan tetapi
kaedah pengurusannya agak berbeza kerana dengan peruntukkan kewangan tertentu,
sesebuah PBT dapat berfungsi dengan lebih baik berbanding PBT yang terikat dengan
bajet yang terhad dan sebagainya. Selain itu kaedah bayaran balik dalam topik
pengurusan sumber sangat penting. Sekiranya perkara ini tidak dilakukan, PBT akan
mengalami kerugian dari hasil yang seharusnya diperoleh dan perkara ini belum lagi

mengambil kira ketitisan hasil yang berlaku di PBT.

Oleh yang demikian berdasarkan beberapa faktor yang telah dinyatakan diatas,
ternyata pengurusan sumber yang cekap dan berhemah dapat membantu sesebuah PBT
untuk memberikan perkhidmatan yang terbaik kepada masyarakat dan juga sebarang
aktiviti atau kegiatan dapat dilaksanakan dengan jayanya. Secara tidak langsung
sekiranya melakukan operasi khususnya tindakan penguatkuasaan akan lebih lancar

dan teratur dari segi pelaksanaannya.

BAB 6

ANALISIS PROSEDUR PBT DALAM TINDAKAN
PENGUATKUASAAN

6.1 Pengenalan

Bab ini akan membincangkan prosedur yang dijadikan panduan dalam melaksanakan
tugasan harian. Dalam bab ini akan berkisar mengenai prosedur dan faktor-faktor yang
menjadi penghalang dalam pelaksanaannya. Secara keseluruhannya kajian mengenai
prosedur ini banyak melibatkan kakitangan di PBT dengan menilai sejauh mana
komitmen dan kemampuan mereka dalam memikul tanggungjawab yang

diamanahkan.

6.2 Prosedur di PBT

Prosedur adalah satu garis panduan yang telah ditetapkan di setiap organisasi atau
jabatan. Garis panduan ini hendaklah dipatuhi kerana tanpa prosedur yang lengkap dan
tersusun, perlaksanaan sesuatu tugas akan menjadi tidak teratur dan juga tiada
keseragaman diantara PBT lain di negeri Kedah khususnya dalam peringkat
perlaksanaan sesuatu kerja. Garis panduan dan prosedur ini perlu dipatuhi agar setiap
perancangan yang telah ditetapkan tidak tersasar daripada matlamat yang ingin
dicapai. Kebiasaannya prosedur ini dirangka melalui perbincangan dan cadangan dari
pelbagai pihak di peringkat pengurusan tertinggi mengikut kesesuaian dan
kemampuan sesebuah organisasi dalam memberi perkhidmatan yang terbaik kepada

masyarakat. Dalam melaksanakan tugasan yang ditetapkan, terdapat garis masa

tertentu untuk sesuatu kerja itu agar dapat diselesaikan dalam tempoh yang telah
ditetapkan. Garis masa ini adalah penting kerana ia menjadi kayu pengukur kepada
organisasi dan masyarakat berkaitan tempoh masa yang boleh diselesaikan untuk
sesuatu urusan. Semakin pendek tempoh masa yang diambil untuk menyiapkan

sesuatu tugasan semakin baik prestasi di sesebuah organisasi itu dinilai.

6.2.1 Isu Ketidakcekapan Kakitangan

Isu ketidakkecekapan kakitangan di PBT seringkali mendapat teguran dari pelbagai
pihak sama ada daripada masyarakat mahupun ahli politik. Informan 31 mengulas
lanjut berkaitan teguran daripada masyarakat kepada kakitangan PBT yang

menyatakan:

“kakitangan PBT seharusnya dilatih dengan kemahiran tertentu
kerana kalau sekadar kelayakan di kertas memang tidak

mencukupi”

Kenyataan tersebut juga turut dipersetujui oleh Informan 17, Informan 18, Informan
26 yang menekankan perkara ini amat penting dalam menjalankan tugas demi
memenuhi kehendak dan ekspektasi masyarakat yang semakin meningkat kini.
Pelbagai teguran dan aduan berkenaan prestasi kerja penjawat awam yang tidak
memuaskan dilaporkan dalam keratan akhbar tempatan dan juga media sosial. Antara
isu yang sering diutarakan adalah isu berkaitan kemahiran kakitangan yang terhad, isu
kelewatan bertindak terhadap laporan, isu tiada tindakan susulan ataupun pemantauan,
isu kegagalan penguatkuasaan menguatkuasakan undang-undang dan juga kualiti
perkhidmatan yang tidak memuaskan. Selain daripada itu aduan berkaitan
perkhidmatan di kaunter juga diterima sebagai contoh tatacara menjawab panggilan

telefon dengan betul dan sebagainya turut dijadikan isu walaupun itu hanyalah perkara

kecil. Semua isu berkenaan dapat diatasi secara berperingkat sekiranya penjawat awam
melaksanakan tugas dengan cepat, tepat dan berkesan serta penuh berintegriti.
Tambahan pula seandainya tindakan sedemikian tidak melibatkan pertambahan kos
dan pertambahan jumlah kakitangan maka organisasi tersebut dilihat berjaya kerana
mampu menggembleng semua sumber yang ada pada tahap yang maksima.
Sungguhpun demikian di sebalik kritikan daripada masyarakat tentang prestasi
kakitangan di PBT, terdapat satu lagi masalah yang lebih serius melibatkan kakitangan

di peringkat PBT sendiri iaitu tidak mahu meningkatkan kemajuan diri sendiri.

Hal sedemikian akan memberi impak yang negatif terhadap imej dan prestasi sesebuah
organisasi. Informan 11 menjelaskan berkaitan kakitangan yang tidak mahu lakukan
perubahan keatas dirinya sememangnya sukar diubah walaupun telah dipanggil oleh
ketua bahagian untuk sesi kaunseling namun tiada perubahan. Beliau mencadangkan
sekiranya terdapat kakitangan seperti ini seharusnya ketua bahagian akan
mengurangkan peranannya di jabatan berkenaan. Pandangan ini juga turut disokong

oleh informan 23 yang menyatakan:

“kalau dah ada kakitangan yang tak berminat kerja lebih baik suruh
dia dok di pejabat sahaja buat kerja-kerja yang bersesuaian atau

baik berhentikan sahaja”

Berdasarkan komen tersebut ada tindakan yang dicadangkan lebih berhemah dan juga
ada yang lebih kasar dan drastik. Namun sebagai ketua jabatan, ini adalah cabaran
yang harus dihadapi dan memilih jalan terbaik sekiranya ada masalah kakitangan yang
sedemikian, kepentingan organisasi dan keharmonian dalam PBT itu sendiri perlu

diutamakan berbanding masalah lain.

6.2.1.1 Kemahiran

Kemahiran sangat penting dalam melaksanakan tugas seharian. Kelayakan sekadar
memiliki Sijil, Diploma atau Ijazah sahaja tidak mencukupi. Kelayakan tersebut
sekadar melepasi syarat untuk memohon pekerjaan yang ditawarkan oleh agensi.
Individu berkenaan perlu memiliki kemahiran atau skill tambahan bagi membolehkan
beliau melaksanakan kerja yang diamanahkan dengan baik dan berkesan. Kemahiran
ini boleh dikenalpasti oleh panel temuduga dengan mengajukan soalan yang lebih
menjurus kearah kemahiran tambahan yang dimiliki selain daripada melaksanakan
tugas hakiki jawatan yang dipohon. Kemahiran tambahan yang dimiliki ini adalah
penting dan banyak memberi kelebihan kepada sesebuah organisasi sekiranya panel
berjaya mencungkil dan mengenalpasti bakat yang ada. Informan 2, mengulas lanjut

mengenai kemahiran di mana:

“setiap calon yang hadir semasa temuduga selalunya depa akan
cuba tonjolkan seberapa banyak ilmu pengetahuan dan kemahiran
yang ada. Panel pada masa ni adalah masa yang terbaik untuk
menemuduga calon dan juga buat ujian secara mengejut untuk
menguji calon dan dari situ kita dapat memilih dan kenal pasti mana

satu yang terbaik”

Pernyataan di atas turut mendapat sokongan daripada Informan 3, Informan 6,
Informan 8 dan Informan 11 yang sangat bersetuju dengan kenyataan tersebut kerana
calon pada masa ini akan berusaha dengan tempoh masa yang ada dalam bilik
temuduga tersebut untuk memberi maklumbalas dan jawapan yang terbaik kepada

soalan yang diajukan oleh ahli panel penemuduga.

Berdasarkan petikan tersebut juga, dapat dilihat dengan mengadakan ujian sama ada
bertulis atau ujian kecergasan ketika berlangsungnya sesi temuduga itu, panel
penemuduga berpeluang membuat pilihan yang terbaik selain daripada menemuduga
mereka dan mengenalpasti kemahiran atau bakat yang dimiliki calon tersebut agar
dapat diaplikasi untuk membantu bahagian-bahagian yang lain di PBT sekiranya
diperlukan. Ujian yang dilakukan bergantung kepada jenis jawatan yang dipohon.
Perkara yang sama turut disokong oleh beberapa informan antaranya Informan 20,

Informan 5, Informan 7 berpandangan:

“seandainya sesuatu bahagian kekurangan pekerja untuk
melaksanakan sesuatu tugasan, bahagian lain boleh cuba bantu
sebab kemahiran yang depa ada tu boleh tolong bahagian lain
sebagai contoh kemahiran nak kendali komputer atau berlaku
sesuatu yang perlukan kepakaran IT maka individu di bahagian lain

boleh dipanggil untuk bantu walaupun bukan tugasannya”

Hal ini sedikit sebanyak dapat mengatasi isu kekurangan pekerja di PBT kerana isu ini
merupakan perkara yang sering kali dibincangkan apabila hendak melaksanakan
operasi penguatkuasaan atau bertugas untuk memberikan perkhidmatan kepada
masyarakat. Walaupun hanya untuk sementara namun perkara ini banyak membantu
di saat situasi yang kritikal sebagai contoh ketika pelanggan ramai hendak berurusan
dan kakitangan pula tidak mencukupi terutamanya apabila ada kakitangan yang bercuti
ataupun ketika terpaksa melakukan operasi secara mengejut yang memerlukan
kakitangan yang ramai. Berdasarkan kepada pernyataan yang dibuat oleh Informan 1

menyatakan:

“sebarang tindakan mahupun tindakan penguatkuasaan sekali pun

akan mendapat kerjasama daripada pihak politik dan masyarakat

sebab kita mampu bagi perkhidmatan pada mereka sebab apa
tindakan penguatkuasaan sekalipun tak akan menjadi isu besar

sebab servis yang kita bagi selama ni boleh puaskan hati mereka”

Merujuk kepada pernyataan tersebut sekiranya dapat memberi perkhidmatan yang
diingini oleh masyarakat berkemungkinan besar sekiranya terdapat isu berkaitan
perlanggaran undang-undang PBT atau tindakan penguatkuasaan yang diambil oleh
anggota penguatkuasa ke atas individu akan dilihat sebagai satu tindakan yang
sewajarnya dilakukan. Pada ketika ini PBT akan mendapat sokongan dan kepercayaan
penuh masyarakat dalam memberi didikan, mendisiplinkan dan memberi pengajaran

kepada masyarakat mengenai kepentingan mematuhi undang-undang.

6.2.1.2 Pemahaman Undang-Undang dan Peraturan

[lmu pengetahuan dan pemahaman yang jelas mengenai undang-undang dan peraturan
tentang bagaimana melaksanakan tugas dengan baik merupakan satu kemestian.
Bukan sekadar ilmu pengetahuan malah kemahiran dan teknik juga adalah penting
untuk melaksanakan tugas harian. Sekiranya pemahaman yang kabur dikhuatiri akan
mendatangkan masalah sewaktu proses perlaksanaan kelak. Oleh yang demikian
dengan adanya ilmu pengetahuan dan pemahaman yang betul adalah sangat penting.
Ketika proses temuduga calon telah ditapis mengikut kelayakkan tertentu sesuai
dengan jawatan yang dipohon. Pada ketika itu juga panel berpeluang berinteraksi
bersama calon dan boleh mendapat gambaran sedikit sebanyak ilmu pengetahuan dan
kemahiran yang dimilikinya. Proses temuduga ini amat penting terutamanya jawatan
yang lebih tinggi sebagai contoh di peringkat pengurusan dan profesional. Ini

disebabkan pada peringkat ini calon-calon perlu ditapis dengan lebih terperinci kerana

calon-calon ini merupakan calon di peringkat pembuat keputusan di jabatan dalam

PBT.

Kebiasaannya pengerusi bagi temuduga ini dihadiri sendiri oleh ketua jabatan
berkenaan. Sebagai contoh sekiranya di PBT, Dato Bandar atau Yang Dipertua akan
mempengerusikan sesi temuduga tersebut bersama ketua jabatan tertentu bergantung
kepada jenis perjawatan yang ditawarkan. Ketua jabatan dan ketua bahagian akan
bersama-sama ketika berlangsungnya temuduga tersebut kerana soalan berkaitan
bidang tugasan tersebut akan diajukan pada ketika itu. Selain itu ahli majlis juga turut
dilantik dan dijemput sebagai panel pada sesi temuduga tersebut. Semua sesi temuduga
untuk sebarang perjawatan di PBT akan melibatkan ahli majlis. Dengan cara ini
membolehkan Ahli Majlis juga berpeluang memilih calon yang layak untuk

berkhidmat di PBT. Informan 4 berpandangan:

“kakitangan majlis yang ada kemahiran tersendiri boleh dilihat
semasa sesi temuduga lagi tapi pemahaman yang jelas tentang
tugasan akan ambik sedikit masa untuk diketahui dan staf kena
hadapi sendiri proses kerja itu baru tau dia paham ka tidak

sebenarnya cara perlaksanaan”

Ahli Majlis yang terlibat semasa temuduga bukan sekadar ahli politik, malah pegawai
dari Polis Diraja Malaysia, Jabatan Kerja Raya atau Pejabat Kesihatan turut dijemput
semasa temuduga sebagai panel. Ini bergantung kepada jenis jawatan yang ditawarkan
dengan mengikut bidang yang sesuai dengan tugas hakiki jabatan berkenaan. Dengan
cara ini PBT akan dapat memilih calon yang paling sesuai dan layak bagi mengisi

kekosongan jawatan yang ditawarkan.

6.2.1.3 Pasif

Sikap individu yang tiada keinginan untuk berubah demi kemajuan diri merupakan
satu masalah kepada organisasi. Sebagai contoh seorang penjawat awam yang telah
hilang motivasi akan berasa selesa dengan tugas yang sedia ada. Individu berkenaan
juga akan cuba mengelak atau mencari helah daripada menduduki sebarang ujian
peperiksaan kenaikan pangkat, menghadiri kursus mahupun pergi ke temuduga bagi
tujuan kenaikkan pangkat. Isu ini bertepatan dengan komen yang diberikan oleh

Informan 4, di mana beliau berpendapat:

“kita boleh katakan ni macam penyakit cemuih kerja ni biasanya
bagi kakitangan yang dah lebih 20 tahun berkerja di sesuatu jabatan
dan biasanya banyak kes macam ni ada di PBT. Benda ini terjadi
sebab penjawat awam khususnya yang kerja di PBT akan kerja di
situ sampai tamat tempoh servis dan tiada pertukaran dibuat sesama

PBT di dalam negeri kedah”

Sekiranya tiada pusingan kerja dilakukan di sesuatu bahagian maka tidak hairanlah
produktiviti seseorang penjawat awam sukar untuk ditingkatkan dan seterusnya boleh
menjejaskan operasi bahagian tersebut daripada berjalan dengan lancar. Informan 8
berpendapat pusingan kerja perlu dilakukan kerana hal ini boleh membantu di ketika
ketiadaan kakitangan untuk tempoh masa tertentu dan tugasan tersebut boleh diganti
oleh individu yang lain. Informan 2, informan 3, informan 5, dan informan 7 turut
bersetuju dengan pandangan berkaitan keengganan untuk meningkatkan prestasi kerja

dan mengulas lanjut tentang pusingan kerja:

“seharusnya pusingan kerja perlu dibuat kurang-kurang setiap dua
tahun sekali kerana dengan cara ni staf boleh belajar macam-
macam perkara yang baru dan benda ni menguntungkan depa balik
sebab boleh lebih dari satu ilmu walaupun sekadar dua tahun tapi
sangat bernilai untuk masa depan. Selain itu staf boleh bantu
organisasi dengan cara mempercepatkan proses dengan cara

pusingan kerja yang dibuat”

Walaupun pusingan kerja itu amat baik dari segi perlaksanaannya namun terdapat
bahagian tertentu yang memerlukan kakitangan berada dalam tempoh yang lebih lama.
Namun ini tidak bermaksud kakitangan tersebut tidak boleh ditukarkan ke bahagian
lain sebagai contoh bahagian perancang kerana mengikut pandangan Informan 12

mengatakan:

“pusingan kerja di pejabat amat baik kalau boleh laksana sebab
biasanya pusingan ni susah nak laksana sebab kalau sesuatu proses
permohonan di bahagia perundangan yang kena lalui proses
mengeluarkan notis sehingga ke peringat pendakwaan di
mahkamah, dan proses ini akan mengambil masa yang panjang dan
kalau boleh bahagian perundangan contohnya boleh buat pusingan
kerja tapi bagi tempoh masa yang lebih setidak-tidaknya dapat

selesai atau tutup sesuatu kes”

Perkara ini turut disokong oleh Informan 13 yang menegaskan di bahagian teknikal
khususnya tidak sesuai sekiranya dilakukan pertukaran dalam tempoh yang singkat
kerana 1a agak rumit sekiranya dibandingkan dengan kakitangan di bahagian
pentadbiran atau yang berada di gred N. Dengan merujuk kepada pernyataan tersebut,
tidak semua perjawatan dapat dilakukan pusingan kerja dalam masa terdekat dan
seperti mana yang sedia maklum sebagai contoh dengan mengambil proses

perundangan dari peringkat awal pengeluaran notis sehingga ke peringkat pendakwaan

mengambil masa yang lama. Hal ini turut dipersetujui oleh informan 2, informan 5 dan

informan 9 menyatakan:

“proses perundangan kena teliti sebab kalau ada kesilapan dalam
proses awal atau di pertengahan proses untuk ambik tindakan,
akhirnya yang rugi kita dan kena saman lagi atas kecuaian di pihak

kita, sebab tu perlu ambik masa yang lama untuk sesuatu kes”.

Oleh yang demikian apabila melibatkan sesuatu pusingan kerja terutamanya di
bahagian perundangan, ketua jabatan seharusnya melihat perkara ini dengan lebih
mendalam dalam melaksanakan pusingan kerja kerana tindakan sedemikian memberi

kesan yang baik kepada PBT.

6.2.2 Isu Campur tangan Politik dalam Prosedur PBT

Isu berkaitan penglibatan ahli politik dalam hal ehwal pentadbiran bukan sesuatu yang
baharu di PBT. Hal ini lebih ketara apabila melihat di bahagian pengurusan. Namun
tidak semua penglibatan ahli politik dalam pentadbiran di PBT menjadi isu dan
mendatangkan masalah. Ada kalanya campur tangan ini adalah perlu dalam
memudahkan urusan pentadbiran dan juga penglibatan ahli politik iaitu Ahli Majlis ini
juga ada kalanya mendatangkan kebaikan kepada PBT berkenaan dalam aspek
tertentu. Informan 4 memberi contoh yang dikatakan penglibatan ahli politik juga ada

kebaikannya dengan menyatakan:

“dalam soal peruntukan yang sememangnya kita tahu terhad dan
ditambah pula bebanan kewangan yang dihadapi oleh PBT situasi
ini dapat diringankan apabila berlakunya campur tangan ahli

’

politik di peringkat kementerian’

Informan 1 juga menjelaskan perkara yang sama sebagai contohnya di Kementerian
Perumahan Kerajaan Tempatan (KPKT), terdapat Ahli Majlis yang mempunyai
hubungan yang rapat dengan pihak atasan di Kementerian berkenaan. Hubungan ini
akan memudahkan urusan sekiranya ingin memohon peruntukan untuk melaksanakan
sesuatu projek pembangunan demi memberi kemudahan dan kesenangan kepada
masyarakaat. Pernyataan ini turut disokong oleh Informan 4, Informan 6, Informan 8

dan Informan 11 yang mengulas lanjut dengan berpendapat:

“sesetengah PBT ada cara tersendiri kalau melibatkan soal
memohon peruntukan terus dari pihak kementerian kerana kaedah
ini juga bergantung sama ada kita atau ahli majis sendiri yang

mengenali pegawai atau menteri di kementerian tersebut”

Hubungan yang sudah lama terjalin dapat memudahkan urusan sekiranya PBT
berkenaan memerlukan kepada peruntukkan tambahan bagi tujuan pembaikan dan
penyelenggaraan atau sebagainya demi kesejahteraan rakyat. Oleh yang demikian
campur tangan ini tidak semuanya memberi implikasi yang negatif terhadap
pentadbiran di peringkat PBT. Namun dalam konteks ini terdapat beberapa isu yang
ingin diketengahkan yang boleh menjejaskan proses pentadbiran di PBT apabila
adanya campur tangan politik dalam pentadbiran terutamanya berkaitan prosedur di

PBT.

6.2.2.1 Arahan Lisan

Campur tangan politik dalam pentadbiran terutamanya melalui arahan secara lisan
merupakan satu arahan yang sering diterima. Ketua jabatan di PBT iaitu sama ada Dato
Bandar atau Yang Dipertua merupakan individu yang seringkali menerima arahan

sedemikian atau lebih mudah disebut sebagai “wahyu”. Informan 1 menyatakan:

“biasanya arahan sebegini takkan tertulis di mana-mana dokumen
dan hanya dengan panggilan telefon sahaja dan ini kadang-kadang

disebut juga sebagai wahyu”

Arahan sedemikian turut diakui oleh Informan 4, Informan 6, Informan 8 dan Informan

11 yang menghuraikan:

“biasanya panggilan misteri akan diterima oleh ketua jabatan dan
kebiasaannya dari pihak yang berkedudukan tinggi dan
berpengaruh dan minta kita tangguh dan sebagainya tindakan yang
bakal dilaksana™

Informan 4 memaklumkan perkara seperti ini jarang sekali dimaklumkan dalam
jawatankuasa mesyuarat mahupun dalam perbincangan di peringkat dalaman atau di
peringkat atasan. Oleh sebab itu terdapat beberapa perkara yang tidak dapat
diperjelaskan secara terperinci kepada kakitangan yang terlibat secara langsung
terutamanya anggota penguatkuasa dan kakitangan di PBT di bahagian lain yang turut
diminta untuk bersama-sama membantu dalam operasi apabila diperlukan. Mereka
hanya menerima arahan dari ketua jabatan sama ada untuk meneruskan operasi atau
sebaliknya. Segala arahan dan juga permintaan dari individu atau golongan tertentu
ditangani sendiri berdasarkan kebijaksanaan dan budi bicara ketua jabatan di PBT
untuk menimbang tara permintaan dan keputusan yang akan diambil kelak. Merujuk

kepada pernyataan oleh Informan 11 menyatakan:

“perkara ini bukan benda baru malah apabila ada operasi sahaja
pasti akan ada individu tertentu yang cuba buat permintaan atau
bincang cara lain asalkan tidak meneruskan operasi itu dalam erti
kata lain tangguhkan operasi terutamanya melibatkan tindakan

meroboh struktur binaan”.

Pandangan tersebut turut dipersetujui oleh Informan 8, Informan 4 dan Informan 6
yang menegaskan:

“sekiranya berjaya menangguhkan operasi menunjukkan kejayaan

bagi mereka dan ini menjadikan mereka juara di hati masyarakat

yvang mana membela nasib penduduk setempat, dan tindakan ini

kononnya akan buat depa jadi popular”

Informan 8 turut menyatakan dengan sokongan daripada penduduk setempat mereka
akan lebih bersemangat dan lebih lama masa yang diambil untuk mereka berbincang
dengan anggota penguatkuasa, maka bertambah sukar operasi untuk tersebut untuk
diselesaikan. Informan 3 turut bersetuju dengan pandangan tersebut dan menyatakan
ini akan menyebabkan lama-kelamaan makin ramai masyarakat akan berhimpun di
kawasan berkenaan dan keadaan di situ akan bertambah huru hara dengan kata-kata
yang dilemparkan kepada anggota penguatkuasa. Hal ini akan menyukarkan anggota

penguatkuasa untuk menjalankan tugas penguatkuasaan.

6.2.2.2 Kronisme

Amalan kronisme dalam pentadbiran di PBT bukanlah sesuatu yang baru. Amalan
kronisme seringkali dikaitkan dengan apa sahaja tawaran yang memberi faedah dan
keuntungan kepada pihak ketiga sama ada saudara mara atau kenalan rapat. Tawaran
tersebut adalah berkaitan sesuatu projek pembangunan atau penyelenggaraan,
perjawatan atau status kedudukan yang baik di sesebuah organisasi. Tindakan ini
menunjukkan ketidakadilan berlaku dan boleh menjejaskan pihak lain. Hal ini
membuatkan masyarakat tidak berpuas hati dengan pentadbiran PBT. Informan 18
berpandangan situasi seperti ini sebenarnya akan mengganggu proses pentadbiran dan

boleh menggugat nilai integriti seseorang. Sekiranya sitiuasi ini berlarutan ia akan

menyebabkan campur tangan politik pula timbul. Walau bagaimanapun bagi
sesetengah pihak amalan kronisme ini adalah perkara biasa kerana dengan cara ini
individu tersebut boleh mengekalkan populariti malah dapat meraih sokongan untuk

jangka masa panjang dalam arena politik khususnya. Informan 1 menyatakan:

“isu kronisme ni bukan benda baru dan ada pihak yang akan
berjumpa dengan saya dan bincang minta tolong kalau-kalau boleh
mempertimbangkan sesetengah permohonan ataupun kelulusan tapi
selagi ia tidak menyalahi undang-undang dan ikut prosedur tertentu

tidak mustahil perkara ini boleh dipersetujui”.

Berdasarkan pernyataan tersebut Informan 11 turut bersetuju di mana sesetengah
perkara masih boleh dipertimbangkan selagi ia tidak bertentangan dengan Akta
ataupun undang-undang kecil terumanya di PBT. Di PBT bukan sekadar Akta
Kerajaan Tempatan 1976 sahaja sebagai rujukan namun terdapat juga undang-undang
kecil dan juga pekelililng yang perlu dipatuhi. Informan 4 turut mengulas lanjut

mengenai perkara ini di mana:

“isu kronisme dalam “survival” politik telah menjadi satu kebiasaan
kerana dengan cara ini saja boleh tolong kawan-kawan yang lain
untuk terus bersaing dengan indivdu lain dalam bidang yang mereka

ceburi”.

Informan 17 mempunyai pandangan yang sama dan berpendapat perkara ini memang
telah menjadi kebiasaan kepada ahli politik untuk membantu di kalangan ahli mereka.
Kenyataan tersebut turut disokong oleh Informan 19, Informan 21, Informan 25,

Informan 26, Informan 28 yang menjelaskan:

“kebiasaannya pertolongan yang kami minta pada tn YDP
kebanyakkan kerja-kerja yang peruntukkan tak melebihi RM20k

iaitu kerja-kerja ‘direct award’.

Merujuk pernyataan diatas maka tidak hairanlah isu kronisme sehingga kini masih ada
dan agak sukar dibendung melainkan dengan hanya meningkatkan tahap amalan

bekerja penuh berintegriti di semua peringkat di PBT.

6.2.3 Isu Kritikan terhadap Prosedur PBT

Kaedah perlaksanaan sesuatu prosedur sebelum dimuktamatkan cara perlaksanaannya
perlu melalui beberapa proses tapisan sebelum diaplikasi di PBT berkenaan. Informan
4 memaklumkan prosedur ini akan dibentangkan dalam jawatankuasa tertentu
bergantung kepada bahagian mana di PBT yang perlu dikaji semula kaedah

perlaksanaan sesuatu proses kerja.

Beliau turut berpandangan PBT menghadapi kesukaran apabila bangunan-bangunan
yang lama telah dibina dahulu sebagai contoh isu teknikal yang melibatkan bangunan
yang tiada kelulusan kebenaran merancang antaranya bangunana-bangunan hotel yang
telah lama didirikan sehingga kini masih menemui jalan buntu untuk memberi
kelulusan tersebut. Ini merupakan kritikan daripada pihak luar tentang sejauh mana
kesungguhan PBT untuk menguatkuasakan undang-undang. Hal ini juga telah
merugikan PBT dari implikasi kewangan kerana telah berlaku ketirisan hasil melalui
proses kebenaran merancang itu sendiri serta cukai taksiran yang seharusnya dikutip
tetapi tidak dapat dilaksanakan. Informan 9 turut bersetuju dengan pandangan tersebut

dan menyatakan:

166



“sekiranya melibatkan masalah yang lama, bukan sekadar satu
bahagian sahaja perlu fikirkan malah bahagian lain juga perlu
terlibat contohnya bahagian perancangan, bahagian kawalan

bangnan, bahagian kejuruteraan dan juga bahagian perundangan”

Merujuk kepada isu berkenaan maka kaedah perlaksanaannya perlu diteliti secara
terperinci dari pelbagai aspek agar perlaksanaannya kelak akan memberi kesan yang
memuaskan kepada semua pihak. Informan 5 menjelaskan kaedah perlaksanaan
hanyalah dibincang dan dirangka di peringkat dalaman sahaja dan apabila telah selesai,
kaedah tersebut akan dibentangkan untuk mendapat maklumbalas di peringkat

jawatankuasa yang disertai oleh Ahli Majlis.

Setelah selesai pembentangan dan sekiranya tiada bantahan atau penambahbaikan,
kaedah itu akan diangkat semula semasa mesyuarat penuh untuk tujuan endorsan bagi
prosedur tersebut. Dalam konteks menentukan kaedah perlaksanaan yang sesuai,
terdapat beberapa perkara yang menjadi isu yang berkaitan dengan prosedur kerja di
PBT. Antara isu yang sering dibangkitkan adalah sejauh mana kaedah perlaksanaan
ini dikemaskini selari dengan peredaran semasa. Selain itu PBT juga melihat nilai atau
jumlah penalti yang dikenakan adakah setimpal dengan kesalahan yang dilakukan pada
masa kini dan tahap keberkesanan dalam memastikan prosedur ini terus relevan pada

masa akan datang.

6.2.3.1 Pengemaskinian Maklumat

Garis panduan yang sedia ada kebanyakannya telah lama tidak dikemaskini dan
terdapat sesetengah garis panduan tidak lagi sesuai sekiranya ingin diaplikasi pada
masa sekarang. Banyak rungutan daripada masyarakat setempat tentang kaedah

perlaksanaan yang tidak lagi sesuai pada masa kini kerana kebanyakan prosedur dan

kaedah perlaksanaannya sudah lapuk dan merumitkan serta mengelirukan. Ia
seharusnya dipermudahkan, ringkas dan padat. Tiada lagi keperluan untuk mengisi

pelbagai jenis borang yang panjang dan mengelirukan. Informan 4 berhujah:

“PBT sememangnya dalam peringkat mengemaskini prosedur di
setiap bahagian tapi proses ini perlu masa dan perbincangan yang
menyeluruh kerana melibatkan isu perundangan, sebab tu semua
perbincangan ni kena tengok kesan dan akibat sekiranya beberapa
langkah tindakan dimansuhkan atau tempoh masa dipendekkan

daripada kebiasaan”.

Informan 2 bersetuju dengan kenyataan tersebut di mana sesuatu proses penggubalan
undang-undang sebagai contoh akan mengambil masa agak lama dan keputusan perlu
diputuskan di peringkat Majlis Mesyuarat Kerajaan yang dipengerusikan oleh YAB

Menteri Besar.

Undang-undang Kecil atau By Laws merupakan undang-undang subsidiari kepada akta
yang utama. la digubal oleh PBT dan undang-undang kecil ini merupakan bidang
kuasa yang diberikan oleh Kerajaan Tempatan dibawah Akta Kerajaan Tempatan 171.
Ini menunjukkan PBT memiliki kuasa untuk menggubal undang-undang kecil yang
bersesuaian bagi memastikan pentadbirannya berjalan denagn lancar. Apabila proses
penggubalan undang-undang di PBT telah siap diwartakan, pegawai undang-undang
di PBT berkenaan akan membuat edaran dalaman naskah undang-undang yang telah
diwartakan. Pegawai undang-undang di PBT bertanggungjawab menasihati jabatan-
jabatan di PBT tentang implikasi kepada tindakan yang diambil. Pada masa ini juga
kelebihan dan kekurangan terhadap organisasi turut jua diambil kira hasil

penambahbaikan prosedur yang baharu.

PROSES KERJA PENGGUBALAN UNDANG UNDANG SUBSIDIARI

PEJ. SUK — Pejabat Setiausaha
Kerjaan Negeri Kedah Darul Aman

MMK — Majlis Mesyuarat Kerajaan
Negeri Kedah Darul Aman

PNMB - Percetakan Nasioanl
Malaysia Berhad

SU - Setiausaha MPKP

PPUU- Penolong Pegawai Undang-
Undang

PT - Pembantu Tadbir (Undang-
undang)

PPU

PT

PPU

PPU

SU/PPUU

SU/PPUU

\ 4

BKT(SUK)M
MK Kedah

'

KPKT/PNMB

SU/PPUU

TAMAT

Terima arahan menyediakan Deraf
Undang-Undang

Kaji dan sediakan Deraf undang-undang
serta dapatkan pandangan jabtan-jabtan
berkaitan

Taip Deraf Undang-Undang

Semak semula teks Deraf Undang-Undang

Rujuk untuk semakan YB Penasihat
Undang-Undang Negeri Kedah Darul
Aman (melalui BKT, SUK)

Terima Deraf Undang-Undang yang telah
disemak.Buat pindaan sekiranva ada.

Pembentangan dalam Mesyuarat Majlis

Angkat “Deraf Bersih” Undang-Undang
ke Majlis Mesyuarat Kerajaan Negeri
Kedah melalui Bahagian Kerajaan
Tempatan, Pejabat SUK Negeri Kedah
Darul Aman

Pembentangan dalam Majlis Mesyuarat
Kerajaan Negeri Kedah Darul Aman

Warta dan cetak Undang-undang
Subsidiari yang diluluskan

Terima naskah asal (original) warta dari
Bahagian Kerajaan Tempatan, Pejabat
SUK Kedah Darul Aman

Edaran dalaman naskah Undang-Undang
yang telah diwartakan.

Rajah 6.1: Carta alir proses kerja penggubalan undang-undang subsidiari

Sumber: Majlis Daerah Kubang Pasu (2015)

6.2.3.2 Penentuan Kadar Kompaun

Kadar denda atau kompaun yang dikenakan kepada individu yang melakukan
kesalahan di bawah undang-undang PBT perlu diteliti semula. Hal ini disebabkan
kadar denda yang dikenakan kepada individu yang didapati bersalah melanggar
undang-indang PBT agak rendah dan menjadikan perkara ini kesalahan yang
dilakukan secara berulang. Informan 5 berpandangan sekiranya penalti yang
dikenakan rendah nilainya, maka masyarakat yang ingkar terhadap arahan akan terus

mengulangi kesalahan yang sama.

Beliau juga memberi pandangan bahawa perkara ini perlu diteliti mengikut taraf
sesebuah PBT itu sendiri kerana perbezaan status PBT ini menggambarkan kepesatan
sesebuah kawasan seliaan yang juga memperlihatkan taraf ekonomi penduduk
kawasan bekenaan. Sebagai contoh pembangunan di Majlis Bandaraya dibandingkan
dengan Majlis Daerah. Semestinya terdapat perbezaan taraf sosio ekonomi dan
sebagainya. Oleh yang demikian penentuan kadar kompaun ini perlu diambil kira dari
aspek berkenaan. Informan 2 juga bersetuju dengan pernyataan sebelum ini dan

menyatakan:

“kadar kompaun kena semak semula sebab nak bagi sesuai dengan
peredaran semasa, baru masyarakat akan fikir dua kali sebelum nak
buat apa saja kesalahan sebab kalau kena tak berbaloi dan
menyusahkan nak kena pi bayar saman dan buat rayuan

sebagainya’.

Bekaitan isu kompaun ini, beberapa informan dari PBT lain turut bersetuju dengan
pernyataan tersebut dan salah seorang adalah Informan 9 mengulas lebih lanjut dengan

menyatakan:

“bukan sekadar kompaun yang tinggi tetapi kalau boleh kita perlu
cari dan kaji bagaimana untuk memasukkan elemen penjara
sekiranya gagal membayar denda dalam peraturan atau undang-
undang yang berkaitan kesalahan dibawah akta ataupun undang-
undang kecil, dengan cara tu mungkin sedikit sebanyak boleh

mengurangkan atau minimakan kesalahan oleh masyarakat”

Berdasarkan beberapa pernyataan daripada pengamal undang-undang di PBT, boleh
disimpulkan kadar penalti seharusnya dikaji semula dan diteliti serta diberi penekanan
kepada caj penalti yang lebih tinggi dan mendefinisikan secara jelas maksud dan fungsi
pegawai penguatkuasa dan peranannya di dalam ruang lingkup statut. Kajian ini
diharapkan dapat memberi pengajaran kepada individu lain agar tidak melakukan

kesalahan yang sama di masa hadapan.

6.2.3.3 Penyeragaman dan Pemantauan

Penyeragaman mengenai tatacara perlaksanaan sebarang prosedur dari awal proses
permohonan sehingga ke peringkat akhir kelulusan yang lengkap akan memudahkan
kakitangan untuk melaksanakan tugas harian dengan teratur dan sistematik. Informan
7, Informan 8, Informan 10 dan Informan 12 mempunyai pendapat yang sama iaitu
sekiranya tatacara perlaksanaan berbeza, hal ini akan menyukarkan kakitangan
sekiranya terdapat konflik dalam melaksanakan tugasan. Konflik yang dimaksudkan
adalah di mana terdapat pertikaian oleh masyarakat sekiranya dibuat perbandingan
prosedur kerja dengan PBT yang lain. Informan 12 juga turut berkata perkara ini akan
menjadi lebih sukar apabila terdapat PBT yang peraturannya lebih longgar dan
fleksibel serta lebih kepada menggunakan budi bicara pegawai berkenaan. Perkara ini
akan memberi implikasi yang tidak baik kepada PBT dan ketidakcekapan ini akan

dilihat sebagai satu kelemahan PBT berkenaan. Oleh yang demikian, penyeragaman

prosedur adalah penting demi mewujudkan suasana kerja yang kondusif secara tidak
langsung akan memberi impak yang positif kepada jabatan dan khususnya kakitangan

berkenaan. Informan 3 berpendapat:

“kalau undang-undang di semua PBT di negara ni seragam dan
vang paling baik diwartakan maka lebih mudah untuk laksana dan
menguatkuasakan undang-undang sama ada merujuk kepada akta
vang berkaitan atau undang-undang kecil setiap PBT, dengan cara
ni kalau cara perlaksanaan ada masalah boleh lah rujuk PBT mana
vang dah berjaya atasi masalah tersebut dan aplikasi kaedah tu di
PBT kita”.

Informan 6 juga bersetuju dengan pandangan tersebut dan beliau menegaskan undang-
undang kecil PBT yang telah diwartakan akan memudahkan pegawai undang-undang
dan anggota penguatkuasa melaksanakan tugas dengan lebih cekap dan berkeyakinan
tinggi sekiranya ada pihak yang tidak bertanggungjawab cuba mencabar undang-
undang ataupun peraturan yang telah termaktub dalam akta yang berkaitan. Anggota
penguatkuasa khususnya yang bertugas hanya perlu memastikan segala langkah-
langkah dipatuhi dan diikuti dengan betul kerana seandainya langkah-langkah atau
prosedur yang ada tidak dipatuhi, tindakan ini dikhuatiri akan menjadi alasan dan
membuka ruang untuk individu lain mencabar PBT dari aspek perundangan. Perkara
seperti ini seharusnya dielakkan kerana berkemungkinan besar PBT akan kalah semasa
perbicaraan di mahkamah. Bukan sekadar bayaran ganti rugi yang perlu ditanggung
oleh PBT malah imej PBT berkenaan akan tercalar. Rentetan kekalahan tersebut
bayaran ganti rugi dan sebagainya pula yang harus ditanggung oleh PBT berkenaan.

Informan 5 menegaskan:

“perkara-perkara seperti ni biasaannya dihadapi oleh PBT yang
lebih maju dan luas kawasan seliaannya dan apabila perkara ini
terjadi terdapat PBT yang cuba untuk selesaikan perkara ini di

luar mahkamah” .

Informan 5 juga menyatakan bagi mengelakkan perkara ini daripada berulang dan
berlarutan sehingga ke peringkat perbicaraan di mahkamah, elemen pemantauan perlu
dipermasukkan dalam sebarang operasi atau langkah-langkah dalam prosedur
terutamanya apabila melibatkan tindakan penguatkuasaan. Sebelum tindakan
penguatkuasaan dilaksanakan pemantauan dari masa ke semasa sangat penting kerana
dengan cara ini segala tindakan yang menyalahi undang-undang akan dapat diatasi di
peringkat awal lagi. Majoriti informan terutamanya di bahagian penguatkuasaan
sangat bersetuju dengan tindakan awalan iaitu pemantauan namun terdapat isu yang

tidak dapat ditangani seperti mana maklumbalas daripada Informan 7 menyatakan:

“pemantauan yang berterusan sangat baik tapi isu yang selalu jadi
halangan kepada PBT ni ialah kekangan staf untuk pantau
keseluruhan kawasan seliaan tambahan pula dengan kawasan
seliaan yang luas serta anggota yang terhad, semua ini akan

menjejaskan keberkesanan penguatkuasaan itu sendiri”

Namun isu tersebut tidak terhenti di situ sahaja malah Informan 10 mengulas lanjut

perkara ini dan menyatakan bahawa:

“ni belum lagi cakap pasal kenderaan yang ada dan boleh
digunakan pada bila-bila masa sahaja tambahan pula kalau ada
aduan dan sebagainya, yang perlu kepada tindakan segera, masa ini
kadang-kadang kita di PBT memang bermasalah tak boleh nak

respond segera punca daripada masalah kenderaan”.

173



Daripada pernyataan tersebut jelaslah menunjukkan apabila tindakan pemantauan
hendak dilaksanakan secara tidak langsung isu kekangan tenaga kerja dan keperluan
kenderaan akan timbul. Ini merupakan faktor-faktor yang menjadi penghalang kepada
kelancaran sesuatu tindakan penguatkuasaan terutamanya apabila tindakan segera
perlu dilaksanakan. Perkara ini adalah selari dengan beberapa pandangan informan

antaranya Informan 7 yang bersetuju bahawa:

“di mana sahaja ada bahagian penguatkuasaan, sepatutnya
kenderaan penguatkuasa kena cukup dan tak kongsi dengan
bahagian-bahagian lain dan juga anggota itu sendiri adalah
anggota penguatkuasa bukannya kakitangan yang digunasama
apabila ada operasi dan sebagainya dengan cara ini baru lah

aktiviti penguatkuasaan dapat dilaksana dengan jayanya™.

Daripada beberapa petikan tersebut, menunjukan isu keseragaman dalam prosedur
antara seluruh PBT sangat penting kerana isu yang sama dihadapi di PBT seharusnya
prosedur yang melibatkan permohonan dan kelulusan atau pun tindakan perlu juga
sama di semua PBT dan seiring dengan peredaran semasa. Hal ini bertujuan
memudahkan kakitangan melaksanakan tugasan dan juga dapat menempis segala
tomahan terhadap PBT yang dikatakan tidak efisyen, diskriminasi dan sebagainya.
Tindakan pemantauan juga perlu dipermasukkan dalam mana-mana prosedur yang
melibatkan penguatkuasaan dan perundangan kerana tindakan ini dapat mengesan
lebih awal sekiranya terdapat perkara-perkara atau kegiatan yang bakal menjadi isu di
masa hadapan sekiranya tidak dibanteras dari peringkat awal. Namun apabila
menyebut tentang pemantauan, perkara ini seharusnya selari dengan keperluan yang

perlu dipenuhi untuk menjayakan proses atau tindakan pemantauan.

174



Rajah 6.2: Hasil Analisis Tematik Prosedur di PBT

6.3 Rumusan

Secara kesimpulannya bab ni memperihalkan hasil analisis dapatan kajian daripada
temubual bersama informan di kalangan pegawai PBT berkenaan prosedur PBT dalam
tindakan penguatkuasaan. Hasil temubual tersebut mendapati terdapat tiga faktor

utama yang memberi kesan kepada pelaksanaan prosedur di PBT.

Tiga perkara tersebut adalah isu berkaitan ketidakcekapan kakitangan di PBT, isu
campur tangan politik dalam prosedur PBT dan juga kritikan terhadap prosedur operasi
standard (SOP) di PBT. Perkara pertama adalah berkaitan ketidakcekapan kakitangan
PBT itu sendiri. Perkara ini agak subjektif kerana ia melibatkan kemahuan individu itu
sendiri. Tiga perkara juga dilihat dalam sub topik ini iaitu aspek kemahiran,
pemahaman peraturan dan juga sikap yang pasif ke arah kemajuan kerjaya. Kemahiran
perlu diusahakan dan ditingkatkan dari masa ke semasa kerana dengan kelayakan yang
dimilik sahaja tidak akan dapat memajukan individu berkenaan. Selain itu pemahaman
yang jelas mengenai tugas hakiki adalah penting daripada mengikut telunjuk dan
tunjuk ajar kakitangan yang lebih lama berkhidmat ataupun melaksanakan kerja secara
kelaziman. Sekiranya individu berkenaan dapat memahami tugas dan fungsi unitnya
dengan baik maka perkara ini akan membantu unit berkenaaan agar dapat berfungsi

dengan lancar.

Sikap pasif di kalangan kakitangan PBT ini merupakan satu bebanan kepada unit atau
bahagian berkenaan seterusnya kepada PBT tersebut. Sikap seperti ini agak sukar
diatasi namun beberapa siri motivasi perlu diatur kepada kakitangan berkenaan agar
individu tersebut dapat berubah ke arah kebaikan. Sekiranya sikap ini berlarutan,

dikhuatiri ia akan mempengaruhi individu lain untuk bersikap sedemikian kerana tidak

ada tindakan dikenakan sekiranya bersikap sedemikian. Seharusnya PBT perlu
memikirkan carrot and stick approach of motivation kepada individu yang bersikap
pasif terhadap kerjaya. Tindakan ini sekadar memberi peringatan dan pengajaran

kepada kakitangan dan boleh juga sebagai motivasi kepada kakitangan lain.

Faktor kedua adalah berkaitan isu campur tangan politik dalam prosedur PBT. Dalam
isu ini terdapat dua sub topik yang boleh dikaitkan dengan topik ini iaitu arahan secara
lisan dan juga amalan kronisme. Arahan secara lisan hanya akan diterima oleh ketua
jabatan PBT tersebut. Namun perkara ini akan bergantung kepada kebijaksanaan
beliau dalam menangani isu ini dalam mengimbangi keputusan yang telah dibuat
sebelum ini dalam jawatankuasa tertentu. Kebiasaannya perkara ini berkait rapat
dengan operasi tindakan penguatkuasaan. Ketua jabatan akan memikirkan tindakan
yang sebaik mungkin dengan mengambil kira segala aspek sama ada memberi kesan
yang positif atau sebaliknya sekiranya arahan lisan tersebut dituruti. Seterusnya
amalan kronisme iaitu dengan memberikan tawaran tertentu yang mendatangkan
faedah dan kelebihan kepada sesuatu pihak. Sikap sedemikian boleh menyebabkan
rasa ketidakpuasan hati sebelah pihak dan boleh berlaku penindasan sekiranya amalan
ini masih ada di PBT. Namun amalan ini boleh diatasi seandainya nilai-nilai integriti

diutamakan.

Punca ketiga yang menjejaskan pelaksanaan prosedur seterusnya adalah kritikan
terhadap prosedur di PBT. Terdapat tiga perkara yang menyebabkan berlakunya
perkara tersebut. Perkara pertama adalah isu pengemaskinian maklumat. Garis
panduan yang diikuti oleh PBT seharusnya dikemaskini agar ia seiring dengan

peredaran semasa. Borang permohonan yang rumit dan memerlukan pelbagai

177



maklumat tidak lagi relevan pada masa kini. Seharusnya ia lebih berkonsepkan mesra
pelanggan dan mudah diisi oleh sesiapa sahaja yang ingin mendaftar dan sebagainya.
Selain itu penentuan kadar kompaun yang seharusnya dilihat semula kadar yang
dikenakan. Ia seharusnya dikaji semula agar penalti yang lebih tinggi nilainya
dikenakan agar menjadi pengajaran kepada masyarakat sekiranya melakukan

kesalahan.

Seterusnya yang terakhir adalah isu berkaitan penyeragaman dan pemantauan.
Undang-undang dan peraturan di PBT seharusnya seragam tanpa mengira peringkat
mana sekali pun sama ada di peringkat Majlis Daerah, Majlis Perbandaran atau Majlis
Bandaraya. Pewartaan juga perlu dilakukan segera sekiranya undang-undang telah
mendapat kelulusan di peringkat Pihak Berkuasa Negeri. Tindakan ini akan
memudahkan bahagian undang-undang dan bahagian penguatkuasa untuk
melaksankan tugas dengan lebih cekap dan yakin terhadap tindakan yang diambil.
Seperkara lagi pemantauan juga perlu dilakukan secara lebih kerap kerana dengan cara
ini sahaja, sebarang aktiviti perniagaan atau pembinaan dapat dibendung dari awal lagi

agar tidak menjadi masalah di masa hadapan.

Secara keseluruhannya dapat disimpulkan prosedur di PBT ini sememangnya perlu
diteliti semula kerana terdapat beberapa isu yang boleh diatasi sekiranya prosedur ini
dikemaskini semula dan sebarang operasi khususnya operasi tindakan penguatkuasaan
akan menjadi lebih mudah. Secara tidak langsung dapat mengurangkan rungutan
daripada masyarakat yang selama ini tidak berpuas hati terhadap PBT. Masyarakat

akan berasa selesa dan lebih mudah sekiranya berurusan dengan PBT. Secara tidak

langsung hubungan antara PBT dan masyarakat lebih harmoni dan saling berkerjasama

diantara satu sama lain dalam menangani sebarang perkara secara bersama.

BAB 7

PERBINCANGAN

7.1 Pengenalan

Terdapat tiga faktor utama yang boleh menjejaskan prestasi di PBT khususnya dalam
aspek tindakan penguatkuasaan yang perlu diberi perhatian. Faktor-faktor yang telah
dihurai mengikut pandangan daripada informan adalah campur tangan politik dalam
penguatkuasaan, pengurusan sumber manusia di PBT dan kritikan terhadap prosedur
di PBT. Seterusnya, perbincangan lanjut akan dibuat terhadap ketiga-tiga objektif yang
ingin diketahui semasa di awal kajian ini dilaksanakan. Sebagai kesimpulan, sebuah
model yang berpotensi untuk merungkaikan permasalahan yang dihadapi oleh ketiga-
tiga kategori informan akan dibentuk. Akhir sekali satu rumusan akan dibuat

berdasarkan seluruh perbincangan tersebut.

7.2.1 Penglibatan ahli politik dalam Pihak Berkuasa Tempatan (PBT).

Sebahagian besar informan daripada kesemua kategori menyatakan terdapat
penglibatan ahli politik dalam mempengaruhi tindakan penguatkuasaan di peringkat
Pihak Berkuasa Tempatan (PBT). Secara realitinya, perkara tersebut sememangnya

berlaku walaupun tidak semua isu bersifat negatif.

Menurut pandangan daripada beberapa ahli politik, sebagai wakil rakyat mereka

mencuba sedaya upaya untuk membantu masyarakat yang berhadapan dengan masalah

serta menyelesaikan semua aduan yang diterima. Sikap seperti ini telah menjadi
lumrah dalam jiwa seorang wakil rakyat dalam membantu sesiapa sahaja yang
memerlukan. Kesungguhan ahli politik dalam memberi pertolongan mendorong
mereka untuk berbuat apa sahaja termasuklah mencampuri urusan pihak berkuasa

dalam mencapai sesuatu yang diingini.

Namun yang demikian, terdapat segelintir daripada mereka yang cuba mencari helah
dan cuba menangguhkan sesuatu tindakan operasi penguatkuasaan agar dapat
membantu pengadu yang meminta pertolongan daripada beliau walaupun permintaan
tersebut bertentangan dengan peraturan dan undang-undang PBT. Dalam isu campur
tangan politik ini terdapat dua perkara yang menjadi halangan dalam
menguatkuasakan tindakan undang-undang di PBT. Perkara yang pertama melibatkan
isu diskriminasi dari sudut perbezaan bangsa, parti politik dan kelas sosial. Perkara
yang kedua pula melibatkan isu dari aspek populariti dan ia boleh dipecahkan kepada
dua bahagian lagi iaitu menggunakan kedudukannya sebagai Ahli Majlis dan sikap

oportunis di kalangan Ahli Majlis apabila berurusan dengan PBT.

Penglibatan ahli politik dalam urusan pentadbiran seringkali menjadi isu ketika
melaksanakan operasi penguatkuasaan. Perkara ini bergantung kepada situasi pada
ketika itu. Penglibatan ahli politik iaitu Ahli Majlis ini akan diperjelaskan dalam sub

topik yang seterusnya.

7.2.1.1 Isu Diskriminasi

Isu diskriminasi dilihat sebagai salah satu ancaman kepada pentadbiran khususnya di

PBT. Perkara ini agak subjektif dan bergantung kepada masa dan keadaan situasi

tersebut. Pelbagai pihak merasa tidak berpuas hati sekiranya pihak ketiga mendapat
sesuatu kelebihan tanpa melalui proses yang sama seperti mana secara kebiasaan

pelanggan-pelanggan lain yang datang berurusan.

Menurut Informan 3, isu diskriminasi seringkali melibatkan peniaga iaitu penjaja kecil
di sisi jalan berbanding dengan operasi penguatkuasaan yang melibatkan bangunan
atau tempat parkir kerana isu berkaitan penjaja ni lebih mudah mendapat perhatian dan
pembelaan. Informan 1, informan 2 juga bersetuju dengan pandangan tersebut dan
menyatakan situasi yang lebih membimbangkan lagi apabila Ahli Majlis itu sendiri

yang menjadi pembela kepada mereka.

Ini bertepatan sepertimana yang telah dinyatakan oleh Ammons (1985) di mana
campur tangan politik berlaku apabila berada di peringkat membuat keputusan
terutamanya di Pihak Berkuasa Tempatan (PBT). Siti Nabiha (2010) berpandangan
penglibatan ahli politik dalam jawatankuasa tertentu merupakan satu peluang untuk
cuba menggangu gugat keputusan yang bakal diputuskan demi membela golongan
tertentu. Shamshinor (2007) menyatakan dalam keadaan tertentu penglibatan ahli

politik berlaku melalui pembentukan jawatankuasa ini.

Pernyataan ini turut disokong oleh Tennant (1973) yang berpandangan campur tangan
ini adalah senario biasa di PBT. Sungguhpun demikian keputusan dalam sesebuah
jawatankuasa tersebut terletak kepada jawatankuasa yang bersidang berkaitan isu
tersebut yang dipengerusikan oleh Yang Dipertua. Keputusan yang diputuskan adalah
sebulat suara daripada semua ahli yang hadir semasa mesyuarat berkenaan. Oleh yang

demikian tidak akan timbul keputusan yang berat sebelah atau memihak kepada

individu tertentu kerana isu tersebut telah dibincangkan secara terperinci dengan
mengambil kira pelbagai aspek yang meliputi aspek sosial, keselamatan dan

keharmonian di kalangan peniaga dan penduduk setempat.

Isu tersebut merupakan isu yang berpunca daripada sikap individu itu sendiri yang
mahu mengambil kesempatan tanpa mematuhi prosedur yang telah ditetapkan.
Informan 9, Informan 12 dan Informan 13 menegaskan terdapat ahli politik yang mahu
urusan pihak yang memohon pertolongannya diselesaikan dengan kadar segera
sehingga sanggup mengambil jalan pintas menindas pihak lain yang turut juga
berurusan berkaitan perkara yang sama. Tindakan sedemikian jelas menunjukkan
beliau telah berlaku tidak adil kepada pihak tersebut dan ini dilihat sebagai satu
penindasan. Sikap mementingkan diri sendiri tanpa memikirkan kesan buruk yang
berlaku terhadap individu yang lain telah mendorong kepada sikap tidak berintegriti
(Enida, Low dan Ahmad, 2019). Oleh yang demikian akan wujudnya ketidakpuasan
hati masyarakat terhadap PBT walaupun perkara ini berpunca daripada Ahli Majlis
tersebut. Akan tetapi seandainya budaya integriti sebagai amalan perkara sedemikian
tidak akan timbul. Isu yang berkaitan dengan kemanusiaan dapat ditangani dengan

mudah seandainya integrit dijadikan budaya dalam kehidupan bermasyarakat.

7.2.1.2 Isu Populariti

Berdasarkan populariti yang dimiliki oleh Ahli Majlis akan timbulnya sikap
opportunis dan secara tidak langsung menggunakan kedudukannya sebagai Ahli
Majlis untuk berusaha ke arah sesuatu yang akhirnya menyebabkan campur tangan
politik itu berlaku. Rasli, Manaf & Ismail (2020) menegaskan sikap opportunis ini

terbukti berlaku khususnya di PBT berdasarkan kajian yang meliputi lima buah PBT

di negeri Kedah. Hal ini terserlah apabila terdapat segelintir individu di kalangan ahli
politik cuba mencari peluang dengan cara mendedahkan perkara yang sulit kepada
individu tertentu atau pun keluarga terdekat dengan niat membantu pihak tersebut dan
juga cuba mencari peluang-peluang kerja melalui nilaian sesuatu harga dalam
sebutharga mahupun nilaian harga tender yang terdapat di PBT berkenaan. Enida, Low
dan Ahmad (2019) turut menyatakan perkara yang sama berlaku dalam kajiannya di
mana amalan nepotisme berlaku ketika melibatkan sesuatu tawaran khususnya projek-
projek pembangunan. Berdasarkan pandangan tersebut, penglibatan ahli politik dalam

hal ehwal pentadbiran ternyata berlaku di PBT.

Beberapa informan antaranya Informan 5, Informan 7, Informan 9 yang menyatakan
isu diskriminasi dan kronisme sememangnya sukar untuk ditangani kerana setiap
perkara yang dibincangkan melibatkan hubungan sesama masyarakat. Hal ini
seringkali melibatkan hubungan pertalian keluarga dan kenalan rapat. Oleh yang
demikian sekiranya terdapat anggota penguatkuasa yang mempunyai hubungan
tersebut mereka akan cuba mengelak daripada berurusan seandainya tindakan
peguatkuasaan itu melibatkan kenalan atau keluarga yang terdekat. Informan 9
menambah lagi pendekatan yang sering digunakan adalah memberi ruang kepada
anggota lain berurusan dan mengatasi masalah tersebut. Langkah ini bertujuan

menjaga hubungan diantara anggota penguatkuasa dengan individu berkenaan.

Mengikut pandangan daripada informan kategori ahli politik pula, Informan 16,
Informan 18, Informan 23 menyatakan tindakan penguatkuasaan akan terganggu
apabila melibatkan tiga perkara utama yang melibatkan latar belakang individu yang

terbabit, latar belakang kaum serta fahaman politiknya. Informan 15 berpendapat

semasa kerajaan pembangkang mentadbir, diskriminasi terhadap parti politik berlaku
ketika tindakan penguatkuasaan sering dikenakan terhadap sebelah pihak sahaja.
Tambahan pula pernah terjadi satu insiden di mana melalui peruntukkan yang diterima
oleh wakil rakyat untuk projek infra khususnya kerja-kerja penurapan jalan di kawasan
tertentu wakil rakyat tersebut hanya menurap jalan mini tar ke rumah-rumah tertentu
sahaja. Ini merupakan satu sikap yang tidak berintegriti dan contoh yang tidak baik

yang ditunjukkan oleh wakil rakyat tersebut.

Informan 16, Informan 23, Informan 24 menyatakan mereka seharusnya berlaku adil
tanpa mengira ideologi politik dan secara tidak langsung mereka akan lebih dihormati
oleh semua tanpa mengira bangsa dan latar belakang individu yang terbabit. Namun
pernyataan diatas telah disangkal oleh Informan 1 yang menyatakan perkara yang
berlaku itu merupakan insiden yang sangat jarang berlaku dan menegaskan sebarang
bentuk tindakan penguatkuasaan keatas individu adalah tertakluk kepada jenis
kesalahan yang dilakukan dan operasi penguatkuasaan akan dibincangkan dalam satu
mesyuarat jawatankuasa yang terdiri daripada ketua bahagian dan agensi kerajaan
yang terlibat dengan operasi penguatkuasaan. Hak sama rata diberikan dalam setiap

isu yang dibincangkan.

Informan 4, Informan 6 dan Informan 8 turut bersetuju dengan pernyataan tersebut dan
menyatakan  bukan sewenang-wenangnya hendak melaksanakan  operasi
penguatkuasaan dan mengambil tindakan ke atas individu. Namun tidak dinafikan
perkara sedemikian terjadi secara kebetulan tindakan itu diambil keatas individu yang
merupakan penyokong tegar sesebuah parti. Lebih memburukkan keadaan terdapat
individu yang tidak bertanggungjawab cuba memainkan isu ini disebaliknya bagi

menaikkan api kemarahan sesama ahli mereka tanpa melihat kepada kesalahan yang

dilakukan. Sekiranya mengikut pandangan daripada informan peniaga berkaitan
kronisme, mereka berpandangan pegawai di PBT mengamalkan sikap kronisme.
Selain daripada tindakan penguatkuasaan, terdapat juga penawaran projek
pembangunan fizikal, tawaran pekerjaan, tawaran penyewaan gerai-gerai milik PBT
dan pelbagai lagi persepsi sepertimana yang diperkatakan oleh Informan 35 yang
menyuarakan pandangannya berkaitan pengalaman rakan-rakan beliau sendiri
memang sukar untuk mendapat tawaran bekerja di PBT melainkan ada kenalan

peluang lebih cerah.

Informan 36 mengulas dengan lebih lanjut berkaitan amalan kronisme yang berlaku di
PBT di mana tawaran kerja berkaitan projek infra yang perlu dilaksanakan di seseutu
kawasan dapat ditawarkan melalui tiga cara. Kaedah yang pertama dalah melalui
tawaran kerja secara undian. Tawaran kerja secara undian mendapat sokongan
daripada semua pihak berbanding tawaran kerja secara sebut harga dan pemberian
terus. Informan 43 menyatakan terdapat isu penawaran gerai-gerai di bawah seliaan
PBT pula ada sesetengah pihak menggunakan sokongan dari Ahli Majlis semasa

proses temuduga.

Selain itu, Informan 37 turut menyatakan perkara yang sama dan majoriti informan di
kalangan peniaga iaitu Informan 31, Informan 33, Informan 38, Informan 39, Informan
40, Informan 41 dan Informan 42 berpendapat sekiranya ada urusan yang perlu
diselesaikan dengan segera di PBT lebih mudah sekiranya mempunyai kenalan kerana
hal ini akan memudahkan untuk berurusan dengan mereka dalam setiap urusan yang

berkaitan.

Berdasarkan beberapa petikan di atas sekiranya mengikut pandangan informan di
pihak peniaga menggambarkan seolah-olah pegawai di PBT bersikap tidak adil semasa
menjalankan tugas dan ini membuktikan tahap integriti di kalangan pegawai PBT
sangat rendah sekiranya dakwaan tersebut adalah benar. Akan tetapi lain pula
pandangan daripada Informan 2, Informan 5, Informan 6, Informan 8, Informan 9 dan
Informan 10, beliau menegaskan tuduhan tersebut tidak berasas kerana di pihak
anggota penguatkuasa pula hanya akan mengambil tindakan undang-undang sekiranya
berlaku perlanggaran syarat oleh peniaga. Beliau menambah lagi masalah sebenarnya
adalah sikap masyarakat kita yang selalu mengambil mudah dan cuba mengambil
kesempatan. Terdapat segelintir peniaga yang mencuba nasib untuk terus berniaga
sekiranya tiada anggota penguatkuasa bertugas di kawasan berkenaan kerana pada
pandangan mereka pelanggan lebih utama. Informan 5 mengulas lanjut berkaitan
perkara yang dinyatakan oleh informan di kalangan peniaga di mana pernyataan lebih
mudah berurusan sekiranya terdapat kenalan di PBT agak subjektif namun pada

prinsipnya semua pelanggan diberi layanan sama rata.

Pandangan tersebut turut diakui oleh Informan 3 beliau turut menyatakan
pandangannya di mana para peniaga ni biasanya di mana ada pelanggan disitu akan
mereka berniaga tanpa memikirkan isu keselamatan dan kesesakan lalulintas.
Informan 13, turut menyatakan hal sebegini boleh dilihat di kawasan pendalaman dan
jarang pula berlaku di kawasan bandar walaupun terdiri daripada kalangan peniaga
kerana cara pemikiran yang agak berbeza.Berdasarkan beberapa petikan diatas
daripada tiga jenis informan jelas menunjukkan terdapat hujah-hujah tertentu
bagaimana sikap diskriminasi, populariti sebagai Ahli Majlis dan amalan kronisme
berlaku mengikut pandangan masing-masing. Penjelasan bagi kaedah penyelesaian

akan diperjelaskan dalam bab cadangan dan kesimpulan.

7.2.2 Pengurusan Sumber Manusia di PBT

Umum mengetahui pengurusan sumber manusia yang baik dan berkesan dapat
membantu meningkatkan mutu penyampaian perkhidmatan kepada masyarakat.
Pengurusan sumber manusia merupakan nadi utama dalam setiap organisasi. Kejayaan
atau kegagalan sesebuah organisasi bergantung sepenuhnya terhadap pengurusan yang
cekap dan penuh berintegrti. Hal ini disebabkan pengurusan dan kawalan di peringkat
dalaman dan penyusunan kakitangan mengikut perjawatan, pengagihan kerja yang
baik dapat membantu organisasi mencapai objektifnya. Objektif kedua dalam kajian
ini adalah untuk mengetahui secara terperinci tadbir urus pengurusan sumber di PBT

dalam melaksanakan tindakan penguatkuasaan.

Sekiranya dilihat dalam konteks penguatkuasaan undang-undang di PBT, sesebuah
PBT yang memiliki peruntukan kewangan yang mencukupi, undang-undang yang
jelas serta kakitangan yang mencukupi, sudah pasti PBT di Malaysia dapat
menjalankan fungsinya dengan baik dan berkesan serta memuaskan hati masyarakat.
Namun sehingga kini PBT masih lagi dihujani dengan pelbagai kritikan dalam konteks
menguatkuasakan undang-undang. Intan et al. (2017) mendapati bahawa walaupun
pihak Kerajaan Pusat dan Kerajaan Negeri telah memperkenalkan pelbagai peraturan,
pindaan aspek perundangan, anjuran seminar, dialog, kempen dan memperkasakan
nilai-nilai murni di kalangan penjawat awam, namun kehendak masyarakat masih lagi
tidak dapat dipenuhi dalam konteks penyampaian perkhidmatan. Pelbagai faktor yang

menyebabkan sesebuah PBT itu gagal untuk berfungsi dengan baik.

Melalui kajian ini yang melibatkan lima PBT di negeri Kedah, terdapat beberapa faktor

yang menjadi kekangan dalam melaksanakan tindakan penguatkuasaan di PBT. Dalam

aspek pengurusan sumber di PBT, faktor-faktor tersebut adalah berkaitan pelbagai isu
dalaman seperti karenah birokrasi, pengendalian kursus dan latihan terhadap pegawai
dan kakitangan di PBT, kemahiran penggunaan teknologi maklumat, kekurangan
peralatan dan perisian yang bersesuaian, kekangan peruntukkan kewangan dan faktor
yang terakhir sekali adalah sikap manusia itu sendiri. Faktor- faktor tersebut akan
dibincangkan berkaitan isu-isu yang berbangkit mengikut pandangan ketiga-tiga jenis

informan.

7.2.2.1 Karenah Birokrasi

Sekiranya melihat kepada pandangan dari perspektif pegawai di PBT, kebanyakan
keputusan yang perlu diputuskan di peringkat atasan dalam jawatankuasa tertentu akan
ditentukan oleh pengerusi. Kebanyakan mesyuarat ini dipengerusikan oleh Yang
Dipertua (YDP). Namun dengan jadual YDP yang agak sibuk dan perlu bermesyuarat
terlebih dahulu berkaitan sesuatu isu diputuskan ini akan melambatkan sesuatu
keputusan sekiranya tindakan segera harus diambil. Hanya dengan perwakilan kuasa
sahaja yang diperturunkan daripada Yang Dipertua kepada Setiausaha atau Ketua

Bahagian dapat memudahkan dan mempercepatkan tindakan seharian di PBT.

Informan 2 berpendapat penurunan kuasa daripada YDP kepada pegawai bawahan
dapat mempercepatkan proses tindakan. Ini disebabkan kekerapan mesyuarat penting
yang perlu dihadiri sendiri oleh YDP seringkali diadakan di luar kawasan. Perkara ini
turut dipersetujui oleh Informan 5, Informan 7, Informan 10 dan Informan 12. Namun
hal berkaitan kewangan PBT, Informan 1, Informan 4 dan Informan 11 berpandangan
ianya perlu dipantau sendiri oleh YDP melainkan bukan berkaitan peruntukkan

kewangan. Tindakan segera yang tidak melibatkan peruntukkan kewangan dan hal

berkaitan perundangan seharusnya diserah kepada Setiausaha PBT atau ketua

bahagian untuk menguruskannya.

Pernyataan ini turut disokong oleh Informan 3, Informan 8 dan Informan 13 yang
menegaskan penurunan kuasa ni bukan sekadar cepat dan memudahkan namun yang
paling utama adalah masyarakat berpuas hati dan boleh melakukan tindakan segera
tanpa perlu menunggu keputusan untuk bermesyuarat. Sebagai contoh situasi adalah
ketika berlaku bencana dan pada masa yang sama YDP berada di luar kawasan. Pada
pandangan masyarakat sekiranya PBT dapat menyelesaikan masalah dengan cepat

tindakan tersebut akan memberi impak yang besar kepada PBT tersebut.

Perkara yang sama juga disuarakan oleh ahli politik berkaitan penurunan kuasa ini
kerana tindakan segera adalah perkara yang sangat diharapkan oleh masyarakat dan
Informan 14 berkata tindakan segera sememangnya ditunggu-tunggu kerana disitu
dapat menilai kecekapan PBT di mata masyarakat. Soal berjaya atau tidak
perlaksanaan tersebut menjadi soal kedua. Perkara yang paling utama disini adalah
bertindak balas terhadap aduan yang disampaikan dengan kadar segera. Sekiranya
tindakan ini dijadikan amalan sudah pasti persepsi masyarakat terhadap PBT akan

berubah.

Sementara itu karenah birokrasi di mata peniaga sebagai contoh pandangan daripada
Informan 31 menyatakan proses awal untuk memulakan perniagaan mengambil masa
yang lama untuk kelulusan disebabkan pelbagai agensi yang terlibat dan kebiasaannya
mengambil masa selama sebulan. Dalam tempoh tersebut mereka tidak tahu sama ada
dibolehkan berniaga atau sebaliknya. Bukan sekadar itu sahaja beberapa informan

malah majoriti yang ditemu bual yang berkaitan karenah birokrasi antaranya Informan

32, Informan 33, Informan 34 berpandangan setiap permohonan dengan borang yang
memerlukan butiran yang terperinci akan menyulitkan peniaga kerana mereka sekadar

ingin berniaga secara kecil-kecilan contohnya di kawasan kediaman mereka.

Namun lain pula pandangan Informan 4 dalam konteks perwakilan kuasa ini di mana
beliau berpendapat penurunan kuasa atau perwakilan kuasa sememangnya boleh
dilaksanakan akan tetapi setiap tindakan atau arahan perlu dikaji terlebih dahulu lebih-
lebih lagi seandainya melibatkan dua perkara utama iaitu kewangan dan perundangan
kerana dua perkara ni memberi impak yang sangat besar terhadap keputusan yang

diambil dan memberi kesan kepada PBT itu sendiri secara keseluruhan.

Pernyataan di atas turut disokong oleh Informan 1, Informan 6 dan Informan 8 yang
menyatakan isu perundangan dan kewangan merupakan antara dua perkara utama yang
sangat diberi perhatian yang serius dan tidak akan sesekali memberi kelonggaran
kepada dua perkara ini sekiranya isu yang dibincangkan adalah berkaitan dan tindakan
yang sewajarnya adalah lebih baik bermesyuarat dalam jawatankuasa tertentu agar ia
lebih sempurna dengan penglibatan ramai pihak dan agensi yang berkaitan sekiranya

diperlukan.

Daripada beberapa petikan tersebut menunjukkan terdapat kekangan dalam melakukan
urusan di PBT. Ini disebabkan setiap tindakan yang diambil ada implikasinya. Sebagai
seorang YDP perkara sedemikian akan dilihat dengan lebih terperinci sekiranya
melibatkan dua bahagian utama di PBT iaitu sudut kewangan dan sudut perundangan.
Dua aspek berikut sekiranya salah membuat keputusan ia akan mengakibatkan
kerugian dan boleh dikenakan tindakan mahkamah sekiranya gagal mematuhi

prosedur tertentu dalam melaksanakan dan memberi perkhidmatan kepada

masyarakat. Oleh yang demikian faktor-faktor yang melibatkan penurunan kuasa dan
juga karenah birokrasi ini merupakan antara elemen yang melambatkan sesuatu
tindakan itu daripada terus dilaksanakan serta menyulitkan beberpa pihak yang
berkaitan untuk berurusan mahupun melaksanakan tugas. Tindakan yang lambat
terutama apabila berkaitan dengan isu penguatkuasaan akan memberi implikasi yang
negatif dan akhirnya mengundang masalah yang lebih besar apabila tiba masa

pelaksanannya.

7.2.2.2 I1su Dalaman

Masalah dalaman di jabatan di mana sahaja pasti ada. Perkara ini berlaku tanpa
mengira agensi sama ada agensi kerajaan mahupun agensi swasta. Apabila berlakunya
perkara sebegini sudah pasti prestasi sesebuah organisasi akan terjejas. Sejauh mana
kesannya terhadap sesebuah organisasi ini bergantung kepada keseriusan isu di

organisasi berkenaan.

Sekiranya perkara ini berlaku, walau seteguh mana sesebuah organisasi itu pasti akan
menempuhi kesukaran kerana kejayaan sesebuah organisasi itu bergantung kepada
sumber manusia melalui semangat kerjasama dan komitmen sesama kakitangan di
organisasi berkenaan. Informan 1 berpendapat tanpa mengira jenis PBT sama ada
Majlis Daerah, Majlis Perbandaran atau Majlis Bandaraya masalah dalaman pasti ada
dan masalah ini berkemungkinan besar berpunca daripada perselisihan pendapat antara
jabatan dalaman dan perkara seperti ini tidak sepatutnya berlaku kerana pihak yang
akan menerima impaknya adalah organisasi itu sendiri. Perkara yang sama juga telah
berlaku di sebuah PBT di negeri Kedah iaitu Majlis Daerah Kubang Pasu di mana
dalam pelaksanaan Local Agenda 21 telah berlaku penolakan diantara bahagian-

bahagian di PBT berkenaan dalam melaksanakan program yang berkaitan LA21. Pada

mulanya LA21 telah diserahkan kepada bahagian Perancangan Bandar dan Desa dan
bahagian tersebut pula telah menolak tanggungjawab itu kepada bahagian Pentadbiran
dan akhirnya diserah pula kepada bahagian Perhubungan Awam (Abdul, Mohamad

dan Yusuf, 2013).

Berdasarkan maklumat yang diterima daripada temu bual yang dijalankan masalah
dalaman berpunca daripada pelbagai faktor antaranya semangat kerjasama yang makin
menurun dalam organisasi, tidak proaktif dalam melaksanakan tugas dan
tanggungjawab, tiada rombakan kakitangan untuk suatu tempoh yang lama,
kekurangan kakitangan untuk tugasan pemantauaan, kurang pengendalian kursus yang
bersesuaian, limitasi ilmu pengetahuan dalam penggunaan teknologi maklumat, tiada
kelengkapan yang mencukupi dalam melaksanakan tugasan, isu peruntukan kewangan
yang terhad dan yang lebih membimbangkan adalah ketirisan maklumat kepada pihak

yang tidak bertanggungjawab.

Informan 4, Informan 6 dan Informan 10 bersetuju dengan pernyataan sebelum ini dan
menyatakan masalah dalaman sebenarnya merugikan pihak kita kerana kegagalan PBT
dalam konteks sistem penyampaian perkhidmatan yang berkesan kepada masyarakat
akan menemui kegagalan selagi perkara ini belum selesai. Antara masalah dalaman
yang dinyatakan adalah berkaitan pengendalian kursus dan latihan. Kursus yang
dinyatakan terbahagi kepada dua iaitu kursus asas dan kursus lanjutan. Halimah dan
Rozita (2019) menyatakan dalam perkara ini kursus asas adalah untuk kakitangan yang
baru sahaja dilantik menjawat sesuatu jawatan akan diterapkan dengan ilmu asas

kepada pentadbiran dan juga pengurusan jabatan.

Kursus asas ini merupakan tahap latihan pendedahan kepada kompetensi. Kursus asas
kebiasaannya mengambil tempoh yang panjang berbanding kursus-kursus lain.
Sebagai contoh kursus asas yang disediakan di Institut Tanah dan Ukur Negara
(INSTUN) khususnya untuk pentadbiran tanah. Kursus ini akan mengambil masa
selama satu minggu. Isu yang sering timbul di sini adalah keengganan menghadiri
kursus yang telah ditawarkan oleh ketua jabatan. Mereka akan hadir kursus atau lebih
berminat kepada kursus yang tidak berkaitan dengan tugas hakiki asalkan ia memenuhi
kehendak pentadbiran yang meneckan kursus wajib selama tujuh hari setahun
(Pekeliling Perkhidmatan Bilangan 6 Tahun, 2005). Ini disebabkan kursus tambahan

yang tidak berkaitan dengan tugasan hakiki kebanyakannya sehari sahaja.

Segelintir kakitangan yang ditukarkan ke unit yang baharu kebiasaannya enggan
menghadiri kursus dengan memberi pelbagai alasan. Hal sebegini perlu ditangani oleh
ketua bahagian masing-masing dengan cara yang lebih diplomasi kerana berhadapan
dengan kakitangan yang sudah lama berkhidmat dan berpengalaman bukan sesuatu
yang mudah untuk diatasi. Hal ini bertepatatan dengan pandangan Zalinah et al. (2007)
dan Ammons (1985) yang menyatakan kepentingan latihan dan juga memiliki
kemahiran yang tinggi sangat membantu perjalanan tugasan harian di PBT. Isu
berkaitan pengambilan kakitangan untuk berkhidmat di PBT turut mendapat kritikan
kerana terdapat campur tangan pihak tertentu untuk membolehkan calon tersebut
dipilih untuk menjawat jawatan di PBT. Hasil kajian berkaitan campur tangan politik
dalam konteks pengambilan pekerja pula adalah selari dengan pandangan daripada
Stein (1987) berpendapat tekanan kepada bahagian pentadbiran sangat kuat
sehinggakan sampai ke tahap proses latihan dan pemilihan kakitanagn di Kerajaan

Tempatan. Omissore dan Okofu (2014) turut bersetuju dengan pandangan tersebut

kerana campur tangan politik didapati sangat serius dan memberi impak yang negatif
dalam pengurusan sumber manusia disebabkan pengambilan pekerja yang kurang
berkelayakan. Hal ini akan memberi kesan kepada organisasi terutamanya PBT yang

berfungsi memberi khidmat kepada masyarakat.

Seterusnya perkara kedua berkaitan kursus adalah kursus lanjutan untuk kakitangan
yang berpengalaman. Kursus sedemikian memerlukan sesuatu pengkhususan dan juga
memerlukan bilangan penyertaan yang ramai. Oleh yang demikian kekerapan anjuran
kursus-kursus ini sangat sedikit berbanding dengan kursus yang lain kerana tidak
ramai kakitangan yang terlibat dalam bidang tersebut. Sebagai contoh kursus lanjutan
untuk pegawai undang-undang di PBT. Sekiranya dilihat di PBT Negeri Kedah hanya
lima orang pegawai undang-undang di PBT sahaja yang ada berdasarkan perjawatan.

Ini disebabkan selebihnya adalah pembantu undang-undang di PBT.

Oleh yang demikian kursus seperti ini perlu digabungkan dengan negeri-negeri lain
agar dapat mencukupkan bilangan peserta kursus seandainya pihak penganjur ingin
mengadakan kursus lanjutan tersebut. Perkara ini adalah selari dengan pandangan
daripada Schumaker (2004) mendapati latithan yang diberikan kepada kakitangan
merupakan salah satu faktor yang membantu keberkesanan dalam pengurusan sumber
manusia dan pada masa yang sama pihak pengurusan hendaklah berbincang antara
kakitangan berkaitan kursus dan latihan yang diperlukan demi memantapkan lagi

kemahiran secara tidak langsung membantu organisasi dari segi peningkatan prestasi.

Informan 1, Informan 3, Informan 8, Informan 12, Informan 13 juga menyentuh isu

berkaitan teknologi maklumat di mana hal ini turut memberi kesan kepada organisasi.

Dalam hal ini, terdapat dua isu utama yang perlu diatasi iaitu dari sudut penyediaan
sistem yang bersesuaian dan penyelenggaraan dan isu kedua adalah bekalan peralatan
yang mencukupi. Berdasarkan kajian di lima PBT tersebut, masih terdapat lagi PBT
yang tidak memiliki komputer yang secukupnya untuk kakitangan melaksanakan tugas
seharian. Kakitangan tersebut akan bergilir-gilir membuat laporan sekiranya
diperlukan terutamanya di bahagian penguatkuasaan. Hasil dapatan kajian ini adalah
sama sepertimana yang diperkatakan iaitu sekiranya dibuat perbandingan diantara
Kerajaan Persekutuan, Kerajaan Negeri dan Kerajaan Tempatan, kelemahan ketara
berlaku di Kerajaan Tempatan dalam aspek pengurusan teknologi maklumat (French

dan Goodman, 2012).

Selain itu juga terdapat bahagian di PBT yang memerlukan perisian tertentu untuk
melakukan kerja sebagai contoh kerja-kerja di bahagian teknikal. Sekiranya dapat
dibekalkan dengan perisisan tertentu sesuatu kerja itu dapat dijalankan dengan lebih
mudah dan pantas. Namun perkara ini agak terbatas berdasarkan peruntukkan yang
telah diluluskan dalam bajet yang dibentangkan. Di samping itu kerja-kerja
penyelenggaraan juga perlu diambil kira dan perlu dilakukan mengikut jadual secara
berkala. Sekiranya tidak diselenggara dengan baik dalam tempoh masa yang telah
ditetapkan, dikhuatiri perisisan dan perkakasan tersebut tidak dapat bertahan lama dan

berkemungkinan akan cepat rosak.

Sekiranya perkara ini tidak dipeduli, pertambahan kos akan berlaku kerana
memerlukan pembaikan yang lebih banyak dan merumitkan. Berdasarkan dapatan
kajian ini dilihat selari dengan pandangan daripada (Kamarudin Ngah et al. (2011) dan

Slack, 1990) di mana kemahiran pekerja dan bekalan peralatan yang mencukupi perlu

seiring dalam membantu organisasi mencapai objektifnya. Kekurangan salah satu

daripada faktor ini akan menyukarkan sesebuah organisasi berfungsi dengan baik.

Hal ini telah ditegaskan oleh Kimou (2012) menyatakan peralatan yang lengkap dan
bersesuaian perlu disediakan terlebih dahulu bagi melaksanakan tugas terutamanya
operasi tindakan penguatkuasaan. Perisisan ini kebiasaannya melibatkan kos yang
tinggi dan di sini sekali lagi isu kekangan peruntukan kewangan menjadi penyebab

utama.

Informan 1, Informan 2, Informan 7, Informan 9 dan Informan 11 turut mengulas lanjut
berkaitan isu peruntukkan kewangan. Peruntukan kewangan yang terhad dengan
komitmen yang tinggi di sesebuah PBT seringkali memberi cabaran kepada pihak
pengurusan tertinggi untuk mengendalikan sesebuah PBT. Pihak pengurusan akan
melihat hasil dan perbelanjaan sebelum ini sebagai salah satu panduan dalam
menyediakan bajet peruntukan kepada bahagian-bahagian di PBT. Peruntukkan di
setiap PBT adalah berbeza dari segi kedudukan kewangannya. Perbelanjaan mengurus
sebagai contoh di Majlis Bandaraya semestinya lebih tinggi jika dibandingkan dengan
Majlis Perbandaran atau pun Majlis Daerah. Kos pengurusan merupakan kos yang
perlu ditanggung oleh sesebuah PBT dalam memberi perkhidmatan kepada
masyarakat. Kos pengurusan ini adalah kos yang diperlukan di bahagian pentadbiran,
bahagian sumber manusia dan juga bahagian teknologi maklumat. Hasil yang diterima
oleh PBT iaitu melalui hasil cukai dan hasil bukan cukai serta penerimaan bayaran
daripada pihak Kerajaan Persekutuan. Hasil - hasil ini akan membantu untuk

menampung kos pengurusan tersebut.

Sekiranya hasil yang diterima sedikit maka PBT berkenaan akan menghadapi
kesukaran dalam memberikan perkhidmatan yang terbaik kepada masyarakat.
Pandangan ini adalah selari dengan hujah yang disampaikan oleh Ahmad Atory (1997)
yang menyatakan PBT berhadapan dengan laluan sukar dalam menyediakan
perkhidmatan yang diingini oleh masyarakat apabila kekangan kewangan menjadi

faktor utama yang menghalang penyampaian perkhidmatan kepada masyarakat.

Sumber pendapatan kepada PBT yang mampu membantu meningkatkan hasil kepada
PBT adalah kaedah bayaran balik. Kaedah bayaran balik bermaksud kadar bayaran
balik denda yang telah dikenakan individu dan syarikat yang telah melakukan
kesalahan dan melanggar peraturan di PBT. Ini merupakan hasil perbincangan
bersama antara pihak PBT dengan individu berkenaan mengenai kaedah bayaran balik
yang dipersetujui disebabkan mereka tidak mampu untuk melangsaikan denda tersebut
secara sekaligus. Kekangan kewangan ini akan menjejaskan fungsi PBT sepertimana
yang telah dinyatakan Phang (1997), Hazman Shah (1992) dan Zahari (1991) yang
menegaskan PBT sukar melaksanakan tanggungjawab dalam menyediakan

perkhidmatan kepada masyarakat apabila PBT menghadapi masalah kewangan.

Walaupun demikian kekurangan kakitangan menyebabkan kaedah tersebut gagal
dilaksana dengan baik bagi tujuan pemantauan berkaitan perkara ini. Perkara seperti
ini tidak seharusnya dipandang remeh kerana ini merupakan salah satu cara untuk
menampung ketirisan hasil yang selama ini gagal dikutip oleh PBT. Hasil kajian ini
didapati bertepatan dengan pandangan daripada Jones (2008) berhujah berkaitan aspek
pemantauan dan pemeriksaan berkala adalah penting agar memastikan sesuatu usaha

itu berterusan dan berkesan. Pemantauan secara berterusan akan menguntungkan PBT

dan ketirisan hasil yang sebelum ini berlaku secara berleluasa akan dapat
diminimakan. Pendapat ini turut disokong oleh Macrory (2006) dan Pham Duc Binh
(2014) di mana dengan menguatkuasakan tindakan pemantauan dapat meningkatkan

keberkesanan dalam perundangan dan penguatkuasaan.

Daripada persepsi ahli politik pula, masalah ini agak serius kerana masyarakat sering
kali mengadu kepada mereka mengenai prestasi pegawai PBT dalam memberikan
perkhidmatan kepada mereka. Informan 15 menyatakan organisasi yang fungsinya
menawarkan perkhidmatan kepada masyarakat seharusnya cuba atasi isu ini di
peringkat awal lagi sebelum ia berlarutan. Beliau turut menyarankan agar Ketua
Jabatan seharusnya melihat perkara ini dengan lebih serius agar isu ini tidak akan
menjadi bebanan kepada organisasi. Kenyataan di atas turut dipersetujui oleh majoriti
informan kategori ahli politik antaranya Informan 14, Informan 16, Informan 17,
Informan 18, Informan 21, Informan 23, Informan 25, Informan 26, Informan 27 juga
turut mengulas lanjut tentang beberapa perkara yang menjadi punca kepada kegagalan
PBT berfungsi dengan baik antaranya pegawai PBT yang tidak proaktif dan produktif

dalam sesetengah tugasan yang dilaksanakan.

Kakitangan PBT kebiasaannya hanya menunggu sesuatu proses itu seperti biasa
daripada berusaha mempercepatkan proses tersebut kerana ia dilihat perkara rutin yang
telah sekian lama dilakukannya. Tugasan yang perlu diusahakan dan dipercepatkan
adalah sebagai contoh proses permohonan pemajuan yang dihantar oleh pemaju kerana
semua proses ini akan menguntungkan PBT melalui caj atau fee yang dikenakan
kepada pemaju sebelum memulakan kerja di tapak pembinaan. Pelan kebenaran

merancang, pelan jalan dan parit dan sebagainya merupakan hasil yang akan diterima

oleh PBT sekiranya diuruskann dengan kadar segera tertakluk kepada pematuhan

syarat yang ditetapkan oleh agensi semasa mesyuarat One Stop Center (OSC).

Pegawai-pegawai di PBT bukan sekadar tidak proaktif malah dilihat gagal mengambil
tindakan susulan terhadap kes-kes seperti binaan bangunan tanpa kebenaran
khususnya yang tidak mendapat kelulusan Perakuan Siap dan Pematuhan iaitu (CCC),
contohnya bangunan-bangunan motel, kedai-kedai runcit yang telah dibina dahulu
sebelum permohonan diluluskan, rumah kedai dan sebagainya. PBT dilihat lebih
cenderung dalam menangani isu penjaja yang berniaga di kawasn seliaannya. Hal ini
telah menimbulkan rasa tidak puas hati di kalangan para peniaga sekitar kawasan
tersebut. Penguatkuasaan yang hanya bertumpu kepada satu aspek sahaja iaitu penjaja
kecil dan peniaga. Pemantauan juga dikatakan jarang dilakukan oleh pihak PBT.
Sekiranya pemantauaan dilaksanakan secara berjadual berkemungkinan isu penjaja di

bahu atau rizab jalan tidak akan timbul.

Informan 22 dan Informan 28 meluahkan rasa tidak puas hati berkaitan pegawai PBT
di Unit Korprat dan Perhubungan Awam yang kurang memainkan peranan dalam
hebahan maklumat kepada masyarakat di mana beliau menegaskan pegawai di PBT
iaitu di bahagian pentadbiran seharusnya lebih kerap turun padang dan memberi
penjelasan kepada masyarakat perkara-perkara yang melibatkan peraturan dan
perundangan atau diatur sesi dialog bersama penduduk. Perkara yang melibatkan
peraturan dan perundangan perlu dihebohkan secara umum melalui pelbagai media
cetak mahupun elektronik untuk menarik lebih ramai penyertaan. Aktiviti bersama
masyarakat, adalah landasan terbaik untuk PBT menyampaikan sebarang maklumat

dan menjawab segala persoalan berkaitan peraturan yang sedia ada. Secara tidak

langsung aktiviti ini akan membuat hubungan diantara dua pihak lebih mesra dan

mudah untk bekerjasama di masa hadapan.

Pernyataan tersebut turut disokong oleh majoriti informan kategori ahli politik
antaranya Informan 17, Informan 18, Informan 21, Informan 24, Informan 25 yang
menambah lagi edaran melalui pamplet berkaitan peraturan di sesebuah PBT lebih
mudah kepada semua masyarkat mengenai apa sahaja yang pihak PBT mahu
sampaikan. Berdasarkan pernyataan tersebut dalam hal ini informan di kategori ahli
politik dan peniaga jelas menunjukkan maklumat berkaitan PBT tidak disalurkan
sebaik mungkin walaupun telah menggunakan pelbagai jenis media untuk hebahan.
Berkemungkinan besar kaedah penyampaian maklumat dan peranan serta fungsi PBT
perlu diwar-warkan menggunakan medium perhubungan tertentu mengikut kawasan

berkenaan.

Hal ini bertepatan dengan pandangan daripada beberapa informan kategori peniaga
iaitu Informan 38, Informan 39, Informan 40 dan Informan 43 di mana mereka
menyatakan beliau sendiri tidak pasti bila kali terakhir PBT memberi penerangan atau
pun pemakluman yang perlu diketahui masyarakat. Beliau menambah lagi yang
pastinya PBT hanya melaksanakan tugas pembersihan, memberi lesen dan

mengenakan denda sekiranya melanggar peraturan.

Informan 32 juga menyuarakan ketidakpuasan hati terhadap PBT selain daripada
maklumat yang tidak sampai kepada masyarakat, cara dan tutur kata semasa
menjalankan operasi penguatkuasaan perlu dipelajari dan sesekali tidak boleh
bertindak mengikut perasaan. Pandangan ini turut mendapat sokongan daripada

Informan 36, Informan 37, Informan 41 dan Informan 42 di mana beliau menyatakan

anggota penguatkuasa sepatutnya lebih berhemah dan ada budi bicara atau cara untuk
berkomunikasi dengan masyarakat dengan lebih baik. Beliau berkata lagi yang beliau
mengakui mereka di pihak yang salah dan hanya meminta agar anggota penguatkuasa
bertolak ansur dan beri masa yang secukupnya untuk melaksanakan apa yang dipinta

oleh mereka.

Selain itu juga informan yang terdiri daripada kategori peniaga turut mempertikaikan
isu penempatan dan tempoh mereka telah berada disitu yang berniaga setelah sekian
lama perlu dipindahkan dengan alasan pembangunan. Masyarakat setempat meminta
agar PBT seharusnya mengambil kira kegiatan ekonomi yang ada di sekitar kawasan
yang ingin dibangunkan. Informan 32, Informan 34, Informan 36, Informan 39 dan
Informan 42 mengulas lanjut mengenai isu peniaga dan berpendapat PBT seharusnya
menyediakan tempat perniagaan yang bersesuaian sebagai ganti . Para peniaga sekadar
ingin memohon beberapa tapak di kawasan tersebut memandangkan mereka telah
lama berniaga disitu. Tambahan pula kebanyakan pelanggan telah biasa membeli di
kawasan tersebut dan sekiranya dipindahkan dari tempat itu dikhuatiri pendapatan

daripada perniagaan mereka akan turut terjejas.

Merujuk kepada beberapa pandangan daripada ketiga-tiga jenis informan diatas
menunjukkan dalam konteks masalah dalaman di PBT, masing-masing memberi
pandangan yang boleh diterima bagi mengatasi masalah ini namun terdapat beberapa
kekangan dalam menyatukan pandangan beberapa jenis informan. Oleh yang demikian
dalam bab ini kaedah penyelesaiannya akan dibincangkan di dalam bab cadangan dan

kesimpulan.

7.2.3 Penilaian Prosedur Sedia Ada di PBT

Isu terakhir yang akan dibincangkan adalah prosedur dalam pelaksanaan kerja di PBT.
Dalam isu ini ketiga—ketiga jenis informan telah memberi pandangan yang terbaik
mengikut pemahaman masing-masing. Setiap peraturan terdapat prosedur tertentu
yang perlu dipatuhi. Objektif kajian seterusnya berkaitan prosedur iaitu untuk menilai
tahap prosedur yang sedia ada di PBT berkaitan dengan tindakan penguatkuasaan.
Prosedur ini perlu dipatuhi bagi membolehkan sesuatu perlaksanaan kerja dapat
dilakukan dengan sebaik mungkin di samping mematuhi undang-undang dan peraturan
yang telah ditetapkan. Dalam persoalan berkaitan prosedur di PBT terdapat tiga faktor
utama yang menghalang sesuatu prosedur itu daripada dipatuhi sepenuhnya. Tiga
faktor tersebut adalah ketidakcekapan kakitangan di PBT, campur tangan politik dan

juga kritikan terhadap prosedur berkenaan.

Sekiranya dilihat dari pandangan pegawai di PBT, terdapat beberapa perkara yang
diutarakan melalui temu bual yang telah dilakukan antaranya isu prosedur kerja yang
tidak dikemaskini, masalah kompaun yang rendah berbanding keadaan semasa dan
perhubungan antara jabatan dalaman. Selain itu isu integrasi antara agensi luar pula
jarang dilaksanakan terutamanya bersama agensi penguatkuasaan sebagai contoh
Jabatan Imigresen Malaysia (JIM), Jabatan Kastam Diraja Malaysia, Jabatan
Pengangkutan Jalan (JPJ) dan Polis Diraja Malaysia (PDRM) serta Pejabat Daerah dan
Tanah yang turut juga mempunyai bahagian penguatkuasa. Agensi -agensi ini hanya

akan bekerjasama apabila terdapat operasi bersepadu berkaitan sesuatu isu sahaja.

Merujuk kepada isu penglibatan ahli politik dalam hal ehwal pentadbiran jelas

membuktikan ianya wujud dan tekanan ini hanya dirasai oleh ketua jabatan sesebuah

203



PBT iaitu YDP. Dalam perkara ini arahan secara lisan melalui panggilan telefon
seringkali diterima oleh YDP daripada individu yang memiliki pengaruh di pihak
tertentu di hierarki yang lebih tinggi terutamanya apabila melibatkan operasi
penguatkuasaan. Prosedur telah sedia ada untuk dipatuhi dan dilaksana namun
perlaksanaannya tidak semudah yang disangka. Arahan seperti ini boleh datang dari
pelbagai pihak sama ada di pihak Kerajaan Pusat atau pun Kerajaan Negeri. Sungguh
pun demikian sebagai ketua jabatan, seorang YDP seharusnya bijak dalam menangani
hal-hal seperti ini dan melihat dari pelbagai sudut implikasi daripada sesuatu

perlaksanaan operasi penguatkuasaan terhadap kepentingan individu dan masyarakat.

Perkara seterusnya adalah kaedah perlaksanaan sesuatu prosedur berbanding PBT.
Informan 7, Informan 5 dan Informan 2 berpandangan prosedur di sesebuah PBT telah
lama tidak kemaskini dan pada masa kini setiap PBT melakukan kaedah tersendiri.
Beliau berhujah lagi hanya isu perundangan sahaja diteliti dengan lebih terperinci. Ini
disebabkan kesilapan dalam mentafsir perundangan akan mengakibatkan kerugian
kepada PBT itu sendiri. Tambahan pula pada masa kini masyarakat lebih prihatin
mengenail sebarang isu yang berlaku terutama sekali isu yang berlaku di tempat
mereka. Pendapat tersebut juga turut disokong oleh Informan 10 dan juga Informan
12 di mana sebelum ini pihak PBT telah memberi usul meminta kepada Pejabat
Setiausaha Kerajaan Negeri (SUK) Bahagian Kerajaan Tempatan untuk selaraskan
semua tindakan dengan semua PBT di Negeri Kedah khususnya supaya lebih mudah
sekiranya prosedur operasi tindakan penguatkuasaan dapat diseragamkan di semua

PBT di Negeri Kedah.

Berdasarkan pernyataan tersebut jelaslah menunjukkan sebelum ini tiada keseragaman
dalam melaksanakan operasi penguatkuasaan dan ini terpulang kepada PBT masing-
masing dalam melaksanakan operasi. Keseragaman prosedur dalam tindakan
penguatkuasaan sangat penting kerana sekiranya hal ini dibiarkan tanpa ada
pemantauan dari sudut perlaksanaan kerja, PBT boleh dicabar tindakannya mengikut
lunas undang-undang. Lebih memburukkan keadaan PBT akan didakwa di mahkamah
diatas kekhilafan yang dilakukan oleh pegawai di PBT. Setelah prosedur dikemaskini
dan diseragamkan proses perwataan yang melibatkan undang-undang kecil perlu

dilakukan.

Proses pewartaan perlu dilakukan dengan segera kerana undang-undang yang tidak
diwartakan akan memberi implikasi yang negatif kepada PBT. Proses pewartaan juga
mengambil masa yang panjang sebelum ia dapat diwartakan dengan sempurna. Oleh
yang demikian pegawai di PBT bahagian perundangan perlu memandang serius
terhadap perkara ini agar tidak terlepas dipandang dalam isu perwartaan undang-

undang kecil di PBT.

Seterusnya beralih pula pandangan informan daripada kategori ahli politik, Informan
14, Informan 17, Informan 18, Informan 22, Informan 27 menyatakan beberapa
perkara yang sama dengan pandangan daripada pegawai PBT antaranya isu prosedur
yang tidak dikemaskini dan isu keseragaman serta ketidakcekapan kakitangan PBT.
Informan 15 berpendapat prosedur di PBT perlu dilihat semula kerana zaman telah
berubah dan PBT perlu kurangkan prosedur yang tidak penting kerana pada masa kini
semuanya perlu cepat dan memudahkan masyarakat. Informan 23 dan Informan 26

juga menyatakan perkara yang sama dan mengulas lanjut bahawa PBT perlu berubah

dan memikirkan bagaimana hendak memudahkan urusan serta mempercepatkan
urusan pelanggan. Enida, Low dan Ahmad (2019) turut menyatakan perkara yang
sama yang menjadi rungutan pelanggan dan orang ramai yang berurusan dengan PBT
antaranya prosedur kerja yang rumit dan kelewatan dalam memproses permohonan

serta pelbagai bahagian perlu dikunjungi bagi menyelesaikan sesuatu permohonan.

Informan 16 juga berpandangan sudah tiba masanya PBT perlu membuka minda
bekerjasama dengan lain—lain agensi untuk memudahkan urusan kerana
menguatkuasakan undang-undang sangat penting selain boleh mendisiplinkan
masyarakat, PBT juga boleh meningkatkan hasil di mana hasil-hasil ini juga akan
kembali kepada masyarakat dalam bentuk penyediaan infra, pembersihan kawasan,
penyelenggaraan dan sebagainya. Informan 19, Informan 21 dan Informan 26
menyatakan isu berkaitan ketidakcekapan kakitangan di PBT juga dilihat dari aspek
kemahiran yang terhad, kegagalan memahami dan mengaplikasi undang-undang serta

peraturan di PBT dan kadang kala bersikap pasif.

Beliau menegaskan kemahiran yang terhad di kalangan kakitangan PBT merugikan
kerana kakitangan yang baru dilantik memerlukan masa untuk belajar perkara tertentu
dan ini akan melambatkan proses sesuatu kerja sekiranya memerlukan pengetahuan
tambahan seperti penggunaan komputer dengan perisian tertentu atau pun di bahagian
teknikal sesebuah PBT. Seterusnya Informan 19 mengulas dengan lebih lanjut
berhubung dengan pemahaman yang jelas tentang peraturan di PBT khususnya di
bahagian perundangan. Kakitangan baharu yang ditawarkan pekerjaan belum pernah

menghadiri sebarang latihan sebelum ini dan terus dilantik bertugas di PBT.

Seharusnya kakitangan ini perlu menjalani latihan perundangan untuk tempoh tertentu

sebelum diambil bertugas di PBT.

Institut Latihan Kehakiman dan Perundangan atau (ILKAP), merupakan sebuah
institut yang dilihat amat bersesuaian dengan kakitangan yang akan memulakan
kerjaya di PBT khususnya yang terlibat dengan perundangan. ILKAP berfungsi
mengendalikan program latihan, seminar dan bengkel dalam bidang kehakiman dan
perundangan. Selain itun juga ILKAP berperanan kajian berkaitan latihan dan analisa
impak kepada organisasi kepada semua penjawat awam yang terlibat dengan tugasan
berkaitan penguatkuasaan undang-undang, bidang kehakiman dan juga bidang
perundangan. Dengan cara ini kakitangan tersebut dapat terus berkhidmat dengan baik
walaupun baru hari pertama diambil bekerja di PBT tersebut. Ini disebabkan latihan
persediaan yang dilalui sebelum ini yang menyebabkan kakitangan tersebut terus
bersedia untuk bertugas di PBT berkenaan walaupun pada hari pertama melaporkan

diri.

Informan 39, juga menambabh isu ketidakcekapan kakitangan juga berpunca daripada
sikap pasif kakitangan itu sendiri. Sikap pasif ini seringkali terdapat pada kakitangan
yang telah lama berkhidmat di PBT tersebut. Beliau merasa selesa melakukan kerja
rutin tersebut untuk tempoh yang lama tanpa memikirkan untuk meningkatkan prestasi
kerjayanya. Sekiranya perkara ini berlaku, hal ini akan memberi kesan kepada
kakitangan lain bahagian yang sama di mana kakitangan tersebut ditempatkan kerana
perasaan tidak puas hati di kalangan kakitangan lain berkemungkinan besar akan
wujud. Ini disebabkan kakitangan yang telah lama berkhidmat akan membentuk

suasana yang tidak harmoni dalam persekitaran kerja melalui prestasi kerja yang

makin menurun. Hal ini akan menyebabkan prestasi bahagian tersebut terjejas.
Akhirnya boleh menjejaskan prestasi bahagian tersebut dan memberi kesan kepada

organisasi sekiranya tindakan segera tidak diambil oleh Ketua Bahagian berkenaan.

Sementara itu informan di kalangan peniaga juga berharap agar beberapa penilaian
semula perlu dilakukan sebelum melaksanakan apa jua tindakan. Pernyataan ini telah
disampaikan oleh Informan 32, Informan 34, Informan 38 dan Informan 40, iaitu PBT
seharusnya memberi cadangan lokasi yang sesuai untuk berniaga daripada tindakan
yang sebelum ini yang hanya menyampaikan notis dan tidak lama kemudian terus
melaksanakan operasi penguatkuasaan. Cadangan lokasi itu juga diharapkan agar tidak
berjauhan dengan lokasi yang lama kerana dikhuatiri boleh menjejaskan perniagaan

mereka selama ini.

Daripada pernyataan diatas jelas menunjukkan para peniaga boleh bekerjasama
dengan pihak PBT dan hanya sedikit pengorbanan atau bantuan daripada pihak PBT
diperlukann supaya dapat menyediakan tempat yang bersesuaian dan memudahkan
semua pihak sama ada peniaga, pelanggan dan pada masa yang sama mematuhi
peraturan dan undang-undang oleh PBT. Informan 31, Informan 33, Informan 35,
Informan 37 dan Informan 42 berpandangan sebelum ini lokasi yang ditentukan oleh
PBT tidak mendapat sambutan daripada peniaga kerana lokasi yang tidak strategik dan

akhirnya tiada sambutan oleh peniaga di kawasan tersebut.

Ini merupakan satu kesilapan di pihak PBT dalam membuat penilaian kajian pasaran
dan pelaburan yang merugikan. Perkara sebegini tidak akan berlaku sekiranya

mengadakan perbincangan dengan peniaga yang sedia ada di kawasan berkenaan

sebelum sesuatu kawasan penempatan baru disediakan. Selain daripada isu lokasi,
permintaan seterusnya adalah terdapat informan yang meminta agar operasi sempena
musim perayaan dihentikan buat sementara waktu dan diberi peluang untuk berniaga
kerana ini merupakan perniagaan secara bermusim dan tempoh perniagaan seperti ini

tidak mengambil masa yang lama untuk beroperasi.

Informan 43 meminta pihak PBT agar ditangguhkan sebarang operasi penguatkuasaan
terutamanya semasa musim perayaan kerana semasa musim perayaan para peniaga
akan mengambil kesempatan untuk berniaga demi menampung keperluan hidup dan
kehendak semasa hari perayaan. Informan 37 turut memohon perkara yang sama dan
sesekali tidak mahu melihat anggota penguatkuasa PBT merampas barang-barang
perniagaan mereka. Situasi ini akan menyebabkan suasana di musim perayaan akan

menjadi hambar.

Informan 41 turut bersetuju dengan pandangan tersebut yang menyatakan semasa
musim perayaan ini kebiasaannya para peniaga mendapat keuntungan yang lebih
daripada kebiasaan dengan hanya berniaga selama sebulan pada bulan ramadhan. Hal

ini dapat meringankan bebanan mereka pada hari-hari dan bulan yang berikutnya.

Pernyataan diatas merupakan keluhan dan juga permintaan daripada peniaga agar
pihak PBT dapat memberi budi bicara yang terbaik khususnya semasa musim
perayaan. Budi bicara ini dapat membantu peniaga dan pihak PBT boleh memantau
dan menetapkan syarat yang minima kepada mereka untuk terus berniaga di musim
perayaan. Justeru itu, semakin ramai peniaga akan turut serta berniaga di kawasan

sementara yang telah ditetapkan oleh PBT. Secara tidak langsung PBT juga akan dapat

menambahkan hasil pendapatan melalui penjualan lesen perniagaan sementara dan
bayaran sewa tapak sementara di kawasan yang telah ditetapkan oleh PBT. Oleh yang
demikian melalui pemberian lesen sementara ini PBT dapat memantau dan
mengenakan syarat tertentu kepada para peniaga agar mematuhi peraturan yang telah
ditetapkan dan sekaligus isu penguatkuasaan dalam hal ini dapat diminimakan. Secara
tidak langsung keharmonian dan kerjasama diantara peniaga dengan PBT akan terjalin
berbanding dengan tahun-tahun sebelum ini di mana anggota penguatkuasa terus
melaksanakan operasi tindakan penguatkuasaan di kawasan berkenaan. Berdasarkan
pandangan daripada ketiga-tiga kategori informan ini, pengkaji melihat terdapat

kesesuaian terhadap dua teori utama kajian ini.

7.3 Model Pembangunan Penguatkuasaan PBT

Berdasarkan kepada analisis hasil dapatan dan juga perbincangan berkaitan
pencapaian objektif kajian, isu integriti dalam penguatkuasaan, dilihat memainkan
peranan utama dalam kebanyakkan isu dan masalah yang dibincangkan khususnya
yang melibatkan faktor manusia. Oleh yang demikian pengkaji melihat kepada kedua-
dua teori yang dinyatakan sebelum ini agar disatukan dengan menambah nilai integriti
secara keseluruhannya. Secara umumnya perbincangan utama tidak akan dapat lari
daripada tiga aspek utama yang dijelaskan oleh Rosenbloom et al. (2014) iaitu meliputi
aspek politik, pengurusan dan juga perundangan. Walaupun secara umumnya apabila
membicarakan tentang aspek penguatkuasaan, kecenderungan akan lebih menjurus
kepada aspek undang-undang, namun pada hakikatnya, aspek tersebut perlu
diintegrasikan dengan dua elemen lain iaitu aspek pengurusan bagi membentuk

kecekapan dan keberkesanan undang-undang serta proses politik yang bertoleransi dan

harmoni bagi memastikan setiap individu menghormati undang-undang yang

dilaksanakan.

Rajah 7.1: Model Pembangunan Penguatkuasaan PBT

Justeru, berlandaskan kepada tiga elemen yang diketengahkan oleh Rosenbloom et al.
(2014) tersebut, serta hasil dapatan yang dilihat turut mengambil kira aspek campur
tangan politik dalam penguatkuasaan, tadbir urus yang lebih menjurus kepada aspek
pengurusan dan juga prosedur yang terarah kepada aspek undang-undang, maka hasil
kajian in1 membentuk kepada satu model pembangunan penguatkuasaan PBT bagi
memastikan proses penguatkuasaan yang dibentuk akan lebih menjamin integriti serta
kepatuhan semua pihak dalam melaksanakan tanggungjawab masing-masing.
Pembahbaikan model ini adalah dengan mengintegrasikan idea Rosenbloom et al.
(2014) dan juga Teori DREAM dicadangkan oleh Baldwin dan Black (2005). Rajah
7.1 menunjukkan pembangunan model penguatkuasaan PBT bagi membentuk kepada

nilai integriti yang lebih berkesan.

Model penguatkuasaan yang dibentuk oleh Baldwin dan Black (2005) dilihat hanya
menumpukan kepada aspek dalaman organisasi serta prosedur yang perlu dipatuhi
oleh pemohon. Proses tersebut merupakan proses dalaman sahaja. Sebaliknya bagi
aspek pentadbiran awam yang dinyatakan oleh Rosenbloom et al. (2014) pula terlalu
umum. Justeru, integrasi antara dua model tersebut serta berdasarkan kepada hasil
analisis data yang diperoleh membentuk kepada model penambahbaikan

penguatkuasaan PBT dalam meningkatkan lagi tahap integriti penguatkuasaan.

Berdasarkan kepada dapatan kajian, aspek politik seperti campur tangan politik dilihat
dominan dalam mempengaruhi pengurusan dan undang-undang penguatkuasaan PBT.
Hal ini kerana, ahli parlimen atau adun yang memegang portfolio akan mempunyai
kuasa eksekutif. Mereka juga mempunyai kuasa dan pengaruh dalam kalangan rakyat
selain daripada kuasa legislatif iaitu meminda atau mencadangkan undang-undang.
Justeru, elemen politik terlalu dominan dan ketara sehingga menguasai keseluruhan
sistem. Dalam model penambahbaikan ini, elemen politik masih diperlukan namun
perlu diletakkan limitasi tanpa boleh mengganggu gugat proses pengurusan dan

undang-undang yang telah ditetapkan.

Kuasa politik sebenarnya terdapat keperluan tertentu dan boleh membantu sesebuah
organisasi namun kuasa dan pengaruh ini seharusnya perlu berada di tempat yang betul
dan masa yang sesuai bergantung kepada situasi semasa dan keadaan. Dari sudut PBT
pula kuasa budi bicara, pemudahcara terletak kepada pihak pengurusan selagi mana ia
tidak melanggar undang-undang dan peraturan dengan mematuhi prosedur yang telah
ditetapkan. Sekiranya dilihat dari sudut dalaman organisasi seperti soal peruntukkan

sebagai contohnya bertujuan melancarkan urusan berkaitan pengurusan dan proses

perundangan tindakan penguatkuasaan dapat membantu seandainya model seperti di
rajah 7.1 dapat dipatuhi. Sungguhpun demikian hal ini tidak sehingga menggangu

proses yang sedia ada di dalam organisasi.

Sebaliknya dari sudut luaran pula, aspek politik perlu untuk proses toleransi, budi
bicara dan pemudahcara antara rakyat dari sudut pematuhan, aspek pembangunan,
perkhidmatan kepada penduduk dan lain-lain, tanpa menjadi suatu kuasa yang mampu
mengatasi proses pengurusan dan perundangan. Elemen undang-undang atau
peraturan perlu ada di setiap aspek dalamam dan luaran organisasi dan aspek
pengurusan juga perlu kepada kedua-dua bahagian dalam membentuk sinergi antara
PBT sebagai Kerajaan Tempatan, pihak swasta seperti peniaga dan juga rakyat secara

keseluruhannya.

7.4 Rumusan

Dalam bab ini secara keseluruhannya dapat disimpulkan untuk tujuan
penambahbaikan aktiviti penguatkuasaan dan model yang bersesuaian dengan
tindakan penguatkuasaan khususnya PBT, terdapat tiga isu utama yang yang perlu
ditangani dalam menjayakan sebarang tindakan penguatkuasaan.

Tiga isu tersebut adalah berkaitan campur tangan politik, pengurusan sumber manusia
dan juga prosedur di PBT. Ketiga — tiga isu yang sering dibangkitkan oleh informan
dalam kajian ini sebenarnya berkait rapat dengan hal ehwal pengurusan, perundangan
dan juga politik. Apabila menyentuh aspek tersebut ia akan merujuk kepada isu
pentadbiran awam yang telah dinyatakan di peringkat awal dan juga model ini dilihat
bersesuaian serta berkemungkinan besar boleh meminimakan isu dan mengurangkan

aduan serta ketidakpuasan hati masyarakat setempat.

Sungguhpun demikian integrasi di antara dua model tersebut iaitu Baldwin, Cage dan
Lodge (2012) dan Rosenbloom et al. (2014) dilihat perlu ada satu lagi nilai yang dapat
menghubungkan kedua-dua model tersebut iaitu nilai integriti. Nilai ini merupakan
aspek yang penting bertujuan memperkukuhkan tahap kebolehpercayaan masyarakat
terutamanya terhadap sektor awam dalam memberi perkhidmatan yang telus kepada
rakyat. Kombinasi antara dua teori ini dilihat dapat memperbaiki isu dan kelemahan
yang sering kali menjadi teguran daripada masyarakat. Dengan panduan dan peraturan
dalam teori yang diketengahkan oleh Baldwin, Cage dan Lodge (2012) serta teori
daripada Rosenbloom el al. (2014) yang memperihalkan tiga aspek utama iaitu
pengurusan, perundangan dan politik dalam pentadbiran awam dilihat dapat
membantu memperbaiki prestasi dan isu di sesebuah organisasi sama ada berpunca

daripada faktor dalaman atau pun faktor luaran.

Teori ini dilihat melengapkan antara satu sama lain dengan adanya tambahan nilai
integriti dalam semua aspek. Integriti merupakan nilai yang sangat penting yang boleh
mendorong individu untuk bertindak dan berkhidmat berlandaskan undang-undang
dan secara tidak langsung ini akan mencerminkan imej yang positif penjawat awam
kepada masyarakat. Nilai integriti merupakan faktor utama dalam menentukan tahap
kualiti penyampaian perkhidmatan terutamanya penjawat awam kerana perkhidmatan
awam dilihat sebagai tunjang kepada pembangunan dan perkembangan sosio ekonomi

masyarakat selari dengan perubahan dari masa ke semasa.

214



BAB 8

CADANGAN DAN KESIMPULAN

8.1 Pengenalan

Bahagian ini merupakan bahagian terakhir dalam kajian lapangan. Beberapa cadangan
akan dikemukakan bagi menentukan kaedah pelaksanaan penguatkuasaan yang
bersesuaian di PBT khususnya di Negeri Kedah. Secara kesimpulannya, terdapat tiga
faktor utama yang boleh menjejaskan tindakan penguatkuasaan di PBT iaitu campur
tangan politik dalam pentadbiran, tatacara pengurusan sumber di PBT dan faktor yang
terakhir adalah prosedur di PBT dalam melaksanakan tindakan penguatkuasaan.
Bahagian ini akan menyenaraikan cadangan-cadangan yang telah dikemukakan oleh
pihak-pihak yang terlibat dengan tindakan dan operasi penguatkuasaan dari perspektif

penjawat awam di PBT, ahli politik dan juga peniaga.

8.2 Rumusan Penemuan Kajian

Bahagian in1 akan menjelaskan hasil dapatan secara keseluruhan bagi menjawab setiap
objektif kajian. Hasil kajian ini diperoleh berdasarkan pandangan dan maklumbalas
yang diberikan semasa temu bual dijalankan. Kajian ini meliputi pandangan daripada
ketiga-tiga informan. Informan tersebut adalah penjawat awam yang bertugas di PBT,
ahli politik yang terlibat secara langsung dengan pentadbiran di sesebuah PBT dan

yang terakhir adalah informan di kalangan peniaga yang telah didenda dan dikenakan

tindakan penguatkuasaan oleh PBT atas pelbagai kesalahan yang dilakukan di

kawasan aktiviti perniagaan mereka.

8.3 Penglibatan Ahli Politik dalam Penguatkuasaan PBT

Isu diskriminasi dilihat mengganggu perjalanan pentadbiran daripada terus berfungsi
dengan baik. Diskriminasi dalam kajian ini meliputi tiga aspek utama yang telah
dibincangkan dalam bab yang terdahulu iaitu diskriminasi perbezaan parti, bangsa dan
kelas sosial. Sekiranya dilihat daripada jenis diskriminasi yang dinyatakan ketiga-tiga
jenis diskriminasi ini dapat diatasi dengan pembudayaan nilai-nilai murni dalam
suasana bekerja. Penjawat awam yang penuh berintegriti sesekali tidak akan
melakukan sesuatu perkara melampaui standard operasi prosedur di jabatan. Dalam
erti kata lain seorang penjawat yang berdedikasi dan penuh integriti akan patuh pada
peraturan dan melaksanakan kerja tanpa ada sikap kepentingan diri sendiri dan sentiasa

berusaha memberikan perkhidmatan yang terbaik kepada masyarakat.

Sekiranya dilihat mengenai isu ini sepertimana dalam perbincangan di awal kajian
mendapati terdapat pelbagai pihak yang terlibat dalam isu diskriminasi. Isu ini boleh
tercetus dari pelbagai peringkat dalam pentadbiran khususnya di peringkat pembuat
keputusan. Isu diskriminasi boleh berlaku di setiap peringkat dalam proses kearah
kelulusan sesuatu permohonan. Hal sebegini perlu diatasi segera kerana selagi isu ini
masih menjadi topik perbincangan di kalangan masyarakat setempat selagi itulah
perkara ini tidak akan selesai. Nilai integriti merupakan amalan yang seharusnya
dipatuhi bukan sahaja di peringkat PBT malah seluruh masyarakat agar perkara dan
isu yang terdahulu tidak berulang lagi. Oleh yang demikian isu ini dapat dikurangkan

melalui pembudayaan nilai integriti dalam kehidupan seharian. Perkara ini perlu

bermula di peringkat dalaman jabatan sebelum dipraktikkan di luar sesebuah

organisasi.

8.4 Pengurusan Sumber Manusia

Persoalan kedua dalam kajian ini mengenai pengurusan sumber manusia di PBT.
Bahagian sumber manusia merupakan nadi dalam setiap organisasi. Sekiranya dapat
diuruskan dengan baik sudah pasti perjalanan pentadbiran akan lebih lancar dan
efektif. Suasana kerja yang kondusif dan keseronokkan bekerja di kalangan
kakitangan, adalah hasil daripada kecekapan bahagian pengurusan pentadbiran untuk
memastikan setiap kakitangannya dapat melaksanakan kerja dengan baik. Namun
berdasarkan kajian yang telah dijalankan isu karenah birokrasi antara komen daripada

masyarakat yang menyulitkan mereka untuk berurusan.

Hal ini bertepatan dengan kajian oleh Kamarudin Musa, Norizan Saad dan Mohd Asri
(2018) di mana antara fokus utama dalam konteks perkhidmatan awam adalah
meningkatkan kecekapan dalam sistem penyampaian dan mengatasi karenah birokrasi.
Oleh yang demikian bagi mengatasi masalah ini, penurunan kuasa daripada Yang
Dipertua kepada Setiausaha dan Ketua Bahagian perlu dilakukan. Ini bertujuan
mengelak daripada masyarkat yang berurusan perlu menunggu kelulusan Yang
Dipertua sahaja sebelum melakukan apa-apa aktiviti. Segala butiran daripada
pemohon yang terperinci perlu dikurangkan dan hanya butiran asas sahaja diperlukan
untuk berurusan. Prestasi sesebuah organisasi yang gagal mencapai ekspektasi
masyarakat, isu integriti akan dilihat menjadi punca utama yang menyumbang kepada
kegagalan tersebut (Mc Leod dan Harun, 2014). Integriti ini bukan sekadar melihat

kepada jujur dan amanah dalam melaksanakan tugas tetapi ia juga merangkumi

kesungguhan bekerja, tidak melengah-lengahkan masa, tolong menolong bekerjasama

antara satu sama lain juga disifatkan sebagai pekerja yang berintegriti tinggi.

8.4.1 Isu Dalaman

Isu seterusnya berkaitan pengurusan sumber manusia adalah isu dalaman jabatan itu
sendiri. Masalah dalaman di jabatan kerajaan bukan sesuatu yang baru. Hal ini boleh
menyebabkan prestasi sesebuah organisasi terjejas bergantung kepada situasi semasa.
Terdapat pelbagai faktor yang boleh menyebabkan berlakunya masalah dalaman
antaranya tidak proaktif dalam menjalankan tugas seharian, terlalu lama berada di
sesuatu bahagian dan selesa dengan tugasan yang diberikan, tiada rombakan dilakukan

dan kekurangan kakitangan di bahagian-bahagian tertentu.

Berdasarkan daripada pandangan beberapa informan isu dalaman yang berlaku di PBT
ini sebenarnya merugikan banyak pihak kerana PBT berfungsi memberi perkhidmatan
kepada masyarakat. Oleh yang demikian perkara sebegini seharusnya ditangani di
peringkat awal lagi oleh Ketua Bahagian berkenaan. Banyak perkara boleh dilakukan
perubahan di sesebuah PBT dengan mengambil kira pandangan daripada informan.
Ketua Jabatan seharusnya bertindak segera agar perkara ini tidak lagi berulang dan
seterusnya dapat minimakan rungutan dan aduan daripada masyarakat. Hal ini selari
dengan pandangan Covey (2006) yang menyatakan kepentingan dalam mewujudkan
pemikiran yang berteraskan kerja berpasukan bagi memantapkan lagi budaya kesatuan

matlamat.

Isu dalaman ini berpunca daripada faktor individu itu sendiri dan boleh diatasi dengan

tujuh unsur asas yang berfungsi sebagai penggerak kepada pembinaan watak

berintegriti. Covey (2006) menyatakan tujuh unsur tersebut merupakan faktor penting
kepada pembinaan dan pembangunan amalan tingkah laku integriti. Unsur tersebut
adalah melibatkan prinsip kesedaran kendiri, kepimpinan berprinsip, mengetahui
keutamaan matlamat, pembinaan prinsip saling mendapat faedah, prinsip komunikasi
empati, pembinaan kerjasama kreatif dan peningkatan berterusan. Isu berkaitan
kekurangan kakitangan boleh menjejaskan sistem penyampaian perkhidmatan. Ini
disebabkan bebanan tugas terhadap kakitangan yang sedia ada selain daripada
melaksanakan tugasan yang lain. Rasli, Manaf dan Ismail (2018) menekankan isu
kakitangan merupakan elemen utama dalam pengurusan sumber manusia dan
seandainya perkara ini tidak dapat diatasi dengan sebaiknya organisasi berkenaan
bakal berhadapan dengan dengan masalah terutama dari aspek penyediaan
perkhidmatan terhadap pelanggan dan secara tidak langsung memberi implikasi yang

negatif terhadap sesebuah PBT.

Pandangan ini juga selari dengan satu dapatan kajian berkaitan krisis bekalan air di
Lembah Klang, Selangor yang memperincikan dengan lebih mendalam bagaimana
kekurangan kakitangan di sesebuah agensi telah menjejaskan perkhidmatan kepada
masyarakat. Hamidi, Tuan Pah dan Raman (2020) menyatakan apabila berbincang
berkaitan perkara yang melibatkan tindakan penguatkuasaan dan operasi pemantauan
hal ini telah memberi kesan kepada agensi kerana tugas-tugas pemantauan
memerlukan kakitangan yang ramai disamping keperluan insuran jaminan
keselamatan kakitangan serta kelengkapan bagi tujuan pemantauan seperti peralatan
khusus. Semua perkara ini akan melibatkan soal peruntukan dan kita akan dapat
melihat sejauh mana kemampuan sesebuah organisasi tersebut dapat menampung

keperluan dan kehendak dalam melaksanakan tugas demi kesejahteraan masyarakat.

Isu kekurangan kakitangan sebenarnya melihat kepada kemampuan sesebuah PBT itu
sendiri. Jabatan Perkhidmatan Awam (JPA) yang dipertanggungjawabkan dalam hal
ini perlu melihat beberapa faktor sebelum meluluskan perjawatan di PBT tersebut.
Bilangan perjawatan di setiap PBT adalah berbeza. Tambahan pula gred jawatan yang
lebih tinggi di setiap bahagian di PBT sekiranya dibandingkan antara Majlis
Bandaraya dengan Majlis Daerah. Isu ini dapat diatasi bergantung kepada kedudukan
kewangan PBT tersebut dan juga mengambil kira faktor-faktor lain antaranya mencari
hasil-hasil baharu di PBT dan mengatasi ketirisan hasil yang berlaku sebelum ini.
Dengan tindakan sedemikian PBT mampu meningkatkan kutipan hasil dan berupaya

berfungsi dengan lebih baik dan berkesan pada masa hadapan.

Isu yang terakhir dalam konteks perilaku manusia adalah status quo. Merujuk kepada
kedudukan kelima-lima PBT di negeri Kedah, hanya jawatan Yang Dipertua dan
Setiausaha sahaja yang ditukarkan dalam tempoh tertentu. Bagi perjawatan lain
kebiasaannya dikekalkan di sesuatu bahagian tersebut atau berlaku pertukaran
dalaman sahaja. Hal ini menyebabkan segelintir individu berasa selesa dengan
kedudukan dan tugasan harian yang dilakukan. Namun sekiranya dilihat dari sudut lain
produktiviti kakitangan tersebut dilihat tidak akan berkembang disebabkan melakukan
kerja yang sama selama beberapa tahun dan berkemungkinan besar produktiviti
individu tersebut lama kelamaan akan menurun. Oleh yang demikian disarankan
rombakan perlu dilakukan kerana secara langsung akan meningkatkan kecekapan
kakitangan melalui kepelbagaian kemahiran dalam mempelajari sesuatu tugasan yang
baru. Pandangan ini juga selari dengan Baker (2000) menegaskan seandainya
kemahiran kakitangan ditingkatkan maka hasil daripada peningkatan tersebut akan

dapat dilihat melalui output yang terhasil lebih baik dan berkualiti.

Perkara ini akan menguntungkan kakitangan tersebut kerana berpeluang melakukan
perkara yang baru dan memperoleh pengalaman serta ilmu kemahiran yang lain pula.
Hal ini juga akan dapat mengelakkan isu kebergantungan sesuatu kerja tersebut kepada
individu tertentu sahaja. Pada masa yang sama juga isu berkaitan kekurangan
kakitangan pula dapat diminimakan kerana kepelbagaian kemahiran dapat
dilaksanakan oleh seorang kakitangan dan isu kekurangan kakitangan tidak lagi
menjadi isu utama dan dijadikan alasan untuk tidak dapat menyiapkan sesuatu tugasan

apabila diarahkan oleh pihak atasan.

8.5 Prosedur PBT

Aspek terakhir yang dalam kajian ini adalah prosedur di PBT. Terdapat beberapa
teguran dan pandangan daripada informan berkaitan prosedur di PBT yang pertama
adalah tatacara perlaksanaan prosedur yang tidak dikemaskini. Garis panduan di PBT
telah lama dibuat namun tidak dikemaskini mengikut peredaran semasa. Pada masa
kini tidak lagi sesuai untuk individu mengisi borang yang memerlukan pelbagai
butiran untuk sesuatu proses permohonan. Kritikan kedua mengenai penentuan kadar
kompaun yang ditetapkan oleh PBT. Kadar denda dan penalti yang dikenakan kepada

individu perlu dikaji semula agar dinaikkan mengikut peredaran semasa.

Apabila penalti yang dikenakan rendah, individu yang melakukan kesalahan tidak
akan terkesan dengan penalti yang dikenakan. Terdapat juga cadangan daripada
informan untuk memasukkan elemen penjara dan denda sekiranya gagal menjelaskan
denda atau penalti yang dikenakan kepada pesalah tersebut. Pesalah perlu melalui

hukuman penjara sekiranya gagal membayar saman. Faktor terakhir yang menyentuh

isu prosedur adalah penyeragaman prosedur di semua PBT dan juga aspek pemantauan

dalam setiap prosedur operasi oleh PBT.

Isu yang timbul adalah terdapat beberapa perkara di mana PBT tidak melaksanakan
kaedah yang sama dalam perlaksanaan sesuatu operasi mahupun prosedur sesuatu
kerja. Cara perlaksanaannya dan kaedah adalah berbeza walaupun matlamatnya adalah
sama. Namun terdapat juga informan yang menyatakan sesetengah PBT masih boleh
bertolak ansur dan terdapat budi bicara kalau hendak dibandingkan dengan PBT yang
lain. Walau bagaimanapun perkara sebegini memberi implikasi yang negatif kepada
PBT tersebut kerana hal ini telah memberi peluang kepada pihak luar untuk menilai
dan membandingkan cara pengurusan PBT tersebut. PBT seharusnya
memuktamadkan proses perlaksanaan dan peraturan serta perundangan dan
mewartakan semua undang-undang kecil PBT agar dapat diseragamkan di seluruh
PBT di negeri Kedah. Apabila undang-undang kecil telah siap diwartakan, tindakan
ini akan memudahkan pegawai undang-undang di PBT untuk terus menjalankan tugas

tanpa ragu-ragu lagi.

Setelah melakukan operasi atau mengambil tindakan di peringkat PBT, aspek
pemantauan perlu dilakukan bagi melihat kesannya daripada perlaksanaan sesuatu
prosedur. Sekiranya tindakan pemantauan dilaksanakan di peringkat awal, sudah pasti
banyak perkara dapat diatasi dengan baik daripada terus melakukan operasi
penguatkuasaan terhadap para peniaga ataupun penjaja di sekitar kawasan seliaan
sesebuah PBT. Pandangan ini adalah selari seperti yang diperkatakan oleh Roos Joice
Vera Wahani, Abdul Hakim, Saleh Soeaidy dan Irwan Noor (2014) yang menyatakan

tindakan pemantauan seharusnya perlu dilihat dari pelbagai sudut dalam memastikan

prosedur itu dipatuhi di setiap peringkat. Tindakan sedemikian secara tidak langsung
dapat mengesan lebih awal sekiranya terdapat kekangan atau campur tangan pihak
yang tidak berkenaan daripada terus berlaku. Megat Ayop dan Abd.Halim (2016),
Yusof dan Zaheruddin (2010) turut bersetuju dengan pandangan tersebut dan
mengulas lebih lanjut berkaitan kurangnya penguatkuasaan dan pemantauan boleh
berpunca daripada kelemahan dari aspek sistem dan prosedur. Justeru kakitangan yang
mencukupi di sesetengah bahagian perlu dipertimbangkan kerana dengan adanya
tindakan pemantauan, banyak perkara dapat ditangani di peringkat awal tanpa
menimbulkan sebarang kontroversi dan memudahkan PBT untuk melaksanakan tugas

di masa hadapan.

Menurut Malikeh, Hossein dan Mahmood (2012) kakitangan dianggap aset utama
dalam sesebuah organisasi yang memberi perubahan kepada organisasi melalui
kreativiti dan inovasi di mana ini merupakan faktor kritikal terhadap kejayaan
sesebuah organisasi. Razlan, Rosiati dan Mohd (2017) turut bersetuju dengan
kenyataan tersebut di mana sumber manusia yang mencukupi perlu diberi perhatian
yang serius dalam meningkatkan kecekapan dan keberkesanan perlaksanaan tindakan

undang-undang di PBT.

Secara kesimpulannya, berdasarkan pandangan daripada ketiga-tiga kategori
informan, PBT seharusnya membuat perubahan sedikit demi sedikit agar prestasi dan
imej PBT dapat dipulihkan dan seterusnya dapat mengembalikan semula kepercayaan
masyarakat tentang kemampuan PBT dalam memberikan perkhidmatan yang terbaik
kepada masyarakat walaupun PBT itu tersebut perlu bergelumang menghadapi

pelbagai rintangan terutamanya aspek kewangan sepertimana yang telah ditekankan

223



oleh Phang (2011) di mana kesukaran PBT menjalankan fungsinya terhadap
masyarakat sebahagian besarnya berpunca daripada isu kewangan. Sungguh pun
demikian tindakan penguatkuasaan perlu diselaraskan serta diambil tindakan susulan
yang lebih agresif kerana tindakan ini akan memberi implikasi yang besar terhadap

sesebuah PBT (Razlan, Rosiati dan Mohd, 2017).

8.6 Pendidikan dan Kesedaran

Secara keseluruhannya terdapat beberapa cadangan bagi tujuan penambahbaikan
kajian ini. Pertama sekali perlu dilihat dari segi aspek pendidikan kepada kanak-kanak.
Ini adalah kerana didikan seharusnya bermula di peringkat awal lagi. Peranan ibu bapa
sangat penting di awal usia ini dalam mendidik anak-anak. Hak ini termasuk didikan
daripada guru-guru di tempat asuhan, tadika dan taska. Di sini anak-anak perlu diberi
penekanan yang lebih berkaitan nilai-nilai yang positif yang merangkumi nilai-nilai
integriti. Pelbagai kaedah boleh diajar dalam memahami nilai-nilai murni. Di
peringkat ini anak-anak boleh ditekankan dengan nilai murni seperti tolong-menolong,
beratur dalam apa jua situasi dan tidak berebut-rebut, menghormati orang yang lebih
tua, membiasakan diri dengan memberi ucapan salam dan mengucapkan terima kasih

diatas sesuatu pemberian dan pertolongan dan sebagainya.

Nilai-nilai murni ini telah diterapakan seawal usia tiga bulan keatas sepertimana yang
dipraktikkan di negara Jepun di mana mereka dilatih dalam suasana bukan akademik
tetapi didedahkan nilai-nilai murni ketika aktiviti harian seperti bermain, melukis,
bernyanyi, bersenam, sewaktu bersarapan dan sehinggakan aktiviti berenang
(Burdelski, 2009). Kenyataan ini turut disokong oleh Karen Guo dan Kiyomi

Kuramochi (2020) menegaskan pembelajaran kepada kanak-kanak ditekankan dengan

cara bermain yang memberi keseronokan kepada mereka disamping mengajar
peraturan, tanggungjawab dan kepentingan beretika dalam perhubungan sesama
mereka. Perkara-perkara seperti ini mengambil masa yang lama dan perlu diteruskan
di peringkat sekolah rendah dan sekolah menengah sebagai persediaan untuk

menempuhi alam pekerjaan.

Selain daripada pendidikan yang berterusan berkaitan etika perkara kedua yang perlu
ada untuk mendisiplinkan masyarakat adalah keperluan mengadakan carrot and stick
approach of motivation. Tujuan diadakan ini adalah untuk menaikkan motivasi
individu yang telah mempamerkan prestasi yang cemerlang dalam bidangnya dan
hukuman pula adalah untuk mengingatkan tentang kesilapan yang telah dilakukan agar
perkara tersebut tidak berulang lagi. Ganjaran ini dilihat dapat menaikkan semangat
dan motivasi pekerja agar terus berusaha untuk meningkatkan prestasi diri dan secara
tidak langsung membantu organisasi mencapai objektif (Bernard, 1998). Namun
seperkara lagi perlu diambil perhatian dan sangat penting adalah tiadanya unsur
diskriminasi sama ada bangsa atau agama. Ini penting bagi menunjukkan ketelusan di
peringkat pengurusan agar terpelihara dan dihormati oleh semua pihak. Secara tidak
langsung rungutan berkaitan diskriminasi di kalangan anggota penguatkuasa dapat
diatasi dan secara langsung imej PBT dapat dipulih kembali setelah sekian lama

mendapat kritikan daripada masyarakat.

8.7 Hubungan Kerjasama antara Agensi Penguatkuasa
Perkara seterusnya adalah jalinan hubungan kerjasama diantara agensi kerajaan.
Agensi kerajaan sering kali bermesyuarat bersama mengenai pelbagai isu dan masalah

yang timbul dari masa ke semasa. Apabila hendak melakukan sebarang operasi satu

mesyuarat penyelarasan akan dilaksanakan. Kombinasi atau integrasi antara agensi
dalam hal ini merupakan satu tindakan yang sangat dialu-alukan. Namun tindakan
sedemikian hanya diselaraskan apabila timbulnya isu berbangkit. Seharusnya setiap
agensi perlu melaksanakan operasi bersepadu secara berkala dari masa ke semasa
walaupun tiada isu yang berbangkit. Selain daripada tujuan pemantauan dari masa ke
semasa operasi sedemikian dapat merapatkan lagi hubungan sesama agensi dan
memudahkan lagi operasi yang perlu dilaksanakan segera tanpa bermesyuarat berkali-
kali sekiranya perlu dilakukan. Tindakan sedemikian akan memperlihatkan integrasi
sesama jabatan yang kukuh dan ini memberi implikasi dan sudut pandangan yang amat
baik di mata masyarakat. Hanya dengan panggilan telefon dari pegawai tertentu
perkara tersebut dapat dijalankan dengan kadar segera dan tindakan dapat diambil serta
diatasi segera. Secara tidak langsung mutu dan kualiti penyampaian perkhidmatan

terhadap masyarakat dapat ditingkatkan.

8.8 Program Pertukaran Pegawai

Cadangan serterusnya dalam usaha meningkatkan kualiti penyampaian perkhidmatan
adalah mewujudkan program berkembar iaitu pertukaran kakitangan sesama agensi.
Pertukaran ini dilaksanakan dengan menghantar beberapa pegawai di peringkat negeri
untuk menimba ilmu dan pengalaman ke agensi persekutuan dalam tempoh masa yang
tertentu. Program sebegini perlu diadakan dan peluang ini seharusnya ditawarkan
kepada para pegawai di peringkat pengurusan dan professional. Pendedahan ini adalah
penting kerana para pegawai sama ada di peringkat negeri mahupun persekutuan dapat
bertukar-tukar pandangan mengenai sesuatu isu dan boleh juga mempelajari kaedah
atau proses kerja yang lebih efektif dan efisyen untuk diamalkan oleh agensi masing-

masing apabila tamat tempoh pertukaran tersebut. Tempoh masa yang minima untuk

sesuatu program adalah dari enam bulan ke setahun untuk memahami dengan lebih
mendalam berkaitan sesuatu tugasan. Dengan perkongsian ilmu dan pandangan ini,
gerak kerja yang lebih cepat dan efektif dapat dicontohi dan diikuti untuk dipraktikkan

apabila tamat program pertukaran antara agensi ini.

8.9 Penempatan Pegawai SPRM di PBT.

Berdasarakan pandangan daripada informan, terdapat pandangan yang mengesyorkan
agar pentadbiran di peringkat negeri digabungkan pegawai di agensi tertentu.
Cadangan ini merupakan program bersama pegawai tersebut ditempatkan di sesuatu
bahagian yang kritikal sebagai contoh di bahagian kewangan dan lain-lain bahagian
yang melibatkan pembuatan keputusan. Peranan dan tanggungjawab pegawai tersebut
sekadar menasihati dan memantau sahaja prosedur dipatuhi. Pegawai di pentadbiran
negeri sebagai contoh Pegawai Tadbir Negeri akan menggembleng tenaga bekerja
bersama-sama dengan pegawai daripada Suruhanjaya Pencegahan Rasuah Malaysia
(SPRM). Cadangan ini adalah selari sepertimana yang dinyatakan oleh Mohamad et
al. (2010) dengan adanya usahasama dengan agensi lain tindakan yang cepat dan tepat
serta berkesan dapat diambil sekiranya tindakan tatatertib dikenakan. Apabila pegawai
di peringkat pentadbiran negeri sentiasa bersama pegawai SPRM, masyarakat tidak
lagi akan sangsi terhadap pegawai kerajaan dan tindakan ini akan menangkis segala

persepsi yang negatif terhadap pegawai di peringkat negeri.

Satu kajian berkaitan integriti terhadap Polis Diraja Malaysia (PDRM) turut
mengesyorkan agar penglibatan pihak luar yang memiliki kepakaran dalam bidang
integriti seperti Suruhanjaya Pencegahan Rasuah (SPRM), Suruhanjaya Integriti

Agensi Penguatkuasaan (SIAP) atau Institut Integriti Malaysia (IIM) sebagai pihak

ketiga dalam sesebuah organisasi bagi tujuan memantau penjawat awam dalam

melaksanakan tugas (Norashikin, Sity dan Anis, 2021).

Pegawai di peringkat pentadbiran negeri bukan sekadar tertumpu kepada Pegawai
Tadbir Negeri malah kepada lain-lain lagi skim perjawatan di bawah pentadbiran
negeri. Tindakan dan usahasama ini adalah penting apabila pihak kerajaan memberi
penekanan terhadap proses penyampaian perkhidmatan. Ini adalah kerana
perkhidmatan awam merupakan tunjang kepada pembinaan kesejahteraan sosial

masyarakat.

Dalam isu yang berkait rapat dengan nilai integriti, selain daripada usahasama antara
agensi kerajaan, kebanyakan isu sebenarnya berpunca daripada faktor individu itu
sendiri. Oleh yang demikian, nilai integriti merupakan aspek utama dalam
meningkatkan kebolehpercayaan terhadap proses penyampaian perkhidmatan
khususnya masyarakat yang berurusan dengan agensi kerajaan. Hasil kajian ini melalui
cadangan yang diberikan bertepatan dengan pandangan oleh Intan et al. (2017)
mengesahkan nilai integriti memainkan peranan sangat penting khususnya di PBT

dalam penyampaian perkhidmatan kepada masyarakat.

Umum mengetahui, nilai-nilai murni dalam amalan perkhidmatan akan menentukan
kualiti perkhidmatan yang diberikan. Proses penambahbaikan perlu dilakukan dari
masa ke semasa mengikut kesesuaian masa kini. Ini disebabakan masyarakat
meletakkan harapan terhadap perkhidamatan awam berbanding sektor lain. Justeru

kemampuan individu dalam mengamalkan nilai-nilai murni atau berintegriti tinggi

dalam melaksanakan tugasan kerja seharian dalam perkhidmatan merupakan aspek

utama yang sangat dititik beratkan.

8.10 Implikasi Kajian

Hasil daripada dapatan kajian ini dapat dilihat dari dua aspek yang berbeza. Dua aspek
yang tersebut adalah pandangan dari sudut akademik dan sudut amalan dan polisi
organisasi. Aspek berkaitan integriti diantara teori Rosenbloom et al. (2014) dan Teori
DREAM iaitu yang dinyatakan oleh Baldwin, Cage dan Lodge (2012) sebagai
penambahbaikan kepada teori bagi tujuan tindakan penguatkuasaan khususnya di

PBT.

8.10.1 Implikasi Kajian dari Perspektif Akademik
Daripada perspektif ini, kedua-dua teori ini menggambarkan kombinasi daripada
beberapa set peraturan dan perundangan yang perlu digabungkan dengan corak

pentadbiran di Malaysia.

Negara Malaysia sebuah negara yang sedang membangun dengan mengamalkan
sistem demokrasi berparlimen. Sistem ini terdapat tiga badan yang berasingan dalam
pentadbiran di Malaysia. Ia merupakan pembahgian kuasa kepada tiga bahagian iaitu
Perundangan, Kehakiman dan Kuasa Eksekutif (pentadbiran). Set peraturan yang
dimaksudkan adalah merujuk kepada teori daripada Baldwin, Cage dan Lodge (2012)
dan daripada perspektif pentadbiran di negara pula merujuk kepada teori yang
diketengahkan bagi aspek pentadbiran awam yang dinyatakan oleh Rosenbloom et al.
(2014). Kombinasi kedua-dua teori ini dilihat mampu diketengahkan sebagai amalan

khususnya dalam aspek tindakan penguatkuasaan di sektor awam secara am dan di

PBT secara khususnya. Dengan peraturan dan perundangan sebagai garis panduan
untuk tindakan penguatkuasaan secara khususnya, kajian ini mampu diaplikasikan
dengan konsep pentadbiran awam di mana secara realitinya aspek politik, pengurusan
dan perundangan merupakan perkara utama dalam pentadbiran. Ini bertepatan dengan
hasil dapatan kajian kerana ia juga berkait rapat dengan perkara tersebut. Tiga faktor
utama dalam persoalan kajian iaitu campur tangan politik yang berkisar hal ehwal
politik, pengurusan sumber manusia yang menyentuh isu pengurusan dan juga

prosedur di PBT yang sinonim dengan hal ehwal peraturan dan perundangan.

Oleh yang demikian berdasarkan daripada dapatan tersebut hasil kajian ini dapat
membentuk satu model penambahbaikan kepada tindakan penguatkuasaan di PBT
yang diyakini mampu digunapakai di negara membangun khususnya di Malaysia.
Suntikan nilai integriti sangat penting dan merupakan suatu keperluan utama dan asas
dalam setiap tindakan yang akan dilaksanakan. Secara tidak langsung telah
memperkayakan lagi sumbangan hasil kajian yang baru kepada bidang pengurusan

awam.

8.10.2 Implikasi Kajian Terhadap Amalan dan Polisi Organisasi

Dari perspektif amalan pula, berdasarkan model yang telah dibentuk, para penjawat
awam terutamanya di peringkat pengurusan dan profesional boleh mengaplikasi model
tersebut kerana dalam teori yang diterangkan oleh Rosenbloom et al. (2014) telah
dinyatakan dalam konteks pentadbiran awam terdapat tiga elemen utama dalam teori
tersebut iaitu aspek politik, pengurusan dan juga perundangan. Isu -isu yang telah
dinyatakan oleh informan dalam kajian ini telah menyentuh aspek-aspek sama ada

yang berkaitan dengan politik, pengurusan mahupun perundangan.

Apabila teori ini digabungkan dengan teori daripada Baldwin, Cage dan Lodge (2012)
yang sesuai diaplikasi oleh setiap peringkat pengurusan dan berkemungkinan besar
akan dapat mengatasi masalah yang dihadapi selama ini dalam menguatkuasakan
undang-undang. Akan tetapi satu elemen perlu dihubungkan untuk melengkapkan

kedua-dua teori ini iaitu elemen integrti.

8.11 Limitasi dan Cadangan Kajian Masa Hadapan
Daripada kajian yang telah dijalankan didapati terdapat beberapa perkara yang telah
dikenalpasti menjadi limitasi dalam kajian ini. Dalam bahagian ini juga akan memberi

beberapa cadangan kajian bagi masa hadapan.

8.11.1 Limitasi Kajian.

Berdasarkan kajian yang telah dijalankan, hanya lima PBT sahaja dipilih bagi
mengetahui isu sebenar dalam mengenal pasti isu dan masalah dalam
menguatkuasakan tindakan penguatkuasaan di PBT. Lima PBT berkenaan hanya
melibatkan PBT di peringkat Majlis Daerah, Majlis Perbandaran dan Majlis
Bandaraya. PBT tersebut dipilih melalui pencapaian penarafan bintang atau star rating
yang dikendalikan oleh pihak Kementerian Perumahan dan Kerajaan Tempatan
(KPKT). Pemilihan ini mengambil kira negeri Kedah merupakan antara negeri yang
berada di kedudukan yang terendah berbanding dengan negeri lain di Malaysia. Ini
merupakan statistik yang telah dikeluarkan oleh pihak Kementerian Perumahan
Kerajaan Tempatan (KPKT). Kesemua PBT tersebut hanya mewakili data di sebuah
negeri sahaja di utara tanah air iaitu Negeri Kedah Darul Aman. Walaupun pemilihan
PBT tersebut hanya mewakili negeri Kedah namun ia mampu menjawab persoalan dan

objektif kajian yang telah diutarakan.

Limitasi seterusnya melibatkan kategori informan. Informan bagi penjawat awam
hanya melibatkan Yang Dipertua, Ketua Bahagian Perundangan dan Ketua Bahagian
Penguatkuasaan. Hal ini adalah disebabkan kajian ini terus memberi penumpuan
kepada isu semasa dan kakitangan yang terlibat secara langsung dengan persoalan
kajian. Walau pun demikian pemilihan informan ini telah berjaya merungkai isu

sebenar yang dihadapi oleh penjawat awam di PBT.

Perakara terakhir adalah pemilihan kaedah kajian. Pemilihan kaedah kualitatif telah
dipilih dalam kajian ini kerana melalui kaedah ini mendapati sesuatu pandangan dan
komen daripada informan khususnya lebih telus dan lebih terbuka apabila kaedah
menemubual dipilih. Kesemua informan ini telah dikenalpasti terlebih dahulu. Dalam
kajian ini soalan terbuka dipilih dalam mendapatkan maklumat tambahan daripada

informan yang ditemubual.

8.11.2 Cadangan Kajian Masa Hadapan

Berdasarkan perbincangan hasil kajian dan implikasi teori telah membawa kepada
beberapa cadangan bagi memastikan isu penguatkuasaan dapat dilaksanakan dengan
lebih baik dan menyeluruh. Beberapa cadangan telah dikenalpasti agar kajian ini dapat

memberi gambaran yang lebih jelas dan menyeluruh di seluruh negeri di Malaysia.

Pemilihan informan dalam kajian ini terutamanya di kategori pengawai PBT
seharusnya mengambil kira informan di kalangan kakitangan yang melaksanakan
arahan daripada ketua unit atau pekerja di peringkat bawahan supaya pandangan dan

keluhan mereka dapat diketahui semasa menjalankan sesuatu operasi penguatkuasaan.

Ini disebabkan mereka sebenarnya individu yang pertama sekali berhadapan dengan

masyarakat seandainya tindakan penguatkuasaan diambil.

Seterusnya pemilihan PBT perlu diperluaskan di bahagian utara tanah air atau zon
utara contohnya negeri Perlis, negeri Kedah, negeri Pulau Pinang dan negeri Perak.
Tujuan ini bagi membolehkan data dan maklumat yang diperoleh lebih menyeluruh
dan memberi gambaran lebih luas sekurang-kurangnya di bahagian utara tanah air.

Hasil kajian ini dilihat lebih tepat dan tertumpu kepada zon utara tanah air.

Kaedah kualitatif dipilih dalam mendapatkan maklumat bagi menjawab persoalan
kajian seterusnya mencapai objektif kajian yang telah dinyatakan sebelum kajian
bermula. Bagi tujuan penambahbaikan pada masa akan datang disarankan agar
pemilihan kaedah kajian secara kaedah campuran iaitu mix method dilakukan.
Pemilihan kaedah dilihat lebih tepat dan menyeluruh dengan mengambil kira kedua-
dua aspek sama ada pendekatan secara kualitatif melalui temu bual dan juga edaran
soalan yang berkaitan isu yang terdapat dalam persoalan kajian secara kuantitatif.
Dapatan kajian melalui kaedah ini dilihat lebih mendalam dan boleh melihat
perbandingan jawapan daripada maklumbalas oleh informan tentang isu yang

dibangkitkan.

8.12 Penutup

Secara keseluruhannya, dalam kajian ini jelas menerangkan punca sebenar berlakunya
isu-isu yang telah disuarakan oleh ketiga-tiga jenis informan dalam menjawab
kesemua persoalan dan objektif kajian. Rentetan daripada jawapan yang telah

dinyatakan oleh ketiga-tiga kategori informan tersebut mereka juga telah

mengemukakan saranan penambahbaikan dalam isu penguatkuasaan khususnya di
PBT dan juga cadangan bagi kajian yang akan datang. Berdasarkan kajian ini pengkaji
melihat nilai integriti dalam sesebuah organisasi perlu menjadi keutamaan dan
dijadikan amalan oleh setiap insan. Enida, Low dan Ahmad (2019) turut menyatakan
perkara yang sama secara umumnya krisis integriti perlu ditangani secara menyeluruh
di mana perancangan dan pelaksanaan bersepadu dari semua pihak khususnya terhadap
penguatkuasaan, politik dan kepimpinan, pembangunan soial dan ekonomi,
pembangunan masyarakat serta program pendidikan amat diperlukan sepertimana
yang menjadi tuntutan dalam agama Islam agar melihat kepada nilai spritual dan

fizikal dalam setiap aspek kehidupan.

Integriti dalam kehidupan seharian perlu dititikberatkan sejak daripada peringkat awal
lagi agar ia akan menjadi satu budaya di masa hadapan. Walaupun pelbagai teori yang
diperkenalkan dalam penambahbaikan sesuatu proses perundangan, perkara ini tidak
akan tercapai sekiranya individu itu sendiri tiada nilai atau sikap integriti dalam diri
kerana semua proses pelaksanaan perundangan terletak kepada individu masing-
masing. Oleh yang demikian teori-teori yang diperkenalkan seharusnya perlu
disertakan nilai integriti khususnya yang melibatkan penguatkuasaan dan perundangan
sebagai nilai tambahan agar sesuatu perancangan dan pelaksanaan dapat dicapai
sepenuhnya. Semoga dengan terhasilnya kajian ini dapat memberi manfaat kepada

semua pihak yang berkaitan. Insya Allah.

LAMPIRAN

Lampiran A

SENARAI PIHAK BERKUASA TEMPATAN (PBT) DI SEMENANJUNG MALAYSIA DAN WILAYAH
PERSEKUTUAN LABUAN MENGIKUT RANKING KEBANGSAAN DALAM PENILAIAN SISTEM
PENARAFAN BINTANG-PIHAK BERKUASA TEMPATAN (SPB-PBT)

© © ™ i
— — — —
8 &R [ &R
= z pd z pd
.| 22|22
'_
BIL. PBT PIHAK BERKUASA NEGERI 8 & ,‘E i; |<£ i;
TEMPATAN o
< Q Q 0| o
% Z Z Z Z
= X ¥ | X
= z z z
= < < <
0 04 04 04
1 Majlis Bandaraya Ipoh PERAK B 5 1 15 | 24
2 Majlis Bandaraya Pulau Pinang | PULAU PINANG B 5 2 30 7
3 Majlis Bandaraya Johor Bahru JOHOR B 5 3 2 16
4 Majlis Perbandaran Subang SELANGOR = 5 4 1 3
Jaya
5 Majlis Perbandaran Kluang JOHOR P 5 5 39 | 44
6 Majlis Perbandaran Petaling SELANGOR p 5 5 6 4
Jaya
7 Majlis Perbandaran Sepang SELANGOR P 5 7 22 | 18
8 Majlis Perbandaran Kota Bharu | KELANTAN B 5 8 52 | 50
9 Majlis Perbandaran Kajang SELANGOR P 5 9 26 | 13
10 Majlis Perbandaran Manjung PERAK P 5 9 3 5
11 Majlis Perbandaran Kulai JOHOR P 5 11 9 26
12 Majlis Perbandaran Pasir JOHOR p 5 12 4 9
Gudang
13 Majlis Bandaraya Shah Alam SELANGOR B 5 13 23 8
14 Majlis Daerah Kuala Langat SELANGOR D 5 14 13 | 22
15 Majlis Perbandaran Johor JOHOR p 5 15 21 | 20
Bahru Tengah
16 Majlis Perbandaran Seremban NEGERI SEMBILAN P 5 16 62 | 39
Dewan Bandaraya Kuala WILAYAH
17 Lumpur PERSEKUTUAN B 5 o 5 1
18 'I\D":ggls Perbandaran Seberang | o Ay pINANG P 5 18 | 18 | 21
19 Majlis Perbandaran Kuantan PAHANG P 5 19 11 2
20 'Jv'ae;jgs Perbandaran Ampang | g ANGOR P 5 20 | 10 | 11

21 Majlis Perbandaran Selayang SELANGOR 21 12 | 19
22 Perbadanan Putrajaya \Iévlél_RASYEAKktlJTU AN 22 TP 'PI'
23 Majlis Daerah Batu Gajah PERAK 23 40 | 31
24 Majlis Perbandaran Taiping PERAK 24 16 | 33
25 Majlis Perbandaran Batu Pahat | JOHOR 25 41 | 29
26 'é":rjgzjgg;daraya Melaka MELAKA 26 | 14 | 10
27 Majlis Daerah Kampar PERAK 27 42 | 77
28 Majlis Bandaraya Alor Setar KEDAH 28 19 | 35
29 Majlis Perbandaran Klang SELANGOR 29 7 6
30 Majis Perbandaran Port NEGERI SEMBILAN 30 | 35 |27
31 Majlis Daerah Kerian PERAK 31 33 | 23
32 Majlis Perbandaran Kulim KEDAH 32 32 | 14
33 Majlis Daerah Pekan PAHANG 33 28 | 38
34 Majlis Daerah Kuala Selangor SELANGOR 34 27 | 36
35 Majlis Daerah Segamat JOHOR 35 43 | 25
36 Majlis Daerah Pontian JOHOR 36 29 | 34
37 Majlis Daerah Yong Peng JOHOR 37 74 | 90
38 Majlis Perbandaran Kemaman TERENGGANU 38 17 | 40
39 Majlis Perbandaran Teluk Intan | PERAK 39 61 | 32
40 I&A:rj']lésszrerbandaran Kuala PERAK 40 45 | 53
41 Majlis Daerah Kuala Pilah NEGERI SEMBILAN 41 82 | 68
42 Majlis Daerah Maran PAHANG 42 20 | 30
43 Majlis Perbandaran Alor Gajah MELAKA 43 25 | 12
44 Majlis Perbandaran Bentong PAHANG 44 60 | 57
45 #"ﬁgf}g%i%‘taraya Kuala TERENGGANU 45 | 31 | 15
46 Majlis Daerah Tapah PERAK 46 48 | 59
47 Majlis Daerah Rompin PAHANG 47 51 | 37
48 Majlis Perbandaran Muar JOHOR 48 88 | 61
49 Majlis Daerah Sabak Bernam SELANGOR 49 68 | 55
50 Majlis Daerah Tangkak JOHOR 50 87 | 87

51 Majlis Perbandaran Nilai NEGERI SEMBILAN 51 49 | 46
52 Majlis Daerah Tanjong Malim PERAK 52 46 | 54
53 Majlis Daerah Bera PAHANG 53 70 | 63
54 Majlis Daerah Yan KEDAH 54 86 | 92
55 Majlis Daerah Baling KEDAH 55 36 | 51
56 Majlis Daerah Perak Tengah PERAK 56 69 | 82
57 g/la:ijgs Perbandaran Hang Tuah MELAKA 57 8 ;
58 Majlis Daerah Hulu Selangor SELANGOR 58 37 | 52
59 Majlis Daerah Jerantut PAHANG 59 76 | 47
60 g:gggg;erah Simpang JOHOR 60 | o1 | 83
61 Majlis Daerah Lipis PAHANG 61 50 | 49
62 Perbadanan Labuan \I!’VI;LRASYEAI‘(%TU AN 62 67 'PI'
63 Majlis Daerah Tampin NEGERI SEMBILAN 63 72 | 71
64 ll\:/I:tjgrs]iPerbandaran Sungai KEDAH 64 57 | 28
65 Majlis Daerah Temerloh PAHANG 65 73 | 42
66 Majlis Perbandaran Jasin MELAKA 66 24 | 17
67 Majlis Daerah Mersing JOHOR 67 79 | 66
68 Majlis Daerah Kubang Pasu KEDAH 68 56 | 43
69 Majlis Daerah Pendang KEDAH 69 54 | 67
70 Majlis Daerah Bachok KELANTAN 70 97 | 85
71 Majlis Perbandaran Langkawi KEDAH 71 93 | 76
72 Majlis Daerah Pengkalan Hulu PERAK 72 53 | 74
73 Majlis Daerah Marang TERENGGANU 73 34 | 56
74 Majlis Daerah Kota Tinggi JOHOR 74 59 | 48
75 Majlis Daerah Jempol NEGERI SEMBILAN 75 66 | 62
76 Majlis Daerah Pasir Puteh KELANTAN 76 9 | 84
e Majlis Daerah Gerik PERAK 77 55 | 41
78 Majlis Perbandaran Kangar PERLIS 78 84 | 73
79 Majlis Daerah Raub PAHANG 78 47 | 60
80 Majlis Daerah Sik KEDAH 80 75 | 80
81 Majlis Daerah Padang Terap KEDAH 81 38 | 45

82 Majlis Daerah Machang KELANTAN 82 78 | 96
83 Majlis Daerah Tumpat KELANTAN 83 83 | 89
84 Majlis Perbandaran Dungun TERENGGANU 84 64 | 58
85 Majlis Daerah Lenggong PERAK 85 58 | 79
86 Majlis Daerah Tanah Merah KELANTAN 86 89 | 81
87 mzjr':;ggserah Cameron PAHANG 87 | 63 | 69
88 Majlis Daerah Ketereh KELANTAN 88 65 | 72
89 Majlis Daerah Rembau NEGERI SEMBILAN 89 77 | 86
90 Majlis Daerah Bandar Baharu KEDAH 90 85 | 65
91 Majlis Daerah Jelebu NEGERI SEMBILAN 91 95 | 95
92 Majlis Daerah Pasir Mas KELANTAN 92 98 | 91
93 Majlis Daerah Setiu TERENGGANU 93 71 | 75
94 Majlis Daerah Labis JOHOR 94 90 | 64
95 Majlis Daerah Selama PERAK 95 80 | 88
96 Majlis Daerah Gua Musang KELANTAN 96 94 | 93
97 Majlis Daerah Dabong KELANTAN 97 99 | 98
98 Majlis Daerah Besut TERENGGANU 98 81 | 70
99 Majlis Daerah Kuala Krai KELANTAN 99 92 | 94
100 ¥§2ig%2ifh Hulu TERENGGANU 100 | 44 | 78
101 Majlis Daerah Jeli KELANTAN 101 100 97
Nota:

B: Dewan/Majlis Bandaraya
P: Majlis Perbandaran
D: Majlis Daerah

A: Agensi yang diberi peranan sebagai PBT di Malaysia (Modified PBT)

TP: Tiada penilaian ke atas Pihak Berkuasa Tempatan (PBT)

berkenaan

Sumber: Bahagian Dasar dan Inspektorat

Lampiran B

BORANG TEMU BUAL
TAJUK KAJIAN:

DILEMA INTEGRITI DALAM PELAKSANAAN PENGUATKUASAAN
PIHAK BERKUASA TEMPATAN DI NEGERI KEDAH

Kepada Tuan-tuan & Puan-puan yang dihormati,

Saya adalah pelajar di peringkat Doktor Falsafah (Ph.D) di Universiti Utara Malaysia
di bawah Kolej Undang-Undang, Kerajaan dan Pengajian Antarabangsa (COLGIS).
Temu bual ini dilakukan bertujuan untuk mendapatkan maklumat berkaitan isu
pelaksanaan penguatkuasaan khususnya di Pihak Berkuasa Tempatan (PBT) Negeri
Kedah. Segala maklum balas yang diterima adalah dianggap SULIT dan hanya untuk

tujuan akademik semata-mata.

Oleh yang demikian, saya selaku pengkaji dalam kajian ini mengharapkan agar pihak
tuan-tuan dan puan-puan dapat memberi maklumat dengan jujur agar hasil kajian ini
dapat digunakan sebagai rujukan di masa hadapan. Sehubungan itu, saya ingin
merakamkan ucapan terima kasih diatas kesudian tuan-tuan dan puan-puan dapat
melapangkan masa memberi respon dan kerjasama kepada saya dalam menjayakan

kajian ini.

MOHD REZAL RASLI
95087
Pusat Pengajian Undang-undang, Kerajaan dan Pengajian Antarabangsa

Universiti Utara Malaysia

Lampiran C
BORANG SOAL SELIDIK
NO SIRI

TAJUK KAJIAN: DILEMA INTEGRITI DALAM PELAKSANAAN
PENGUATKUASAAN DI PIHAK BERKUASA TEMPATAN NEGERI
KEDAH

Menilai prosedur yang sedia ada di Pihak Berkuasa Tempatan (PBT) berkaitan
dengan tindakan penguatkuasaan.

INFORMAN: PENJAWAT AWAM

A) Profil Informan

(Sila tandakan x mana yang berkaitan)

1) Jantina: Lelaki Perempuan

2) Umur (tahun): 20-29
30-39
40-49
50 ke atas

3) Bangsa: Melayu |:|
Cina |:|
India I:I
Lain-Lain I:I

4) Jawatan yang disandang

5) Gred Jawatan

6) Pengalaman Bekerja:

Kurang 5 tahun |:|
5-20 tahun I:I

Melebihi 20 tahun I:I

7) Pengalaman Bekerja di PBT:

Kurang 5 tahun |:|
5-20 tahun [ ]

Melebihi 20 tahun |:|

8) Kelayakan Akademik

sl [ ]
Diploma |:|
[jazah I:I

Ijazah Sarjana I:I

9) Jenis PBT

10) No. Tel

Email:

B) Maklum Balas Informan

1) Bagaimanakah pihak tuan memastikan anggota penguatkuasa faham dengan
jelas langkah-langkah yang harus diambil ketika melaksanakan operasi

penguatkuasaan? Sila terangkan kaedah tersebut.

2) Sekiranya terdapat insiden yang tidak diduga berlaku ketika operasi
penguatkuasaan, adakah anggota penguatkuasa termaklum tentang langkah-
langkah yang perlu diambil? Ya / Tidak. Sila nyatakan kaedah tersebut

berdasarkan operasi yang dilaksanakan.

3) Pada pandangan tuan adakah garis panduan yang sedia ada bersesuaian dengan
situasi masa kini dalam melaksanakan operasi penguatkuasaaan? Ya / Tidak.

Berikan pandangan anda.

4) Berdasarkan kepada isu semasa berkaitan dengan operasi penguatkuasaan,
adakah semua pihak dalam mesyuarat penyelarasan operasi penguatkuasaan

bersetuju dengan tindakan yang akan dilaksanakan? Ya / Tidak. Komen.

5) Dalam melaksanakan tindakan penguatkuasaan terdapat tiga fasa yang perlu
dilalui iaitu fasa sebelum, semasa dan fasa selepas operasi. Di peringkat
manakah yang memberi cabaran kepada anggota penguatkuasa dalam

melakukan sesuatu operasi penguatkuasaan? Sila nyatakan mengapa?

6) Tindakan penguatkuasaan yang kerap kali dilaksanakan oleh PBT boleh
dibahagikan kepada beberapa kategori antaranya:
a) Penguatkuasaan terhadap peniaga
b) Penguatkuasaa terhadap binaan tanpa kebenaran
c) Penguatkuasaan terhadap tunggakan cukai pintu

d) Penguatkuasaan terhadap tempat parkir kenderaan

Antara kategori-kategori tersebut, operasi penguatkuasaan yang manakah

paling mencabar kepada PBT? Berikan alasan anda.

7) Apakah pandangan tuan sekiranya garis panduan untuk operasi
penguatkuasaan ini diadakan perbincangan bersama dengan Ahli Majlis pada

masa hadapan?

8) Pada pandangan tuan apakah cadangan penambahbaikan kepada garis panduan

untuk melancarkan lagi operasi penguatkuasaan di masa hadapan?

Menjelaskan secara terperinci tadbir urus pengutusan sumber di Pihak

Berkuasa Tempatan (PBT) diselia dalam melaksanakan tindakan

penguatkuasaan.

1)

2)

3)

4)

S)

Adakah peruntukan kewangan yang telah diluluskan dalam pembentangan
bajet memberi kesan kepada bahagian penguatkuasaan? Ya / Tidak. Komen

tuan.

Sila berikan pandangan tuan mengenai kesesuaian latihan yang ditawarkan

kepada anggota penguatkuasa di PBT.

Sejauh manakah bilangan keanggotaan penguatkuasa mempengaruhi sesuatu

operasi penguatkuasaan?

Mekanisma apakah yang digunakan dalam penyampaian maklumat antara
bahagian dalaman apabila menerima aduan daripada masyarakat yang
melibatkan bahagian penguatkuasaan? Adakah ia berkesan? Ya /Tidak.

Kenapa?

Penggunaan sistem teknologi maklumat yang berkesan dapat membantu dalam
memudahkan urusan seharian. Adakah penggunaan sistem teknologi maklumat

di PBT membantu proses kerja bahagian penguatkuasaan?

6) Sila berikan pandangan tuan untuk penambahbaikan penggunaan sistem

teknologi maklumat khususnya operasi penguatkuasaan.

Lampiran D
BORANG SOAL SELIDIK
NO SIRI

TAJUK KAJIAN: DILEMA INTEGRITI DALAM PELAKSANAAN
PENGUATKUASAAN DI PIHAK BERKUASA TEMPATAN NEGERI
KEDAH

Meneroka aspek penglibatan ahli politik dalam mempengaruhi tindakan
penguatkuasaan di Pihak Berkuasa Tempatan (PBT).

INFORMAN: AHLI POLITIK

B) Profil Informan

( Sila tandakan x mana yang berkaitan)

1. Nama:
2. Jantina: Lelaki Perempuan
3. Umur (tahun):20-29
30-39
40-49
50 ke atas
4. Bangsa: Melayu I:I
Cim [
India I:I
Lain-Lain I:I

5. Pekerjaan

6. Tempoh berkecimpung dalam arena politik:

Kurang 5 tahun |:|
5-20 tahun I:I

Melebihi 20 tahun I:I

7. Kelayakan Akademik
Sjil [ ]
Diploma |:|
ljazah I:I
Ijazah Sarjana I:I

8. Jawatankuasa yang pernah dianggotai:

9. Operasi penguatkuasaan yang pernah disertai:

10. No. Tel:

11. Email:

B) Maklum Balas Informan

1.

Bagaimanakah pihak tuan berhadapan aduan yang diterima oleh masyarakat

berkaitan tindakan penguatkuasaan yang dilaksanakan oleh PBT?

Berikan pandangan tuan terhadap keengkaran masyarakat mematuhi peraturan
dan undang-undang yang ditetapkan?

Pada pandangan tuan, adakah masyarakat yang terlibat dengan tindakan
penguatkuasaan terhimpit dengan kemajuan arus pembangunan masa kini di
sesuatu kawasan? Berikan pandangan tuan.

Adakah sesuatu perancangan pembangunan masa hadapan mengambil kira
kebajikan terhadap peniaga yang telah berniaga di sekitar kawasan tersebut
sekiranya operasi penguatkuasaan perlu dilaksanakan? Berikan komen tuan.

. Pernahkah tuan menyertai operasi penguatkuasaan yang sedang dilaksanakan?

Sekiranya ya apakah peranan tuan semasa operasi tersebut?

Adakah tuan pernah diminta oleh penduduk setempat untuk campur tangan
operasi penguatkuasaan yang dilaksanakan oleh PBT? Ya /Tidak. Komen.

7. Apakah pihak tuan berpuas hati terhadap langkah-langkah yang diambil oleh
PBT berdasarkan prosedur yang ditetapkan sebelum operasi dilaksanakan? Ya
/ Tidak. Sila nyatakan sebab.

8. Pada pandangan tuan adakah kaedah perlaksanaan operasi penguatkuasaan
dijalankan secara berhemah? Ya/ Tidak? Berikan pandangan tuan.

9. Berdasarkan pengalaman tuan yang telah lebih 20 tahun berkecimpung dalam
arena politik, apakah isu utama yang menjadi rungutan masyarakat terhadap
isu penguatkuasaan PBT?

10. Apakah cadangan penambahbaikan bagi operasi penguatkuasaan agar dapat
meminimakan ketidakpuasan hati pihak yang terlibat?

Lampiran E
BORANG SOAL SELIDIK
NO SIRI

TAJUK KAJIAN: DILEMA INTEGRITI DALAM PELAKSANAAN
PENGUATKUASAAN DI PIHAK BERKUASA TEMPATAN NEGERI KEDAH

Menghuraikan kaedah pelaksanaan penguatkuasaan yang bersesuaian di PBT

INFORMAN: ORANG AWAM

C) Profil Informan

(Sila tandakan x mana yang berkaitan)

1. Nama:
2. Jantina: Lelaki Perempuan
3. Umur (tahun): 20-29
30-39
40-49
50 ke atas
4. Bangsa: Melayu |:|
Cim [
India I:I
Lain-Lain I:I
5. Pendidikan:
sl [ ]
SRP @ PMR |:|
sPM [
Diploma I:I

6. Pekerjaan:

7. Operasi penguatkuasaan yang terlibat :

8. No.Tel Email:

B) Maklum Balas Informan

1. Apakah yang anda faham tentang operasi penguatkuasaan yang dilaksanakan

oleh Pihak Berkuasa Tempatan (PBT) ?

2. Sebelum sesuatu operasi penguatkuasaan dijalankan, adakah anda termaklum
tentang kesalahan yang anda telah lakukan? Ya / Tidak? Apakah tindakan anda

seterusnya?

3. Sekiranya anda telah termaklum tentang operasi yang akan dilaksanakan,

adakah anda dimaklumkan buat kali terakhir sebelum hari operasi tersebut?

4. Adakah anggota penguatkuasa di PBT memaklumkan tindakan yang akan

diambil dengan cara yang berhemah? Ya / Tidak. Berikan komen anda.

5. Adakah anda diberi tempoh masa yang mencukupi untuk mengatasi masalah
yang dihadapi sebelum operasi penguatkuasaan dijalankan? Ya / Tidak.

Berikan komen anda.

6.

10.

Adakah tempoh masa diberikan mencukupi untuk mematuhi peruntukan
undang-undang di PBT? Ya / Tidak. Sekiranya tidak sila nyatakan tempoh

masa yang sewajarnya.

. Adakah kaedah operasi penguatkuasaan dilakukan oleh PBT secara berhemah?

Ya/ Tidak. Berikan komen anda.

Pada pendapat anda, adakah anggota penguatkuasa memberi layanan yang adil
dan saksama kepada semua pihak yang terlibat dalam operasi penguatkuasaan?

Ya/ Tidak. Berikan komen anda.

Adakah anda berpuas hati tentang layanan anggota penguatkuasa sebelum,

semasa dan selepas operasi dilaksanakan? Ya / Tidak. Komen.

Sila nyatakan cadangan anda untuk penambahbaikan operasi penguatkuasaan

supaya adil kepada semua pihak yang terlibat.

